
ᓇᒻᒥᓂᖅ ᐅᖃᐅᓯᕐᓂᑦ ᐅᖃᓪᓚᒍᓐᓇᕐᓂᖅ 

ᐋᓐᓂᐊᖅᑐᓕᕆᔭᐅᑎᓪᓗᑎᑦ  ᐊᐱᕆᓂᑐᐃᓐᓇᐅᖏᓚᖅ 

ᐋᓐᓂᐊᖅᑐᓕᕆᔨᓂᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᓂᑦ.  

ᐅᓗᕆᐊᓇᖅᑐᒦᑦᑕᐃᓕᑎᑦᑎᓂᕐᒥᑦ, ᐱᐅᓂᖅᐹᒃᑯᑦ ᐊᒻᒪᓗ 

ᐊᔾᔨᒌᑎᑦᑎᔪᒃᑯᑦ ᐱᔨᑦᓯᖅᑕᐅᓂᕐᒥᑦ.  

ᑐᑭᓯᒋᐊᕈᑏᑦ (ᓯᕗᓪᓕᖅᐹᖓᓂ ᒪᑉᐱᖅᑐᒐᕐᒥ)  

 

“ᐅᖃᓪᓚᖃᑎᒋᔪᓐᓇᖏᒃᑯᕕᐅᒃ ᐋᓐᓂᐊᕕᓕᐊᖅᑐᖅ ᑲᒪᒋᔭᕆᐊᓖᑦ, ᑕᐃᓐᓇ ᑲᒪᒋᔭᕆᐊᓖᑦ 

ᐅᓗᕆᐊᓇᖅᑐᒦᒍᓐᓇᖅᐳᖅ.ˮ1 

 

ᐅᖃᓪᓚᒍᓐᓇᕐᓃᑦ ᐅᖃᐅᓯᓪᓚᑦᑖᕐᓂᑦ ᐋᓐᓂᐊᖅᑐᓕᕆᔭᐅᑎᓪᓗᑎᑦ ᐊᐱᕆᓂᐅᓐᖏᓚᖅ 

ᐃᑲᔪᖅᑕᐅᒍᒪᑐᐃᓐᓇᕐᓂᕐᒥᑦ ᐋᓐᓂᐊᖅᑐᓕᕆᔨᓂᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᓂᑦ. ᐃᒪᐃᖔᖅᐳᕐᓕ, 

ᐱᔾᔪᑕᐅᓗᐊᖅᑐᓂ ᐊᑐᐃᓐᓇᐅᑎᑦᑎᓂᕐᒧᑦ, ᐅᓗᕆᐊᓇᖅᑐᒦᑦᑕᐃᓕᑎᑦᑎᓂᕐᒧᑦ, ᐱᐅᔪᒃᑯᑦ ᐊᒻᒪᓗ 

ᐊᔾᔨᒌᑎᑦᑎᓂᒃᑯᑦ ᐱᔨᑦᓯᕐᓂᐅᕗᖅ.2-3  

                                                      
1 ᓯᐊᔭ ᕘᒪᓐ ᐊᒻᒪᓗ ᔩᓂ ᕈᐃ, ᑲᑎᑎᖅᓱᐃᓂᖅ ᐱᔨᑦᓯᕈᑏᑦ ᑐᑭᓕᐅᖅᑕᐅᓂᖏᓐᓄᑦ ᐅᓗᕆᐊᓇᖅᑐᒦᖁᓇᒋᑦ, ᐅᐃᓂᐸᒡ, 2009, 

ᒪᑉᐱᒐᖓ 6. 
2 ᒥᐊᓕ ᑳᑐᕆᓐ ᐲᑦᔅ, ᓵᒻᓈᑦ ᓵᕼᐊ ᐊᒻᒪᓗ ᓖᓴ ᐃ, ᑰᐸ, ᐱᓕᕆᐊᖏᑦ ᐊᒻᒪᓗ ᐱᓕᕆᖃᑎᒌᓐᓂᖏᑦ ᐃᓕᖅᑯᓯᑐᖃᓕᕆᓂᕐᒥᑦ 

ᐊᒻᒪᓗ ᐋᓐᓂᐊᕕᓕᐊᖅᑐᓂᑦ - ᖃᐅᔨᒪᑦᑎᐊᕋᓱᐊᕐᓂᖅ ᐋᓐᓂᐊᖅᑐᓕᕆᑎᓪᓗᒋᑦ ᐱᐅᓂᖅᐹᒃᑯᑦ. ᑳᒪᓐᕕᐅᑦ 

ᑮᓇᐅᔭᖅᑖᕈᓯᐊᖅᑎᑦᑎᔩᑦ, ᐅᑐᐱᕆ 2006. 
3 ᔫᓯᐱ ᕋ. ᕖᑕᓐᑯᐊᑦ, ᐱᐅᓯᕚᓪᓕᖅᑎᑦᑎᓂᖅ ᐊᒻᒪᓗ ᐊᔾᔨᒌᑦᑎᑦᑎᓂᖅ: ᐱᓕᕆᐊᖑᔪᑦ ᐃᓕᖅᑯᓯᑐᖃᓕᕆᓂᕐᒧᑦ 

ᐃᓕᖅᑯᓯᖃᑎᒋᓐᖏᑕᒥᓐᓂᒃ ᐊᔾᔨᒌᓕᖅᑎᑦᑎᒐᓱᐊᕐᓂᖅ ᐋᓐᓂᐊᖅᑐᓕᕆᓂᕐᒥᑦ, ᑳᒪᓐᕕᐅᑦ ᑮᓇᐅᔭᖅᑖᕈᓯᐊᖅᑎᑦᑎᔩᑦ, ᐅᑐᐱᕆ 

2006.  

ᐃᓗᓕᓕᒫᖏᓐᓂᑦ ᖃᐅᔨᓴᕐᓂᕐᒧᑦ ᐅᓂᒃᑳᓕᐊᖅ  

 

ᖃᐅᔨᓴᕐᓂᖅ ᕿᑭᖅᑕᓂ ᐋᓐᓂᐊᕕᐅᒃ 

ᒪᓕᒋᐊᖃᕐᓂᖓᓂ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅᓄᓇᕗᒻᒥ 

 

ᐱᔭᕇᖅᓯᒪᔪᖅ ᐅᓂᒃᑳᖅ 

 

 

 

 

 

 

 

ᐅᑐᐱᕆ 2015 

ᐃᖅᑯᓪᓕᐅᑕᐅᔪᑦ 

 

ᐊᒥᓱᑦ ᑭᒃᑯᑐᐃᓐᓇᐃᑦ ᐊᒻᒪᓗ ᑲᑐᔾᔨᖃᑎᒌᑦ ᓄᓇᕗᒻᒥ ᖁᔭᓕᔭᐅᒋᐊᖃᖅᐳᑦ ᐃᓚᐅᖃᑕᐅᓚᐅᕐᓂᖏᓐᓄᑦ 

ᑕᒪᑐᒪᓂ ᖃᐅᔨᓴᕐᓂᕐᒥᑦ ᐊᒻᒪᓗ ᐃᑲᔫᑎᖃᕐᓂᖏᓐᓄᑦ ᑖᒃᓱᒧᖓ ᐅᓂᒃᑳᓕᐊᕐᒧᑦ. ᐱᕕᒃᓴᖃᓚᐅᕐᓂᖏᑦ 

ᐊᒻᒪᓗ ᓱᓕᑦᑎᐊᖅᑐᒥᑦ ᑭᐅᖃᑦᑕᓚᐅᕐᓂᖏᑦ ᐊᐱᖅᑯᑕᐅᔪᓄᑦ ᐋᓐᓂᐊᖅᑐᓕᕆᓂᕐᒥ ᐱᔨᑦᓯᕈᑕᐅᔪᑦ ᒥᒃᓵᓄᑦ 

ᕿᑭᖅᑕᓂ ᐋᓐᓂᐊᕕᒻᒥ ᖁᔭᒋᔭᐅᑦᑎᐊᖅᐳᑦ.  

 

ᐱᓗᐊᖅᑐᒥ ᐃᖅᑯᓪᓕᐅᑎᖃᕈᒪᕗᒍᑦ ᑕᐃᒃᑯᓂᖓ ᕿᑭᖅᑕᓂ ᐋᓐᓂᐊᕕᒻᒥ ᐃᖃᓗᓐᓂ, 

ᐱᕕᒃᓴᖃᕈᓐᓇᓚᐅᖅᑐᓄᑦ ᐊᐱᖅᓱᖅᑕᐅᓪᓗᑎᒃ ᐊᒻᒪᓗ ᖃᐅᔾᔨᑎᒋᔭᖏᓐᓂᑦ ᐅᖃᐅᓯᖃᖅᑐᑎᒃ ᐅᕙᑦᑎᓐᓄᑦ.  

 

ᖁᔭᓕᕗᒍᑦᑕᐅᖅ ᑕᐃᒃᑯᓂᖓ ᐅᐸᖃᑦᑕᓚᐅᖅᑐᓄᑦ ᑭᒃᑯᑐᐃᓐᓈᖅᑎᑦᑎᑎᓪᓗᑕ, ᑕᐃᒃᑯᐊᓕᒫᖅ 

ᐃᑲᔪᓚᐅᖅᑐᑦ ᐋᖅᑭᒃᓱᐃᑎᓪᓗᑕ ᐊᐱᖅᓱᖅᑕᐅᓂᐊᖅᑐᓂᑦ ᐊᒻᒪᓗ ᑕᐃᒃᑯᐊ ᐅᓂᒃᑳᓕᐅᖁᔭᐅᓚᐅᖅᑐᑦ 

ᐊᒻᒪᓗ ᑎᑎᕋᖁᔭᐅᓚᐅᖅᑐᑦ ᐱᒋᐊᓕᕋᑖᖅᑎᓪᓗᑕ ᑖᒃᓱᒥᖓ ᐅᓂᒃᑳᓕᐊᒥᑦ.  

 

 

 

 

ᓵᓐᑐᕋ ᐃᓅᑎᖅ 

ᐅᖃᐅᓯᕐᓄᑦ ᑲᒥᓯᓇ 

8       ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015 

 

1. ᓇᓗᓇᐃᖅᓱᐃᔾᔪᑏᑦ  

 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᒡᕕᐊ ᓄᓇᕗᒻᒥ (ᖃᓪᓗᓈᑎᑑᖓᔪᓂᑦ “OLC”) ᐊᒥᓱᓂᑦ ᐊᕐᕌᒍᓂᑦ 

ᐊᑲᖅᓴᓐᖏᑦᑐᖃᖃᑦᑕᖅᓯᒪᕗᖅ ᑭᒃᑯᑐᐃᓐᓇᕐᓂᑦ ᐅᖃᓪᓚᖃᑎᖃᕈᓐᓇᓐᖏᑦᑐᕕᓂᕐᓂᑦ 

ᐱᔨᑦᓯᖅᑕᐅᓪᓗᑎᒃ ᐊᑐᖅᑐᑎᒃ ᐃᓕᑕᕆᔭᐅᓯᒪᔪᒥᑦ ᐅᖃᐅᓯᕐᒥᑦ ᐊᑐᕈᒪᔭᖓᓂ ᕿᑭᖅᑕᓂ ᐋᓐᓂᐊᕕᒻᒥ 

(ᖃᓪᓗᓈᑎᑑᖓᔪᓂᑦ “QGH”). ᒪᓕᓐᖏᖃᑦᑕᐃᓐᓇᖅᑎᓪᓗᒋᑦ ᐅᖃᐅᓯᕐᓄᑦ ᐱᔪᓐᓇᐅᑎᓂᑦ 

ᐊᑐᐃᓐᓇᖅᑰᔨᓪᓗᓂᓗ ᖃᓄᐃᒍᑕᐅᔪᓄᑦ, ᐊᑐᖅᑕᐅᓲᖑᕗᖅ ᑕᐃᒪᐃᑦᑐᖃᖅᑎᓪᓗᒍ ᐊᐅᓚᓂᐅᕙᑦᑐᓂᒃ 

ᖃᐅᔨᓴᖅᑐᑎᒃ ᑐᑭᓯᒃᑲᓐᓂᖁᓪᓗᒋᑦ ᖃᓄᐃᑦᑐᖃᕐᓂᖓᓂ ᐊᒻᒪᓗ ᓄᐊᑦᑎᓗᑎᒃ 

ᖃᓄᐃᓐᓂᓪᓚᑦᑖᖑᔪᓂᑦ ᑐᑭᓯᒋᐊᕈᑎᓂᒃ.  

ᐱᒋᐊᕈᑎᖏᓐᓂᑦ ᓯᕗᓪᓕᖅ ᑕᕝᕙᓂ ᐅᓂᒃᑳᓕᐊᒥ ᓇᓗᓇᐃᖅᓯᕗᑦ ᐊᐅᓚᓂᐅᔪᓂᑦ 

ᖃᐅᔨᓴᕐᓂᐅᓚᐅᖅᑐᒥ ᐊᑲᖅᓴᓐᖏᑦᑐᖃᓚᐅᖅᑎᓪᓗᒍ ᑕᖅᑲᒃᑯᓇᓐᖓᑦ ᐊᐱᖅᓱᖅᑕᕕᓂᕐᓂᑦ. 

ᖃᐅᔨᓴᕈᑕᐅᕗᖅ ᐊᑐᐃᓐᓇᐅᒻᒪᖔᑕ ᐱᔨᑦᓯᕈᑏᑦ ᐊᒻᒪᓗ ᑐᓴᐅᒪᖃᑎᒌᖃᑦᑕᕐᒪᖔᑕ ᐃᓄᒃᑎᑐᑦ ᐊᒻᒪᓗ 

ᐅᐃᕖᑎᑐᑦ ᖃᐅᔨᓴᖅᑐᑎᒃ ᐊᑯᓐᓂᖓᓂ ᒫᔅᓯ 1, 2012 ᐊᒻᒪᓗ ᒫᔅᓯ 31, 2013, ᐊᒻᒪᓗ 

ᒪᓕᒃᑲᓗᐊᕐᒪᖔᑕ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅ, R.S.N.W.T. 19884 (ᐊᑐᓕᖅᑎᑕᐅᓚᐅᖅᑐᖅ 

ᓄᓇᑦᓯᐊᕐᒥ) ᕿᑭᖅᑕᓂ ᐋᓐᓂᐊᕕᒻᒥ ᖃᐅᔨᓴᖅᑎᓪᓗᒋᑦ.  

ᐊᐃᑉᐸᖓ ᑭᖑᓪᓕᖅ ᐅᓂᒃᑳᓕᐊᒥ ᓴᖅᑮᔾᔪᑕᐅᕗᖅ ᐱᑕᖃᕐᓂᖓᓂ ᐅᖃᐅᓯᖃᑎᒌᓐᖏᓐᓂᕐᒧᑦ 

ᐅᓂᒍᑕᐅᕙᑦᑐᓂᑦ ᐊᒻᒪᓗ ᐊᑦᑐᐃᓂᖏᓐᓂᑦ ᑕᒪᒃᑯᐊ ᐅᓂᒍᑕᐅᕙᑦᑐᑦ. ᖃᐅᔨᓚᐅᖅᐳᒍᑦ ᐋᓐᓂᐊᕕᒻᒥ 

ᐅᖓᑕᐅᔾᔨᓚᐅᕐᒪᑕ ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᓂ ᐋᓐᓂᐊᕕᓕᐊᖃᑦᑕᖅᑐᓄᑦ ᐊᒻᒪᓗ 

ᐊᑐᕆᐊᖃᖅᑕᖏᓐᓂᑦ ᐋᓐᓂᐊᕕᒻᒥ ᑐᓴᐅᒪᖃᑎᒌᑦᑎᓪᓗᒋᑦ ᐊᒻᒪᓗ ᐱᔨᑦᓯᖅᑎᓪᓗᒋᑦ ᐊᑐᕐᓗᑎᒃ 

ᐃᓕᑕᕆᔭᐅᓯᒪᔪᓂᑦ ᐅᖃᐅᓯᕐᓂᑦ ᐊᑐᕈᒪᔭᖓᓂᑦ, ᐅᖃᖅᓯᒪᓪᓗᑎᒃ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ 

ᐱᖁᔭᖅ.ᑎᑎᖅᑲᓂᒃ ᓄᐊᑕᐅᓚᐅᖅᑐᓂᑦ ᐊᐱᖅᓱᖃᑦᑕᕐᓂᐅᓚᐅᖅᑐᓂᑦ, ᑎᑎᖅᑲᐃᑦ ᐅᖃᓕᒫᒐᐃᑦ 

ᑐᓂᔭᐅᔪᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, ᐊᒻᒪᓗ ᕿᒥᕐᕈᔭᐅᓪᓗᑎᒃ 

ᖃᐅᔨᓴᕐᓂᐅᓚᐅᖅᑐᑦ ᐊᒻᒪᓗ ᖃᐅᔨᓴᖅᑕᐅᓚᐅᖅᑐᑦ ᐅᖃᐅᓯᖃᑎᒌᓐᖏᓐᓂᕐᒧᑦ ᐅᓂᒍᑕᐅᕙᑦᑐᓂᑦ 

ᐋᓐᓂᐊᖅᑐᓕᕆᔭᐅᑎᓪᓗᒋᑦ ᓄᓇᕗᒻᒥᐅᑦ ᐱᔾᔪᑎᒋᓪᓗᒍ ᐅᑯᐊ ᐱᔾᔪᑕᐅᓪᓗᐊᑕᕐᓂᖏᑕ: 

ᐋᓐᓂᐊᕕᓕᐊᖃᑦᑕᖅᑐᑦ ᐅᓗᕆᐊᓇᖅᑐᒦᒻᒪᖔᑕ, ᖃᓄᑎᒋ ᑲᒪᒋᔭᐅᑦᑎᐊᕐᒪᖔᑕ ᐊᒻᒪᓗ 

ᐊᑐᐃᓐᓇᐅᕕᐅᑦᑎᐊᕐᒪᖔᑕ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕈᑎᓂᑦ.  

 

 

 

 
                                                      
4 ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅ ᐱᑕᖃᖅᐳᖅ ᐊᒻᒪᓗ ᐊᑐᖅᑕᐅᓪᓗᓂ ᓱᓕ 2012-ᒥ, ᐅᖃᐅᓰᑦ 

ᐃᓕᓴᕆᔭᐅᓯᒪᔪᑦ ᐱᖁᔭᖅ,ᒪᓕᒐᕈᖅᑎᑕᐅᓚᐅᖅᑐᖅ ᓄᓇᑦᓯᐊᕐᒥ 1988. 



 

ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015  9 

 

1.1 ᐱᔾᔪᑎᖏᑦ 

 ᖃᐅᔨᒐᓱᐊᕐᓗᑎᒃ ᕿᑭᖅᑕᓂ ᐋᓐᓂᐊᕕᒃ ᒪᓕᒃᓯᒪᒐᓱᐊᕐᒪᖔᖅ ᐅᖃᐅᓯᕐᓂᑦ 

ᐊᑐᖅᑕᐅᒋᐊᓕᓐᓂᑦ ᐅᖃᐅᓯᐅᓯᒪᓪᓗᑎᒃ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᒡᕕᐊ ᐊᑯᓐᓂᖓᓂ ᒫᔅᓯ 

1, 2012 ᐊᒻᒪᓗ ᒫᔅᓯ 31, 2013.  

 

 ᓇᓗᓇᐃᖅᑕᐅᖁᓪᓗᒋᑦ ᐱᑕᖃᐃᓐᓇᖃᑦᑕᖅᑎᓪᓗᒋᑦ ᐅᖃᐅᓯᖃᑎᒌᓐᖏᓐᓂᕐᒧᑦ 

ᐅᓂᒍᑕᐅᕙᑦᑐᑦ ᑲᒪᒋᔭᐅᑦᑎᐊᕆᐊᖃᖅᑎᓪᓗᒋᑦ ᐊᒻᒪᓗ ᐊᑐᐃᓐᓇᐅᕕᐅᒋᐊᖃᖅᑎᓪᓗᒋᑦ 

ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕈᑎᓂᑦ.  

 

 ᐊᑐᓕᖁᔭᓕᐅᕐᓗᑎᒃ ᐋᖅᑭᑦᑕᐅᖁᓪᓗᒋᑦ ᖃᓄᐃᒍᑕᐅᓯᒪᔪᑦ.  

 

1.2. ᐊᑐᖅᑕᐅᔪᑦ ᐱᓕᕆᔾᔪᓰᑦ  

 ᓇᓗᓇᐃᖅᓯᕕᒋᓗᒋᑦ ᑕᖅᑲᒃᑯᐊ ᐊᒻᒪᓗ ᑎᒍᒥᐊᖅᑎᐅᔪᑦ ᐱᓕᕆᖃᑕᐅᔪᑦ ᑖᒃᑯᑎᒎᓇ 

ᖃᐅᔨᓴᖅᑕᐅᔪᑦ, ᐃᓚᓕᐅᑎᓪᓗᒋᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐊᖓᔪᖅᑳᖏᑦ ᕿᑭᖅᑕᓂ 

ᐋᓐᓂᐊᕕᒻᒥ ᖃᐅᔨᓴᕐᓂᐊᕐᒪᑕ ᐊᐅᓚᓂᐅᕙᑦᑐᓂᑦ;  

 

 ᑕᖅᑲᒃᑯᓂᖓ ᐅᖃᓪᓚᖃᑎᖃᕐᓗᑎᒃ; 

 

 ᐅᐸᓗᖓᐃᔭᐃᓗᑎᒃ ᐊᐅᓚᓂᐅᕙᑦᑐᓂᒃ ᖃᐅᔨᓴᕐᓂᕐᒥᑦ, ᓇᓗᓇᐃᖅᑕᐅᓗᑎᒃ ᑭᐅᔾᔪᑕᐅᔪᑦ, 

ᐋᖅᑮᓗᑎᒃ ᐊᐱᖅᓱᕈᑕᐅᓂᐊᖅᑐᓂᑦ ᐊᐱᖅᓱᖃᑦᑕᕐᓂᐅᓂᐊᖅᑐᓄᑦ ᐊᒻᒪᓗ 

ᐱᓕᕆᐊᖃᖅᐸᓪᓕᐊᓗᑎᒃ ᑕᐃᒃᑯᓂᖓ ᑎᒃᑯᐊᖅᑕᐅᓯᒪᔪᓂᑦ ᑭᐅᖃᑦᑕᕐᓂᐊᖅᑐᓂ ᐊᒻᒪᓗ 

ᑎᒍᒥᐊᖅᑎᐅᔪᓂᑦ; 

 

 ᐊᑐᓂ ᐊᐱᖅᓱᖃᑦᑕᕐᓗᑎᒃ ᑕᐃᒃᑯᓂᖓ ᐊᑦᑐᖅᑕᐅᓯᒪᔪᓂᑦ ᐅᕝᕙᓘᓐᓃᑦ ᐱᓕᕆᖃᑕᐅᔪᓂᑦ 

ᐅᖃᐅᓯᓕᕆᓂᕐᒧᑦ ᖃᓄᐃᒍᑕᐅᔪᓂᑦ; ᑕᖅᑲᒃᑯᓂᖓ, ᓄᓇᓕᓐᓂ ᑲᑐᔾᔨᖃᑎᒌᓂᑦ, ᐋᓐᓂᐊᕕᒻᒥ 

ᐃᖅᑲᓇᐃᔭᖅᑎᓂᑦ; 

 

 ᑎᑎᖅᑲᓂᒃ ᓄᐊᑦᑎᓗᑎᒃ ᐅᑯᓇᓐᖓᑦ:  

 

o ᐊᐱᖅᓱᖃᑦᑕᕐᓂᐅᓚᐅᖅᑐᓂᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᒡᕕᐊ; 

o ᑎᑎᖅᑲᐅᓯᐊᕕᓂᕐᓂᑦ ᐋᓐᓂᐊᖅᑐᓕᕆᔨᒃᑯᓐᓂᑦ; 

 

 ᕿᒥᕐᕈᓗᑎᒃ ᖃᐅᔨᓴᕐᓂᐅᓚᐅᖅᑐᒥ ᓄᓇᕗᒻᒥ ᐋᓐᓂᐊᖅᑐᓕᕆᓂᖅ ᖃᓄᐃᓕᖓᒻᒪᖔᖅ;  



 

10       ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015 

 

 ᕿᒥᕐᕈᓗᑎᒃ ᐊᒻᒪᓗ ᖃᐅᔨᓴᕐᓗᑎᒃ ᐊᑦᑐᐃᓂᕆᓯᒪᔭᖏᓐᓂᑦ ᐅᖃᐅᓯᖃᑎᒌᓐᖏᓐᓂᕐᒧᑦ 

ᐅᓂᒍᑕᐅᕙᑦᑐᑦ ᐋᓐᓂᐊᖅᑐᓕᕆᑦᑎᐊᕆᐊᖃᕐᓂᐅᑉ ᐊᒻᒪᓗ ᐊᑐᐃᓐᓇᐅᕕᐅᒋᐊᖃᕐᓂᐅᑉ 

ᐱᔨᑦᓯᕈᑎᓄᑦ;  

 

 ᖃᐅᔨᓴᕐᓗᑎᒃ ᑎᑎᖅᑲᓂᑦ ᐊᒻᒪᓗ ᑐᑭᓯᒋᐊᕈᑎᓂᑦ ᓄᐊᑕᐅᓚᐅᖅᑐᓂᑦ ᐃᓗᓕᓕᒫᖏᓐᓂᑦ 

ᖃᐅᔨᓴᕈᓐᓇᖁᓪᓗᒋᑦ ᖃᓄᐃᓐᓂᐅᔪᓂᑦ ᑐᓴᐅᒪᖃᑎᒌᓐᓂᕐᒧᑦ ᐊᒻᒪᓗ ᐱᔨᑦᓯᕐᓂᐅᕙᑦᑐᓄᑦ 

ᕿᑭᖅᑕᓂ ᐋᓐᓂᐊᕕᒻᒥ; 

 

 ᑎᑎᕋᕐᓗᑎᒃ ᐅᓂᒃᑳᓕᐊᒥᑦ ᑐᓂᔭᐅᓂᐊᖅᑐᒥᑦ ᐋᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 

ᐅᖃᐅᓯᖃᕐᕕᐅᖁᓪᓗᒋᑦ ᐊᒻᒪᓗ ᑭᐅᕕᐅᖁᓪᓗᒋᑦ; 

 

 ᓴᖅᑮᓗᑎᒃ ᑭᖑᓪᓕᖅᐹᖓᓂ ᐅᓂᒃᑳᓕᐊᒥ ᐃᓚᓕᐅᔾᔨᔪᒥᑦ ᑖᒃᑯᓂᖓ ᐅᖃᐅᓯᐅᔪᓂᑦ ᐊᒻᒪᓗ 

ᑭᐅᔾᔪᑎᐅᔪᓂᑦ ᐋᓂᐊᖃᕐᓇᙱᑦᑐᓕᕆᔨᒃᑯᓐᓂᑦ.  

  

1.3. ᖃᓄᐃᓕᐅᕐᕈᑕᐅᓯᒪᔪᑦ 

1.3.1. ᑕᖅᑲᒃᑯᐊ ᑭᒃᑯᑐᐃᓐᓇᐃᑦ 

 ᓴᖅᑮᓚᐅᖅᐳᑦ ᑐᓴᒐᒃᓴᓂᑦ ᓄᓇᓕᖓᓐᓂ ᐅᖃᓕᒫᒐᒃᓴᓕᕆᔨᒃᑯᑎᒍᑦ ᐊᒻᒪᓗ 

ᓈᓚᐅᑎᒃᑯᑎᒍᑦ ᑕᖅᑲᒃᑯᐊ ᑭᒃᑯᑐᐃᓐᓇᐃᑦ ᐅᖃᐅᓯᖃᖁᓪᓗᒋᑦ ᖃᓄᐃᒃᓯᒪᓂᖏᓐᓂᑦ 

ᕿᑭᖅᑕᓂ ᐋᓐᓂᐊᕕᒻᒥ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᒡᕕᐊ ᓄᓇᕗᒻᒥ ᐊᓪᓚᕕᖓᓄᑦ 

ᐅᖃᐅᓯᖃᕐᓗᑎᒃ; 

 ᑕᖅᑲᒃᑯᓂᖓ ᑐᓴᐅᒪᑎᑦᑎᓚᐅᖅᐳᑦ ᒪᐃ 16, 2012-ᒥ ᐃᖃᓗᓐᓂ. 

ᖃᓄᐃᓕᐅᖅᑎᑦᑎᑎᓪᓗᒋᑦ ᑕᖅᑲᒃᑯᓄᖓ ᓴᖅᑭᔮᖅᑎᑦᑎᓚᐅᖅᐳᑦ ᓈᓚᐅᑎᒃᑯᑦ ᐊᒻᒪᓗ 

ᑐᓴᖅᑎᑦᑎᔾᔪᑎᓂᑦ ᐃᓕᐅᖅᑲᐃᓪᓗᑎᒃ ᓇᒥᑐᐃᓐᓇᖅ ᐃᖃᓗᓐᓂ. ᑲᑎᑦᑐᒋᑦ 7-

ᖑᓚᐅᖅᐳᑦ ᐃᓚᐅᖃᑕᐅᔪᑦ, ᐃᓚᓕᐅᑎᓪᓗᒋᑦ ᐱᖓᓱᑦ 

ᐱᕙᓪᓕᐊᔪᓕᕆᔨᒃᑯᓐᓃᓐᖔᖅᑐᑦ ᐊᒻᒪᓗ ᒪᕐᕉᒃ ᑕᖅᑳᓐᖓᑐᐃᓐᓇᖅ;  

 ᐊᐱᖅᓱᖅᑕᐅᓚᐅᖅᐳᒍᑦ ᓄᓇᑦᓯᐊᖅ ᓂᐅᔅ ᐱᕙᓪᓕᐊᔪᖅᑎᒍᑦ ᐅᖃᓕᒫᒐᓕᐅᖅᑎᓄᑦ, 

ᓰᐲᓰ ᓈᓚᐅᑎᒃᑯᓐᓄᑦ, ᓂᐅᔅ ᓄᐊᑦ ᐅᖃᓕᒫᒐᓕᐅᖅᑎᑯᓐᓄᑦ ᐊᒻᒪᓗ CFRT (ᐅᐃᕖᑦ) 

ᓈᓚᐅᑎᒃᑯᑎᒍᑦ ᐊᐱᖅᓱᖅᑕᐅᓪᓗᑕ ᖃᐅᔨᓴᕐᓂᕆᔭᑦᑕ ᒥᒃᓵᓄᑦ.  

1.3.2. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

 

 ᑲᑎᒪᓂᖃᓚᐅᖅᐳᑦ ᒥᓂᔅᑕᐅ ᑐᖓᓕᐊᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗᐅᖃᐅᓯᖃᖅᑐᑎᒃ ᐊᐅᓚᑕᐅᕙᑦᑐᓂᑦ ᖃᐅᔨᓴᕐᓂᕐᒥᑦ; 

 ᐊᒥᓱᑲᓪᓚᓐᓂᑦ ᐃᑲᔪᖅᑕᐅᔪᒪᔪᖃᓚᐅᖅᐳᖅ ᐃᖅᑲᖅᑐᐃᕕᓕᕆᓂᕐᒧᑦ ᐅᕙᒍᑦ 

ᐃᖅᑲᖅᑐᐃᕕᒃᑯᓐᓄᑦ ᐅᖃᐅᔾᔨᒋᐊᖅᑎᖏᓐᓄᑦ ᐊᒻᒪᓗ ᐊᒥᓱᓂᑦ ᑎᑎᕋᖁᔨᓚᐅᖅᐳᑦ 

ᖃᐅᔨᓴᖅᑕᐅᒋᐊᖃᕐᓂᐊᖅᑐᓂᒃ.  

 

ᐅᑯᐊ ᐊᑐᖅᑕᐅᓚᐅᖅᐳᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᒡᕕᐊᓃᑦᑐᓄᑦ 

ᕕᕝᕗᐊᕆ 6, 2012: ᑎᑎᖅᑲᒥᑦ ᑐᔪᐃᓚᐅᖅᐳᑦ ᒥᓂᔅᑕᐅᑉ ᑐᖓᓕᐊᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗᓇᓗᓇᐃᖅᓯᔪᒥᑦ ᐊᐅᓚᓂᐅᕙᑦᑐᓂᒃ ᖃᐅᔨᓴᕐᓂᐊᕐᓂᑦᑎᓐᓄᑦ. ᑭᐅᔭᐅᓐᖏᓇᑦᑕ 

ᐅᖃᓕᓚᐅᖅᐳᒍᑦ ᐊᑐᐃᓐᓇᐅᑎᑦᑎᔪᓄᑦ ᑐᑭᓯᒋᐊᕈᑎᓂᒃ ᐊᒻᒪᓗ ᓴᐳᔾᔨᔪᓂᑦ ᑲᓐᖑᓇᖅᑐᓕᕆᓂᕐᒧᑦ 

ᐊᓪᓚᕝᕕᖓᓐᓄᑦ ᐊᒻᒪᓗ ᐅᖃᕐᕕᖃᒃᑲᓂᖅᑐᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ.ᐊᑖᓂ 

ᓇᓗᓇᐃᖅᓱᖅᓯᒪᕗᑦ ᐅᖃᕐᕕᖃᕋᓱᐊᕐᓂᕆᓚᐅᖅᑕᑎᓐᓄᑦ ᑭᐅᔭᐅᕙᒐᑕ:  

ᔪᓚᐃ 4, 2012: ᒪᓕᒐᓕᕆᔨᒃᑯᑦ ᐅᖃᐅᔾᔨᒋᐊᖅᑎᖏᑦ ᐊᑐᐃᓐᓇᐅᑎᑦᑎᔪᓄᑦ ᑐᑭᓯᒋᐊᕈᑎᓂᒃ ᐊᒻᒪᓗ 

ᓴᐳᔾᔨᔪᓂᑦ ᑲᓐᖑᓇᖅᑐᓕᕆᓂᕐᒧᑦ ᐊᓪᓚᕝᕕᖓᓐᓄᑦ. ᐅᑯᐊ ᑎᑎᖅᑲᐃᑦ ᑐᒃᓯᕌᖑᓚᐅᖅᐳᑦ 

ᑲᔪᓯᔪᓐᓇᖁᓪᓗᒋᑦ ᐊᐅᓚᓂᐅᕙᑦᑐᓂᑦ ᖃᐅᔨᓴᕐᓂᕐᒧᑦ:  

1. ᑎᑎᖅᑲᒥᑦ ᐊᐅᓚᑦᑎᓂᕐᒧᑦ ᐊᒻᒪᓗ ᐱᓕᕆᓂᕐᒧᑦ ᐊᑐᐊᒐᕐᓂᑦ ᑭᐅᔨᓄᑦ 

ᐃᖅᑲᓇᐃᔭᖅᑎᓄᑦ; 

2. ᐅᖃᐅᓯᓕᕆᓂᕐᒧᑦ ᐸᕐᓇᐅᒻᒥᑦ ᕿᑭᖅᑖᓗᒻᒥ ᐋᓐᓂᐊᕕᒻᒧ; 

3. ᑲᑎᒪᔾᔪᑎᕕᓃᑦ ᐅᓗᕆᐊᓇᖅᑕᐃᓕᔪᓕᕆᔨᒃᑯᑦ ᑲᑎᒪᔨᕋᓛᖏᑦ ᑲᑎᒪᑎᓪᓗᒋᑦ 

ᐊᐅᓚᑦᑎᓂᖅ ᐱᒋᐊᓕᕋᑖᖅᑎᓪᓗᒍ ᒫᓐᓇᒧᑦ (ᒫᔅᓯ 2013); 

4. ᑐᑭᓯᒋᐊᕈᑏᑦ ᖃᓄᖅ ᑮᓇᐅᔭᖅᑖᕈᓯᐊᓚᐅᕐᒪᖔᑕ ᐅᖃᐅᓯᓕᕆᓂᕐᒧᑦ 

ᐱᔨᑦᓯᕋᖅᑎᒃᑯᑦ (ᐅᐃᕖᑎᑐᑦ ᐊᒻᒪᓗ ᐃᓄᒃᑎᑐᑦ) ᑐᓂᔭᐅᖃᑦᑕᖅᐳᑦ ᕿᑭᖅᑕᓂ 

ᐋᓐᓂᐊᕕᒻᒧᑦ, ᐊᒻᒪᓗ ᓇᓗᓇᐃᖅᓱᑦᑎᐊᖅᓯᒪᔪᒥᑦ ᐅᓂᒃᑳᓕᐊᒥᕕᒻᒧᑦ, ᐊᒻᒪᓗ 

ᓇᓗᓇᐃᖅᓱᑦᑎᐊᖅᓯᒪᔪᒥᑦ ᐅᓂᒃᑳᓕᐊᒥᑦ ᖃᓄᖅ ᐊᑐᖅᑕᐅᓚᐅᕐᒪᖔᑕ; 

5. ᑎᑎᖅᑲᐃᑦ ᓇᓗᓇᐃᖅᓯᔪᑦ ᐊᒥᓲᓂᖏᓐᓂᑦ ᐃᖅᑲᓇᐃᔭᖅᑏᑦ ᕿᑭᖅᑕᓂ 

ᐋᓐᓂᐊᕕᒻᒥ ᐊᒻᒪᓗ, ᖃᑦᑎᐅᓂᖏᑦ ᐅᖃᓪᓚᒍᓐᓇᕐᒪᖔᑕ ᐅᐃᕖᑎᑐᑦ ᐊᒻᒪᓗ 

ᖃᑦᑎᐅᓂᖏᑦ ᐅᖃᓪᓚᒍᓐᓇᖅᑐᑦ ᐃᓄᒃᑎᑐ. 

ᐋᒋᓯ 2012: ᐅᖃᐅᓯᕐᓄᑦ ᑲᒥᓯᓇ ᑎᑎᕋᒃᑲᓐᓂᓚᐅᖅᐳᖅ ᒥᓂᔅᑕᐅᑉ ᑐᖓᓕᐊᓄᑦ ᐋᓐᓂᐊᖅᑐᓕᕆᔨᒃᑯᑦ 

ᐊᒻᒪᓗ ᐃᓄᓕᕆᔨᒃᑯᓐᓄᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᒡᕕᐊ ᒪᓕᒐᒃᑯᑦ ᐱᔪᓐᓇᐅᑎᖓᓂᑦ 

ᐊᑐᐃᓐᓇᐅᕕᐅᒋᐊᖃᕐᓂᕐᒧᑦ ᑐᒃᓯᕋᖅᑎᓪᓗᒋᑦ ᑐᑭᓯᒋᐊᕈᑎᓂᑦ ᐊᒻᒪᓗ ᑐᒃᓯᕋᖅᑐᑎᒃ ᐊᑖᓂ 

ᑎᑎᕋᖁᔨᓪᓗᑎᒃ ᓯᑎᐱᕆ 15-ᕈᓚᐅᓐᖏᓐᓂᖓᓂ:  

1. ᐊᑐᖅᑕᐅᒋᐊᓕᓐᓄᑦ ᐊᑐᐊᒐᖅ ᐊᓪᓚᕝᕕᒻᒥ ᑭᐅᔨᓄᑦ ᕿᑭᖅᑕᓂ ᐋᓐᓂᐊᕕᒻᒥ; 

2. ᐅᖃᐅᓯᓕᕆᓂᕐᒧᑦ ᐸᕐᓇᐅᑎᖏᑦ ᕿᑭᖅᑕᓂ ᐋᓐᓂᐊᕕᒻᒧᑦ; 

3. ᑲᑎᒪᔾᔪᑎᒥᓃᑦ ᐋᓐᓂᐊᕕᓕᐊᖅᐸᑦᑐᓂᑦ ᐅᓗᕆᐊᓇᖅᑐᒦᑦᑕᐃᓕᑎᑦᑎᓂᕐᒧᑦ 

ᑲᑎᒪᔨᕋᓛᖏᓐᓂᑦ ᐊᐅᓚᑦᑎᒋᐊᓕᕐᕕᖏᑕ ᐱᒋᐊᕐᓂᖓᓂᑦ; 

4. ᐱᐅᓂᖅᐹᒃᑯᑦ ᐱᓕᕆᒐᓗᐊᕐᒪᖔᑕ ᖃᐅᔨᒪᒋᐊᕈᑏᑦ ᐊᒻᒪᓗ 

ᐅᓗᕆᐊᓇᖅᑐᒦᑦᑕᐃᓕᑎᑦᑎᓂᕐᒧᑦ ᒪᓕᒐᐃᑦ ᐊᒻᒪᓗ ᐊᑐᐊᒐᐃᑦ; 

5. ᐋᓐᓂᐊᕕᒻᒥ ᑐᓵᔩᑦ ᐃᑲᕐᕋᖏᑦ; 

6. ᐃᓕᑕᕆᔭᐅᓯᒪᔪᓄᑦ ᐅᓂᒃᑳᓕᐊᖅ 2011-2012; 

7. ᑐᓵᔨᒧᑦ/ᐊᓪᓚᑦᑎᐅᑉ ᐃᖅᑲᓇᐃᔭᖅᑎᓄᑦ ᐱᓕᕆᐊᒃᓴᖏᓐᓄᑦ ᓇᓗᓇᐃᖅᓱᖅᓯᒪᔪᑦ; 

8. ᑎᑎᕋᖅᓯᒪᔪᑦ ᐊᑐᐃᓐᓇᐅᔪᑦ ᐅᖃᐅᓯᓕᕆᓂᕐᒥᑦ ᐃᓕᓐᓂᐊᖅᑎᑦᑎᓂᕐᒧᑦ 

ᕿᑭᖅᑕᓂ ᐋᓐᓂᐊᕕᒻᒥ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐱᓕᕆᖃᑕᐅᔪᓄᑦ 2011-

2012-ᒥ; 

9. 2011-2012-ᒥ ᕿᑭᖅᑕᓂ ᐋᓐᓂᐊᕕᒻᒥ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ; 

10. ᑎᑎᕋᖅᓯᒪᔪᑦ ᐃᖅᑲᓇᐃᔮᓄᑦ ᑐᓂᔭᐅᕙᑦᑐᑦ ᐅᖃᓪᓚᒍᓐᓇᕐᓂᕐᒧᑦ ᖁᓛᒍᒃᑲᓐᓂᖅ 

ᐊᑭᓕᐅᑕᐅᔪᓂᑦ ᐊᒻᒪᓗ ᖃᓄᖅ ᐅᖃᐅᓯᒃᑲᓐᓂᖃᕐᒪᖔᑕ ᐊᑐᓂ 

ᐃᖅᑲᓇᐃᔭᖅᓕᒫᓄᑦ.  

 

ᓄᕕᐱᕆ 1, 2012: ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᒡᕕᐊ ᒪᓕᒐᓕᕆᓂᕐᒧᑦ ᐃᑲᔪᖅᑎᖓ 

ᓇᓗᓇᐃᖅᓯᓚᐅᖅᐳᖅ ᑎᑎᖅᑲᓂᒃ ᐱᔪᓐᓇᖏᓐᓂᕋᖅᑐᑎᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗᑐᒃᓯᕌᕆᓚᐅᖅᑕᖏᓐᓂᑦ.  

 ᓄᕕᐱᕆ 5, 2012: ᖃᕋᓴᐅᔭᒃᑯᑦ ᑎᑎᖅᑲᒥᑦ ᑐᔪᐃᓚᐅᖅᐳᑦ ᐊᑐᐃᓐᓇᐅᕕᐅᒋᐊᖃᕐᓂᕐᒧᑦ 

ᑐᒃᓯᕋᖅᑎᓪᓗᒋᑦ ᑐᑭᓯᒋᐊᕈᑎᓂᑦ ᐊᒻᒪᓗ ᑐᒃᓯᕋᖅᑐᑎᒃ ᐊᓪᓚᕝᕕᖓᓄᑦ, ᐅᖃᖅᓯᒪᔪᒥ ᒥᓂᔅᑕᐅ ᑐᖓᓕᐊ 

ᑐᓂᓯᓚᐅᓐᖏᒻᒪᑦ ᑎᑎᖅᑲᓂᒃ ᑐᒃᓯᕌᖑᓚᐅᖅᑐᓂᑦ. ᑕᐃᑲᓂᒃᓴᐃᓐᓇᖅ ᐅᓪᓗᖓᓂ ᐊᓪᓚᕝᕕᑦᑎᓐᓄᑦ 

ᑭᐅᔪᖃᓚᐅᖅᐳᖅ ᒥᓂᔅᑕᐅᖅ ᑐᖓᓕᐊ ᑐᔪᐃᓂᐊᕐᓂᕋᖅᑐᓂᐅᒃ ᑐᒃᓯᕌᖑᓚᐅᖅᑐᓕᒫᓂᑦ ᐃᖅᑲᓇᐃᔭᕐᓇᖅ 

ᒪᑐᓚᐅᓐᖏᓐᓂᖓᓂ.  

ᓄᕕᐱᕆ 7, 2012: ᖃᕋᓴᐅᔭᒃᑯᑦ ᑐᔪᐃᒃᑲᓐᓂᓚᐅᖅᐳᑦ ᐊᑐᐃᓐᓇᐅᕕᐅᒋᐊᖃᕐᓂᕐᒧᑦ ᑐᒃᓯᕋᖅᑎᓪᓗᒋᑦ 

ᑐᑭᓯᒋᐊᕈᑎᓂᑦ ᐊᒻᒪᓗ ᑐᒃᓯᕋᖅᑐᑎᒃ ᐊᓪᓚᕝᕕᖓᓄᑦ ᓇᓗᓇᐃᖅᓯᔪᒥᑦ ᑎᑎᖅᑲᓂᒃ ᑐᓂᔭᐅᓚᐅᓐᖏᒻᒪᑕ 

ᒥᓂᔅᑕᐅᑉ ᑐᖓᓂᐊᓂ ᐊᒻᒪᓗ ᐊᔪᐃᓐᓇᕆᐊᒃᑲᓐᓂᕈᒪᓂᕋᖅᑐᑕ ᑐᑭᓯᒋᐊᕐᓂᕐᒧᑦ ᐊᒻᒪᓗ 

ᑲᓐᖑᓇᖅᑐᓕᕆᓂᕐᒧᑦ ᑭᒡᒐᖅᑐᖅᑎᒧᑦ. ᑕᐃᑲᓂᒃᓴᐃᓐᓇᖅ ᐅᓪᓗᖓᓂ ᐅᖄᓚᕕᐅᓚᐅᖅᐳᒍᑦ ᒥᓂᔅᑕᐅᑉ 

ᑐᖓᓕᐊᓂ ᑲᑎᖃᑎᖃᕈᒪᓂᕋᖅᑐᓂ. ᑲᑎᒪᓂᐅᓛᖅᑐᖅ ᐋᖅᑭᑦᑕᐅᓚᐅᖅᐳᖅ ᓄᕕᐱᕆ 23, 2012-ᒧᑦ.  

ᓄᕕᐱᕆ 9, 2012: ᑎᑎᖅᑲᐅᓯᐊᓚᐅᖅᐳᒍᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗᐅᖃᖅᓯᒪᔪᒥᑦ ᐅᖃᕐᕕᖃᕆᐊᖃᕐᓂᐊᕋᑦᑕ ᐊᑐᐃᓐᓇᐅᕕᐅᒋᐊᖃᕐᓂᕐᒧᑦ ᑐᒃᓯᕋᖅᑎᓪᓗᒋᑦ 

ᑐᑭᓯᒋᐊᕈᑎᓂᑦ ᐊᒻᒪᓗ ᑐᒃᓯᕋᖅᑐᑎᒃ ᐊᓪᓚᕝᕕᖓᓐᓄᑦ ᐅᖃᖅᑐᑎᒃ ᑎᑎᖅᑲᐃᑦ ᑐᒃᓯᕋᓚᐅᖅᑕᕗᑦ 

ᐅᕙᑦᑎᓐᓄᑦ ᑐᓂᔭᐅᓂᐊᕐᒪᑕ ᓇᒻᒥᓂᖅ.  

ᓄᐱᕕᐱ 23, 2012: ᐅᖃᐅᓯᕐᓄᑦ ᑲᒥᓯᓇ ᑲᑎᖃᑎᖃᓚᐅᖅᐳᖅ ᒥᓂᔅᑕᐅᑉ ᑐᖓᓕᐊᓂ 

ᐊᖏᕈᑎᖃᖅᑐᓂᓗ ᑐᓂᓯᓂᐊᕐᓂᕋᖅᑐᓂ ᐃᓚᖏᓐᓂᑦ ᑎᑎᖅᑲᓂᑦ, ᐅᖃᕋᓂ ᓇᓖᖏᓐᓂᑦ ᑎᑎᖅᑲᓂᑦ 

ᐅᖃᐅᓯᖃᕐᒪᖔᖅ.  

ᔮᓐᓄᐋᕆ 9, 2013: ᑎᑎᖅᑲᒥᑦ ᑐᔪᐃᓚᐅᖅᐳᒍᑦ ᒥᓂᔅᑕᐅᑉ ᑐᖓᓕᐊᓄᑦ ᐅᖃᖅᓯᒪᔪᒥᑦ ᑎᑎᖅᑲᓂᒃ ᓱᓕ 

ᐱᓚᐅᓐᖓᓇᑦᑕ. ᐊᒻᒪᓗ, ᖃᕋᓴᐅᔭᒃᑯᑦ ᑐᔪᐃᓪᓗᑕ ᐊᐱᕆᓪᓗᑕ ᑲᑎᒪᖃᑎᖃᒃᑲᓐᓂᕈᒪᓪᓗᑕ 

ᓇᓗᓇᐃᖅᓯᔪᒪᓪᓗᑕ ᐊᑐᖅᑕᐅᒋᐊᓕᓐᓂᑦ ᐊᐅᓚᓂᐅᕙᑦᑐᓂᒃ ᖃᐅᔨᓴᕐᓂᕐᒥ ᐊᒻᒪᓗ ᐊᑑᑎᖃᕐᓂᖏᓐᓂᑦ 

ᑎᑎᖅᑲᐃᑦ. ᒥᓂᔅᑕᐅᑉ ᑐᖓᓕᐊ ᑭᐅᓚᐅᓐᖏᓚᖅ ᑖᒃᓱᒧᖓ ᖃᕋᓴᐅᔭᒃᑯᑦ ᑎᑎᕋᓚᐅᖅᑕᑎᓐᓄᑦ.  

ᕕᕝᕗᐋᕆ 2013: ᓄᑖᖅ ᐅᖃᐅᓯᕐᓄᑦ ᑲᒥᓯᓇ ᑭᖑᕝᕕᓚᐅᖅᑐᖅ ᐊᓪᓚᕝᕕᖓᓂ ᕿᑎᐊᓂ ᔮᓐᓄᐋᕆ 

2013, ᑲᑎᖃᑎᖃᓚᐅᖅᐳᖅ ᒥᓂᔅᑕᐅᑉ ᑐᖓᓕᐊᓂ ᓇᓗᓇᐃᖅᑐᓂ ᑭᓇᐅᒻᒪᖔᖅ ᐊᒻᒪᓗ 

ᐅᖃᐅᓯᖃᕈᒪᓪᓗᓂ ᐊᓪᓚᕝᕕᑦᑎᓐᓂ ᖃᓄᐃᓕᐅᕐᓂᐅᔪᓂᑦ, ᐅᖃᐅᓯᕆᓪᓗᓂᐅᓪᓗ ᑕᒪᓐᓇ ᖃᐅᔨᓴᕐᓂᐅᔪᖅ.  

ᒫᔅᓯ 5, 2013: ᐱᖓᓲᔪᖅᑐᑦ ᑎᑎᖅᑲᐃᑦ ᑐᓂᔭᐅᓚᐅᖅᐳᑦ ᖁᓕᓂᑦ ᑐᒃᓯᕋᖅᓯᒪᑎᓪᓗᑕ ᒥᓂᔅᑕᐅᑉ 

ᑐᖓᓕᐊᑕ ᐊᓪᓚᕝᕕᖓᓂ.  

ᐊᒥᓱᑲᓪᓚᓐᓂᑦ ᑎᑎᖅᑲᓂᑦ ᐊᒻᒪᓗ ᖃᐅᔨᒃᑲᐃᔾᔪᑎᓂᑦ ᑐᔪᐃᖃᑦᑕᓚᐅᖅᐳᒍᑦ ᒥᓂᔅᑕᐅᑉ ᑐᖓᓕᐊᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗᐃᖅᑲᐃᑎᑦᑎᔾᔪᑎᓂᑦ ᐊᓪᓚᕝᕕᖓᑦ ᐅᖃᐅᓯᓕᕆᓂᕐᒧᑦ 

ᑭᒡᒐᖅᑐᖅᑎᐅᑉ ᑐᑦᓯᕋᖃᑦᑕᓚᐅᖅᑕᖏᑦ ᖁᔭᓈᖅᑕᐅᑐᐃᓐᓇᖃᑦᑕᓚᐅᕐᒪᑕ. ᐊᒥᓱᑦ ᑎᑎᖅᑲᐃᑦ 

ᐱᒻᒪᕆᐊᓘᔪᑦ ᖃᐅᔨᓴᕐᓂᐊᖅᑎᓪᓗᑕ ᑐᓂᔭᐅᓚᐅᓐᖏᓚᑦ ᒥᓂᔅᑕᐅᑉ ᑐᖓᓕᐊᑕ ᐊᓪᓚᕝᕕᖓᓂ. 13 ᑕᖅᑮᑦ 

ᐊᓂᒍᕐᒪᑕ ᓯᕗᓪᓕᖅᐹᒥ ᑎᑎᕋᕆᐊᕐᖓᕋᑦᑕᓂ ᖃᓄᐃᒍᑕᐅᔪᑦ ᒥᒃᓵᓄᑦ ᐊᓪᓚᕝᕕᑦᑎᓐᓂ ᐃᓚᖏᓐᓂᑦ 

ᑎᑎᖅᑲᓂᑦ ᐱᑕᐃᓐᓇᓚᐅᖅᐳᒍᑦ ᖃᐅᔨᓴᕐᓂᐊᖅᑎᓪᓗᑕ ᐊᑐᕆᐊᖃᕐᓂᐊᖅᑐᓂᑦ.  

2. ᐃᓚᖓ 1 

 

2.1. ᐸᓯᔭᒃᓴᐃᑦ 

 

ᐊᑯᓐᓂᖓᓂ 2000 ᐊᒻᒪᓗ 2011, ᑎᑎᕋᓚᐅᓯᖃᓚᐅᖅᐳᒍᑦ ᐱᖓᓲᔪᖅᑐᓂᑦ ᐃᓱᒫᓘᑕᐅᔪᓂᑦ 

ᐅᖃᐅᓯᓕᕆᓂᕐᒧᑦ ᐱᔨᑦᓯᕈᑕᐅᔪᓂᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ.ᐱᖓᓲᔪᖅᑐᓂᑦ 

ᐃᓱᒫᓘᑕᐅᓚᐅᖅᑐᓂᑦ, ᐱᖓᓱᑦ ᐃᓄᓐᓃᓐᖔᓚᐅᖅᐳᑦ ᐊᒻᒪᓗ ᐱᖓᓱᑦ ᐅᐃᕖᓃᓐᖔᖅᑐᓂ. 

ᐅᑯᐊᖑᕗᑦ ᐃᓱᒫᓘᑕᐅᓚᐅᖅᑐᑦ:  

 

2001: ᐃᓱᒫᓘᑕᐅᓚᐅᖅᐳᖅ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑏᑦ ᖃᓪᓗᓈᑎᑐᐃᓐᓇᖅ ᑎᑎᕋᖅᓯᒪᒻᒪᑕ 

(ᐃᓄᒃᑎᑐᑦ ᐅᖃᐅᓯᓕᒃ).  

 

2003: ᐃᓱᒫᓘᑕᐅᓚᐅᖅᐳᖅ ᓇᓗᓇᐃᖅᓱᖁᔨᔾᔪᑏᑦ ᑐᓂᐅᖅᑲᖅᑕᐅᓚᐅᖅᑐᑦ ᓄᓇᕗᒻᒥ 

ᐋᓐᓂᐊᖅᑐᓕᕆᓂᕐᒧᑦ ᐊᐅᑦᑕᔫᓂᑦ ᓄᑖᓐᖑᖅᑎᑦᑎᑎᓪᓗᒋᑦ ᐱᑕᖃᓚᐅᕐᒪᑕ ᑕᑕᑎᒐᕐᓂᑦ 

ᐃᓚᓕᐅᔾᔨᔪᓂᑦ ᖃᓪᓗᓈᑎᑐᑦ, ᐃᓄᒃᑎᑐᑦ, ᐃᓄᐃᓐᓇᖅᑐᑦ ᐊᒻᒪᓗ ᐅᐃᕖᑎᑐᑦ, ᑭᓯᐊᓂᓗ 

ᐅᖃᖅᓯᒪᓪᓗᓂ ᑕᑕᑎᕆᔪᑦ ᖃᓪᓗᓈᑎᑐᐃᓐᓇᖅ ᑎᑎᕋᖁᔭᐅᓪᓗᑎᑦ (ᐃᓄᒃᑎᑐᑦ ᐅᖃᐅᓯᓕᒃ).  

 

2010: ᐃᓱᒫᓘᑕᐅᓚᐅᖅᐳᖅ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑏᑦ ᖃᓪᓗᓈᑎᑐᐃᓐᓇᖅ 

ᑎᑎᕋᖅᓯᒪᓚᐅᕐᒪᑕ (ᐅᐃᕖᑎᑐᑦ ᐅᖃᐅᓯᓕᒃ).  

 

2011: ᐃᓱᒫᓘᑕᐅᓚᐅᖅᐳᖅ ᐊᖏᖅᑕᐅᓚᐅᓐᖏᑦᑐᒥᑦ ᒪᓕᑦᑎᖃᕈᒪᓪᓗᓂ ᐃᓚᒋᔭᖓᓂ 

ᖃᓪᓗᓇᐅᔭᕈᓐᓇᖏᓐᓂᖓᓄᑦ ᐅᖃᖅᓯᒪᓐᖏᒃᑲᓗᐊᖅᑎᓪᓗᒍ ᐅᖃᐅᓯᖅ ᐱᔾᔪᑎᒋᓪᓗᒍ 

ᐋᓐᓂᐊᕕᓕᐊᖅᑐᑦ ᒪᓕᑦᑎᖃᕆᐊᖃᕐᓂᖓᓂ (ᐅᐃᕖᑎᑐᑦ ᐅᖃᐅᓯᓕᒃ).  

  

2011: ᐃᓱᒫᓘᑕᐅᓚᐅᖅᐳᖅ ᐊᔪᖅᑎᑕᐅᓚᐅᖅᑐᒥᑦ ᑐᓂᓯᒍᒪᑎᓪᓗᒍ ᐃᖅᑲᓇᐃᔮᖅᑖᕋᓱᐊᕈᑎᒥᓂᒃ 

ᓴᓇᔨᐅᓂᕐᒧᑦ ᕿᑭᖅᑕᓂ ᐋᓐᓂᐊᕕᒻᒥ ᖃᓪᓗᓇᐅᔭᕈᓐᓇᑦᑎᐊᓐᖏᓐᓂᖓᓄᑦ (ᐅᐃᕖᑎᑐᑦ ᐅᖃᐅᓯᓕᒃ).  

 

2011:  ᐃᓱᒫᓘᑕᐅᓚᐅᖅᐳᖅ ᓄᓇᕗᒻᒥ ᐋᓐᓂᐊᖅᑐᓕᕆᓂᕐᒧᑦ ᐸᕐᓇᐅᒻᒧᑦ ᐅᖃᓕᒫᒐᕋᓛᖅ 

ᑐᓂᐅᖅᑲᖅᑕᐅᓚᐅᖅᑐᖅ ᓄᑖᓐᖑᖅᑎᑦᑎᒋᐊᖃᓕᕐᒪᑕ ᐋᓐᓂᐊᕕᓕᐊᖅᑐᖅᓯᐅᑎᖏᓐᓂ ᐊᐅᑦᑕᔫᓂᑦ 

ᐊᑐᐃᓐᓇᐅᓚᐅᓐᖏᒻᒪᑕ ᐅᐃᕖᑎᑐᑦ (ᐅᐃᕖᑎᑐᑦ ᐅᖃᐅᓯᓕᒃ).  

 

 

 

 



 

ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015  15 

 

ᖃᐅᔨᓴᖅᑎᓪᓗᒋᑦ, ᐊᐱᖅᓱᓚᐅᖅᐳᒍᑦ 51-ᓂᑦ ᑭᒃᑯᑐᐃᓐᓇᕐᓂᑦ. ᐊᑖᓂ ᓇᐃᓈᖅᓯᒪᕗᑦ ᐃᓱᒫᓗᒍᑏᑦ 

ᐱᖓᓲᔪᖅᑐᓂᑦ ᖃᓄᐃᑦᑐᓂᕕᕐᓂᑦ ᐱᔾᔪᑎᖃᖅᑐᓂᑦ ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᓂᒃ.  

  

ᖃᐅᔨᒪᓂᐊᖅᐳᑎᑦ ᖃᐅᔨᓴᕐᓂᕐᒧᑦ ᐅᓂᒃᑳᓕᐊᕐᒥ ᐱᒻᒪᕆᐅᒻᒪᑦ ᐊᑐᖅᑕᐅᒋᐊᖓ ᐅᖃᐅᓯᖅᑕᖅ ᐃᓱᒫᓗᒍᑏᑦ 

ᖃᓂᓈᕋᓱᐊᕐᓗᒍ ᖃᓄᖅ ᐊᑐᖅᑕᐅᒻᒪᖔᖅ ᐅᖃᐅᓯᕆᑎᓪᓗᑎᒍ ᐊᒻᒪᓗ ᐊᑐᑦᑎᐊᕋᓱᐊᖅᑐᑎᒍ. ᐊᒻᒪᓗ 

ᓱᓕ, ᓴᖅᑭᖅᑕᐅᖁᓇᒋᑦ ᑭᓇᐅᓂᖏᑦ ᑕᐃᒃᑯᐊ ᐋᓐᓂᐊᕕᓕᐊᓚᐅᖅᑐᑦ ᐊᒻᒪᓗ ᐅᖃᓕᒫᖅᑐᓄᑦ 

ᐊᑐᖅᑕᐅᓂᐊᖅᑐᒥᑦ, ᐅᖃᐅᓯᖃᕐᓂᐊᖅᐳᒍᑦ ᐊᖑᑕᐅᔪᒥᑦ ᐅᖃᐅᓯᖃᖅᑐᑎᑐᑦ ᐊᔪᕐᓇᓐᖏᒐᐃᑉᐸᑦ.  

 

ᖃᓄᐃᑦᑐᕕᓂᕐᓂᑦ 1  

 

ᖃᓄᐃᑦᑐᖃᓚᐅᖅᐳᖅ ᐊᐃᑉᐸᕇᒃ ᓄᓕᐊᖓ ᓇᔾᔨᑎᓪᓗᒍ. ᑕᒪᒃᑮᓐᓂᑦ ᐅᖃᓪᓚᒍᓐᓇᖅᑐᑎᒃ, 

ᖃᓄᐃᒃᓴᖏᓐᓂᖅᓴᐅᕙᑦᑐᑎᒃ ᐃᓛᓐᓂᒃᑯᑦ ᖃᓪᓗᓇᐅᔭᕆᐊᖓ. ᑭᓯᐊᓂᓕ ᑐᑭᓯᐊᑦᑎᐊᕋᓗᐊᖅᑎᓪᓗᒋᒃ 

ᖃᓪᓗᓈᑎᑐᑦ ᐅᖃᐅᓯᕐᒥᑦ, ᐃᓛᓐᓂᒃᑯᑦ ᑐᑭᓯᖃᑦᑕᓚᐅᓐᖏᓚᒃ ᑐᑭᓪᓚᑦᑖᖏᓐᓂᑦ ᐋᓐᓂᐊᖅᑐᓕᕆᔨᓄᑦ 

ᐅᖃᓪᓚᐅᓯᕐᓂᑦ, ᐱᓗᐊᖅᑐᒥ ᓇᐃᓈᖅᓯᒪᔪᓂᑦ ᐊᒻᒪᓗ ᐋᓐᓂᐊᖅᑐᓕᕆᔩᑦ ᐅᖃᓪᓚᒍᓯᖏᓐᓂᑦ. ᓕᐊᖓ 

ᐊᐱᕆᓪᓗᓂ ᐅᐃᒥᓂᒃ ᐊᐃᑉᐸᕆᖃᑦᑕᕈᒪᓪᓗᓂᐅᒃ ᐅᖃᓪᓚᖃᑎᒌᓕᕋᐃᑉᐸᑕ ᑐᑭᓯᐊᑦᑎᐊᕈᒪᓪᓗᓂ 

ᑐᑭᓯᒋᐊᕈᑎᓂᑦ ᐅᖃᐅᓯᐅᔪᓂᑦ, ᑭᓯᐊᓂᓕ ᖃᕋᓴᐅᔭᒃᑯᑦ ᖃᐅᔨᒋᐊᕆᐊᖃᖔᓚᐅᖅᐴᒃ ᑐᑭᓯᒋᐊᕈᒪᓪᓗᑎᒃ 

ᐃᓚᖏᓐᓂᑦ ᐅᖃᐅᓯᐅᔪᓂᑦ. ᐃᕐᓂᓱᓕᕐᒪᑦ, ᐊᓈᓇᒃᓴᖅ ᐅᖃᐅᔾᔭᐅᓕᖅᐳᖅ ᖃᓪᓗᓈᑎᑐᑦ ᐱᓚᑦᑕᐅᓂᐊᕐᒪᑦ 

ᐃᕐᓂᑎᑕᐅᓗᓂ. ᑐᑭᓯᓚᐅᓐᖏᓚᖅ ᖃᓪᓗᓈᑎᑐᑦ ᐅᖃᐅᓯᐅᔪᒥᑦ “  C-section” (ᓇᐃᓈᖅᓯᒪᔪᖅ 

ᐱᓚᑦᑕᐅᓗᓂ ᐃᕐᓂᑎᑕᐅᓂᕐᒧᑦ) ᐊᒻᒪᓗ ᖃᓄᐃᓕᐅᕐᓂᐊᕐᒪᖔᑕ. ᐃᑲᕐᕋᐅᑉ ᐊᕝᕙᖓ ᐊᓂᒍᕐᒪᑦ 

ᐱᓚᑦᑐᕐᕕᒻᒦᓚᐅᖅᐳᖅ ᐱᓚᑦᑕᐅᓂᐊᕐᓗᓂ. ᐅᐃᖓ ᐃᓯᕆᐊᖃᖅᑎᑕᐅᓚᐅᓐᖏᓚᖅ, ᐃᑲᔪᕈᓐᓇᓚᐅᓐᖏᓚᖅ 

ᑐᑭᓯᐊᒍᓐᓃᖅᑎᓪᓗᒍ ᖃᓄᐃᓕᐅᕐᒪᖔᑕ. ᐱᓚᑦᑕᐅᔪᖅ ᐅᖃᓚᐅᖅᐳᖅ ᖁᐊᖅᓵᖅᑐᒻᒪᕆᕕᓂᐅᓪᓗᓂ, 

ᓇᓗᓕᐅᖅᑲᔪᕕᓂᐅᓪᓗᓂ ᐊᒻᒪᓗ ᐃᓱᒪᖅᓲᑕᐅᑐᐃᓐᓇᕋᓱᒋᓪᓗᓂ. ᐱᓕᕆᐊᖑᓕᓂᒫᖓᓂ 

ᖃᓪᓗᓇᐅᔭᐃᓐᓇᓚᐅᖅᐳᑦ ᐊᒻᒪᓗ ᑐᓵᔨᖃᕈᒪᒻᒪᖔᖅ ᐊᐱᕆᔭᐅᒐᓂ.  

ᐃᓐᓇᑐᖃᐅᔪᖅ ᐋᓐᓂᐊᕕᓕᐊᓚᐅᖅᐳᖅ ᐊᓂᕐᓂᑭᑦᑐᓂ, ᑕᐃᒪᐃᖃᑦᑕᓲᖑᓪᓗᓂ ᐃᓛᓐᓂᒃᑯᑦ. ᑕᐃᓐᓇ 

ᐋᓐᓂᐊᕕᓕᐊᖅᑐᖅ ᑕᑯᔭᐅᓚᐅᖅᐳᖅ ᓘᑦᑖᒧᑦ ᐊᒻᒪᓗ, ᐱᓪᓗᒍ ᖃᓪᓗᓇᐅᔭᓚᐅᕐᒪᑕ, ᐃᓚᖏᓐᓂᑦ 

ᐊᐱᖅᑯᑕᐅᔪᓂᑦ ᑐᑭᓯᐊᓚᐅᓐᖏᓚᖅ. ᐊᐱᕆᓕᖅᑭᖃᑦᑕᖁᔨᓪᓗᓂ ᓘᑦᑖᕐᒥ ᓘᑦᑖᖅ ᐸᕝᕕᕝᕙᓕᓚᐅᖅᐳᖅ 

ᐊᒻᒪᓗ ᓱᐊᑦᑐᓂ ᐋᓐᓂᐊᕕᓕᐊᖅᓯᒪᔪᒥᑦ. ᐋᓐᓂᐊᕕᓕᐊᖅᓯᒪᔪᖅ ᐊᐱᕆᒻᒪᑦ ᓱᒻᒪᑦ ᓂᓐᖓᐅᒪᒻᒪᖔᖅ, 

ᑭᐅᓂᕋᖅᑐᓂᐅᒃ ᓘᑦᑖᖅ ᐃᒫᒃ: “ᑐᑭᓯᐊᓐᖏᓇᒃᑭᑦ, ᐊᓯᐊᓂᖔᖅ ᖃᐃᖁᔨᓂᐊᕋᒪ,” ᐊᓂᓪᓗᓂᓗ, 

ᕿᒪᑐᐃᓐᓇᖅᑐᓂᐅᒃ ᐋᓐᓂᐊᕕᓕᐊᖅᓯᒪᔪᖅ ᐊᓂᕐᓂᑭᑦᑐᖅ. ᐋᓐᓂᐊᕕᓕᐊᓚᐅᖅᑐᖅ ᐅᖃᒃᑲᓂᖅᑐᓂᓗ 

ᐋᓐᓂᐊᕕᓕᐊᕋᐃᒻᒪᑦ ᐊᓂᕐᓂᑭᒃᑐᓂ ᐊᓂᖅᓵᖅᑑᓯᔭᐅᒻᒥᑦ ᐊᑐᖅᑎᑕᐅᑲᐅᑎᒋᕙᒻᒪᑦ.  

 

 



 

16       ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015 

ᓘᑦᑖᖅ ᐊᐱᕆᓪᓗᓂ ᐊᔾᔨᓕᐅᖅᓯᒍᒪᓪᓗᓂ ᐊᕐᓇᕐᒥᑦ ᐱᖓᓱᓂᑦ ᑕᖅᑭᓂᑦ ᓇᔾᔨᔪᒥᑦ, ᖃᓄᐃᑐᐃᓐᓇᕆᐊᖓ 

ᓇᔾᔨᐊᖓ ᑲᖐᓱᑦᑐᓂ. ᐊᐅᓪᓚᖅᑎᑦᑎᒍᒪᓚᐅᖅᐳᖅ ᓇᔾᔨᔪᒥᑦ ᐋᑐᕚᒧᑦ ᖃᐅᔨᓴᖅᑕᐅᒃᑲᓐᓂᕐᓂᐊᕐᒪᑦ. 

ᓇᔾᔨᔪᖅ ᖃᐅᔨᓴᖅᑕᐅᓯᒪᒋᐊᖃᓚᐅᖅᐳᖅ 15-ᖓᓂ ᐱᓇᓱᐊᕈᓯᖃᓚᐅᓐᖏᓐᓂᖓᓂ ᓇᔾᔨᑎᓪᓗᒍ 

ᓇᔾᔨᐊᖓ ᐲᖅᑕᐅᒋᐊᖃᑐᐃᓐᓇᕆᐊᖃᕐᓂᖓᓄᑦ. ᐊᐃᑉᐸᕇᒃ ᐋᓐᓂᐊᕕᓕᕆᔾᔪᑎᓂᑦ ᐸᐃᑉᐹᓂ 

ᑐᔪᐃᖁᔨᓚᐅᖅᐴᒃ ᐋᓐᓂᐊᕕᒻᒧᑦ ᑯᐸᐃᒥ ᐅᐃᕖᑎᑐᑦ ᑲᒪᒋᔭᐅᔪᓐᓇᕐᓂᐊᕐᒪᑦ. ᐱᓕᕆᐊᖑᓚᐅᖅᐳᖅ ᑕᒪᓐᓇ 

ᐊᒻᒪᓗ ᐋᓐᓂᐊᕕᒻᒥ ᑲᒪᒋᔭᐅᔾᔪᑏᑦ ᐸᐃᑉᐹᑦ ᑐᔪᖅᑕᐅᓪᓗᑎᒃ. ᖃᐅᔨᓴᖅᑕᐅᓕᕐᒪᑦ ᖃᓄᐃᒋᐊᖓ 

ᖃᐅᔨᔭᐅᒻᒪᑦ ᓇᔾᔨᐊᖏᖅᑕᐅᓚᓕᓚᐅᖅᐳᖅ.  

  

ᐊᕐᕌᒍᓐᖑᕐᒪᑦ, ᑕᐃᓐᓇ ᐊᕐᓇᖅ ᖃᐅᔨᒻᒪᑦ ᓇᔾᔨᔪᖅ ᖃᐅᔨᒃᑲᐅᑎᓪᓗᓂ ᓘᑦᑖᒧᑦ ᐊᐅᓪᓚᖁᔭᐅᒃᑲᓂᖅᑐᓂᓗ 

ᐋᑐᕚᒧᑦ ᖃᐅᔨᓴᖅᑕᐅᒃᑲᓐᓂᕐᓂᐊᕐᒪᑦ. ᓘᑦᑖᖅ ᑲᒪᒋᔭᖃᖅᑐᖅ ᑐᒃᓯᕋᖅᑐᓂ ᐋᓐᓂᐊᕕᒻᒥ ᐸᐃᑉᐹᑦ ᑯᐸᐃᒥ 

ᑐᔪᖅᑕᐅᖁᔭᐅᓪᓗᑎᒃ ᐃᖃᓗᓐᓄᑦ ᐃᓗᓕᖃᕐᒪᑕ ᑐᑭᓯᒋᐊᕈᑎᒃᓴᓂᑦ ᐊᑐᕐᓂᐊᖅᑐᓂᑦ ᐱᔾᔪᑎᖃᖅᑐᓂᑦ 

ᓇᔾᔨᐊᖏᖅᑕᐅᓚᐅᕐᓂᖓᓄᑦ. ᑕᐃᓐᓇ ᓘᑦᑖᖅ ᑲᒪᓚᐅᖅᑐᖅ ᐊᐅᓪᓚᕆᐊᖃᓚᐅᕐᒪᑦ ᖃᓪᓗᓈᓄᑦ, 

ᐅᖃᐅᔾᔨᓪᓗᓂᓗ ᓘᑦᑖᒥᑦ ᑭᖑᕝᕖᔪᒥᑦ ᖃᓄᐃᒋᐊᖃᕐᒪᖔᖅ ᑲᒪᒋᔭᕆᐊᖃᕐᓂᐊᖅᑕᖓᓄᑦ 

ᓇᓗᓇᐃᖅᓯᓪᓗᓂ.  

 

ᐱᖓᓱᐃᓐᓇᐅᓕᖅᑎᓪᓗᒋᑦ ᐱᓇᓱᐊᕈᓰᑦ ᐃᓱᓕᓐᓂᐊᓕᖅᑎᓪᓗᒍ 15-ᓂᑦ ᐱᓇᓱᐊᕈᓯᕐᓂᑦ 

ᖃᐅᔨᓴᖅᑕᐅᕕᒋᒋᐊᓕᖓ, ᐊᒻᒪᓗ ᑐᓴᖅᑎᑕᐅᓚᐅᕋᓂ ᖃᓄᑐᐃᓐᓇᖅ, ᐊᐃᑉᐸᕇᒃ ᐅᖃᕐᕕᖃᓕᓚᐅᖅᐴᒃ 

ᐋᓐᓂᐊᖅᑐᓕᕆᔨᒥ ᐱᓕᕆᐊᖃᖅᑐᒧᑦ ᖃᐅᔨᓴᖅᑕᐅᒋᐊᖃᕐᓂᖓᓄᑦ ᖃᐅᔨᓪᓗᑎᓪᓗ ᑐᓂᔭᐅᓚᐅᕐᓂᖏᒻᒪᑕ 

ᖃᓄᑐᐃᓐᓇᖅ ᑐᓴᐅᒪᔾᔪᑎᒃᓴᓂᑦ ᐊᓪᓚᕝᕕᖓᓂ ᐱᓕᕆᕙᑦᑐᓂᑦ ᐋᓐᓂᐊᖅᑐᓕᕆᔾᔪᑎᓂᑦ ᐊᓯᐊᓄᑦ 

ᐊᐅᓪᓚᖅᑎᑦᑎᒋᐊᖃᑎᓪᓗᒋᑦ ᐱᓕᕆᕙᑦᑐᓂᑦ.  

 

ᖃᐅᔨᓴᕐᓂᖃᖅᑎᓪᓗᒋᑦ ᖃᐅᔨᓚᐅᖅᐳᑦ ᖃᓄᐃᑦᑐᖃᕐᓂᕐᒪᖔᖅ ᓘᑦᑖᖅ ᖃᐅᔨᒻᒪᑦ ᑎᑎᖅᑲᐃᑦ ᐃᖃᓗᓐᓄᑦ 

ᑐᔪᖅᑕᕕᓂᐅᒐᓗᐊᑦ, ᑭᓯᐊᓂᓕ ᑕᐃᓐᓇ ᑎᑭᒻᒪᑕ ᐱᓕᕆᓚᐅᖅᑐᖅ ᓴᓂᕐᕙᕐᔪᕕᓂᐅᓪᓗᓂ ᑎᑎᖅᑲᐃᑦ 

ᐅᐃᕖᑎᑑᖓᒻᒪᑕ ᑐᑭᓯᐊᒐᓂᒋᓪᓗ ᐃᖅᑲᓇᐃᔭᖅᑎᐅᑉ ᖃᓄᐃᓕᖓᒻᒪᖔᑕ ᑎᑎᖅᑲᖏᑦ. ᐃᖅᑲᓇᐃᔭᖅᑎ 

ᖃᓪᓗᓈᑎᑑᓕᖅᑎᑦᑎᒐᓱᓚᐅᓐᖏᓚᖅ, ᑐᓂᓇᒋᓪᓘᓐᓃᑦ ᐅᐃᕖᑎᑑᓲᒧᑦ ᐊᓯᐊᓄᑦ. ᑎᑎᖅᑲᐃᑦ 

ᓇᓂᔭᐅᒐᓗᐊᕐᒪᑕ ᑭᖑᕙᓗᐊᓚᐅᖅᐳᕐᓕ ᖃᐅᔨᓴᒃᑲᓐᓂᕆᐊᖏᑕ ᐋᓐᓂᐊᖅᑐᓕᕆᔩᑦ. ᓇᔾᔨᑎᓪᓗᒍ 

ᖁᕕᐊᒐᔭᓐᖑᐊᖅᑐᑎᒃ ᑐᓐᖓᓱᑦᑎᑦᑎᓗᑎᒃ ᐊᒻᒪᓗ ᖁᕕᐊᒋᔭᖃᕐᓗᑎᒃ, ᐊᐃᑉᐸᕇᓪᓕ 

ᑲᑉᐱᐊᓇᖅᑐᒃᑰᓚᐅᖅᐴᒃ ᐊᒻᒪᓗ ᓇᓗᓇᖅᑐᒃᑰᖅᑐᑎᒃ.  

 

 

 

 

 



 

ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015  17 

ᐋᓐᓂᐊᕕᓕᐊᖅᑐᖃᓚᐅᖅᐳᖅ ᑐᐊᕕᕐᓇᖅᑐᒃᑯᕕᒻᒨᖅᑐᓂ ᐃᒡᒋᐊᒍᑦ ᐳᓪᓕᖅᓯᒪᓚᐅᕐᒪᑦ. ᐅᑕᖅᑭᔪᕕᓂᐅᕗᖅ 

ᑕᓪᓕᒪᓂᑦ ᐃᑲᕐᕋᓂᑦ ᑕᑯᔭᐅᒃᓯᖅᑐᓂ ᓘᑦᑖᒧᑦ ᑖᓐᓇᑑᒐᓗᐊᕋᒥ ᑐᐊᕕᕐᓇᖅᑐᒃᑯᕕᒻᒥ.  

 

ᐊᓯᐊᒍᑦᑕᐅᖅ, ᐋᓐᓂᐊᕕᓕᐊᖅᑐᓂ ᑐᐊᕕᕐᓇᖅᑐᒃᑯᕕᒻᒧᑦ 8-ᒥ ᐅᓪᓛᒃᑯᑦ ᐊᒻᒪᓗ ᐃᓄᑑᓪᓗᓂ 

ᐅᑕᖅᑭᕕᖓᓂ. ᑕᑯᔭᐅᑦᑕᓯᓐᓇᓕᓚᐅᖅᐳᖅ 1-ᒥ ᐅᓐᓄᓴᒃᑯᑦ ᓘᑦᑖᒧᑦ, ᐸᐃᑉᐹᖃᐅᑎᖓ ᐊᓯᐊᓄᖔᖅ 

ᐃᓕᔭᐅᓐᓂᕐᒪᑦ. ᐋᓐᓂᐊᓯᐅᖅᑎᒧᓪᓕ ᓲᔪᕆᔭᐅᓕᕐᒪᑦ ᐃᒃᓯᕚᖅᑐᖅ ᐃᓄᑑᓪᓗᓂ ᐊᒥᓱᑲᓪᓚᓐᓂᑦ ᐃᑲᕐᕋᓂ 

ᐃᑲᔪᖅᑕᐅᑦᑕᓯᓐᓇᓕᓚᐅᖅᐳᖅ ᑲᒪᒋᔭᐅᔾᔪᑎᒋᓂᐊᖅᑕᖏᓐᓄᑦ. ᐋᓐᓂᐊᕕᓕᐊᓚᐅᖅᑐᖅ ᐅᑉᐱᕈᓱᑉᐳᖅ 

ᑕᑯᔭᐅᑲᐅᑎᒋᓚᐅᓐᖏᒻᒪᑦ ᐱᔾᔪᑎᒋᓪᓗᒍ ᐅᐃᕖᖑᓂᖓᓄᑦ.  

 

ᐱᓚᑦᑕᐅᓚᐅᖅᑐᓂ ᑭᖑᕐᖓᒍᑦ ᖃᐅᔨᒋᐊᖅᑕᐅᓚᐅᖅᓯᒪᒐᓂ ᖃᓄᐃᓐᖏᒃᑲᓗᐊᕐᒪᖔᖅ.  

 

ᐅᖃᖅᓯᒪᓪᓗᓂᓗ ᐅᐃᕖᑎᑐᑦ ᐱᔨᑦᓯᕈᑎᑕᖃᕋᓗᐊᖅᑎᓪᓗᒍ, ᐅᑕᖅᑭᔭᕆᐊᖃᖅᐳᑦ ᒪᕐᕉᓐᓂᒃ 

ᐱᓇᓱᐊᕈᓰᓐᓂᒃ ᐱᔨᑦᓯᖅᑕᐅᖅᓯᕐᓗᓂ ᓘᑦᑖᒧᑦ ᑎᒥᓕᕆᔨᒧᑦ ᐅᕝᕙᓘᓐᓃᑦ ᑭᓱᓕᕆᔨᒧᑦ ᐅᖃᓪᓚᒍᓐᓇᖅᑐᒥᑦ 

ᐊᒻᒪᓗ ᑐᑭᓯᐊᒍᓐᓇᖅᑐᒥᑦ ᐅᐃᕖᑎᑐᑦ. ᑐᓵᔨᖃᕈᒪᓚᐅᖅᑑᒐᓗᐊᖅ ᓯᕗᓪᓕᕐᒥ ᐊᒻᒪᓗ ᐃᑲᕐᕋᐃᑦ ᑭᓯᐊᓂ 

ᐊᓂᒍᕐᒪᑕ ᑐᓵᔨᒥᑦ ᖃᐃᔪᖃᓚᐅᖅᑐᓂ. 

 

ᐅᑉᐱᕈᓱᑉᐳᖅ ᐋᓐᓂᐊᕕᓕᐊᖅᑐᖅ ᐅᐃᕖᑎᑑᖅᐸᑦ ᐊᑯᓂᐅᓂᖅᓴᖅ ᐅᑕᖅᑭᑎᑕᐅᓂᐊᕐᒪᑦ ᑕᑯᔭᐅᕕᒃᓴᖓᓄᑦ 

ᐅᑕᖅᑭᑯᑖᓐᓂᖅᓴᐅᓪᓗᓂᓗ. ᐅᖃᖅᑐᓂ ᖃᐅᔨᒪᓂᕋᖅᑐᓂ ᐊᒥᓱᑲᓪᓚᓐᓂᑦ ᐅᐃᕖᑎᑑᓲᓂᑦ ᐋᓐᓂᐊᕕᒻᒧᑦ 

ᐅᖄᓚᓲᖑᓐᖏᓐᓂᕋᖅᑐᓂᐱᑦ ᐱᔾᔪᑎᒋᓪᓗᒍ ᐅᖃᐅᓯᖃᑎᒌᓐᖏᓐᓂᕐᒧᑦ ᐅᓂᒍᑎᑕᖃᕐᓂᖓᓄᑦ. 

ᐊᒻᒪᓗᒃᑲᓐᓂᖅ, ᕿᑭᖅᑕᓂ ᐋᓐᓂᐊᕕᒻᒥ ᐅᖄᓚᐅᑎᒃᑯᑦ ᓂᐱᓕᐅᖅᓯᒪᔪᖅ ᐅᐃᕖᑎᑑᖓᔪᖃᓐᖏᓚᖅ, 

ᐅᖃᖅᑐᓂ ᖃᓪᓗᓇᐅᔭᕈᒪᓂᖅᓴᐅᓂᕋᖅᑐᓂᒋᑦ ᕿᑭᖅᑕᓂ ᐋᓐᓂᐊᕕᒻᒥ. ᐅᖃᕆᐊᒃᑲᓂᖅᑐᓂᓗ 

ᑐᑭᓯᒋᐊᕈᑏᑦ ᐃᓛᓐᓂᒃᑯᐃᓐᓇᖅ ᐅᐃᕖᑎᑑᖓᓲᖑᓂᕋᖅᑐᓂᒋᑦ.  

ᖃᐅᔨᔪᖃᓚᐅᖅᐳᖅ ᑳᓐᓱᖃᕆᐊᖓ. ᐊᒥᓱᐊᖅᑎᑲᓪᓚᒃ ᖃᐅᔨᓴᖅᑕᐅᖃᑦᑕᓚᐅᖅᑐᓂ ᖃᐅᔨᒐᓱᐊᖅᑐᑎᒃ 

ᖃᓄᐃᑦᑐᓂᑦ ᓄᖑᓴᐅᑎᑕᖃᕐᒪᖔᖅ ᑕᐃᒃᓱᒧᖓ ᐊᑐᐃᓐᓇᐅᔪᓂᑦ. ᖃᓪᓗᓇᐅᔭᕈᓐᓇᖏᓐᓂᖓᓄᑦ 

ᐸᓂᖓᓄᑦ ᒪᓕᑦᑕᐅᓚᐅᖅᐳᖅ ᑐᓵᔨᒋᓪᓗᓂᐅᓪᓗ. ᐋᑐᕚᒧᑦ ᐊᐅᓪᓚᖅᑎᑕᐅᓂᐅᓴᑎᓪᓗᒍ, ᐃᓚᖏᓐᓂᑦ 

ᐅᖄᓚᔪᖃᓚᐅᖅᐳᖅ ᐋᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᓄᓕᐊᖓᓄᑦ ᒪᓕᑦᑕᐅᖁᔭᐅᓪᓗᓂ ᐋᑐᕚᒧᑦ ᐸᓂᖓ 

ᐊᖏᕐᕋᖅᓯᒪᒍᓐᓇᕐᓂᐊᕐᒪᑦ. ᐋᓐᓂᐊᓯᐅᖅᑎ ᐅᖃᖅᑐᓂ ᐱᒻᒪᕆᐊᓘᓂᕋᖅᑐᓂᐅᒃ ᒪᓕᑎᖃᕆᐊᖓ 

ᖃᓪᓗᓇᐅᔭᕈᓐᓇᖅᑐᒥᑦ.  

 



 

18       ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015 

 

ᐋᓐᓂᐊᕕᓕᐊᖅᓯᒪᔪᖅ ᑲᒪᒋᔭᐅᔭᖅᑐᖅᓯᒪᓪᓗᓂ ᐋᑐᕚᒧᑦ ᓇᔾᔨᐊᒥᓂᒃ ᐃᓱᓕᑦᑎᑦᑎᒋᐊᖃᓚᐅᖅᐳᖅ 

ᓄᓕᐊᖓ ᖃᓪᓗᓇᐅᔭᕈᓐᓇᓚᐅᓐᖏᒻᒪᑦ. ᐃᓱᒫᓘᑕᐅᔪᒥᑦ ᐊᑲᕆᔭᐅᓐᖏᑦᑐᒥᑦ ᐅᖃᐅᓯᖃᓚᐅᖅᐳᑦ 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᒡᕕᐊ; ᐅᖃᕐᕕᒋᓯᒪᕙᕗᑦ ᒥᓂᔅᑕᐅᑉ ᑐᖓᓕᐊ ᐋᖅᑮᑲᐅᑎᒋᖁᓪᓗᒋᑦ 

ᐃᑲᔪᖅᑕᐅᖁᓪᓗᒍ ᑎᑎᕋᓚᐅᖅᑐᖅ.  

ᑕᐃᓐᓇ ᐅᓪᓛᒻᒪᕆᒃᑯᑦ ᐅᑕᖅᑭᕕᒻᒨᖅᑐᕕᓂᐅᓪᓗᓂ. ᐅᐃᕖᑎᑐᑦ ᐅᖃᓪᓚᒻᒪᑦ ᑭᐅᔭᐅᓪᓗᓂ ᖃᓪᓗᓈᑎᑐᑦ. 

ᑕᐃᓐᓇ ᐅᐃᕖᑎᑐᑦ ᐅᖃᓪᓚᑐᐃᓐᓇᕐᒪᑦ ᐃᖅᑲᓇᐃᔭᖅᑎ ᕿᓂᓕᓚᐅᖅᐳᖅ ᐅᐃᕖᑎᑑᕈᓐᓇᖅᑐᒥᑦ 

ᐅᕝᕙᓘᓐᓃᑦ ᐊᐃᑉᐸᖃᕈᓐᓇᕐᒪᖔᖅ ᐅᐃᕖ ᑐᓵᔨᒋᒍᓐᓇᖅᑕᖓᓂ. ᑭᐅᔭᐅᓐᖏᓐᓇᒥ ᐊᒻᒪᓗ ᓇᓗᓕᕋᒥ 

ᑲᒪᔨᐅᔪᖅ ᐸᕝᕕᓕᖅᑐᓂ, ᐊᒻᒪᓗ ᐸᕝᕕᒍᓱᕝᕙᓗᑦᑐᓂ ᐅᖃᐅᑎᓪᓗᓂᐅᒃ ᐋᓐᓂᐊᕕᓕᐊᖅᓯᒪᔪᖅ: “ᐊᑏ, 

ᖃᓪᓗᓇᐅᔭᑦᑎᐊᒻᒪᕆᓚᐅᕆᑦ ᐊᓐᖔᑐᐃᓐᓇᕐᓗᑎᑦ.” 

 

ᖃᓪᓗᓈᑎᑐᑦ, ᐋᓐᓂᐊᕕᓕᐊᖅᓯᒪᔪᖅ ᐅᖃᐅᑎᓪᓗᓂᐅᒃ ᐃ-ᐋᓐᓂᐊᖅᑐᓕᕆᓂᖅ (e-health), 

ᐸᕐᓇᐅᑎᓕᐊᖑᓚᐅᖅᑐᖅ ᐋᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᑲᔪᖅᑎᐅᓪᓗᓂᑦ ᐋᓐᓂᐊᕕᓕᐊᖅᑐᓄᑦ 

ᐅᖃᐅᓯᕐᒥᓂᒃ ᐊᑐᕈᒪᔪᓄᑦ ᐅᖃᓪᓚᖃᑎᒌᑦᑎᓪᓗᒋᑦ ᓇᓗᓇᐃᖅᑕᐅᓯᒪᖁᓪᓗᒍ 

ᐋᓐᓂᐊᕕᓕᐊᖅᑐᖅᓯᐅᑎᖏᓐᓂᑦ ᐸᐃᑉᐹᖃᐅᑎᖏᓐᓂᑦ. ᐋᓐᓂᐊᕕᓕᐊᖅᑐᖅ ᐅᖃᖅᑐᓂ ᑲᒪᔨᖓ 

ᑐᑭᓯᐊᓐᖏᑦᑎᐊᓚᐅᕐᒪᑦ ᖃᓄᖅ ᐅᖃᐅᓯᖃᕐᒪᖔᖅ ᐊᒻᒪᓗ ᓱᖁᑎᔅᓴᕋᓂ ᑕᒪᑐᒥᖓ. 

ᐱᔨᑦᓯᖅᑕᐅᕕᒋᓂᐊᖅᑕᒥᓅᕋᒥ ᐊᓂᖅᓴᐅᒥᕕᐅᑐᐃᓐᓇᓚᐅᖅᐳᖅ ᐅᖃᐅᓯᖃᓕᕐᒪᑦ ᐱᔨᑦᓯᖅᑕᐅᔪᒪᓂᕋᖅᑐᓂ 

ᐅᐃᕖᑎᑐᑦ.  

  

ᐋᓐᓂᐊᕕᓕᐊᖅᓯᒪᔪᖅ ᐅᖃᖅᑐᓂ ᐋᓐᓂᐊᕕᓕᐊᖃᑦᑕᕐᓂᕋᖅᑐᓂ ᐊᒥᓱᐊᖅᑎᑲᓪᓚᒃ ᐊᒻᒪᓗ 

ᐋᓐᓂᐊᕕᓕᐊᕋᐃᒻᒪᑦ ᐅᐃᕖᑎᑑᓲᒥᑦ ᑐᓵᔨᑕᖃᕈᓐᓇᕐᓇᓂ, ᐃᖅᑲᓇᐃᔭᖅᑎᖓ ᐊᓪᓚᕝᕕᒻᒥ ᖃᐅᔨᓴᓐᓇᓂ 

ᖃᖓᒃᑯᑦ ᐃᖅᑲᓇᐃᔭᖅᑎᑕᖃᓲᖑᒻᒪᖔᖅ ᐅᐃᕖᑎᑐᑦ ᐊᒻᒪᓗ ᖃᓪᓗᓈᑎᑐᑦ ᐅᖃᓪᓚᓲᓂᑦ.  

  

2.2. ᖃᓄᐃᒍᑕᐅᔪᑦ 

 

ᐱᔾᔪᑕᐅᕗᑦ ᐊᐅᓚᓂᐅᕙᑦᑐᓂᑦ ᖃᐅᔨᓴᕐᓂᐅᑉ ᖃᐅᔨᒐᓱᐊᖅᑐᑎᒃ ᕿᑭᖅᑕᓂ ᐋᓐᓂᐊᕕᒻᒥ ᒪᓕᒋᐊᓕᒥᓐᓂᒃ 

ᒪᓕᒃᑲᓗᐊᕐᒪᖔᑕ ᐃᓚᖓᓂ 11 ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅ,R.S.N.W.T. 1988 

(ᐊᑐᓕᖅᑎᑕᐅᓚᐅᖅᑐᖅ ᓄᓇᑦᓯᐊᕐᒥ) ᐱᔾᔪᑎᖃᖅᑐᒥᑦ ᑐᓴᐅᒪᖃᑎᒌᑦᑐᓕᕆᓂᕐᒥᑦ ᑕᖅᑲᒃᑯᓄᖓ 

(ᐅᖃᐅᓯᒃᑯᑦ ᐊᒻᒪᓗ ᑎᑎᖅᑲᒃᑯᑦ) ᐊᒻᒪᓗ ᐱᔨᑦᓯᖅᑕᐅᒋᐊᖃᕐᓂᖏᓐᓂᑦ. ᐊᒻᒪᓗ, ᐃᓚᓕᐅᑎᓪᓗᒍ 

ᖃᐅᔨᓴᕐᓂᕐᒥ ᖃᐅᔨᓂᐊᖅᐳᑦ ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑏᑦ ᓄᓇᖃᖅᑐᓄᑦ, ᐅᖃᖅᓯᒪᔪᓂᑦ ᐊᑖᓂ 

ᐃᓚᖓ 14 (1) ᐊᒻᒪᓗ (2) ᑕᕝᕙᓂ ᐊᖏᕈᒻᒥ ᒪᓕᑦᑕᐅᒐᓗᐊᕐᒪᖔᑕ.  

2.3. ᐃᖅᑲᖅᑐᐃᕕᓕᕆᓂᕐᒨᖓᔪᑦ 

 

2.3.1. ᐅᖃᐅᓯᓕᕆᓂᕐᒧᑦ ᒪᓕᒐᐃᑦ 

 

ᐊᐅᓚᓂᐅᕙᑦᑐᓂᑦ ᖃᐅᔨᓴᕐᓂᖃᓚᐅᖅᐳᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅ, R.S.N.W.T. 

1988 (ᐊᑐᓕᖅᑎᑕᐅᓚᐅᖅᑐᖅ ᓄᓇᑦᓯᐊᕐᒥ), ᐊᑐᖅᑕᐅᑎᓪᓗᒍ. ᐊᑦᑐᐃᓂᖃᓐᖏᓚᖅ 

ᐱᔪᓐᓇᕐᓂᕆᔭᖏᓐᓂᑦ ᖃᐅᔨᓴᕐᓂᕐᒧᑦ ᐊᒻᒪᓗ ᖃᐅᔨᔭᐅᔪᓄᑦ, ᐊᓪᓛᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ 

ᐱᖁᔭᖅᓄᓇᕗᒻᒥ ᐊᑐᓕᕐᓂᐊᖅᑐᓂ ᐊᐃᐳᕈ 1, 2013-ᒥ.  

 

2.3.2. ᐱᔪᓐᓇᐅᑎᖃᕐᓂᖅ ᐃᓱᒪᓕᐅᑦᑎᐊᕈᓐᓇᕐᓂᕐᒥᑦ 

 

ᐃᓚᓕᐅᑎᓪᓗᒋᑦ ᐱᔪᓐᓇᐳᑎᓄᑦ ᒪᓕᒐᖅ, ᐃᓗᓕᖃᖅᐳᖅ ᐃᓚᖏᓐᓂᑦ ᒪᓕᒐᕐᔪᐊᕐᒨᖓᔪᓂᑦ 

ᐊᒻᒪᓗ ᐊᔾᔨᒌᑎᑦᑎᓂᕐᒥᑦ ᐋᓐᓂᐊᕕᓕᐊᖅᑐᑦ ᐱᔪᓐᓇᐅᑎᖏᑦ ᐊᑐᖅᑕᐅᔪᓐᓇᖁᓪᓗᒋᑦ 

ᐋᓐᓂᐊᖅᑐᓕᕆᔭᐅᔪᑦ ᐃᓱᒪᓕᐅᕈᓐᓇᖁᓪᓗᒋᑦ, ᐃᓚᓕᐅᑎᓪᓗᒋᑦ ᐱᔪᓐᓇᐅᑎᐅᔪᑦ 

ᖃᐅᔨᒪᑎᑕᐅᒋᐊᖃᕐᓂᖏᑦ ᐋᓐᓂᐊᖅᑐᓕᕆᔭᐅᓂᐊᖅᑎᓪᓗᒋᑦ ᓂᕈᐊᒐᕆᔪᓐᓇᖅᑕᖏᑦ ᐊᒻᒪᓗ 

ᑐᑭᓯᐅᒪᑦᑎᐊᕐᓗᓂ ᓇᒻᒥᓂᖅ ᐃᓱᒪᓕᐅᕈᓐᓇᕐᓗᓂ ᖃᓄᖅ ᐋᓐᓂᐊᖅᑐᓕᕆᔭᐅᔪᒪᒻᒪᖔᕐᒥᒃ.5 

  

ᑲᓇᑕᒥ ᒪᓕᒐᕐᔪᐊᕐᓂ ᐊᑐᖅᑕᐅᓲᒥᑦ ᐃᓕᑕᖅᓯᓯᒪᕗᑦ ᐋᓐᓂᐊᕕᓕᐊᖅᑐᑦ ᐃᓕᑕᕆᔭᐅᓯᒪᔪᒥᑦ 

ᐅᖃᐅᓯᕐᒥᑦ ᐅᖃᓪᓚᒍᓐᓇᖏᑉᐸᑦ, ᐱᓕᕆᐊᒋᒋᐊᖃᖅᑐᓂᐅᒃ ᐋᓐᓂᐊᖅᑐᓕᕆᔨᐅᑉ 

ᖃᐅᔨᒪᒋᐊᕆᐊᖃᖅᑐᓂ ᐋᓐᓂᐊᖅᑐᓕᕆᔭᐅᔪᖅ ᑐᑭᓯᐊᑦᑎᐊᕋᓗᐊᕐᒪᖔᖅ ᑐᓴᖅᑕᖏᓐᓂᑦ ᐊᒻᒪᓗ 

ᐅᖃᐅᓯᐅᔪᓂᑦ ᐋᓐᓂᐊᖅᑐᓕᕆᔭᐅᓚᐅᓐᖏᓐᓂᖓᓂ (ᐃᓱᒪᓕᐅᕐᓂᕐᒧᑦᐊᔪᓐᖏᓂᖅᐹᒃᑯᑦ, 2000)6.  

 

2.3.3. ᑲᔪᓯᔾᔪᑕᐅᔪᑦ ᐃᑲᔫᑎᖃᖅᑐᓄᑦ 

 

ᑐᒃᓯᕋᐅᑎᓕᐅᓚᐅᖅᐳᑦ ᐱᔾᔪᑎᖃᓗᐊᖅᑐᑎᒃ ᐊᐅᓚᓂᐅᕙᑦᑐᓂᑦ ᖃᐅᔨᓴᕐᓂᕐᒥᑦ ᑐᓂᔭᐅᓚᐅᖅᑐᓂᑦ 

ᐊᑲᖅᓴᖏᑦᑐᓂᒃ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᒡᕕᐊ;ᐃᖅᑲᖅᑐᐃᕕᒃᑯᑎᒎᖅᑎᑦᑎᒍᓐᓇᕆᕗᑦ 

ᐊᑐᓕᖅᑎᑦᑎᖁᔨᓗᑎᒃ ᐅᖃᐅᓯᕐᒧᑦ ᐱᔪᓐᓇᐅᑎᒥᓐᓂᒃ. ᐅᓇ ᐆᑦᑑᑎᐅᒍᓐᓇᖅᐳᖅ 

ᐊᔪᐃᓐᓇᕆᐊᖅᑐᖃᖅᑐᕕᓂᐅᑎᓪᓗᒍ: ᖃᓄᐃᑦᑐᕕᓂᕐᓂ ᓲᓴᓐ ᕼᐆᑦ ᐊᒻᒪᓗ ᓯᑖᓐᑕᓐ ᐋᓐᓂᐊᕕᒃ7, 

ᓄᓇᑦᓯᐊᕐᒥ. ᐃᖅᑲᖅᑐᐃᑎᑦᑎᔪᖅ ᐅᖃᓚᐅᖅᐳᖅ ᐅᖃᓪᓚᖃᑎᖃᕈᓐᓇᓚᐅᓐᖏᓐᓇᒥ ᐅᕝᕙᓘᓐᓃᑦ 

ᐋᓐᓂᐊᖅᑐᓕᕆᔭᐅᒍᓐᓇᓚᐅᓐᖏᓐᓇᒥ ᐱᔨᑦᓯᖅᑕᐅᓗᓂ ᐅᐃᕖᑎᑐ ᐋᓐᓂᐊᕕᒻᒥ 

ᐃᖅᑲᓇᐃᔭᖅᑎᓄᑦ. ᐃᖅᑲᖅᑐᐃᕕᒃᑯᓐᓅᖅᑎᑦᑎᒍᒪᓕᓚᐅᖅᐳᖅ ᓴᖅᑮᔪᒪᓪᓗᓂ ᐱᔪᓐᓇᐅᑎᒥᓐᓂᒃ. 

                                                      
5 ᐃᑦᓯᐅᓪᔅ, ᑎᑎᕋᖅᑕᐅᔪᖅ 1996, ᐅᖃᐅᓯᕕᓂᖏᑦ ᓯᐅᕋ ᕘᒪᓐ. ᐅᖃᐅᓯᖃᑎᒌᓐᖏᑦᑐᓄᑦ ᐅᓂᒍᑕᐅᕙᑦᑐᑦ         

ᐋᓐᓂᐊᖅᑐᓕᕆᓂᕐᒥᑦ, ᐋᑐᕚ, ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ, 2001, ᒪᑉᐱᖅᑐᒐᖓ 19. 
6 ᑕᕝᕙᓂᒃᓴᐃᓐᓇᖅ 
7 ᒫᓐᓇ ᑕᐃᔭᐅᓕᖅᑐᖅ ᓯᑕᓐᑕᓐ ᓄᓇᑦᓯᐊᕐᒥ ᐋᓐᓂᐊᕕᒃ.  

ᑮᓇᐅᔭᖅᑖᖅᑎᑕᐅᓚᐅᖅᐳᖅ ᐃᖅᑲᖅᑐᐃᑎᑦᑎᔪᖅ. ᐅᖃᓕᒫᕈᓐᓇᖅᐸᑎᑦ ᑎᑎᕋᖅᓯᒪᔪᑦ ᐃᓗᓕᖏᑦ: 

ᓄᓇᑦᓯᐊᕐᒥ (ᐃᖅᑲᖅᑐᐃᕕᒃᑯᓐᓂ ᐃᑲᔪᖅᑎᐅᑉ ᐊᓪᓚᕝᕕᖓ) ᐊᒻᒪᓗ ᕙᑐᕋᐃᓴᓐ ᐅᐃᕖᑎᑐᑦ-ᑎᓄᐊ 

ᑲᑐᔾᔨᖃᑎᒌᖓᑦ, 2008 ᓄᓇᑦᓯᐊᕐᒥ NWTCA 6 (CanLll).  

 

2.3.4. ᐸᕐᓇᐅᑎᖏᑦ ᐅᖃᐅᓯᕐᓄᑦ ᑲᒥᓯᓇᐅᑉ 

 

ᐅᖃᖅᓯᖃᒻᒪᑦ ᐃᓚᖓᓂ 20 ( 1) ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅ, R.S.N.W.T. 1988: 

“ᐱᓕᕆᐊᕆᕚ ᐅᖃᐅᓯᕐᓄᑦ ᑲᒥᓯᓇᐅᑉ ᖃᓄᐃᓐᓂᓕᒫᑦ ᐊᒻᒪᓗ ᖃᓄᐃᓕᐅᕈᑕᐅᔪᓐᓇᖅᑐᑦ 

ᐱᔪᓐᓇᐅᑎᖏᒍᑦ ᐅᖃᐅᓯᕐᓄᑦ ᑲᒥᓯᓇᒧᑦ ᑕᑯᓐᓇᒐᖃᖅᑐᓂ ᖃᐅᔨᒪᒋᐊᕋᓱᐊᖅᑐᓂ 

ᐃᓕᑕᕆᔭᐅᒐᓗᐊᕐᒪᖔᑕ ᐱᔪᓐᓇᐅᑏ, ᖃᓄᐃᑦᑑᓂᖏᑦ ᐊᒻᒪᓗ ᐱᔪᓐᓇᕐᓂᖏᑦ 

ᐃᓗᓕᓕᒫᖏᑕ ᐃᓕᑕᕆᔭᐅᓯᒪᔪᓂᑦ ᐅᖃᐅᓯᕐᓂᑦ ᐊᒻᒪᓗ ᒪᓕᒃᑲᓗᐊᕐᒪᖔᑕ 

ᐊᑐᖁᔭᐅᓯᒪᔪᓂᑦ ᐊᒻᒪᓗ ᐊᑐᖅᑕᐅᒋᐊᓕᓐᓂᑦ ᑕᕝᕙᓂ ᐱᖁᔭᕐᒥ ᐱᓕᕆᐊᖏᓐᓂᑦ 

ᒐᕙᒪᒃᑯᓐᓄᑦ ᓱᕝᕕᐅᔪᑦ, ᐊᒻᒪᓗ ᐱᓗᐊᖅᑐᓂ ᐱᔭᖏᖅᓴᐅᑕᐅᓪᓗᓂ ᐃᓕᖅᑯᓯᑐᖃᖃᖅᑐᑦ 

ᑲᓇᑕᐅᑉ ᐅᖃᐅᓯᖏᓐᓂᑦ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓂ.” 

 ᐊᑖᓂ ᐃᓚᖓᑕ 21 (1):  

“ᐅᖃᐅᓯᕐᓄᑦ ᑲᒥᓯᓇᖃᐅᔨᓴᕐᓂᐊᖃᑦᑕᕐᓂᐊᖅᐳᖅ ᖃᐅᔨᓴᖅᑕᐅᒋᐊᓕᓐᓂᑦ 

ᐊᑲᕆᔭᐅᓐᖏᑦᑐᕕᓂᕐᓂᑦ ᐅᖃᐅᓯᐅᔪᓄᑦ ᐅᖃᐅᓯᕐᓄᑦ ᑲᒥᓯᓇᒧᑦ ᓴᖅᑭᐊᔪᓂᑦ 

ᓇᓕᐊᓐᓂᑐᐃᓐᓇᖅ ᐊᖏᕈᒻᒥᑦ ᐅᕝᕙᓘᓐᓃᑦ ᓴᖅᑭᖅᑕᐅᓐᖏᑦᑐᓂᓪᓗ, ᐱᓗᐊᕈᑕᐅᔪᒥᑦ 

ᐅᕝᕙᓘᓐᓃᑦ ᖃᓄᐃᑦᑐᕕᓂᕐᓂᑦ, ᓇᓕᐊᑐᐃᓐᓇᐅᑉ ᒐᕙᒪᒃᑯᓐᓄᑦ ᓱᕝᕕᐅᔪᒥᑦ 

ᐊᐅᓚᑕᖏᒍᑦ.   

(ᐃ) ᖃᓄᐃᓕᖓᓂᐅ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᓕᕆᓂᐅᑉ                 

ᐃᓕᑕᕆᔭᐅᓚᐅᓐᖏᓐᓂᖓᓄᑦ ᐃᓕᑕᕆᔭᐅᓐᖏᓐᓂᖓᓄᓪᓘᓐᓃᑦ; 

(ᐱ) ᓇᐅᒃᑯᑐᐃᓐᓇᖅ ᐊᖏᕈᒻᒥ ᐅᕝᕙᓘᓐᓃᑦ ᐊᑐᐊᒐᕐᒥᑦ ᐱᔾᔪᑎᖃᖅᑐᒥᑦ 

ᐊᑐᖅᑕᐅᓂᖓᓂᓪᓘᓐᓃᑦ ᐃᓕᑕᕆᔭᐅᓯᒪᔪᓂᑦ ᐅᖃᐅᓯᕐᓂᑦ ᒪᓕᑦᑕᐅᓐᖏᑦᑐᓂᑦ; 

ᐅᕝᕙᓘᓐᓃᑦ 

(ᑎ) ᑕᑯᓐᓇᖅᑐᒍ ᖃᓄᐃᒍᑕᐅᒐᓱᐊᕐᓂᖓᐱᖁᔭᐅᑉ ᒪᓕᑦᑕᐅᓂᓐᖏᑉᐸᑦ 

ᐅᕝᕙᓘᓐᓃᑦ ᒪᓕᑦᑕᐅᓐᖏᑉᐸᑦ.      

2.3.5. ᓇᓂ ᐃᓗᓕᓕᒫᖏᓐᓂᑦ ᖃᐅᔨᓴᕐᓂᐅᔪᑦ  

 

2.3.5.1. ᕿᑭᖅᑕᓂ ᐋᓐᓂᐊᕕᒃ: ᓄᓇᕗᒻᒥᐅᓄᑦ ᐋᓐᓂᐊᕕᓕᐊᕐᕕᒃ 

 

1999-ᖑᑎᓪᓗᒍ ᓄᓇᕗᒻᒥ ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗᐱᓕᕆᐊᖃᖔᓕᓚᐅᖅᐳᑦ ᐱᓕᕆᐊᖏᓐᑦᓂ ᐊᐅᓚᑦᑎᔩᑦ ᑲᑎᒪᔨᖏᑕ 

ᐊᑖᓃᓚᐅᖅᑐᒧᑦ ᓄᓇᑦᓯᐊᕐᒥ ᒐᕙᒪᒃᑯᓐᓂ ᐊᒻᒪᓗ ᐊᐅᓚᑕᐃᓐᓇᕆᓕᖅᑐᓂᒋᑦ 

“ᐊᐅᓚᑦᑎᔨᐅᓪᓗᑎᒃ, ᐊᐅᓚᑦᑎᓪᓗᑎᒃ ᐊᒻᒪᓗ ᑲᔪᓯᑎᑦᑎᓪᓗᑎᒃ ᐊᐅᓚᑕᐅᔪᓂᑦ’ ᐋᓐᓂᐊᕕᒻᒥ. 

ᕿᑭᖅᑕᓂ ᐋᓐᓂᐊᕕᒃ ᐊᐅᓚᑕᐅᓕᖅᐳᖅ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ 

“ᓄᓇᕗᒻᒥ ᐋᓐᓂᐊᕕᐅᓪᓗᓂ” ᐱᔾᔪᑎᖃᖅᑐᓂ ILPA, ᓄᑖᕐᒥᑦ ᐃᓄᐃᑦ ᐅᖃᐅᓯᖓᑕ 

ᓴᐳᒻᒥᔭᐅᓂᖓᓄᑦ ᐱᖁᔭᖅ8 ᐊᒻᒪᓗ “ᒐᕙᒪᒃᑯᓐᓄᑦ ᓱᕝᕕᐅᓪᓗᓂ” ᒫᓐᓇᐅᔪᖅ ᐊᑐᖅᑕᐅᔪᓂᑦ 

ᑐᕌᖓᓪᓗᓂ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅ.ᖃᓄᐃᑦᑐᑐᐃᓐᓇᐃᑦ ᑎᑎᖅᑲᐃᑦ 

ᐱᔾᔪᑎᖃᖅᑐᑦ ᐊᐅᓚᑕᐅᓂᖓᓄᑦ ᕿᑭᖅᑕᓂ ᐋᓐᓂᐊᕕᐅᑉ ᐱᖁᑎᒋᔭᐅᒐᔭᓕᖅᐳᖅ 

ᐅᕝᕙᓘᓐᓃᑦ ᐊᐅᓚᑕᐅᒐᔭᓕᖅᐳᖅ “ᓄᓇᕗᒻᒥ ᓱᕝᕕᐅᔫᓗᓂ”, ᑖᒃᑯᓄᖓ ᓄᓇᕗᒻᒥ 

ᒐᕙᒪᒃᑯᓐᓄᑦ (ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ), ᐊᒻᒪᓗ 

ᖃᐅᔨᓴᖅᑕᐅᔪᓐᓇᖅᑐᓂ ᐅᖃᐅᓯᕐᓄᑦ ᑲᒥᓯᓇᒧᑦ 

 

2.3.5.2. ᐅᖃᐅᓯᕐᓄᑦ ᑲᒥᓯᓇ ᐱᔪᓐᓇᐅᑎᖃᕐᓂᖓ ᖃᐅᔨᓴᕈᓐᓇᕐᓂᕐᒧᑦ 

 

ᐊᑖᓂ ᐃᓚᖓᓂ 20 (2) ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅ,R.S.N.W.T. 1988 

(ᐊᑐᓕᖅᑎᑕᐅᓚᐅᖅᑐᖅ ᓄᓇᑦᓯᐊᕐᒥ), ᐅᖃᖅᓯᒪᕗᖅ:  

 

“…ᐅᖃᐅᓯᕐᓄᑦ ᑲᒥᓯᓇ ᖃᐅᔨᓴᕈᓐᓇᖅᐳᖅ ᐊᒻᒪᓗ ᖃᐅᔨᓴᖃᑦᑕᕐᓂᐊᖅᐳᖅ 

ᓇᒻᒥᓂᖅ ᐸᕐᓇᐅᑎᒥᓂᒃ ᐊᑐᕐᓗᓂ ᐅᕝᕙᓘᓐᓃᑦ ᐊᑲᖅᓴᖏᑦᑐᖃᓕᖅᐸᑦ 

ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᒧᑦ, ᐊᒻᒪᓗ ᐅᓂᒃᑳᓕᐅᕈᓐᓇᖅᑐᓂ 

ᐊᑐᓕᖁᔭᓕᐅᕈᓐᓇᖅᑐᓂᓗ ᐊᖏᕈᒻᒦᑦᑐᓂᑦ. 

 

2.3.5.3. ᐊᐅᓚᓂᐅᕙᑦᑐᓂᑦ ᖃᐅᔨᓴᕐᓂᖅ  

 

ᐊᖏᔪᒻᒪᕆᐅᒐᔭᓚᐅᖅᐳᖅ ᐱᓕᕆᐊᖑᒋᐊᖃᕐᓂᖓ ᖃᐅᔨᓴᕐᓂᖅᐸᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᓚᓕᐅᑎᓪᓗᒋᑦ ᑎᒥᐅᔪᓕᒫᑦ 

ᐋᓐᓂᐊᖅᑐᓕᕆᕙᑦᑐᑦ ᓄᓇᕗᒻᒥ (ᐋᓐᓂᐊᓯᐅᖅᑎᑐᐃᓐᓇᐃᑦ, ᑭᒍᑎᓕᕆᔩᑦ, ᐃᔨᓕᕆᔩᑦ, 

                                                      
8 ᓄᑖᖅ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅᓱᓕ ᐊᑐᓕᖅᓯᒪᓚᐅᓐᖏᑦᑐᖅ 2012-ᒥ. ᒫᓐᓇᐅᔪᖅ ᐃᓕᑕᕆᔭᐅᓯᒪᔪᓄᑦ   

ᐅᖃᐅᓯᓕᕆᓂᕐᒧᑦ ᐊᖏᕈᑦ ᐱᑕᖃᖅᐳᖅ ᐊᒻᒪᓗ ᓱᓕ ᐊᑐᖅᑐᓂ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᐊᖏᕈᒻᒥᑦ, R.S.N.W.T. 

1988 (ᐊᑐᓕᖅᑎᑕᐅᓚᐅᖅᑐᖅ ᓄᓇᑦᓯᐊᕐᒥ). 



 

22       ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015 

 

ᐄᔭᒐᖅᑖᖅᑏᑦ, ᐊᓯᖏᓪᓗ). ᑕᒪᓐᓇ ᐱᔾᔪᑎᒋᓪᓗᒍ ᑕᑯᓐᓇᒐᖃᓗᐊᖅᓯᒪᕗᒍᑦ ᖃᐅᔨᓴᕐᓂᑎᓐᓂᑦ 

ᐃᓄᒃᑎᑐᑦ ᐊᒻᒪᓗ ᐅᐃᕖᑎᑐᑦ ᐅᖃᓪᓚᑦᑐᓂᑦ ᑲᒪᒋᔭᐅᒋᐊᓕᕋᑖᖏᓐᓂᑦ ᕿᑭᖅᑕᓂ 

ᐋᓐᓂᐊᕕᒻᒥ ᐃᖃᓗᓐᓂ. ᐱᔾᔪᑎᒋᓗᐊᖅᐸᕗᑦ ᐃᓱᒪᓕᐅᕈᑎᒋᓚᐅᖅᑕᑎᓐᓄᑦ: 

ᑲᒪᒋᔭᐅᒋᐊᓕᕋᑖᕐᓂᖏᑦ ᐱᒋᐊᕈᑕᐅᓲᖑᒻᒪᑦ ᐊᒥᓲᓂᖅᓴᐅᔪᓄᑦ ᐋᓐᓂᐊᖅᑐᓕᕆᔭᐅᑎᓪᓗᑕ.  

  

ᖃᐅᔨᓴᕐᓂᐅᔪᖅ ᐋᖅᑭᒃᓯᒪᒍᓐᓇᖅᐳᖅ ᐊᐅᓚᓂᐅᕙᑦᑐᓂᒃ ᖃᐅᔨᓴᕐᓗᑎᒃ 

ᒪᓕᑦᑐᖃᕈᓐᓃᕐᓂᖅᐸᑦ ᐅᖃᐅᓯᕐᓄᑦ ᐱᔪᓐᓇᐅᑎᓂᒃ ᐊᑲᐅᓐᖏᓕᐅᕈᑕᐅᖏᓐᓇᖅᑐᒋᔭᐅᑉᐸᓪᓗ. 

ᖃᐅᔨᓴᕈᒪᑎᓪᓗᒋᑦ ᐊᐅᓚᓂᐅᕙᑦᑐᓂᒃ ᖃᐅᔨᓴᕐᓗᑎᒃ ᒪᓕᓲᖑᕗᑦ ᐊᑐᖅᑕᐅᓲᓂᑦ 

ᐊᑐᖁᔭᖏᓐᓂᑦ ᑭᒡᒐᖅᑐᖅᑎᐅᔪᓄᑦ ᑲᓇᑕᒥ.  

 

ᖃᓄᐃᑦᑐᕕᓂᕐᓂᑦ ᕿᑭᖅᑕᓂ ᐋᓐᓂᐊᕕᒻᒥ, ᑕᐃᒫᒃ ᐊᑐᕈᒪᔭᒥᒍᑦ ᖃᐅᔨᓴᕈᒪᓚᐅᖅᐳᑦ ᐅᑯᓂᖓ 

ᐱᔾᔪᑎᖃᖅᑐᑎᒃ:  

 

ᐃ) ᐊᒥᓱᑲᓪᓚᐃᑦ ᐃᓱᒫᓘᑕᐅᔪᑦ ᑐᓂᔭᐅᓚᐅᖅᑐᑦ ᐱᒻᒪᕆᐅᕗᑦ. 

ᑎᑎᕋᖅᓯᒪᔪᓃᖅᑲᐅᒻᒪᑕ, ᐱᖓᓲᔪᖅᑑᓚᐅᖅᐳᑦ ᐊᑲᕆᔭᐅᓐᖏᑦᑐᑦ ᑎᑎᕋᖅᑕᐅᓚᐅᖅᑐᑦ 

ᐊᑯᓐᓂᖓᓂ 2000 ᐊᒻᒪᓗ 2011 ᐱᔾᔪᑎᖃᖅᑐᑎᒃ ᐅᖃᐅᓯᓕᕆᓂᕐᒧᑦ ᐱᔨᑦᓯᕈᑎᓂᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ,ᐱᖓᓱᑦ ᐃᓄᒃᑎᑑᖅᑐᓂᑦ ᐊᒻᒪᓗ ᐱᖓᓱᑦ 

ᐅᐃᕖᑎᑑᖅᑐᓂᑦ.  

 

ᐱᔾᔪᑕᐅᔪᑦ ᐃᓱᒪᒃᓴᖅᓯᐅᕈᑕᐅᕗᑦ ᐊᒥᓱᑲᓪᓚᐅᔪᓂᑦ ᐊᑲᕆᔭᐅᓚᐅᓐᖏᑦᑐᓂᒃ: 

 

 ᑐᑭᓯᐊᖃᑎᒌᓐᖏᓐᓂᕐᒧᑦ ᐅᓂᒍᑕᐅᔪᑦ ᓄᖅᑲᕈᑕᐅᔪᓐᓇᖅᐳᑦ ᐅᕝᕙᓘᓐᓃᑦ 

ᖁᔭᓈᖅᓯᔾᔪᑕᐅᔪᓐᓇᖅᐳᑦ ᑎᑎᕋᕋᓱᐊᖅᑎᓪᓗᒋᑦ ᐃᓱᒫᓘᑎᒥᓂᒃ;  

 

 ᐋᓐᓂᐊᕕᓕᐊᖅᑐᑦ ᖃᐅᔨᒪᓐᖏᑐᐃᓐᓇᕆᐊᖃᖅᐳᑦ ᐱᔪᓐᓇᐅᑎᖏᓐᓂᑦ 

ᐅᕝᕙᓘᓐᓃᑦ ᐊᑐᖅᑕᐅᓲᓄᑦ ᖃᓄᖅ ᑎᑎᕋᕆᐊᖓ ᐃᓱᒫᓘᑎᒥᓄᑦ;  

 

 ᐋᓐᓂᐊᕕᓕᐊᖅᑐᑦ ᑲᑉᐱᐊᓱᑐᐃᓐᓇᕆᐊᖃᖅᐳᑦ ᑎᑎᕋᕆᐊᖓ 

ᐊᑲᕆᓐᖏᑕᖏᓐᓂᑦ, ᑲᑉᐱᐊᓱᑦᑐᑎᒃ ᐋᓐᓂᐊᓕᒃᑲᓐᓂᕐᓂᕈᑎᒃ ᓯᕘᕋᓕᖅᓗᑎᒃ 

ᓯᕗᓂᒃᓴᒥ; 

  

 ᐃᓕᖅᑯᓯᑐᖃᖅ ᐃᓱᒪᒃᓴᖅᓯᐅᕈᑕᐅᒋᐊᖃᕆᕗᖅ. ᐊᒥᓱᑦ ᐃᓄᐃᑦ 

ᖃᐅᔾᔨᑎᖃᓐᖏᓚᑦ ᐅᕝᕙᓘᓐᓃᑦ ᐊᑲᐅᒃᓴᓐᖏᓚᑦ ᑎᑎᕋᕆᐊᖓ 

“ᐊᑲᖅᓴᓐᖏᔾᔪᑎᒥᓂᒃ” ᐊᑐᕆᐊᖃᕐᓂᐊᖅᑕᖏᓐᓂᑦ ᐱᓪᓗᒍ 



 

ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015  23 

 

ᐊᑲᐅᒍᓐᓃᕈᑕᐅᔪᓐᓇᕐᓂᖓ ᑐᑭᖓ ᐊᒻᒪᓗ ᐊᒥᓱᑦ ᐃᓐᓇᐅᓕᖅᑐᑦ 

ᑕᐃᒪᐃᖁᔭᐅᓯᒪᓐᖏᓐᓂᖏᓐᓄᑦ ᓱᕈᓯᐅᑎᓪᓗᒋᑦ ᓄᖅᑲᕈᑕᐅᕙᑦᑐᓂ; 

  

 ᐊᑕᐅᓯᖅ ᐃᓚᖓ ᑎᑎᕋᖅᓯᒪᔪᓂᑦ ᐱᒻᒪᕆᐅᕗᖅ: ᒪᓕᑦᑐᒋᑦ 

ᖃᐅᔨᓴᖅᑕᐅᓚᐅᖅᑐᑦ ᐊᓪᓚᕝᕕᖓᓂ ᑭᒡᒐᖅᑐᖅᑎᐅᑉ ᐃᓕᑕᕆᔭᐅᓯᒪᔪᓄᑦ 

ᐅᖃᐅᓯᕐᓄᑦ, ᐊᑕᐅᓯᕐᒥᑦ ᐊᑲᖅᓴᓐᖏᔾᔪᑕᐅᔪᒥᑦ ᐱᑎᓪᓗᒋᑦ, ᐃᒻᒪᖃ ᑕᒫᓂ 21 

ᐊᓯᖏᑦ ᐊᑦᑐᖅᑕᐅᓲᖑᕗᑦ ᐅᖃᐅᓯᒃᑯᑦ ᐊᑲᕆᓐᖏᑕᒥᓂᒃ.  

   

ᑭᓯᐊᓂᓕ, ᐊᒥᓲᓂᖅᓴᐅᒐᔭᓐᖑᐊᕋᓗᐊᖅᐳᑦ ᐃᓱᒫᓘᑕᐅᓯᒪᔪᑦ ᐅᕙᑦᑎᓐᓄᑦ ᑎᑎᕋᖅᑕᐅᔪᑦ, 

ᐅᕝᕙᓘᓐᓃᑦ ᐃᖅᑲᖅᑐᐃᖁᔨᓯᒪᔪᑦ ᐋᓐᓂᐊᕕᒻᒧᑦ.  

 

ᐃ) ᐊᒥᓱᒻᒪᕇᑦ ᐅᓗᕆᐊᓇᖅᑐᒦᒍᓐᓇᖅᐳᑦ. ᕿᑭᖅᑕᓂ ᐋᓐᓂᐊᕕᒃ ᕿᑭᖅᑖᓗᓕᒫᕐᒧᑦ 

ᐋᓐᓂᐊᕕᐅᕗᖅ ᐃᖃᓗᓐᓃᑦᑐᓂ ᐱᔨᑦᓯᖅᑐᓂ ᓄᓇᓕᓐᓂ ᕿᑭᖅᑖᓗᒻᒥ (ᑕᐃᔭᐅᕙᒻᒥᔪᖅ 

ᕿᑭᖅᑖᓗᒃ ᐅᕝᕙᓘᓐᓃᑦ ᖃᓪᓗᓈᑎᑐᑦ ᕚᕙᓐ), ᑕᒫᓂ ᐃᓄᖃᖅᑐᑎᒃ 18,397 ᐃᓄᖏᑦ 

2012-ᒥ (18,852 2013-ᒥ).  

 

ᓈᓴᐅᓯᖅᓱᖅᓯᒪᔪᑦ ᐊᑖᓂ ᐋᓐᓂᐊᕕᒻᒥ ᓴᖅᑮᕗᑦ ᐊᒥᓲᓂᖏᓐᓂᑦ ᐋᓐᓂᐊᕕᓕᐊᖃᑦᑕᖅᑐᑦ 

ᐊᕐᕌᒍᑕᒫᑦ:  

 

 2009 2010 2011 

ᒥᑭᔪᒥᑦ ᐱᓚᑦᑕᑦ 678 727 787 

ᑐᐊᕕᕐᓇᖅᑐᑦ 16 004 16 589 17 651 

ᓘᑖᓕᐊᕐᕕᒻᒨᖅᑐᑦ 17 740 17 523 16 201 

ᐃᓱᒪᓕᕆᔭᑦ 150 121 180 

ᐄᔭᒐᓕᕆᔨᓄᑦ 644 601 540 

 

ᓇᔾᔨᔪᓕᕆᔭᑦ 
496 459 449 

ᓄᑕᖅᑲᓕᕆᔭᐃᑦ 288 238 244 

ᐱᓚᑦᑕᐃᑦ 165 161 130 

ᐃᕐᓂᓱᒃᓯᐊᑦ 398 387 383 

ᑲᑎᑦᑐᒋᑦ 

 

36 563 

 

 

36 806 

 

37 565 

 



 

24       ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015 

 

ᐱ) ᖃᓄᐃᓐᓂᐅᔪᑦ ᐸᕐᓇᐃᔾᔪᑕᐅᒋᐊᓕᒻᒪᕆᐅᕗᖅ ᖃᓄᐃᒍᑕᐅᔪᓂᑦ: ᒪᕐᕉᕘᒃ 

ᐱᒻᒪᕆᐅᔫᒃ ᖃᓄᐃᒍᑕᐅᔪᓂᑦ: ᐊᑐᖅᑎᑦᑏᓐᓇᕆᐊᖓ ᐊᒻᒪᓗ ᒪᓕᑦᑎᑦᑎᖃᑦᑕᕆᐊᖓ 

ᐅᖃᐅᓯᓕᕆᓂᕐᒧᑦ ᒪᓕᒐᕐᓂᑦ.  

ᐊᑐᖅᑎᑏᓐᓇᕐᓂᖅ  

ᐅᖃᐅᓯᖅ ᐃᓕᖅᑯᓯᑐᖃᕐᒦᓐᖔᖓᕗᖅ ᐊᒻᒪᓗ ᑲᔪᓰᓐᓇᖅᑐᒃᑯᑦ ᐃᓄᖏᓐᓄᑦ 

ᐃᓕᖅᑯᓯᕆᔭᐅᓪᓗᓂ. ᐊᑑᑎᖃᑦᑎᐊᖅᐳᖅ ᐊᑐᖅᑕᐅᖏᓐᓇᖁᓪᓗᒍ ᓯᕗᓂᒃᓴᖏᓐᓄᑦ 

ᐃᓄᐃᑦ ᓄᓇᕗᒻᒥ ᐊᔾᔨᐅᓐᖏᑦᑐᒥᑦ ᐃᓕᖅᑯᓯᑐᖃᖏᓐᓄᑦ ᐊᒻᒪᓗ ᐅᖃᐅᓯᒃᑯᑦ 

ᐃᓕᑕᕆᔭᐅᔾᔪᑎᖏᓐᓄᑦ, ᐊᒻᒪᓗ ᐅᐃᕖᖑᔪᑦ ᐅᐃᕖᑎᑑᖅᑐᑦ ᖃᑦᑏᓐᓇᐅᓂᖅᓴᐅᔪᒃᑯᑦ 

ᑕᑯᓐᓈᖅᑕᐅᓪᓗᑎᒃ.  

 

ᐃᓄᒃᑎᑑᖅᑐᓂᑦ ᓄᓇᓕᓐᓂ ᐃᓄᒃᑎᑐᑦ ᐅᖃᐅᓯᖅ ᐊᑐᖅᑕᐅᖏᓐᓇᖅᑐᒻᒪᕆᐅᕗᖅ 

ᐋᖅᑮᒋᐊᕈᑕᐅᓪᓗᓂ ᐃᓅᓯᕐᒧᑦ, ᒪᑭᒪᒐᓱᐊᕐᓂᕐᒧᑦ ᐊᒻᒪᓗ ᐃᓕᖅᑯᓯᑐᖃᒃᑯᑦ ᐃᓄᓐᓄᑦ, 

ᑐᓂᔭᐅᓯᒪᓪᓗᑎᓪᓗ ᓄᓇᕗᑖᕐᓂᕐᒧᑦ ᐊᖏᕈᒻᒥᑦ. ᐱᔪᒥᓇᖅᑐᒃᑯᑦ ᑲᔪᓯᒋᐊᕆᐊᖃᖅᐳᑦ 

ᓴᐳᔾᔭᐅᖁᓪᓗᒍ ᐊᒻᒪᓗ ᐱᔭᖏᖅᓴᖅᑕᐅᖁᓪᓗᒍ ᐃᓄᐃᑦ ᐃᓕᖅᑯᓯᑐᖃᖓᑦ, 

ᐱᒻᒪᕆᐅᖃᑕᐅᓪᓗᓂ ᐅᖃᐅᓯᖅ.  

 

ᐅᐃᕖᑎᑑᖅᑐᑦ ᑕᑯᒃᓴᒻᒪᕆᐅᕗᑦ ᐊᒻᒪᓗ ᓴᖅᑭᔮᖅᑐᒻᒪᕆᐅᓪᓗᑎᒃ ᐃᖃᓗᓐᓂ, ᐊᒻᒪᓗ 

ᑕᐃᒫᒃᑕᐅᖅ ᓇᒥᑐᐃᓐᓇᖅ ᐅᐃᕖᑎᑑᖅᑐᓂᑦ ᖃᑦᑏᓐᓇᐅᓂᖅᓴᐅᓪᓗᑎᒃ, 

ᖃᑭᒪᔪᓐᓇᕐᓂᖓ ᐅᖃᐅᓯᖓᑦᑕ ᒪᓕᑦᑐᓂ ᐊᑐᖅᑕᐅᓂᖅᓴᐅᓂᖓᓂ. ᑕᑯᓐᓇᖅᑐᒍ 

ᐅᖃᐅᓯᓪᓚᑦᑖᖏᑎᒍᑦ ᐊᒻᒪᓗ ᐃᓕᖅᑯᓯᑐᖃᒃᑯᑦ ᖃᑦᑏᓐᓇᐅᓂᖅᓴᐅᔪᑦ 

ᐊᑐᖅᑕᐅᖏᓐᓂᖅᓴᐅᒻᒪᑕ ᑕᕝᕙᓂ ᓄᓇᓕᒻᒥ ᐊᒻᒪᓗ ᓴᐳᔾᔭᐅᒋᐊᖃᖅᑐᑎᒃ 

ᐱᔭᖏᖅᑕᖅᑕᐅᓗᑎᓪᓗ ᐅᐃᕖᑎᑐᑦ ᐅᖃᐅᓯᖅ.  

 

ᒪᓕᒋᐊᖃᕐᓂᖅ ᐅᖃᐅᓯᓕᕆᓂᕐᒧᑦ ᒪᓕᒐᕐᓂᑦ 

ᓄᓇᕗᒻᒥ ᒐᕙᒪᒃᑯᑦ ᐱᓇᓱᐊᕐᓂᖓᓂ ᐊᑐᕆᐊᖃᖅᐳᖅ ᑕᖅᑲᒃᑯᓄᖓ ᒐᕙᒪᐅᓪᓗᓂ, 

ᐱᓗᐊᖅᑐᒥ ᓴᐳᔾᔨᓗᓂ ᐊᒻᒪᓗᐱᔭᖏᖅᓴᐃᓗᓂ ᐅᖃᐅᓯᕐᓄᑦ ᐱᔪᓐᓇᐅᑎᓂᑦ, ᐊᒻᒪᓗ 

ᐱᔪᓐᓇᐅᑎᓂᑦ ᐊᔾᔨᒌᑎᑦᑎᒋᐊᖃᕐᓂᕐᒥᑦ ᐊᒻᒪᓗ ᐊᔾᔨᒌᓐᖏᑎᑦᑎᓂᐅᑉ ᒥᒃᓵᓄᑦ. 

ᐱᑕᖃᓐᖏᓐᓂᖏᑦ ᐃᖅᑲᖅᑐᐃᕕᒃᑯᑦ ᐊᑐᖅᑕᐅᔪᓐᓇᖅᑐᓂᑦ, ᐃᓱᓕᕝᕕᖃᖅᑐᓂᒃ 

ᐊᑐᐃᓐᓇᐅᕕᐅᔪᑦ ᐊᒻᒪᓗ ᐱᐅᓂᖅᐹᒃᑰᖅᑐᓂᒃ ᐅᖃᐅᓯᐅᔪᓂᑦ ᓄᓇᕗᒻᒥ ᓱᕝᕕᐅᔪᓂᑦ, 

ᑐᓴᐅᒪᖃᑎᒌᒋᐊᖃᖅᑎᓪᓗᒋᑦ ᐊᒻᒪᓗ ᐊᑐᐃᓐᓇᐅᑎᑦᑎᒋᐊᖃᖅᑎᓪᓗᒋᑦ ᐱᔨᑦᓯᕈᑎᓂᒃ 

ᑕᖅᑲᒃᑯᓄᖓ, ᒪᓕᓐᖏᓐᓂᐅᒻᒪᑦ ᐊᑐᖅᑕᐅᖁᔭᐅᔪᓂᑦ ᐃᓗᖏᓐᓂᑦ ᐅᖃᐅᓰᑦ 

ᐃᓕᓴᕆᔭᐅᓯᒪᔪᑦ ᐱᖁᔭᐅᑉ. 

 

 



 

ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015  25 

 

ᑎ) ᑕᒪᓐᓇ ᐊᑲᐅᓐᖏᓕᐅᕈᑦ ᓴᖅᑭᔮᖏᓐᓇᖅᐳᖅ. ᖃᓄᐃᒍᑕᐅᔪᖃᖅᓯᒪᕗᖅ 

ᐅᖃᐅᓯᓕᕆᓂᖅ ᐱᔾᔪᑎᒋᓪᓗᒍ ᕿᑭᖅᑕᓂ ᐋᓐᓂᐊᕕᒻᒥ ᐊᒥᓱᑲᓪᓚᓐᓂᑦ ᐊᕐᕌᒍᓂᑦ ᐊᒻᒪᓗ 

ᑕᐃᒪᓐᖓᓂᑦ ᐋᖅᑭᕚᓪᓕᖅᓯᒪᒐᓂ ᐅᖃᐅᓯᓕᕆᓂᕐᒥᑦ ᐱᔨᑦᓯᕈᑎᒃᑯᑦ. ᖃᐅᔨᓴᓚᐅᖅᐳᓪᓕ 

ᐊᕐᕌᒍᖏᓐᓂ 2004, 2006 ᐊᒻᒪᓗ 2009-ᒥ. ᓯᕗᓪᓕᖅᐹᒥ ᖃᐅᔨᓴᕐᓂᐅᓚᐅᖅᑐᖅ 

ᐋᖅᑭᓱᖅᑕᐅᓚᐅᖅᐳᖅ ᔫᓕ ᕗᓘᒧᑦ, ᑭᖑᓪᓕᖅ ᖃᐅᔨᓴᖅᑕᐅᓪᓗᓂ ᐅᐃᕖᒃᑯᑦ 

ᑲᑐᔾᔨᖃᑎᒌᖏᓐᓄᑦ ᓄᓇᕗᒻᒥ (ᕌᓱ ᑎ ᓵᓐᑕᐃ ᐋᓐ ᕗᕌᓐᓴᐃ), ᐊᒻᒪᓗ ᐱᖓᔪᐊᓂ 

ᖃᐅᔨᓴᖅᑐᑎᒃ ᓄᓇᕗᑦ ᑐᓐᖓᕕᒃᑯᑦ ᑲᑐᔾᔨᖃᑎᒌᖓᑦ.  

 

2004-ᒥ ᖃᐅᔨᓴᕐᓂᐅᓚᐅᖅᑐᒥ9 ᐋᓐᓂᐊᖅᑐᓕᕆᓂᕐᒧᑦ ᐱᑕᖃᕆᐊᖃᖅᑐᓂ ᓄᓇᕗᒻᒥ 

ᐅᐃᕖᓄᑦ ᖃᐅᔨᓴᖅᑐᑎᒃ 90-ᓂᒃ ᐅᐃᕖᓂᑦ (86 ᐃᖃᓗᓐᓂ ᐊᒻᒪᓗ 4 

ᐊᓯᖏᓐᓃᓐᖔᖅᑐᓂᑦ ᓄᓇᓕᓐᓂ) ᐅᖄᓚᐅᑎᒃᑯᑦ ᐊᐱᖅᓱᖃᑦᑕᖅᑐᑎᒃ; ᐊᑖᓂ 

ᖃᐅᔨᓴᕈᑕᐅᓗᐊᓚᐅᖅᑐᓂ ᖃᐅᔨᔭᐅᓚᐅᖅᐳᑦ:  

 

 ᐊᒥᒐᕐᓂᖏᓐᓄᑦ ᐋᓐᓂᐊᖅᑐᓕᕆᔩᑦ ᐱᔨᑦᓯᕈᓐᓇᖅᑐᑦ ᐅᐃᕖᑎᑐᑦ: 35-ᐳᓴ 

ᑭᐅᓚᐅᖅᑐᑦ ᐅᖃᓚᐅᖅᐳᑦ ᐊᒃᓱᕈᕈᑎᖃᖃᑦᑕᕐᓂᕋᖅᑐᑎᒃ 

ᐋᓐᓂᐊᖅᑐᓕᕆᔭᐅᒋᐊᖓ ᐅᐃᕖᑎᑐᑦ ᐊᒻᒪᓗ 70-ᐳᓴᖏᑦ ᐃᓱᒪᓪᓗᑎᒃ 

ᐱᑕᖃᓐᖏᒻᒪᑦ ᐋᓐᓂᐊᖅᑐᓕᕆᔨᐅᔪᓂᑦ ᐱᔨᑦᓯᕈᓐᓇᖅᑐᓂᑦ ᐅᐃᕖᑎᑐᑦ;  

 

 2004-ᒥ, 89%-ᖏᑦ ᐱᔨᑦᓯᕈᑏᑦ ᐃᖅᑲᓇᐃᔭᖅᑎᒻᒪᕆᓐᓄᑦ (ᐋᓐᓂᐊᕕᓐᓂᑦ 

ᐅᕝᕙᓘᓐᓃᑦ ᓘᑦᑖᓕᐊᕐᕕᓐᓂ) ᖃᓪᓗᓈᑎᑐᑦ ᐱᔨᑦᓯᕈᑕᐅᓚᐅᖅᐳᑦ 

ᐊᒥᓲᓂᖅᓴᐃᑦ ᑭᐅᓚᐅᖅᑐᑦ ᓯᕗᓪᓕᖅᐹᒥ ᐊᐱᖅᓱᖅᑕᐅᔪᑦ ᐃᓚᒌᓄᑦ ᓘᑦᑖᒧᑦ 

(88%-ᖏᑦ ᐱᔨᑦᓯᖅᑕᐅᓚᐅᖅᐳᑦ ᖃᓪᓗᓈᑎᑐᑦ), ᑭᖑᕐᖓᒍᑦ 

ᐋᓐᓂᐊᖅᑐᓕᕆᔨᓄᑦ (100% ᖃᓪᓗᓈᑎᑑᖅᑐᑦ) ᐊᒻᒪᓗ ᐋᓐᓂᐊᓯᐅᖅᑏᑦ 

(90% ᖃᓪᓗᓈᑎᑑᖅᑐᑦ); 

 

 ᖃᑦᑏᓐᓇᒻᒪᕇᑦ ᑭᐅᓚᐅᖅᑐᑦ (13%) ᐱᓕᕆᖃᑕᐅᓚᐅᖅᐳᖅ 

ᐋᓐᓂᐊᖅᑕᐃᓕᑎᑦᑎᒐᓱᐊᕐᓂᕐᒧᑦ ᐱᔭᖏᖅᓴᐅᑎᓂᑦ ᐅᕝᕙᓘᓐᓃᑦ ᐊᓐᓂᐊᕐᒥᑦ 

ᓄᖅᑲᖓᑎᑦᑎᒐᓱᐊᕐᓂᕐᒧᑦ ᑕᒪᒃᑯᐊ ᐱᓕᕆᐊᒃᓴᐃᑦ ᐊᑐᐃᓐᓇᐅᒻᒪᑕ 

ᖃᓪᓗᓈᑎᑐᐃᓐᓇᖅ. ᐃᓚᖏᑦ ᑐᕌᖓᓪᓗᑎᒃ ᓇᔾᔨᔪᓄᑦ ᐊᒻᒪᓗ 

ᐃᕐᓂᕋᑖᖅᑐᕕᓂᕐᓄᑦ.  

 

 

                                                      
9 ᐅᖃᐅᓯᐅᓚᐅᖅᑐᖅ  ᐊᓐᓂᐊᖅᑐᓕᕆᓂᕐᒧᑦ ᖃᕋᓴᐅᔭᒃᑯᑦ ᐅᐃᕖᑎᑐᑦ (ᕋᓯᕙᓐ). ᐅᐃᕖᑎᑐᑦ ᐱᔨᑦᓯᕈᑎᐅᔪᑦ ᐊᓯᔾᔨᓕᖅᐳᑦ 

ᐅᑭᐅᖅᑕᖅᑐᒥ, ᐃᖃᓗᓐᓂ ᐅᐃᕖᒃᑯᑦ ᑲᑐᔾᔨᖃᑎᒌᖓᑦ ᓄᓇᕗᒻᒥ, 2006 

 



 

26       ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015 

 

2006-ᒥ ᖃᐅᔨᓴᕐᓂᐅᓚᐅᖅᑐᒥ10 ᖃᐅᔨᓴᓚᐅᖅᐳᑦ ᐊᐱᖅᓱᖃᑦᑕᕐᓂᒃᑯᑦ  

ᐅᐃᕖᑎᑑᖅᑐᓂᑦ ᐅᐃᕖᓂᑦ (33 ᐅᐃᕖᑎᑑᖅᑐᑦ ᐃᖃᓗᓐᓂ ᐊᒻᒪᓗ ᒪᕐᕉᓐᓂᒃ 

ᓄᓇᓖᓐᓂᒃ ᖃᓂᒋᔭᖏᓐᓃᑦᑐᓂᒃ), 7 ᐋᓐᓂᐊᖅᑐᓕᕆᔩᑦ ᐊᒻᒪᓗ ᐃᑲᔪᖅᑏᑦ 

ᐱᔨᑦᓯᖅᑐᓄᑦ ᐅᐃᕖᑎᑐᑦ, ᐊᒻᒪᓗ 8 ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ 

ᐃᓄᓕᕆᔨᒃᑯᓐᓄᑦ ᐊᖓᔪᖅᑳᑦ, ᐱᓗᐊᖅᑐᒥ ᖃᓪᓗᓈᑦ 

ᖃᐅᔨᓴᕐᓂᕆᓚᐅᖅᑕᖓᓐᓂᑦ ᓇᓗᓇᐃᖅᓯᓚᐅᖅᐳᑦ 2004-ᒥ ᖃᐅᔨᓴᖅᑎᓪᓗᒋᑦ 

ᐱᔾᔪᑎᖃᖅᑐᒥᑦ ᐅᐃᕖᑎᑑᖅᑐᑦ ᐱᑕᖃᖁᔭᖏᓐᓂᑦ ᐊᒻᒪᓗ ᓂᕆᐅᒋᔭᖏᓐᓂᑦ, 

ᐃᑲᔫᑎᖃᓚᐅᖅᐳᕐᓗ ᓇᓗᓇᐃᖅᓯᔾᔪᑕᐅᓪᓗᓂ ᓯᕗᓪᓕᐅᔾᔭᐅᒋᐊᓕᓐᓂᑦ 

ᐋᓐᓂᐊᖅᑐᓕᕆᓂᕐᒥᑦ ᐱᔨᑦᓯᖅᑐᓄᑦ.  

 

ᐅᑯᐊ ᐃᓚᒋᕙᖏᑦ ᖃᐅᔨᓴᖅᑕᕕᓂᕐᓂᑦ ᖃᐅᔨᔭᐅᓚᐅᖅᑐᓂᑦ:  

 

 60%-ᓂᑦ ᑭᐅᓚᐅᖅᑐᓂᑦ (ᐃᓄᒋᐊᓐᓂᖏᓐᓂᑦ) ᖃᓂᐃᒃᓴᓐᖏᓐᓂᕋᓚᐅᖅᐳᑦ 

ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕈᑕᐅᔪᓂᑦ: ᐊᒥᓲᓂᖏᓐᓄᑦ ᐊᓯᔾᔨᖅᑕᖅᑐᑦ 

ᐋᓐᓂᐊᖅᑐᓕᕆᔩᑦ,ᖃᐅᔨᓴᖅᑕᐅᒃᑲᓐᓂᕆᐊᓖᑦ 

ᖃᐅᔨᓴᖅᑕᐅᒃᑲᓐᓂᖃᑦᑕᖏᓐᓂᖏᓐᓄᓂᑦ,ᐊᑐᖅᑕᐅᔪᑦ ᐊᐅᖏᖅᑕᐅᔪᕕᓂᕐᓂᑦ 

ᖃᐅᔨᓴᖃᑦᑕᖅᑐᑦ, ᖃᐅᔨᓴᕐᕕᒻᒥ ᖃᐅᔨᓵᕕᓃᑦ ᐊᒻᒪᓗ ᖃᓄᑎᒋ 

ᐄᔭᒐᕆᐊᖃᕐᓂᖏᓐᓄᑦ ᖃᓪᓗᓈᑎᑐᑦ ᑭᓯᐊᓂ ᑎᑎᕋᖅᓯᒪᒻᒪᑕ ᐊᒻᒪᓗ ᐊᒥᓱᑦ 

ᐱᔨᑦᓯᕈᑏᑦ ᐊᑐᐃᓐᓇᐅᓪᓗᑎᒃ ᖃᓪᓗᓈᑎᑐᐃᓐᓇᖅ;  

 

 95% ᐃᓄᑐᐃᓐᓇᐅᓚᐅᖅᐳᑦ ᐋᓐᓂᐊᕕᒻᒥ ᐅᓂᒃᓯᒪᔪᕕᓃᑦ, 

ᐊᒃᓱᕈᕈᑎᖃᖅᐸᑦᑐᑎᒃ ᐱᔨᑦᓯᖅᑕᐅᒋᐊᖃᖅᑐᑎᒃ ᐃᓄᒃᑎᑐᑦ ᐅᖃᐅᓯᕐᒥᑦ 

ᐊᑐᕐᓗᑎᒃ;  

 

 ᐃᓚᖏᑦ ᖃᓪᓗᓈᑎᑑᖅᑐᑦ ᐊᖓᔪᖅᑳᑦ ᐅᖃᖅᐸᑉᐳᑦ ᐅᐃᕖᓕᒫᑦ 

ᖃᓪᓗᓇᐅᔭᕈᓐᓇᕐᒪᑕ, ᐱᔨᑦᓯᖅᑕᐅᒍᓐᓇᖅᑐᑎᒃ ᖃᓪᓗᓈᑎᑐᑦ 

ᐊᒃᓱᕈᕈᑎᖃᓐᖏᓪᓗᑎᒃ, ᑕᐃᒪᐃᒻᒪᑦ ᐊᑐᐃᓐᓇᐅᕕᐅᑦᑎᐊᖅᑐᑎᒃ 

ᐊᑲᐅᓐᖏᓕᐅᕈᑎᖃᓐᖏᑦᑐᒃᑯᑦ; 

 

 ᐃᓚᖏᑦ ᖃᓪᓗᓈᑎᑑᖅᑐᑦ ᐊᖓᔪᖅᑳᑦ ᐅᖃᖃᑦᑕᖅᐳᑦ ᐅᐃᕖᑎᑑᖅᑐᑦ 

ᓯᕗᓪᓕᐅᔾᔭᐅᔪᒃᓴᓃᓐᖏᒻᒪᑕ; 

 

                                                      
10 ᐅᖃᐅᓯᐅᓚᐅᖅᑐᖅ  ᐊᓐᓂᐊᖅᑐᓕᕆᓂᕐᒧᑦ ᖃᕋᓴᐅᔭᒃᑯᑦ ᐅᐃᕖᑎᑐᑦ (ᕋᓯᕙᓐ). ᐅᐃᕖᑎᑐᑦ ᐱᔨᑦᓯᕈᑎᐅᔪᑦ ᐊᓯᔾᔨᓕᖅᐳᑦ 

ᐅᑭᐅᖅᑕᖅᑐᒥ, ᐃᖃᓗᓐᓂ ᐅᐃᕖᒃᑯᑦ ᑲᑐᔾᔨᖃᑎᒌᖓᑦ ᓄᓇᕗᒻᒥ, 2006 



 

ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015  27 

 

 ᐊᑐᐃᓐᓇᐅᕕᐅᓂᖅ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕐᓂᐅᔪᓂᑦ ᐅᐃᕖᑎᑐᑦ 

ᐊᔾᔨᒌᓐᖏᑦᑑᑎᐅᕗᑦ ᓇᓃᓐᓂᖏᓐᓂᑦ ᐊᒻᒪᓗ ᖃᖓᒃᑰᓂᖓᓂ, ᒪᓕᑦᑐᒋᑦ 

ᐊᑐᐃᓐᓇᐅᔪᓄᑦ ᒪᕐᕉᓐᓂᒃ ᐅᖃᓪᓚᒍᓐᓇᖅᑐᓄᑦ ᐅᕝᕙᓘᓐᓃᑦ 

ᐅᐃᕖᑎᑑᕈᓐᓇᖅᑐᓄᑦ ᐋᓐᓂᐊᖅᑐᓕᕆᔨᐅᔪᓄᑦ.  

 

2009-ᒥ ᓄᓇᕗᑦ ᑐᓐᖓᕕᒃᑯᑦ ᐅᓂᒃᑳᓕᐊᖓᓂ11 ᓇᓗᓇᐃᖅᓯᓚᐅᖅᐳᑦ 

ᐋᓐᓂᐊᖅᑐᓕᕆᓂᕐᒧᑦ ᖃᓄᐃᓐᓂᐅᔪᓂᑦ ᐃᓄᒃᑎᑐᑦ ᐅᖃᓪᓚᑦᑐᓄᑦ ᐅᑯᐊᖑᓪᓗᑎᒃ:  

 

“ᐅᖃᐅᓯᕐᒧᑦ ᐊᒻᒪᓗ ᐃᓕᖅᑯᓯᑐᖃᕐᒧᑦ ᐅᓂᒍᑕᐅᔪᑦ ᐊᑦᑐᐊᒍᓐᓃᖅᑎᑦᑎᓲᖑᕗᖅ 

ᐋᓐᓂᐊᖅᑐᓕᕆᔨᓄᑦ ᐋᓐᓂᐊᕕᓕᐊᖅᓯᒪᔪᓄᓪᓗ. ᑕᒪᒃᑯᐊ ᐅᓂᒍᑕᐅᕙᑦᑐᑦ 

ᓴᖅᑮᔪᓐᓇᕐᒪᑕ ᐃᓚᑰᒍᓐᓇᕐᒪᑕ ᐅᕝᕙᓘᓐᓃᑦ ᑕᒻᒪᖅᓯᒪᒍᓐᓇᕐᒪᑕ ᖃᐅᔨᓴᖅᑕᖏᑦ 

ᐊᒻᒪᓗ ᑲᒪᒋᔭᐅᔾᔪᑎᖏᑦ ᐋᓐᓂᐊᖅᑐᓕᕆᔭᐅᑎᓪᓗᒋᑦ ᐋᓐᓂᐊᖅᑐᑦ 

ᑐᑭᓯᐊᓐᖏᑦᑎᓪᓗᒋᑦ  ᖃᓄᖅ ᐅᖃᖅᑕᖏᓐᓂᑦ ᐋᓐᓂᐊᖅᑑᑉ. ᐃᓚᖓᑦ 

ᐊᐱᖅᓱᖅᑕᐅᔪᖅ ᐅᖃᓚᐅᖅᐳᖅ ᖃᓪᓗᓈᓃᓐᖔᖅᑐᑦ ᐋᓐᓂᐊᖅᑐᓕᕆᓂᕐᒧᑦ 

ᐸᕐᓇᐅᑏᑦ ᐊᑦᑕᑎᖃᒃᑲᔪᒻᒪᑕ ᑎᑎᕋᖅᓯᒪᔪᓂᑦ ᐊᒻᒪᓗ ᐅᖃᓕᒫᕆᐊᓕᓐᓂᑦ, 

ᐊᑐᕋᒃᓴᓂᑦ ᐊᒻᒪᓗ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᓐᓃᓐᖔᖅᑐᓂᒃ. ᐅᑭᐅᖅᑕᖅᑐᒥᓕ 

ᓄᓇᓕᓐᓂ ᐊᑐᖅᑕᐅᓂᖅᐹᖑᕗᖅ ᑐᓴᐅᒪᖃᑎᒌᒍᑕᐅᔪᖅ ᐅᖃᐅᓯᒃᑯᑦ, ᐊᒻᒪᓗ 

ᐃᓄᑑᖃᑎᒌᑦᑐᑎᒃ. ᑕᒪᓐᓇ ᐊᑐᖅᑕᐅᔪᓄᑦ ᐱᓕᕆᔾᔪᓯᕐᓕ ᑭᓯᐊᓂ 

ᐊᑐᖅᑕᐅᒋᐊᖃᖅᐳᖅ ᑕᒪᒃᑮᓐᓄᑦ ᐅᖃᓪᓚᒍᓐᓇᑦᑎᐊᕐᓗᑎᒃ ᐋᓐᓂᐊᕕᓕᐊᖅᑑᑉ 

ᐅᖃᐅᓯᖓᓂ ᖃᐅᔨᒪᓗᓂᓗ ᐃᓕᖅᑯᓯᑐᖃᖅᑎᒎᕐᓂᖅᓴᒥᑦ ᐅᖃᓪᓚᖃᑎᒌᓐᓂᕐᒥᑦ 

ᐊᑐᕐᓗᑎᒃ.  

 

ᐊᒥᓱᑦ ᐃᓄᑐᐃᓐᓇᐃᑦ ᐅᑉᐱᕆᔭᖃᓗᐊᓐᖏᓚᑦ ᒫᓐᓇᐅᔪᖅ ᐋᓐᓂᐊᖅᑐᓕᕆᓂᕐᒧᑦ 

ᐱᔨᑦᓯᕈᑕᐅᕙᑦᑐᒥᑦ, ᐊᒻᒪᓗ ᐃᓚᖓᒍᑦ ᐋᓐᓂᐊᖅᑐᓕᕆᕕᓐᓂ ᐃᖅᑲᓇᐃᔭᖅᑎᓄᑦ. 

ᐃᓱᒪᓇᖅᐳᖅ ᐱᑕᖃᖁᔭᖏᑦ ᑐᑭᓯᔭᐅᑦᑎᐊᓐᖏᒋᐊᖏᑕ ᓄᓇᓕᒻᒥᐅᑎᒍᑦ, ᐊᒻᒪᓗ 

ᑐᓴᐅᒪᖃᑎᒌᑦᑎᐊᓐᖏᓐᓂᖅ ᑕᕝᕙᐅᓂᖅᓴᐅᓪᓗᓂ ᐊᐅᓪᓚᕋᐃᒻᒪᑕ ᓄᓇᕗᒻᒥ 

ᐊᕕᑦᑐᖅᓯᒪᔪᓄᑦ ᐋᓐᓂᐊᕕᓕᐊᖅᑐᓄᑦ.  

 

ᓄᓇᓕᓐᓂ, ᓲᕐᓗ ᑲᖏᖅᖠᓂᕐᒥ ᐊᒥᓲᓂᖅᓴᓂᑦ ᐋᓐᓂᐊᓯᐅᖅᑎᑕᖃᖅᑐᓂ ᐃᓄᓐᓂᑦ 

(5-ᖑᔪᑦ ᐃᓄᐃᑦ 7-ᖑᑎᓪᓗᒋᑦ ᐋᓐᓂᐊᓯᐅᖅᑏᑦ), ᐊᐱᖅᓱᖅᑕᐅᔪᑦ ᐅᖃᓚᐅᖅᐳᑦ 

ᑐᓴᕈᒥᓇᖅᑐᓂᒃ ᐊᑦᑐᐃᓂᖃᑦᑎᐊᖅᑐᓂᒃ ᐃᓄᑐᐃᓐᓇᕐᓄᑦ ᐋᓐᓂᐊᕕᓕᐊᖅᐸᑦᑐᓄᑦ 

ᐋᓐᓂᐊᖅᑐᓕᕆᔭᐅᔪᓐᓇᖅᑐᑎᒃ ᓇᒻᒥᓂᖅ ᐅᖃᐅᓯᓪᓚᑦᑖᓂᑦ ᐊᑐᕐᓗᓂ. ᐊᒥᓱᑲᓪᓚᐃᑦ 

ᐊᐱᖅᓱᖅᑕᐃᑦ ᐅᖃᓚᐅᖅᐳᑦ ᑕᕝᕙᐅᑎᓪᓗᒋᑦ ᐃᓄᐃᑦ ᐋᓐᓂᐊᓯᐅᖅᑏᑦ 

                                                      
11 ᓄᓇᕗᑦ ᑐᓐᖓᕕᒃᑯᑦ ᑲᑐᔾᔨᖃᑎᒌᖓᑦ. ᐃᖅᑲᓇᐃᔭᓕᖅᑎᑦᑎᓂᖅ ᐊᒻᒪᓗ ᐃᖅᑲᓇᐃᔭᐃᓐᓇᖅᑎᑦᑎᓂᖅ ᐃᓄᓐᓂᑦ 

ᐋᓐᓂᐊᓯᐅᖅᑎᓂᑦ ᓄᓇᕗᒻᒥ, ᐃᖃᓗᐃᑦ, 2009.  



 

28       ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015 

 

ᐃᖅᑲᓇᐃᔭᖅᑐᑦ ᐊᒃᓱᕈᕐᓇᖏᓐᓂᖅᓴᒻᒪᕆᐅᕗᖅ ᐃᖅᑲᓇᐃᔭᐃᓐᓇᖅᑐᓄᑦ ᖃᓪᓗᓈᓄᑦ 

ᐋᓐᓂᐊᓯᐅᖅᑎᐅᔪᓄᑦ.” 

 

ᑭ) ᐊᑐᓕᖁᔭᐅᔪᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᒡᕕᐊ ᖁᔭᓈᖅᑕᐅᑐᐃᓐᓇᓚᐅᖅᐳᑦ. 

ᓯᕗᓪᓕᖅᐹᖏᑦ ᐅᖃᐅᓯᕐᓄᑦ ᑲᒥᓯᓇ ᐊᑐᓂᖁᓚᐅᖅᑕᖏᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᐃᓚᓕᐅᔾᔭᐅᓯᒪᓚᐅᖅᐳᑦ 2003-2004-ᒥ ᐊᕐᕌᒍᑕᒫᖅᓯᐅᒻᒧᑦ 

ᐅᓂᒃᑳᓕᐊᕐᒥᑦ:  

 

“ᐊᑐᓕᖁᔨᕗᖓ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐊᑐᕆᐊᖃᖅᑕᓕᒫᖏᓐᓂᑦ 

ᐊᑐᕆᐊᓕᓐᓂᑦ ᑐᓴᐅᒪᖃᑎᒌᒍᑎᖏᓐᓄᑦ ᒪᓕᓕᖁᓪᓗᒋᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ 

ᐱᖁᔭᖅᓄᓇᕗᒻᒥ. ᑲᔪᓯᑦᑎᐊᕆᐊᖃᖅᐳᑦ ᖃᐅᔨᒪᒋᐊᕐᓗᑎᒃ ᓄᓇᕗᒻᒥᐅᓂᑦ 

ᐅᖃᓪᓚᖃᑎᖃᕈᓐᓇᖁᓪᓗᒋᑦ ᓇᒻᒥᓂᖅ (ᑐᓵᔨᒃᑰᓐᖏᑦᑐᖅ), ᑎᑎᖅᑲᒃᑯᑦ ᐅᕝᕙᓘᓐᓃᑦ 

ᐊᓯᖏᒍᑦ ᐊᑐᕐᓗᑎᒃ ᐃᓕᑕᕆᔭᐅᓯᒪᔪᒥᑦ ᐅᖃᐅᓯᕐᒥᑦ ᓇᒻᒥᓂᖅ ᐊᑐᕈᒪᔭᒥᓂᒃ. 

ᐊᑐᓕᖁᔨᕗᖓᓗ ᐱᓕᕆᕝᕕᐅᔪᒥ ᐱᓕᐊᖃᖅᑎᑦᑎᖁᓪᓗᒋᑦ ᐃᓚᖓᓂ ᒥᓂᔅᑕᐅᑉ 

ᑐᖓᓕᐊᑕ ᐃᑲᔪᖅᑎᖓᓂᑦ ᖃᐅᔨᓴᖅᑎᐅᓗᓂ ᒪᓕᒃᑲᓗᐊᕐᒪᖔᑕ ᐱᓕᕆᕝᕕᒻᒥ 

ᑐᓴᐅᒪᖃᑎᒌᒍᑎᖏᒍᑦ ᐊᑐᖅᑐᑎᒃ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᐊᖏᕈᒻᒥᑦ, ᐊᒻᒪᓗ 

ᖃᐅᔨᒪᒋᐊᕈᑕᐅᓗᓂ ᐱᓕᕆᕝᕕᒃ ᖁᔭᓈᖅᓯᓐᖏᒃᑲᓗᐊᕐᒪᖔᖅ ᐊᑐᕆᐊᖃᕐᓂᐊᖅᑕᒥᓐᓂᒃ 

ᐊᑖᒍᑦ ᐊᖏᕈᑎᐅᑉ ᓯᕗᓂᑦᑎᓐᓂ”. 

 

ᑭᖑᕐᖓᒍᓪᓕ, ᓯᑎᐱᕆ 7, 2010-ᖑᑎᓪᓗᒍ, ᐅᖄᓚᐅᑎᒃᑯᑦ ᖃᐅᔨᓴᕐᓂᖃᓚᐅᖅᐳᑦ 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᒡᕕᐊ 29-ᖑᔪᓂᑦ ᐊᓪᓚᕝᕕᓪᓗᐊᑕᖏᓐᓂᑦ 

ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᖃᐅᔨᓴᖅᑕᐅᖁᓪᓗᒋᑦ ᖁᐊᐅᓯᓕᕆᓂᕐᒥᑦ 

ᐱᔨᑦᓯᕈᑏᑦ. ᐊᑐᓕᖁᔭᓕᐅᓚᐅᖅᐳᑦ ᖃᐅᔨᓴᓚᐅᖅᑎᓪᓗᒋᑦ 2011-2012-ᒥ 

ᐊᕐᕌᒍᑕᒫᖅᓯᐅᒻᒥᑦ ᐅᓂᒃᑳᓕᐊᒥᑦ ᐃᖅᑯᓪᓕᐅᑕᐅᓯᒪᓪᓗᑎᒃ ᑖᒃᑯᐊ ᐊᑐᓕᖁᔭᐅᔪᑦ 

ᐱᓕᒻᒪᒃᓴᖅᑕᐅᓚᐅᓐᖏᓐᓂᖏᑦ:  

 

 ᐅᖄᓚᐅᑎᒃᑯᑦ ᓂᐱᓕᐅᕐᕖᑦ ᕿᑭᖅᑕᓂ ᐋᓐᓂᐊᕕᒻᒥ ᐊᒻᒪᓗ 

ᐊᓪᓚᕝᕕᓪᓗᐊᑕᖏᑦ ᓂᐱᓕᐅᖅᓯᒪᓐᖏᓚᑦ ᐊᑐᖅᑐᓂᒃ ᐃᓕᑕᕆᔭᐅᓯᒪᔪᓂᑦ 

ᐅᖃᐅᓯᕐᓂᑦ;  

 

 ᐱᔨᑦᓯᕈᑎᑐᐃᓐᓇᐃᑦ, ᐱᔭᖏᖅᓴᐅᑎᓄᑦ ᖃᓄᐃᓕᐅᕐᓃᑦ ᐊᒻᓗ ᐊᑐᖁᔭᐅᔪᑦ 

ᐊᑐᐃᓐᓇᐅᓚᐅᓐᖏᓚᑦ ᐃᓄᒃᑎᑐᑦ ᐊᒻᒪᓗ ᐅᐃᕖᑎᑐᑦ, ᐊᒻᒪᓗ 

ᐋᓐᓂᐊᖅᑐᓕᕆᔭᐅᑎᓪᓗᒋᑦ ᐊᑐᐃᓐᓇᐅᒐᑎᒃ;  

 ᖃᐅᔨᓚᐅᖅᐳᒍᑦ ᐱᐅᓯᕚᓪᓕᐊᕐᔪᒃᓯᒪᔪᓂᑦ ᓴᖅᑭᔮᖅᑎᑕᐅᔪᓄᑦ ᑐᓴᒐᒃᓴᓄᑦ. 

ᓴᖅᑭᔮᖅᑎᑕᐅᔪᓪᓕ ᐊᒻᒪᓗ ᑐᓴᒐᒃᓴᐃᑦ ᐊᑐᐃᓐᓇᐅᑎᓪᓗᒋᑦ ᐃᓘᓐᓇᖏᓐᓂᑦ 

ᐃᓕᑕᕆᔭᐅᓯᒪᔪᓂᑦ ᐅᖃᐅᓯᕐᓂᑦ ᐊᑐᖅᑐᑎᒃ, ᓴᖅᑭᔮᒃᑲᔪᑦᑐᑎᒃ ᑲᑎᓐᖓᒐᑎᒃ 

ᖃᓪᓗᓈᑎᑑᖓᔪᑎᑐᑦ ᓴᖅᑭᔮᓗᐊᕋᑎᒃ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ 

ᐊᑐᖅᑕᐅᔪᑦ ᑕᑯᓐᓇᖅᑐᒋᑦ.   

 

 ᐱᑕᖃᓗᐊᓐᖏᓚᖅ ᐃᓕᓐᓂᐊᖅᑎᑦᑎᔾᔪᑕᐅᖏᓐᓇᖅᑐᓂᑦ ᐃᓄᐃᑦ 

ᐅᖃᐅᓯᖏᓐᓄᑦ ᐋᓐᓂᐊᖅᑐᓕᕆᓂᕐᒧᑦ ᑐᓵᔨᓂᑦ. ᐊᒥᓲᓗᐊᖅᐸᒐᑎᒃ ᓄᓇᕗᑦ 

ᐅᑭᐅᖅᑕᖅᑐᖅ ᓯᓚᑦᑐᖅᓴᕐᕕᒻᒥ ᑐᑭᓕᐅᕆᔨᐅᓂᕐᒧᑦ/ᑐᓵᔨᐅᓂᕐᒧᑦ 

ᐃᓕᓐᓂᐊᕈᒪᔪᑦ.  

 

2.4. ᐊᑐᖅᑕᐅᔪᑦ ᐱᓕᕆᔾᔪᓰᑦ  

 

2.4.1. ᐊᐱᖅᓱᖃᑦᑕᕐᓃᑦ 

ᐊᐱᖅᓱᖅᑐᓄᑦ ᐊᑐᖅᑕᐅᔪᖅ (ᐃᓚᖓ 1) ᐋᖅᑭᓱᖅᑕᐅᓚᐅᖅᐳᖅ ᐊᒻᒪᓗ ᐊᑐᓃᖅᑕᖅᑐᑕ 

ᐊᐱᖅᓱᖃᑦᑕᓚᐅᖅᐳᒍᑦ 51-ᓂᒃ ᑭᒃᑯᑐᐃᓐᓇᕐᓂᑦ:  

 4 ᐋᓐᓂᐊᖅᑐᓕᕆᔩᑦ; 

 8 ᐋᓐᓂᐊᕕᒻᒥ ᑐᓵᔩᑦ; 

 6 ᐋᓐᓂᐊᓯᐅᖅᑏᑦ; 

 10 ᑲᒪᔩᑦ/ᐊᖓᔪᖅᑳᑦ/ᑐᑭᒧᐊᖅᑏᑦ ᕿᑭᖅᑕᓂ ᐋᓐᓂᐊᕕᒻᒥ;  

 12 ᑕᖅᑳᓐᖔᖅᑐᑦ ᐊᔾᔨᒌᓐᖏᑦᑐᓂᑦ ᓄᓇᓕᓐᓂᑦ, ᐃᓚᓕᐅᑎᓪᓗᒋᑦ 8 ᐃᓄᒃᑎᑑᖅᑐᑦ 

ᐊᒻᒪᓗ 4 ᐅᐃᕖᑎᑑᖅᑐᑦ; 

 3 ᖃᐅᔨᓴᖅᑕᐅᕕᓕᕆᔩᑦ (ᐊᐅᖏᔭᕐᕕᒃ); 

 8 ᓄᓇᕗᒻᒥ ᑲᑐᔾᔨᖃᑎᒌᑦ ᐊᒻᒪᓗ ᐊᓯᖏᑦ ᐊᔾᔨᒌᓐᖏᑦᑐᓂᑦ ᓄᓇᓕᓐᓃᓐᖔᖅᑐᑦ.  

 

50 ᐅᖃᐅᓯᒃᑯᑦ ᐊᐱᖅᓱᖅᑕᐅᓚᐅᖅᑐᑦ ᓂᐱᓕᐅᖅᑕᐅᓚᐅᖅᐳᑦ ᐊᐱᖅᓱᖅᑕᖅ ᐅᖃᐅᓯᒃᑯᑦ 

ᐊᖏᕈᑎᖃᖅᑐᓂ, ᐊᒻᒪᓗ ᐃᓚᖓᑦ ᐊᑕᐅᓯᖅ ᑭᐅᖃᑦᑕᖔᕈᒪᓚᐅᖅᐳᖅ ᑎᑎᖅᑲᒃᑯᑦ.  

ᑕᖅᑲᒃᑯᓇᓐᖔᖅᑐᓂᒃ ᐅᖃᕐᕕᐅᓚᐅᖅᐳᒍᑦ ᐊᓪᓚᕝᕕᑦᑎᓐᓄᑦ ᐅᖃᐅᓯᖃᕈᒪᓪᓗᑎᒃ 

ᖃᓄᐃᓐᓂᕆᓚᐅᖅᑕᖏᓐᓂᑦ ᕿᑭᖅᑕᓂ ᐋᓐᓂᐊᑯᒻᒥ.  

ᓯᕗᓪᓕᖅ ᐊᐱᖅᓱᕈᑕᐅᔪᖅ ᑎᑎᖅᑲᒃᑯᑦ (ᐃᓚᖓ 2) ᑐᔪᖅᑕᐅᓯᒪᕗᖅ ᐋᓐᓂᐊᕕᒥ 

ᐋᓐᓂᐊᖅᑐᓕᕆᔨᓕᒫᓄᑦ, ᑭᓯᐊᓂᓕ ᑭᐅᔪᖃᓚᐅᓐᖏᓚᖅ ᓇᓕᐊᓐᓂᑐᐃᓐᓇᖅ. ᑕᐃᒪᐃᒻᒪᑦ 

ᑲᑎᖃᑎᖃᕆᐊᖃᓕᓚᐅᖅᐳᒍᑦ ᑕᕝᕙᐅᖃᑎᒌᑦᑐᑕ ᐃᓚᖏᓐᓂᑦ ᐊᐱᖅᓱᕆᐊᖅᑐᖅᑐᑎᒍ. 

ᐋᓐᓂᐊᕕᒻᒥ ᑲᒪᔨᑕᖃᓚᐅᖅᐳᖅ ᐊᐅᓚᑦᑎᔪᒥᑦ ᐊᐱᖅᓱᖅᑕᐅᓂᓕᒫᓂᑦ. ᐊᒻᒪᓗ, ᑎᑎᕋᓚᐅᖅᐳᒍᑦ 

ᓇᓗᓇᐃᖅᓯᓪᓗᑕ ᑭᓱᒥᑦ ᖃᐅᔨᓴᕈᑎᖃᕐᒪᖔᑦᑕ ᑎᑎᖅᑲᕐᓗ ᑐᔪᖅᑕᐅᓪᓗᓂ 

ᐃᖅᑲᓇᐃᔭᖅᑎᓕᒫᓄᑦ.  

ᐱᖓᔪᐊ ᐊᐱᖅᓱᕈᑎᓂᑦ ᐋᖅᑭᒃᑕᐅᓯᒪᓚᐅᖅᐳᖅ ᐊᐱᖅᓱᕈᑕᐅᓪᓗᓂ ᐋᓐᓂᐊᓯᐅᖅᑎᓂᑦ (ᐃᓚᖓ 

3).  

2.4.2. ᑎᑎᕋᖅᑕᐅᔪᕕᓃᑦ 

ᐊᒥᓱᑲᓪᓚᓐᓂᑦ ᑎᑎᕋᖅᑲᓂᑦ ᐊᒻᒪᓗ ᑐᓴᖅᑎᑦᑎᔾᔪᑎᓂᑦ ᑐᔪᐃᓚᐅᖅᐳᒍᑦ ᒥᓂᔅᑕᐅᑉ ᑐᖓᓕᐊᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑭᐅᔭᐅᓚᐅᓐᖏᓚᑦ. ᐊᒥᓱᑦ ᑎᑎᖅᑲᐃᑦ 

ᐱᒻᒪᕆᐅᕗᑦ ᖃᐅᔨᓴᕐᓂᐊᖅᑎᓪᓗᑕ ᓴᖅᑭᑕᐅᓚᐅᓐᖏᑦᑐᑦ ᒥᓂᔅᑕᐅᑉ ᑐᖓᓕᐊᑕ ᐊᓪᓚᕝᕕᖓᓐᓂᑦ; 

7-ᖑᓗᐊᖅᑐᑦ ᑕᖅᑮᑦ ᓈᓚᐅᖅᐳᑦ ᑐᒃᓯᕋᕆᐊᕐᖓᖅᑎᓪᓗᒋᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᒡᕕᐊ 

ᐃᖅᑲᖅᑐᐃᕕᓕᕆᔨᒃᑯᖏᒍᑦ ᑐᓂᔭᐅᒐᓱᐊᕆᐊᖓ ᑎᑎᖅᑲᓂᑦ ᖃᐅᔨᓴᕐᓂᐅᓂᐊᖅᑐᒧᑦ 

ᐊᑐᕆᐊᖃᕐᓂᐊᖅᑐᓂ, 13-ᑲᓴᕐᑦ ᑕᖅᑮᑦ ᑭᖑᕐᖓᒍᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᒡᕕᐊ 

ᓯᕗᓪᓕᖅᐹᒥ ᑎᑎᕋᕐᕕᐅᑕᐃᓐᓇᓚᐅᖅᐳᖅ ᒥᓂᔅᑕᐅᑉ ᑐᖓᓕᐊᓄᑦ.  

ᐃᓚᖏᓐᓂᑦ ᑐᒃᓯᕌᖑᓚᐅᖅᑐᓂᑦ ᑎᑎᕋᖅᑕᐅᔪᕕᓂᕐᓂᑦ (10 ᑎᑎᖅᑲᐃᑦ), ᐅᑯᐊᖏᓐᓇᐃᑦ ᐊᑖᓂ 

ᑎᑎᕋᖅᓯᒪᔪᓂᑦ ᑭᐅᔭᐅᓚᐅᖅᐳᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ (ᒫᔅᓯ 5, 2013) 

ᖃᐅᔨᓴᕈᓐᓇᖁᓪᓗᑕ ᐊᐅᓚᓂᐅᕙᑦᑐᓂᑦ:  

 

1. ᑎᑎᖅᑲᖅ ᐊᐅᓚᑦᑎᓂᕐᒧᑦ ᐊᒻᒪᓗ ᐊᑐᖅᑕᐅᒋᐊᓕᓐᓄᑦ ᒪᓕᒐᕐᓂᑦ ᐊᓪᓚᑦᑎᓄᑦ 

ᐃᖅᑲᓇᐃᔭᖅᑎᓄᑦ; 

2. ᑎᑎᖅᑲᖅ ᐅᖃᐅᓯᓕᕆᓂᕐᒧᑦ ᐸᕐᓇᐅᒻᒨᖓᔪᖅ ᕿᑭᖅᑕᓂ ᐋᓐᓂᐊᕕᒻᒧᑦ: 

ᑐᓂᔭᐅᓚᐅᖅᐳᒍᑦ ᐅᖃᐅᓯᐅᔪᕕᓂᕐᓂᑦ ᑕᒪᑐᒪ ᒥᒃᓵᓄᑦ ᖃᕋᓴᐅᔭᒃᑯᑦ 

ᑎᑎᕋᖃᑦᑕᐅᑎᑎᓪᓗᒋᑦ; 

3. ᑲᑎᒪᔾᔪᑎᕕᓃᑦ ᐅᓗᕆᐊᓇᖅᑐᒦᑦᑕᐃᓕᑎᑦᑎᓂᕐᒧᑦ ᑲᑎᒪᔨᕋᓛᖏᑕ ᑲᑎᒪᓐᓇᖏᓐᓂ 

ᐱᒋᐊᓚᐅᕐᓂᖏᓐᓂᑦ ᐊᐅᓚᑕᖏᓐᓂᑦ ᒫᓐᓇᒧᑦ (ᒫᔅᓯ 2013); 

4. ᐊᖏᕈᑎᖃᕐᓂᕐᒧᑦ ᐅᓂᒃᑳᓕᐊᖅ 2011-2012; 

5. ᑐᑭᓯᒋᐊᕈᑏᑦ ᖃᓄᖅ ᑮᓇᐅᔭᐃᑦ ᑐᓂᔭᐅᕙᒻᒪᖔᑕ ᐅᖃᐅᓯᓕᕆᓂᕐᒧᑦ ᐱᔨᑦᓯᕈᑎᓄᑦ 

(ᐃᓄᒃᑎᑐᑦ ᐊᒻᒪᓗ ᐅᐃᕖᑎᑐᑦ) ᑐᓂᔭᐅᓚᐅᖅᐳᑦ ᕿᑭᖅᑕᓂ ᐋᓐᓂᐊᕕᒻᒧᑦ, ᐊᒻᒪᓗ 

ᓇᓗᓇᐃᖅᓱᖅᓯᒪᔪᒥᑦ ᐅᓂᒃᑳᒥᐊᒥᑦ ᐃᓚᓕᐅᔾᔨᓪᓗᑎᒃ ᖃᓄᖅ ᐊᑐᖅᑕᐅᓚᐅᕐᒪᖔᖅ; 

ᑐᔪᖅᑕᐅᓚᐅᖅᐳᒍᑦ ᖃᕋᓴᐅᔭᒃᑯᑦ ᑎᑎᕋᖃᑦᑕᐅᑎᔾᔪᑎᕕᓂᕐᓂᑦ ᐱᔾᔪᑎᖃᖅᑐᓂᒃ 

ᐅᐃᕖᑎᑐᑦ ᐅᖃᐅᓯᕐᒧᑦ ᑮᓇᐅᔭᓕᕆᓂᕐᒧᑦ ᑭᓯᐊᓂ ᑎᑎᕋᖅᓯᒪᔪᖅᑕᖃᓚᐅᓐᖏᓚᖅ 

ᐱᔾᔪᑎᖃᖅᑐᒥᑦ ᐃᓄᒃᑎᑐᑦ ᐅᖃᐅᓯᕐᒧᑦ ᑮᓇᐅᔭᓕᕆᓂᕐᒥᑦ; 

6. ᑎᑎᖅᑲᐃᑦ ᓇᓗᓇᐃᖅᓯᔪᑦ ᐊᒥᓲᓂᖏᓐᓂᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑐᑦ 

ᕿᑭᖅᑕᓂ ᐋᓐᓂᐊᕕᒻᒥ  ᐊᒻᒪᓗ ᐃᓚᓕᐅᑎᓪᓗᒋᑦ ᖃᑦᑎᑦ ᐃᓄᒃᑎᑑᓲᖑᒻᒪᖔᑕ 

ᐊᒻᒪᓗ ᖃᑦᑎᑦ ᐅᐃᕖᑎᑑᓲᖑᒻᒪᖔᑕ: ᑐᔪᖅᑕᐅᓚᐅᖅᐳᒍᑦ ᖃᕋᓴᐅᔭᒃᑯᑦ ᑎᑎᕋᕐᕕᒃᑯᑦ 

ᖃᑦᑎᑦ ᐅᖃᓪᓚᓲᖑᒻᒪᖔᑕ (ᐃᖅᑲᓇᐃᔭᖅᑎᓄᐃᓐᓇᖅ, ᓇᓗᓇᐃᖅᓯᒪᒐᑎᒃ 

ᑭᓱᓕᕆᔨᐅᓂᖏᓐᓂᑦ).  

2.5. ᑐᑭᓯᒋᐊᕈᑏᑦ ᓴᖅᑭᐊᔪᑦ ᖃᐅᔨᓴᕐᓂᐅᔪᓂᑦ 

 

ᖃᐅᔨᒪᓂᐊᖅᐳᑎᑦ ᐊᑖᓂ ᐅᖃᐅᓯᐅᔪᕕᓃᑦ ᐱᔾᔪᑎᖃᕐᒪᑕ ᖃᓄᐃᓐᓂᐅᓚᐅᖅᑐᓂᑦ ᕿᑭᖅᑕᓂ 

ᐋᓐᓂᐊᕕᒻᒥ ᐊᑯᓐᓂᖓᓂ ᒫᔅᓯ 1, 2012 ᐊᒻᒪᓗ ᒫᔅᓯ 31, 2013 ᐅᖃᐅᓯᐅᓚᐅᖅᑐᑎᓪᓗ 

ᐊᐱᖅᓱᖃᑦᑕᖅᑎᓪᓗᒋᑦ. ᖃᐅᔨᓴᕈᑕᕕᓂᕐᓄᑦ ᐅᓂᒃᑳᓕᐊᕐᒥ, ᐱᒻᒪᕆᐅᕗᖅ ᐊᑐᒃᓴᐃᓐᓇᕆᐊᖓ 

ᐅᖃᐅᓯᖅᑕᖏᓐᓂᑦ ᐸᓯᔭᒃᓴᐃᑦ ᖃᓂᓈᑦᑎᐊᕋᓱᐊᖅᑐᒍ ᖃᓄᖅ ᐅᖃᐅᓯᒃᑯᑦ ᐊᑐᕐᒪᖔᑦᑎᒍ. ᑐᑭᖓ 

ᐊᔾᔨᒌᖁᓪᓗᒍ ᐸᓯᔭᒃᓴᐃᑦ, ᐃᓚᖏᒎᕆᐊᖃᖅᐳᒍᑦ ᐊᒻᒪᓗ ᑐᑭᓯᓂᕐᓗᖃᑦᑕᐅᑎᑦᑕᐃᓕᒪᓗᑕ.  

 

ᐊᐱᖅᓱᖃᑦᑕᓚᐅᖅᑎᓪᓗᑕ ᐊᒻᒪᓗ ᑎᑎᕋᖅᑕᐅᔪᕕᓃᑦ ᑐᓂᔭᐅᑎᓪᓗᒋᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 

ᐃᓄᓕᕆᔨᒃᑯᓐᓄᑦ ᑐᑭᓯᒋᐊᕈᑏᑦ ᓴᖅᑭᐊᔪᑦ ᖃᐅᔨᓴᕐᓂᐅᔪᓂᑦ ᐅᑯᐊᖑᕗᑦ:  

 

2.5.1. ᐅᖃᐅᓯᓕᕆᓂᕐᒧᑦ ᒪᓕᒐᖅ ᐊᒻᒪᓗ ᐊᑐᖁᔭᐅᔪᖅ 

 

 ᐋᓐᓂᐊᕕᒻᒥ ᐱᑕᖃᓐᖏᓚᖅ ᐅᖃᐅᓯᓕᕆᓂᕐᒧᑦ ᐸᕐᓇᐅᒻᒥᑦ ᐅᕝᕙᓗ ᐊᑐᐊᒐᕐᒥᑦ.  

 

“ᐊᐱᕆᓐᓂᕈᕕᓐᖓ ᖃᐃᑦᑎᖁᓪᓗᖓ ᒪᓕᒐᕐᒥᑦ, ᐊᔪᕐᓂᐊᖅᑐᖓ ᑕᐃᒪᓐᓇ. ᐅᖃᕈᓐᓇᖅᐳᖓ 

ᑕᑯᓚᐅᓐᖏᓐᓇᒪ. ᑭᓯᐊᓂᓕ ᐱᔨᑦᓯᖅᑕᐅᒍᒪᔪᖃᕋᐃᒻᒪᑦ ᓇᒻᒥᓂᖅ ᐅᖃᐅᓯᕐᒥᓂᑦ ᐊᑐᕈᒪᔭᒥᓂᒃ 

ᐊᑐᕐᓗᑎᒃ, ᐃᑲᔪᕋᓱᑦᑎᐊᓲᖑᕗᒍᑦ.” 

 

 ᖃᐅᔨᒪᑎᑦᑎᔾᔪᑎᑕᖃᓐᖏᓚᖅ ᐅᖃᐅᓯᓕᕆᓂᕐᒧᑦ ᐃᓕᓐᓂᐊᕋᒃᓴᒥᑦ ᐊᑐᐃᓐᓇᖅᑕᖃᕐᒪᑦ. 

ᑕᐃᒃᑯᐊ ᐅᖃᐅᓯᕐᒥᑦ ᐃᓕᓐᓂᐊᕈᒪᔪᑦ ᐊᔪᖃᑦᑕᖅᐳᑦ ᐱᓪᓗᒍ ᐃᖅᑲᓇᐃᔮᖓᓂ ᑕᑯᓐᓇᖅᑐᒋᑦ 

ᐃᑲᕐᕋᖏᑦ;  

 

 ᐃᓕᓐᓂᐊᖅᑎᑦᑎᓂᕐᒥ ᐃᓕᖅᑯᓯᑐᖃᐅᑉ ᒥᒃᓵᓄᑦ ᓇᓗᓇᐃᖅᓱᐃᓲᖑᕗᑦ, ᑭᓯᐊᓂᓕ 

ᐃᓘᓐᓇᓕᒫᖏᓐᓂᐅᓐᖏᑦᑐᖅ:  

 

“ᖃᖓᑕᓲᖅ ᑎᑭᓚᐅᖅᐳᖅ 12:00 ᐅᓐᓄᓴᒃᑯᑦ ᓇᓗᓇᐃᖅᓱᐃᓂᐊᖅᑐᑎᒃ ᐃᓕᓐᓂᐊᖅᑐᓄᑦ. 

ᐱᖓᓱᓂᑦ ᒪᑉᐱᖅᑐᒐᖃᖅᑐᓂ ᐃᓄᐃᑦ ᐃᓕᖅᑯᓯᑐᖃᖓᑕ ᒥᒃᓵᓄᑦ, ᐃᓄᐃᑦ ᐃᓅᓯᖏᑕ ᒥᒃᓵᓄᑦ, 

ᑕᒪᒃᑯᓂᖓ ᐊᑐᖅᑕᐅᒐᔪᑦᑐᓂᑦ ᐃᓄᓐᓄᑦ ᐊᑑᑎᖃᖅᑐᓂᒃ. ᐱᔾᔪᑎᑕᖃᕐᓇᓂ ᐅᖃᐅᓯᓕᕆᓂᕐᒥᑦ.” 

 

 ᐱᑐᖃᓐᖏᓚᖅ ᐊᑐᖁᔭᐅᔪᓂᑦ ᐋᓐᓂᐊᕕᒻᒥ: ᐋᓐᓂᐊᕕᓕᐊᖅᑐᖅ ᖃᐅᔨᒃᑲᖅᑕᐅᓲᖑᓐᖏᓚᖅ 

ᐱᔪᓐᓇᐅᑎᖃᕐᓂᖓᓂ ᐊᐱᕆᔪᓐᓇᖅᑐᓂ ᑐᓵᔨᖃᕈᒪᓪᓗᓂ, ᐊᒻᒪᓗ ᑐᓵᔨᖃᕈᒪᒻᒪᖔᑕ 

ᐊᐱᕆᔪᖃᓗᐊᓲᖑᒐᓂ; 

 ᑎᑎᖅᑲᒃᑯᑦ ᑐᓴᖅᑎᑦᑎᔾᔪᑏᑦ ᐊᒻᒪᓗ ᑎᑎᖅᑲᐃᑦ, ᓲᕐᓗ ᐊᖏᕈᑎᖃᕐᓂᕐᒧᑦ ᑕᑕᑎᒐᐃᑦ, 

ᑎᑎᕋᖅᓯᒪᔪᐃᓐᓇᐅᓐᖏᓚᑦ ᐃᓕᑕᕆᔭᐅᓯᒪᔪᓂᑦ ᐅᖃᐅᓯᕐᓂᑦ;  

 ᐋᓐᓂᐊᕕᒻᒧᑦ ᐅᓂᑦᑎᑦᑎᑎᓪᓗᒋᑦ, ᐊᔪᕐᓇᓐᖏᓚᖅ ᐋᓐᓂᐊᕕᒻᒥᑦᑐᖅ ᐅᖃᐅᓯᕐᒥᑦ 

ᐊᑐᕈᒪᔭᖓᓂᑦ ᐅᖃᓪᓚᐅᓯᖓᓂ ᑎᑎᖅᑲᒃᑯᕕᒻᒨᖅᓯᑎᓪᓗᒋᑦ ᖃᕋᓴᐅᔭᒃᑯᑦ ᑐᖅᑯᐃᕕᒻᒧ; 

ᑭᓯᐊᓕ ᐃᓚᖏᑦ ᐋᓐᓂᐊᕕᓕᐊᖅᑐᑦ ᐅᖃᖅᓯᒪᕗᑦ ᐊᐱᖅᓱᖅᑕᐅᖃᑦᑕᖏᒻᒪᑕ ᐅᕝᕙᓘᓐᓃᑦ 

ᐅᖃᐅᓯᖏᑦ ᑎᑎᕋᖅᑕᐅᕙᓐᖏᒻᒪᑕ;  

 

 ᐋᓐᓂᐊᕕᒃ ᐃᖅᑲᓇᐃᔭᖅᑎᓴᖅᓯᐅᖃᑦᑕᕋᓗᐊᖅᑎᓪᓗᒍ ᐅᐃᕖᓂᑦ ᐅᕝᕙᓘᓐᓃᑦ ᐅᐃᕖᑎᑑᓲᓂᑦ 

ᐃᖅᑲᓇᐃᔭᖅᑎᓂᑦ, ᖃᓄᐃᑦᑐᕕᓂᖅᑕᖃᕇᖅᓯᒪᕗᖅ, ᐊᖓᔪᖅᑳᑦ ᐅᖃᖅᓯᒪᓪᓗᑎᒃ ᐅ 

 

“ᓴᖅᑮᒐᓱᓚᐅᕋᓗᐊᖅᑐᒍᑦ ᑕᐃᒃᓱᒥᖓ (ᐅᐃᕖᑎᑐᑦ ᐱᔨᑦᓯᕐᓂᕐᒧᑦ ᐊᐅᓚᑦᑎᔨᒧᑦ 

ᐃᖅᑲᓇᐃᔮᒥᑦ) ᐊᒻᒪᓗ ᒥᓂᔅᑕᐅᑉ ᑐᖓᓕᐊ, ᑕᐃᑲᓃᒍᓐᓃᖅᑐᖅ, ᖁᔭᓈᖅᓯᓪᓗᓂ 

ᐅᖃᖅᑐᓂ ᐱᓕᕐᓗᓐᓂᕋᐃᓪᓗᓂ ᓄᓇᑖᕐᓂᕐᒧᑦ ᐊᖏᕈᒻᒥᑦ ᐃᓕᓯᒐᓱᐊᕐᓂᕋᐃᓪᓗᓂ 

ᐅᐃᕖᒥᑦ ᐃᖅᑲᓇᐃᔭᕐᕕᒻᒧᑦ. ᓄᓇᕗᒻᒥ ᐃᓚᒋᔭᐅᖃᑕᐅᔪᒥᑦ ᐃᓕᓯᒋᐊᖃᓕᓚᐅᖅᐳᖓ. 

ᐊᓪᓚᕝᕕᒻᒥ ᐃᑲᔪᖅᑎᒐ, ᓲᕐᓗ ᐅᖃᓪᓚᑦᑎᐅᒋᐊᖃᖅᑐᓂ ᐅᐃᕖᑎᑐᑦ ᑎᒃᑯᐊᖅᑕᐅᓯᒪᓪᓗᓂ. 

ᐱᓕᕆᕝᕕᐅᔪᖅ ᑕᒪᑐᒥᖓ ᑲᔪᓯᑎᑦᑎᑐᐃᓐᓇᒐᓚᔅᓯᒪᕗᖅ. ᑕᐃᓐᓇ 

ᐅᐃᕖᖑᒋᐊᖃᓚᐅᕋᓗᐊᕐᒪᑦ ᐊᒻᒪᓗ ᐱᓕᕆᕝᕕᕗᑦ ᓂᕈᐊᖔᓕᖅᑐᓂ 

ᐃᓄᒃᑎᑑᖓᓂᖅᓴᐅᖁᓪᓗᒍ ᐃᖅᑲᓇᐃᔮᖅ.” 

 

 ᐊᖓᔪᖅᑳᓕᒫᑦ ᐱᓕᕆᕝᕕᓕᒫᕐᓂᑦ (ᐋᓐᓂᐊᕕᒻᒧᑦ) ᑲᒪᒋᔭᖃᖅᐳᑦ ᓇᒻᒥᓂᖅ 

ᐃᖅᑲᓇᐃᔭᓕᖅᑎᑦᑎᓂᕐᒥᑦ ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ; 

 

 ᑮᓇᐅᔭᑎᒍᑦ ᐊᕐᕌᒍᐊᓂ 2011-2012, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗᑐᓂᔭᐅᓚᐅᖅᐳᑦ ᑮᓇᐅᔭᖅᑖᕈᓯᐊᕐᓂᑦ ᐱᓕᕆᕝᑯᖓᓐᓂᑦ ᐃᓕᖅᑯᓯᓕᕆᔨᒃᑯᑦ  

ᐋᓐᓂᐊᕕᒻᒧᑦ ᐃᔭᖏᖅᓴᐅᑕᐅᖁᔭᐅᓪᓗᑎᒃ ᐅᐃᕖᑎᑐᑦ ᐅᖃᐅᓯᕐᒧᑦ ($90,000). 

ᑎᑎᖅᑲᑕᖃᓚᐅᓐᖏᓚᖅ ᑐᕌᖓᔪᓂᑦ ᐃᓄᒃᑎᑐᑦ ᐅᖃᐅᓯᕐᒧᑦ ᑮᓇᐅᔭᖅᑖᕈᓯᐊᕐᓂᑦ;  

 

 ᐊᐱᖅᓱᖃᑦᑕᕐᓇᐅᔪᓂ ᐱᒻᒪᕆᐅᔪᒥᑦ ᓴᖅᑭᖅᑐᖃᓚᐅᖅᐳᖅ ᑭᒃᑯᑐᐃᓐᓇᐃᑦ ᑐᓴᐅᒪᓚᐅᓐᖏᒻᒪᑕ 

ᐅᖃᐅᓯᓕᕆᓂᕐᒧᑦ ᒪᓕᒐᕐᒥᑦ, ᐊᖓᔪᖅᑲᐅᑎᓂᑐᐃᓐᓇᐅᓐᖏᑦᑐᖅ, ᑐᑭᒧᐊᖅᑏᑦ ᐊᒻᒪᓗ 

ᐋᓐᓂᐊᕕᒻᒥ ᐃᖅᑲᓇᐃᔭᖅᑏᑦ, ᑭᓯᐊᓂᓕᓗ ᐃᖅᑲᓇᐃᔭᖅᑎᒋᔭᖏᑦ ᐊᒻᒪᓗ ᐊᖓᔪᖅᑲᐅᑎᖏᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 

2.5.2. ᐅᖃᐅᓯᖃᑎᒌᓐᖏᓐᓂᕐᒧᑦ ᐅᓂᒍᑕᐅᕙᑦᑐᑦ 

 

 ᐅᖃᖅᑐᖃᖅᓯᒪᕗᖅ ᐋᓐᓂᐊᖅᑐᓕᕆᔨᒥᑦ ᐊᐱᖅᓱᖅᑕᐅᑎᓪᓗᒍ:  

 

“ᐊᒥᓱᑦ ᐋᓐᓂᐊᕕᓕᐊᖅᑐᑦ ᑲᒪᒋᖃᑦᑕᖅᑕᕗᑦ ᖃᓪᓗᓇᐅᔭᕈᓐᓇᓐᖏᓚᑦ. 

ᓄᖅᑲᐅᔾᔨᑲᐃᓐᓇᖃᑦᑕᕋᑦᑕ ᐊᒻᒪᓗ ᐱᐅᓂᖅᐹᒃᑯᑦ ᐱᔨᑦᓯᓚᑦᑖᕐᓇᑕ, ᐱᔾᔪᑎᒋᓪᓗᒍ 

ᑐᑭᓯᐊᓐᖏᓇᑦᑎᒍ ᐊᒻᒪᓗ ᐅᕙᑦᑎᓐᓂᑦ ᑐᑭᓯᐊᓐᖏᒻᒪᑕ. ᑕᒪᓐᓇ 

ᑕᐃᒪᐃᒋᐊᖃᓐᖏᑦᑎᐊᖅᑑᒐᓗᐊᖅ.” 

 

 ᐃᓚᖏᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᐅᖃᑕᐅᔪᑦ ᐊᐱᖅᓱᓚᐅᖅᑕᕗᑦ 

ᐅᖃᓚᐅᖅᐳᑦ ᐊᑲᖅᓴᖏᓐᓂᕋᖅᑐᑎᒃ ᐅᖃᓪᓚᖃᑎᖃᕈᓐᓇᖏᒻᒪᑕ ᐋᓐᓂᐊᕕᓕᐊᖅᑐᓂᒃ 

ᑲᒪᒋᒋᐊᓕᓐᖏᓐᓂᑦ ᐱᔾᔪᑎᒋᓪᓗᒍ ᐅᖃᐅᓯᖃᑎᒌᓐᖏᓂᕐᒧᑦ ᐅᓂᒍᑕᐅᕙᑦᑐᖅ. ᖃᐅᔨᒪᕗᑦ 

ᒫᓐᓇᐅᔪᖅ ᐊᑲᐅᓐᖏᓕᐅᕈᑎᓂᒃ ᐊᒻᒪᓗ ᓯᕗᓂᕐᒥ ᐊᑲᐅᓐᖏᓕᐅᕈᑎᐅᒍᓐᓇᖅᑐᓂᑦ 

ᑐᑭᓯᐊᖃᑎᒌᓐᖏᓗᐊᖅᑎᓪᓗᒋᑦ ᐋᓐᓂᐊᖅᑐᓕᕆᔩᑦ ᐊᒻᒪᓗ ᐋᓐᓂᐊᕐᕕᓕᐊᖅᓯᒪᔪᑦ. 

ᐅᖃᖃᑦᑕᖅᐳᑦ ᐃᑲᔪᕋᓱᑐᐃᓐᓇᖁᔭᐅᓪᓗᑎᒃ ᐋᓐᓂᐊᕕᓕᐊᖅᓯᒪᔪᒥᑦ ᐱᔪᓐᓇᕐᓂᓕᒫᖏᒍᑦ 

ᐊᒻᒪᓗ ᐋᖅᑮᓗᑎᒃ ᑐᑭᓯᐊᖃᑎᒌᒍᑕᐅᔪᓐᓇᖅᑐᓂᒃ ᐊᑐᐃᓐᓇᐅᕕᐅᓐᖏᓗᐊᕐᓂᖏᓐᓄᑦ;  

 

 ᐊᑲᐅᓐᖏᓕᐅᕈᑏᑦ ᐱᔾᔪᑎᖃᖅᑐᑦ ᐅᓗᕆᐊᓇᖅᑐᒦᓐᓂᕐᒧᑦ, ᑐᓴᐅᒪᑎᑕᐅᑦᑎᐊᕆᐊᖃᕐᓂᕐᒧᑦ 

ᐊᒻᒪᓗ ᐄᔭᒐᖅᑖᖅᑎᑦᑎᓂᕐᒧᑦ ᐋᓐᓂᐊᕕᒻᒥ; 

 

 ᑭᓯᐊᓂᓕ, ᓇᓗᓇᐃᖅᓯᒋᐊᖃᖅᐳᒍᑦ ᐊᐱᖅᓱᕐᓇᐅᑎᓪᓗᒍ ᐋᓐᓂᐊᕕᓕᐊᖅᑐᕕᓃᑦ 

ᐅᖃᖃᑦᑕᓚᐅᖅᐳᑦ ᑐᑭᓯᔭᐅᖁᓪᓗᒋᑦ ᐊᒻᒪᓗ ᐊᒃᓱᕈᕋᓱᐊᕐᓂᖏᓐᓄᑦ ᐋᓐᓂᐊᖅᑐᓕᕆᔩᑦ 

ᑐᑭᓯᐊᖃᑎᒌᓐᖏᓂᕐᒧᑦ ᐅᓂᒍᑎᑕᖃᖁᓇᒍ.  

 

2.5.3. ᑐᑭᓕᐅᖅᑕᐅᓂᖏᑦ 

 

 ᐃᓚᖏᓐᓄᑦ ᐊᖓᔪᖅᑳᓄᑦ, ᐅᖃᐅᓰᑦ ᑐᑭᓯᐅᓕᖅᑕᐅᓂᖏᑦ “ᐊᑐᐃᓐᓇᐅᑎᑕᐅᒍᓐᓇᓐᖏᒻᒪᑦ 

ᐊᔪᕐᓇᕐᓂᖓᓄᑦ” ᐊᒻᒪᓗ “ᐊᓯᖏᓐᓂᑦ ᐱᒻᒪᕆᐅᓂᖅᓴᓂᒃ ᐃᓱᒫᓘᑎᖃᖅᐳᒍᑦ 

ᐅᖃᐅᓯᓕᕆᓂᐅᑉ”; 

 

 ᑐᓵᔩᑦ ᐋᓐᓂᐊᕕᒻᒥ ᐃᖅᑲᓇᖅᔭᑐᖅ ᐊᓪᓚᕝᕕᒻᒥᐅᖑᓪᓗᑎᒃ ᑐᓵᔨᐅᕗᑦ.   

 

 ᐱᖓᓲᔪᖅᑑᕗᑦ ᖃᓪᓗᓈᑎᑐᑦ-ᐃᓄᒃᑎᑐᑦ ᐊᓪᓚᕝᕕᒻᒥᐅᑦ ᑐᓵᔩᑦ ᐊᒻᒪᓗ ᐱᑕᖃᕋᓂ 

ᖃᓪᓗᓈᑎᑐᑦ-ᐅᐃᕖᑎᑐᑦ ᐊᓪᓚᕝᑯᒻᒥᐅᑦ ᑐᓵᔨᓂᑦ. ᐊᒥᓲᓂᖅᓴᐃᑦ 

ᐃᓕᓐᓂᐊᖅᑎᑕᐅᓯᒪᓐᖏᓚᖅ ᐋᓐᓂᐊᖅᑐᓕᕆᕕᒻᒥ ᐃᖅᑲᓇᐃᔭᕆᐊᖓ ᐊᒻᒪᓗ 

ᖃᐅᔨᒪᓂᖃᓗᐊᓐᖏᓚᑦ ᖃᐅᔨᒪᓂᖃᓐᖏᓚᓪᓘᓐᓃᑦ ᐋᓐᓂᐊᖅᑐᓕᕆᓂᕐᒧᑦ ᐅᖃᐅᓯᕐᓂᑦ 

ᐊᒻᒪᓗ ᐅᖃᐅᓯᕐᓂᑦ ᐊᑐᖅᑕᐅᕙᑦᑐᑦ ᓇᓗᓇᐃᖅᓯᔾᔪᑕᐅᔪᓂᑦ ᐋᖅᑭᒃᓯᒪᓂᖓᓂᑦ. 

ᐋᓐᓂᐊᖅᑐᓕᕆᓂᕐᒧᑦ ᐅᖃᐅᓯᓕᕆᓂᕐᒥᑦ ᐃᓕᓐᓂᐊᕋᒃᓴᖅᑕᖃᓐᖏᓚᖅ ᐊᓪᓚᕝᕕᒻᒥ 

ᑐᓵᔨᐅᔪᓄᑦ;  

 

 ᑕᖅᑲᒃᑯᐊ ᑭᒃᑯᑐᐃᓐᓇᐃᑦ ᐊᐱᕆᔭᐅᓲᖑᕗᑦ ᑐᓵᔨᐅᖁᔭᐅᓪᓗᑎᒃ;  

 

 ᐊᒥᓲᕗᑦ ᐃᖅᑲᓇᐃᔭᕆᐊᓐᖐᓐᓇᖃᑦᑕᖅᑐᑦ ᐊᓪᓚᕝᕕᒻᒥ ᑐᓵᔩᑦ; 

 

 ᓯᓚᑖᓂ ᐃᖅᑲᓇᐃᔭᕐᓇᑐᐃᓐᓇᐃᑦ (ᐱᓇᓱᐊᕈᓯᐅᑉ ᓄᓐᖑᐊᓂ, ᐅᓐᓄᒃᑯᒃ, ᐅᓐᓄᐊᒃᑯᑦ), 

ᐊᓪᓚᕝᕕᒻᒥ ᑐᓵᔩᖏᑦ ᐊᑐᐃᓐᓇᐅᓲᖑᓐᖏᓚᑦ; 

 

 ᑐᓵᔨᓂᑦ ᐊᑐᐃᓐᓇᖅᑕᖃᐃᓐᓇᓐᖏᓚᖅ:  

 

“ᐃᓛᓐᓂᒃᑯᑦ ᐋᓐᓂᐊᕕᒻᒥ ᐃᓄᒃᑎᑑᕈᓐᓇᖅᑐᖅᑕᖃᓲᖑᓐᖏᓚᖅ. ᐊᐅᓚᑦᑎᐊᕈᓐᓃᓲᖑᕗᒍᑦ 

ᐱᑕᖃᓐᖏᒐᐃᒻᒪᑦ. ᑕᒪᑐᒪᓂ ᐊᕐᕌᒍᒥ ᐱᐅᓐᖏᑦᑐᒻᒪᕆᐅᓯᒪᕗᖅ, ᐊᑕᐅᓰᓐᓇᕐᒥᑦ 

ᑐᓵᔨᖃᖅᓯᒪᓪᓗᑕ. ᐊᑕᐅᓰᓐᓇᕐᒧᑦ ᓈᒻᒪᑦᑐᒥᑦ ᐃᖅᑲᓇᐃᔭᖅᑐᓂ ᓯᑕᒪᐅᒋᐊᖃᖅᑎᓪᓗᒋᑦ 

ᓈᒻᒪᒃᑲᔭᖅᑐᑦ; ᐱᖓᓱᑦ ᐃᖅᑲᓇᐃᔭᕆᐊᖃᕋᓗᐊᖅᑐᑎᒃ ᑲᔪᓯᑐᐃᓐᓇᓚᐅᖅᐳᑦ 

ᐱᑕᖃᕐᓇᓂ… ᑕᑯᓯᒪᔭᒃᑯᓪᓕ ᐊᑯᓂ ᐅᑭᐅᖅᑕᖅᑐᒦᓕᖅᑎᓪᓗᖓ ᐃᓄᐃᑦ 

ᐊᖏᖅᓴᕋᐃᓗᐊᕐᒪᑕ ᑭᓯᐊᓂᓕ ᑕᒪᓐᓇ ᐱᔾᔪᑕᐅᔪᒃᓴᐅᓐᖏᓚᖅ ᐱᔨᑦᓯᖅᑕᐅᓐᖏᔾᔪᑕᐅᓗᓂ 

ᐅᖃᐅᓯᕐᒥᒍᑦ. 

 

 ᐊᒥᓱᑲᓪᓚᐃᑦ ᐃᖅᑲᓇᐃᔭᖅᑏᑦ ᐅᖃᐅᓯᖃᓚᐅᖅᐳᑦ ᐱᑕᖃᓐᖏᓗᐊᕐᓂᖏᓐᓂᑦ ᒪᕐᕉᓐᓂᒃ 

ᐅᖃᓪᓚᒍᓐᓇᖅᑐᓂᑦ ᐃᖅᑲᓇᐃᔭᖅᑎᓂᑦ ᐊᒻᒪᓗ ᐃᓕᑕᕆᔭᐅᔾᔪᑎᖃᖅᑐᓂᑦ ᑐᓵᔨᓂᑦ. 

ᐅᖃᐅᓯᖃᓚᐅᖅᐳᑦ ᐊᑲᖅᓴᖏᓐᓂᕋᖅᑐᑎᒃ ᐅᖃᓪᓚᖃᑎᖃᕈᓐᓇᓐᖏᒋᐊᖓ ᐃᓚᖏᓐᓂᑦ 

ᐋᓐᓂᐊᖅᑐᓕᕆᔭᖏᓐᓂᑦ. ᐃᖅᑯᓪᓕᐅᑎᖃᓚᐅᖅᐳᑦ ᓲᔪᖅᓴᕐᓂᕋᖅᑐᑎᒃ 

ᐅᓗᕆᐊᓇᕈᓐᓇᕐᓂᖓᓂᑦ ᐋᓐᓂᐊᖅᑐᓕᕆᓂᒃᑯᑦ ᐊᒻᒪᓗ ᐅᓗᕆᐊᓇᖅᑐᒦᒍᓐᓇᕐᓂᖏᓐᓄᑦ 

ᐋᓐᓂᐊᖅᑐᓕᕆᔭᐃᑦ ᖃᓪᓗᓇᐅᔭᕈᓐᓇᖏᑦᑐᑦ. 

 

“ᐋᓐᓂᐊᕕᓕᐊᖅᓯᒪᔪᖅ ᐅᓗᕆᐊᓇᖅᑐᒦᒍᓐᓇᖅᐳᖅ ᐅᖃᐅᓯᖃᑎᒌᓐᖏᓐᓂᖏᓐᓄᑦ 

ᑐᑭᓯᐊᖃᑎᒌᓐᖏᑉᐸᑕ ᐊᒻᒪᓗ ᐋᓐᓂᐊᖅᑐᓕᕆᔭᐅᔪᖅ ᐅᓗᕆᐊᓇᖅᑐᒦᒍᓐᓇᖅᐳᖅ ᑕᒪᕐᒥᒃ 

ᑐᓴᖅᑕᐅᒋᐊᓕᒻᒥᑦ ᑐᑭᓯᑦᑎᐊᓐᖏᑉᐸᑕ: ᐱᔾᔪᑕᐅᒋᐊᖃᖅᐳᖅ ᐊᒥᓲᓂᖏᓐᓅᓐᖏᑦᑐᖅ 

ᑭᓯᐊᓂᓕ ᐱᐅᓂᖓᓄᑦ ᐱᔨᑦᓯᕈᑕᐅᔫᑉ.” 

 



 

ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015  35 

 

 ᑭᒃᑯᑐᐃᓐᓇᐃᑦ ᐊᐱᕆᔭᐅᔪᑦ ᑐᓵᔨᐅᖁᔭᐅᓪᓗᑎᒃ ᐊᑦᑕᑎᖃᖅᐸᑉᐳᑦ ᑎᒥᖓᑕ ᐊᐅᓚᓂᖓᓂ 

ᑐᑭᓯᒐᓱᐊᖅᑐᑎᒃ ᐋᓐᓂᐊᖅᑐᓕᕆᔭᖏᑦ ᐅᖃᐅᓯᒃᑯᑦ ᑐᑭᓯᐊᖃᑎᒌᑦᑎᐊᖅᑎᓐᓇᖏᑦ;  

 

 ᐋᓐᓂᐊᕕᓕᐊᖅᓯᒪᔪᖅ ᐃᓄᒃᑎᑑᕈᓂ ᒪᓕᑦᑕᐅᓯᒪᒐᓂ ᐃᓚᒥᓄᑦ ᐅᕝᕙᓘᓐᓃᑦ 

ᐱᖃᓐᓇᕆᔭᒥᓄᑦ, ᑐᓵᔨᖃᕈᒪᓲᖑᕗᑦ ᐊᑐᐃᓐᓇᖅᑕᖃᓐᖏᒐᐃᒻᒪᑦ, ᐊᐱᕆᓗᐊᓲᖑᕗᑦ ᐊᓯᐊᓂᑦ 

ᐋᓐᓂᐊᕐᕕᓕᐊᖅᓯᒪᔪᒥᑦ ᑕᕝᕙᓃᑦᑐᒥᑦ, ᓴᓗᒻᒪᖅᓴᐃᔨᒥᑦ ᐅᕝᕙᓘᓐᓃᑦ ᐅᐊᑦᑎᔨᒥᑦ 

ᐃᖅᑲᓇᐃᔭᖅᑐᒥᑦ ᑐᓵᔨᐅᖁᔨᓪᓗᑎᒃ. ᐊᓯᖏᑦ ᑐᓵᔩᐅᖁᔭᐅᓲᖑᕗᑦ ᐋᓐᓂᐊᓯᐅᖅᑏᑦ ᐊᒻᒪᓗ 

ᐊᓪᓚᕝᕕᒻᒥ ᐃᖅᑲᓇᐃᔭᖅᑏᑦ ᐃᓄᒃᑎᑑᓲᑦ, ᐊᑐᐃᓐᓇᖅᑕᖃᕋᐃᒻᒪᑦ.  

 

“ᐱᐅᓐᖏᓂᖅᐸᐅᓚᐅᖅᐳᖅ ᖃᓄᐃᑦᑐᕕᓂᕐᓂᑦ ᑕᑯᓚᐅᖅᑕᕐᓂᑦ ᐊᑐᖃᑦᑕᕆᐊᖃᓚᐅᕋᑦᑕ 

ᐊᓯᖏᓐᓂᑦ ᐋᓐᓂᐊᕐᕕᓕᐊᖅᓯᒪᔪᓂᑦ ᑐᓵᔨᐅᖁᔨᓪᓗᑕ. ᑕᒪᓐᓇ ᓇᓗᓇᓐᖏᑦᑐᖅ 

ᒪᓕᓐᓂᐅᓐᖏᒻᒪᑦ ᑲᓐᖑᓇᖅᑐᓕᕆᓂᕐᒥᑦ, ᑭᓯᐊᓕᓗ ᐃᓱᒪᒋᕗᖓ ᐊᑐᕐᓂᕈᒪ 

ᐋᓐᓂᐊᕐᕕᓕᐊᖅᓯᒪᔪᒥᑦ ᑐᓵᔨᐅᖁᔨᓪᓗᖓ ᐊᓯᐊᓄᑦ ᐋᓐᓂᐊᕐᕕᓕᐊᖅᓯᒪᔪᒧᑦ 

ᐊᑐᓐᖏᓐᓂᐅᒻᒪᑦ ᐋᓐᓂᐊᖅᑐᓕᕆᓂᕐᒧᑦ ᐱᔪᓐᓇᐅᑎᓂᑦ. ᑕᕝᕗᓐᖓᖅᓯᒪᓪᓗᑎᑦ 

ᐋᖅᑭᒍᒪᓪᓗᑎᑦ ᐊᒻᒪᓗ ᐊᑐᖅᑕᐅᓕᖅᑐᑎᑦ ᐃᖅᑲᓇᐃᔭᖅᑎᑎᑐᑦ. ᐃᓛᓐᓂᒃᑯᑦ 

ᐋᓐᓂᐊᕐᕕᓕᐊᖅᓯᒪᔪᑦ ᐆᑦᑐᕋᓱᓲᖑᕗᑦ, ᑭᓯᐊᓂᓕ ᑕᒪᔾᔭᑑᓲᖑᒻᒪᑦ ᐊᑐᖅᑕᐅᒍᓐᓇᖅᑐᒥᑦ.” 

 

 ᐋᓐᓂᐊᕕᓕᐊᖅᑐᖅ ᐅᐃᕖᑎᑑᕈᓂ ᒪᓕᑦᑕᐅᓐᖏᓪᓗᓂ ᐃᓚᒥᓄᑦ ᐅᕝᕙᓘᓐᓃᑦ 

ᐱᖃᓐᓇᕆᔭᒥᓄᑦ, ᐅᖃᖅᓯᒪᕗᑦ ᐅᐃᕖᑦ ᐅᐃᕖᑎᑑᕈᓐᓇᖅᑐᓪᓗ ᐃᖅᑲᓇᐃᔭᖅᑏᑦ 

ᐊᐅᖏᖅᓯᕕᒻᒦᓐᖔᓲᖑᕗᑦ ᖃᐃᖅᑯᔭᐅᓪᓗᑎᒃ. ᐊᓯᖏᑦ ᐊᐱᕆᔭᐅᔪᓐᓇᕆᕗᑦ 

ᑐᓵᔨᐅᖁᔭᐅᓪᓗᑎᒃ ᐋᓐᓂᐊᓯᐅᖅᑏᑦ ᐊᒻᒪᓗ ᓘᑦᑖᑦ ᐅᕝᕙᓘᓐᓃᑦ ᐃᖅᑲᓇᐃᔭᑲᐃᓐᓇᖅᑐᑦ, 

ᐊᓯᖏᓪᓘᓐᓃ ᐅᐃᕖᑦ ᖃᓪᓗᓇᐅᔭᕈᓐᓇᖅᑐᑦ ᐋᓐᓂᐊᖅᑐᓕᕆᔩᑦ, ᐱᑕᖃᖅᐸᑦ ᐊᒻᒪᓗ 

ᐊᑐᐃᓐᓇᐅᑉᐸᑕ;  

 

 ᖃᐅᔨᓚᐅᖅᐳᒍᑦ ᑲᑎᒪᔾᔪᑎᕕᓂᕐᓂᑦ ᐊᒻᒪᓗ ᐊᐱᖅᓱᖃᑦᑕᕐᓂᕕᓂᕐᓂᑦ, ᐊᒃᓱᕈᕈᑕᐅᓂᖏᓐᓂᑦ 

ᐃᖅᑲᓇᐃᔭᖃᑎᖃᕆᐊᖓ ᑐᓵᔨᓂᑦ ᐃᓕᑕᕆᔭᐅᔾᔪᑎᖃᖅᓯᒪᓐᖏᑦᑐᓂᑦ ᐋᓐᓂᐊᖅᑐᓕᕆᓂᕐᒥᑦ 

ᐱᔪᓂᑦ, ᐊᒻᒪᓗ ᐊᑲᕆᔭᐅᓐᖏᓐᓂᖏᓐᓄᑦ ᐊᑐᖃᑦᑕᕆᐊᖓ ᐊᐅᖏᖅᓯᕕᒻᒥ ᐃᖅᑲᓇᐃᔭᖅᑎᓂᑦ 

ᑐᓵᔨᐅᑎᑕᐅᑎᓪᓗᒋᑦ ᐅᐃᕖᓄᑦ ᐋᓐᓂᐊᕕᓕᐊᖅᓯᒪᔪᓄᑦ;  

 

 ᐊᑦᑐᐃᓂᕆᔭᖏᑦ ᐃᖅᑲᓇᐃᔭᖅᑏᑦ ᐊᓯᖏᓐᓂᑦ ᐱᓕᕆᐊᒃᓴᖏᑕ ᐱᓕᕆᑎᑕᐅᑎᓪᓗᒋᑦ 

ᑐᓵᔨᐅᖁᔭᐅᓪᓗᑎᒃ ᐱᓕᕆᐊᒃᓴᕋᓗᐊᖏᓐᓂᑦ ᐱᔭᕇᖅᓯᖏᓐᓂᖅᓴᐅᓲᖑᕗᖅ, ᐊᓯᖏᓐᓂᑦ 

ᐃᖅᑲᓇᐃᔭᖅᑎᐅᖃᑎᖏᓐᓂᑦ ᐱᔭᒃᓴᖅᑖᖅᑎᑦᑎᒃᑲᓐᓂᖔᓕᖅᑐᑎᒃ, ᐊᒻᒪᓗ ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᐊᒻᒪᓗ ᐃᖅᑲᓇᐃᔭᖅᑎᐅᖃᑎᖏᑦ ᓇᒻᒥᓂᖅ ᐃᖅᑲᓇᐃᔮᒥᓂᒃ 

ᐱᓕᕆᒍᒪᓗᐊᕈᓐᓃᓲᖑᓪᓗᑎᒃ; 

 



 

36       ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015 

 

 ᐅᖃᓕᒫᖅᑐᒋᑦ ᑲᑎᒪᔾᔪᑎᕕᓃᑦ, ᖃᐅᔨᓚᐅᖅᐳᒍᑦ ᑐᓵᔨᑭᒃᓴᓗᐊᕐᓂᖅ ᐃᓱᒫᓘᑕᐅᒻᒪᑦ, ᐊᒻᒪᓗ 

ᐋᖅᑭᒋᐊᕈᑎᒃᓴᓂᑦ ᓇᓗᓇᐃᖅᓯᓯᒪᓪᓗᑎᒃ, ᓲᕐᓗ: ᓴᖅᑮᓗᑎᒃ ᐊᒻᒪᓗ ᓯᐊᕐᒪᖅᑎᕆᓗᑎᒃ 

ᒪᕐᕉᓐᓂᒃ ᐅᖃᐅᓯᖃᖅᑐᓂᒃ ᐊᒻᒪᓗ ᑐᓵᔨᓂᑦ. ᑭᓯᐊᓂᓕ, ᐊᒥᓱᐊᖅᑎᐅᓂᖅᓴᖅ 

ᐅᖃᖃᑦᑕᓚᐅᖅᐳᑦ ᖃᐅᔨᒪᓐᖏᓐᓂᕋᖅᑐᑎᒃ ᑕᐃᒪᐃᑦᑐᒥᑦ ᑎᑎᕋᖅᓯᒪᔪᖅᑕᖃᕆᐊᖓ; 

 

 ᐊᑐᖅᑕᐅᒃᑲᔪᓚᐅᖅᐳᖅ ᒪᕐᕉᓐᓂᒃ ᐅᖃᐅᓯᖃᖅᑐᓄᑦ ᖁᓛᒍᒃᑲᓐᓂᖅ ᑮᓇᐅᔾᔭᒃᓵᖏᑕ 

ᐃᓚᒋᐊᖅᑕᐅᓪᓗᑎᒃ ᑕᐃᒃᑯᓄᖓ ᐃᖅᑲᓇᐃᔭᖅᑎᓄᑦ ᐃᓄᒃᑎᑑᓲᓄᑦ ᐊᒻᒪᓗ ᐅᐃᕖᑎᑑᓲᓄᑦ, 

ᑭᓯᐊᓂᓕ ᑕᐃᒃᑯᐊ ᐅᐃᕖᑎᑑᕈᓐᓇᖅᑐᑦ ᑐᓵᔨᐅᖁᔭᐅᖃᑦᑕᖅᑐᑦ ᐅᖃᖅᓯᒪᕗᑦ 

ᐊᒃᓱᕈᕆᐊᖃᓚᐅᕐᒪᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒪᕐᕉᓗᐊᖅᑑᓐᓂᒃ ᐊᕐᕌᒎᓐᓂᒃ 

ᐱᒐᓱᐊᖅᑐᑎᒃ ᑮᓇᐅᔾᔭᒃᓵᖏᒍᑦ ᐃᓚᒋᐊᖅᑕᐅᔾᔪᑎᓂᒃ.  

 

2.6. ᖃᐅᔨᓴᖅᑕᐅᔪᕕᓂᕐᓂᑦ ᖃᐅᔨᔭᐃᑦ  

 

ᑕᑯᓐᓇᖅᑐᒋᑦ ᖃᓗᐃᓐᓂᓪᓚᑦᑖᖑᔪᑦ, ᐃᓱᒫᓘᑕᐅᔪᑦ ᑐᑭᓯᓇᑦᑎᐊᖅᐳᑦ ᐊᒻᒪᓗ ᐊᐅᓚᓂᐅᕙᑦᑐᓂᑦ 

ᖃᐅᔨᓴᕐᓂᕐᒥ ᐅᕙᑦᑎᓐᓄᑦ ᑕᑯᔾᔪᑕᐅᔪᓐᓇᖅᓯᓚᖅᐳᖅ ᕿᑭᖅᑕᓂ ᐋᓐᓂᐊᕕᒃ ᒪᓕᓐᓂᖏᓐᓂᖓᓂ 

ᐅᖃᐅᓯᕐᓂᑦ ᐊᑐᖅᑕᐅᒋᐊᓕᓐᓂᑦ ᒪᓕᑦᑐᒍ ᐊᑖᓂ ᐃᓚᖓ 11 ᐅᖃᐅᓰᑦ ᐃᓕᓴᕆᔭᐅᓯᒪᔪᑦ 

ᐱᖁᔭᖅ,R.S.N.W.T. 1988 (ᐊᑐᓕᖅᑎᑕᐅᓚᐅᖅᑐᖅ ᓄᓇᑦᓯᐊᕐᒥ) ᐊᒻᒪᓗ ᓯᖁᒥᑦᑎᔾᔪᑕᐅᕗᖅ 

ᐅᖃᐅᓯᕐᒧᑦ ᐱᔪᓐᓇᐅᑎᓂᑦ ᓄᓇᓕᒻᒥᐅᖁᑎᖏᓐᓄᑦ, ᑐᓂᔭᐅᓚᐅᖅᑐᒥᑦ ᐊᑖᓂ ᐃᓚᖏᓐᓂᑦ 14 (1) 

ᐊᒻᒪᓗ (2) ᑕᕝᕙᓂᒃᓴᐃᓐᓇᖅ ᐊᖏᕈᒻᒥᑦ.  

 

ᐊᑖᓂ ᖃᐅᔨᓴᖅᑕᐅᔪᕕᓂᕐᓂᑦ ᖃᐅᔨᔭᐃᑦ ᐱᔭᐅᓚᐅᖅᑐᑦ ᐊᐅᓚᓂᐅᕙᑦᑐᓂᑦ ᖃᐅᔨᓴᕐᓂᕐᒥᑦ : 

 

2.6.1 ᐅᖃᐅᓯᓕᕆᓂᕐᒧᑦ ᒪᓕᒐᖅ ᐊᒻᒪᓗ ᐊᑐᖁᔭᐅᔪᖅ 

 

1. ᐱᑕᖃᓐᖏᓚᖅ ᐅᖃᐅᓯᓕᕆᓂᕐᒧᑦ ᒪᓕᒐᕐᒥᑦ ᐅᕝᕙᓘᓐᓃᑦ ᐊᑐᐊᒐᕐᒥᑦ ᕿᑭᖅᑕᓂ 

ᐋᓐᓂᐊᕕᒻᒥ; 

 

2. ᐱᑕᖃᓐᖏᓚᖅ ᐊᑐᖁᔭᐅᔪᓂᑦ ᕿᑭᖅᑕᓂ ᐋᓐᓂᐊᕕᒻᒥ;  

 

3. ᒥᓲᓂᖅᓴᐃᑦ ᑐᓴᐅᒪᖃᑎᒌᒍᑕᐅᔪᑦ ᐋᓐᓂᐊᖅᑐᓕᔭᐅᔪᓄᑦ ᐊᒻᒪᓗ ᐱᔨᑦᓯᖅᑕᐅᔪᓄᑦ 

ᖃᓪᓗᓈᑎᑑᖓᕗᑦ; 

 

4. ᐊᖓᔪᖅᑲᐅᑏᑦ ᕿᑭᖅᑕᓂ ᐋᓐᓂᐊᕕᒻᒥ ᐊᖏᖅᑕᐅᓐᖏᒍᓐᓇᖅᐳᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒪᓕᒐᖏᑦ ᐱᔭᖏᖅᓴᐃᔾᔪᑎᐅᓂᖏᓐᓄᑦ 



 

ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015  37 

 

ᐃᖅᑲᓇᐃᔭᓕᖅᑎᑦᑎᓂᕐᒧᑦ ᓄᓇᕗᒻᒥ ᐊᑎᓕᐅᖅᑕᐅᖃᑕᐅᓯᒪᔪᓄᑦ ᑕᐃᒪᐃᒻᒪᑦ 

ᐃᓱᓕᕝᕕᖃᕈᑕᐅᓕᖅᑐᓂ ᐃᖅᑲᓇᐃᔭᓕᖅᑎᑦᑎᓂᕐᒥᑦ ᐅᐃᕖᑎᑑᕈᓐᓇᖅᑐᓂᑦ;  

 

5. ᐃᓕᓐᓂᐊᖅᑎᑦᑎᖃᑦᑕᖅᐳᑦ ᐃᓄᐃᑦ ᐅᖃᐅᓯᖏᓐᓂᑦ ᐊᒻᒪᓗ ᐃᓕᖅᑯᓯᑐᖃᖓᓐᓂᑦ 

ᐊᓯᖏᑦ ᐃᓕᖅᑯᓯᖃᖅᑐᑦ ᑕᕝᕙᐅᑎᓪᓗᒋᑦ ᑭᓯᐊᓂ, ᐃᖃᓗᓐᓂᐅᒃᑲᔪᑦᑐᓂ, ᐊᒻᒪᓗ 

ᐅᖃᖅᓯᒪᔪᖃᕋᓂ ᐅᖃᐅᓯᓕᕆᓂᕐᒧᑦ ᒪᓕᒐᕐᓂᑦ ᐅᕝᕙᓘᓐᓃᑦ ᒪᓕᒐᕐᔪᐊᕐᓂᑦ 

ᒪᓕᑦᑕᐅᒋᐊᓕᓐᓂᑦ;  

 

6. ᐊᖓᔪᖅᑲᐅᑎᓕᒫᑦ ᐱᓕᕆᕝᕕᓕᒫᓂᑦ (ᐋᓐᓂᐊᕕᒻᒧᑦ) ᓇᒻᒥᓂᖅ 

ᐃᖅᑲᓇᐃᔭᓕᖅᑎᑦᑎᓲᖑᕗᑦ ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ.  

 ᐊᑐᓕᖁᔭᖅ 1 

 

ᐋᓂᐊᖃᕐᓇᙱᑦᑐᓕᕆᔨᒃᑯᑦ ᐃᒪᐃᒋᐊᖃᖅᐳᑦ:  

 

o ᐱᕙᓪᓕᐊᑎᑦᑎᓗᑎᒃ ᐅᖃᐅᓯᓕᕆᓂᕐᒧᑦ ᐸᕐᓇᐅᒻᒥᑦ ᐊᒻᒪᓗ ᑐᑭᐊᕈᑎᓂᑦ; 

o ᑲᑎᑎᕆᓗᑎᒃ ᐅᖃᐅᓯᓕᕆᓂᕐᒧᑦ ᖃᐅᔾᔨᑎᐅᒋᐊᓕᓐᓂᑦ ᐱᐅᓂᖅᐹᒃᑯᑦ 

ᐊᒻᒪᓗ ᐅᓗᕆᐊᓇᓐᖏᑦᑐᒃᑯᑦ ᐊᑐᐊᒐᐅᔪᓂᑦ;  

o ᓇᓗᓇᐃᕐᖅᑕᐅᓗᑎᒃ ᐊᑐᖅᑕᐅᔪᓐᓇᖅᑐᑦ ᐃᑲᔫᑎᖃᖅᑐᑦ 

ᖃᐅᔨᒪᒋᐊᕈᑕᐅᓗᑎᒃ ᑲᔪᓰᓐᓇᖅᑐᒃᑯᑦ ᐋᖅᑭᑉᐸᓪᓕᐊᓂᐊᖁᓪᓗᒍ.  

 

ᐊᑐᓕᖁᔭᖅ 2 

 

ᐋᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ ᕿᒥᕐᕈᒋᐊᖃᖅᐳᑦ 

ᐃᖅᑲᓇᐃᔭᓕᖅᑎᑦᑎᓂᕐᒧᑦ ᒪᓕᒐᕐᓂᑦ ᐊᑐᖅᑐᓂᑦ ᓯᕗᓪᓕᐅᔾᔭᐅᖁᔭᐅᔪᓂᑦ 

ᐃᖅᑲᓇᐃᔭᓕᖅᑎᑕᐅᔪᓂᑦ ᐃᓚᓕᐅᑎᓪᓗᒋᑦ ᑕᐃᒃᑯᐊ ᐅᖃᓪᓚᒍᓐᓇᖅᑐᑦ ᐅᐃᕖᑎᑐᑦ 

ᐊᒻᒪᓗ ᖃᓪᓗᓈᑎᑐᑦ ᐃᓱᒪᒋᔭᐅᖅᑳᓚᐅᖅᑎᓪᓗᒋᑦ ᓄᓇᑖᕐᓂᕐᒧᑦ ᐊᖏᕈᒻᒦᑦᑐᑦ 

ᐊᑐᖅᑕᐅᔪᓐᓇᖅᑐᑦ.  

 

 ᐊᑐᓕᖁᔭᖅ 3 

 

ᐋᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᒪᒋᐊᕆᐊᖃᖅᐳᑦ ᐅᑯᓂᖓ:  

 

o ᐃᖅᑲᓇᐃᔭᖅᑎᓕᒫᖏᑦ ᖃᐅᔨᒪᖁᓪᓗᒋᑦ ᐋᓐᓂᐊᖅᑐᓕᕆᓂᕐᒧᑦ 

ᐱᔪᓐᓇᐅᑎᒥᓐᓂᒃ ᐊᒻᒪᓗ ᐅᖃᐅᓯᕐᒥᓂᒃ ᓇᒻᒥᓂᖅ ᐊᑐᕈᒪᔭᓂᑦ 

ᐊᑑᑎᖃᑦᑎᐊᕐᓂᖓ ᖃᐅᔨᒪᔭᐅᖁᓪᓗᒍ; 



 

38       ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015 

 

o ᖃᐅᑕᒫᖅᓯᐅᑎᓄᑦ ᐊᑐᓕᖅᑎᑕᐅᖁᓪᓗᒍ.  

 

 ᐊᑐᓕᖁᔭᖅ 4 

 

ᐋᓂᐊᖃᕐᓇᙱᑦᑐᓕᕆᔨᒃᑯᑦᐱᑕᖃᖅᑎᑦᑎᒋᐊᖃᖅᐳᖅ ᐊᒻᒪᓗ ᐱᔭᖏᖅᓴᐃᓗᑎᒃ 

ᐊᑐᖁᔭᐅᔪᓂᑦ ᐊᒻᒪᓗ ᐱᓕᒻᒪᒃᓴᕈᑕᐅᓗᑎᒃ ᐃᓘᓐᓇᖏᓐᓄᑦ ᐊᒻᒪᓗ ᐊᑑᑎᖃᑦᑎᐊᖅᑐᒃᑯᑦ 

ᐋᓐᓂᐊᕐᕕᓕᐊᖅᑐᓂᑦ ᑲᒪᒋᔭᐅᒋᐊᓕᓐᓄᑦ ᐱᔨᑦᓯᖅᐸᑦᑐᓄᑦ, ᐃᓚᓕᐅᑎᓪᓗᒋᑦ 

ᐋᓐᓂᐊᕐᕕᓕᐊᖅᑐᓄᑦ ᒪᓕᑦᑎᐅᔪᑦ ᐊᒻᒪᓗ ᑐᐊᕕᕐᓇᖅᑐᒃᑯᑦ ᐊᐅᓪᓚᕈᔾᔭᐅᔪᓄᑦ 

ᐱᔨᑦᓯᕈᑎᐅᔪᑦ.  

 

 ᐊᑐᓕᖁᔭᖅ 5 

 

ᐋᓂᐊᖃᕐᓇᙱᑦᑐᓕᕆᔨᒃᑯᑦ ᐱᕈᖅᐹᓪᓕᖅᑎᑦᑎᒋᐊᖃᖅᐳᑦ ᐊᒻᒪᓗ ᐱᓕᒻᒪᒃᓴᐃᓗᑎᒃ 

ᐊᑐᖅᑕᐅᓂᐊᖅᑐᓂᑦ ᐊᖓᔪᖅᑲᐅᑎᐅᓂᖅᓴᓄᑦ ᐅᖃᐅᓯᓕᕆᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ.  

 

2.6.2 ᐅᖃᐅᓯᖃᑎᒌᓐᖏᓐᓂᕐᒧᑦ ᐅᓂᒍᑕᐅᕙᑦᑐᑦ 

 

7. ᐅᖃᐅᓯᖃᑎᒌᓐᖏᓐᓂᕐᒧᑦ ᐅᓂᒍᑕᐅᕙᑦᑐᑦ ᐱᑕᖃᓐᖏᓚᑦ ᕿᑭᖅᑕᓂ ᐋᓐᓂᐊᕕᒻᒥ;  

 

8. ᐋᓐᓂᐊᕐᕕᓕᐊᖅᑐᑦ ᐃᓄᒃᑎᑑᓲᑦ ᐊᒻᒪᓗ ᐅᐃᕖᑎᑑᓲᑦ ᐊᒃᓱᒻᒪᕆᒃ ᐊᒻᒪᓗ 

ᐱᒻᒪᕆᐅᔪᒥᑦ ᓴᖅᑭᔮᕐᕕᐅᕗᑦ ᐅᖃᐅᓯᖃᑎᒌᓐᖏᓐᓂᕐᒧᑦ ᐅᓂᒍᑕᐅᕙᑦᑐᓄᑦ;  

 

9. ᐃᓄᐃᑦ ᐊᒻᒪᓗ ᐅᐃᕖᑦ ᐋᓐᓂᐊᕐᕕᓕᐊᖅᐸᑦᑐᑦ ᑕᐃᒫᒃᓴᐃᓐᓇᖅ ᐃᑲᔪᖅᑕᐅᕙᓐᖏᓚᑦ 

ᐊᔾᔨᒌᑎᑦᑎᓂᒃᑯᑦ ᑕᐃᒃᑯᓇᓐᖓᑦ ᖃᓪᓗᓈᑎᑑᖅᑐᓂᑦ ᐋᓐᓂᐊᕐᕕᓕᐊᖅᑐᓂᑦ;  

 

10. ᐅᖃᐅᓯᖃᑎᒌᓐᖏᓐᓂᕐᒧᑦ ᐅᓂᒍᑕᐅᕙᑦᑐᑦ ᐊᑦᑐᐃᓂᕐᓗᓲᖑᕗᑦ ᑲᒪᑦᑎᐊᕆᐊᖃᕐᓂᕐᒥᑦ, 

ᐋᓐᓂᐊᕐᕕᓕᐊᖅᑐᖅ ᐅᓗᕆᐊᓇᖅᑐᒦᓕᕈᓐᓇᖅᑐᓂ ᐊᒻᒪᓗ 

ᐊᑐᐃᓐᓇᐅᕕᐅᒋᐊᖃᕐᓂᖏᓐᓂᑦ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕈᑎᓂᒃ; 

 

11. ᐋᓐᓂᐊᕐᕕᓕᐊᖅᑐᖅ - ᐋᓐᓂᐊᖅᑐᓕᕆᔪᖅ ᐅᖃᓪᓚᖃᑎᒌᑦᑎᓪᓗᒋᒃ 

ᑐᑭᓯᖃᑎᒌᓐᖏᑦᑐᑦ ᑲᒪᒋᔭᐅᔾᔪᑎᖏᑦ ᑕᒻᒪᖅᑕᐅᑐᐃᓐᓇᕆᐊᖃᖅᐳᑦ ᐊᒻᒪᓗ 

ᖃᐅᔨᓴᖅᑕᐅᖃᑦᑕᕆᐊᖃᑦᑕᕆᐊᖃᖅᑎᓪᓗᒍ ᑭᖑᕐᖓᒍᑦ; 

 

12. ᐋᓐᓂᐊᕐᕕᓕᐊᖅᑐᑦ ᑲᓐᖑᓇᖅᑐᓕᕆᓂᕐᒧᑦ ᐱᔪᓐᓇᐅᑎᖏᑦ ᐊᒻᒪᓗ 

ᑐᑭᓯᐊᑦᑎᐊᕐᓗᓂᖓ ᐊᖏᕈᑎᖃᕐᓂᒃᑯᑦ ᓴᐳᔾᔭᐅᔪᓐᓇᖅᐳᑦ.  



 

ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015  39 

 

ᐊᑐᓕᖁᔭᖅ 6 

 

ᐋᓂᐊᖃᕐᓇᙱᑦᑐᓕᕆᔨᒃᑯᑦᐋᖅᑮᒋᐊᖃᖅᐳᑦ ᐸᕐᓇᐅᑎᓂᑦ ᓇᓗᓇᐃᖅᓱᐃᔪᓂᑦ 

ᐊᑐᖅᑕᐅᔪᓐᓇᖅᑐᓂᑦ ᓄᖅᑲᖅᑎᑕᐅᖁᓪᓗᒍ ᐅᖃᐅᓯᖃᑎᒌᓐᖏᓐᓂᕐᒧᑦ ᐅᓂᒍᑕᐅᕙᑦᑐᖅ 

ᐃᑲᔫᑎᖃᕋᔭᖅᑐᓂ ᐊᑐᐃᓐᓇᐅᕕᐅᑦᑎᐊᕐᓗᑎᒃ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕋᖅᑕᐅᓂᒃᑯᑦ 

ᐊᒻᒪᓗ ᐋᓐᓂᐊᖅᑐᓕᕆᓂᖅ ᐱᐅᓯᕚᓪᓕᕐᓗᓂ.   

ᐊᑐᓕᖁᔭᖅ 7 

 

ᐋᓂᐊᖃᕐᓇᙱᑦᑐᓕᕆᔨᒃᑯᑦᐱᕙᓪᓕᐊᑎᑦᑎᒋᐊᖃᖅᐳᑦ ᓇᓗᓇᐃᖅᓱᑦᑎᐊᖅᓯᒪᔪᒥᑦ 

ᑐᕌᒐᒃᓴᒥᑦ ᐱᒻᒪᕆᐅᔪᓄᑦ ᐱᔨᑦᓯᖅᐸᓪᓗᑎᒃ ᐊᔾᔨᒌᑎᑦᑎᒃᑯᑦ ᐋᓐᓂᐊᖅᑐᓕᕆᑎᓪᓗᒋᑦ 

ᐃᓘᓐᓇᖏᓐᓄᑦ ᐃᓕᑕᕆᔭᐅᓯᒪᔪᓄ ᐅᖃᐅᓯᕐᓄᑦ ᐅᖃᓪᓚᑦᑐᓄᑦ.  

 

2.6.3 ᑐᑭᓕᐅᖅᑕᐅᓂᖏᑦ 

 

13. ᑐᓵᔩᑦ ᐃᓄᒃᑎᑐᑦ ᐅᖃᓪᓚᑦᑐᓄᑦ ᐋᓐᓂᐊᕐᕕᓕᐊᖅᑐᓄᑦ ᐃᓕᓐᓂᐊᓗᐊᖅᓯᒪᓐᖏᓚᑦ 

ᐃᓕᓐᓂᐊᖅᓯᒪᓐᖏᓚᓪᓘᓐᓃᑦ ᐋᓐᓂᐊᖅᑐᓕᕆᓂᕐᒥᑦ. ᑎᒥᐅᑉ ᒥᒃᓵᓄᑦ ᐊᒻᒪᓗ 

ᐋᓐᓂᐊᖅᑐᓕᕆᓂᕐᒧᑦ ᐅᖃᐅᓯᕐᓂᑦ ᐅᖃᓪᓚᒍᓯᕐᓂᓪᓗ ᑐᑭᓯᐊᒐᑎᒃ. 

 

14. ᐃᖅᑲᓇᐃᔭᖅᑎᑕᖃᓐᖏᓚᖅ ᐅᐃᕖᑎᑑᖅᑐᓂᑦ ᑐᓵᔨᖏᓂᑦ; 

 

15. ᓯᓚᑖᓂ ᐃᖅᑲᓇᐃᔭᕐᓇᐃᑦ ᐃᑲᕐᕋᖏᑕ (ᐱᓇᓱᐊᕈᓯᐅᑉ ᓄᓐᖑᐊᓂ, ᐅᓐᓄᒃᑯᑦ, 

ᐅᓐᓄᐊᒃᑯᑦ) ᐊᓪᓚᕝᕕᒻᒥ ᑐᓵᔨᑕᖃᖃᑦᑕᓐᖏᓚᖅ;  

 

16. ᑕᖅᑲᒃᑯᓇᓐᖓᑦ ᐊᐱᕆᒋᐊᖃᖃᑦᑕᖅᐳᑦ ᑐᓵᔨᐅᑲᐃᓐᓇᖁᔨᓪᓗᑎᒃ; 

 

17. ᐊᒥᓱᒻᒪᕇᑦ ᐃᖅᑲᓇᐃᔭᕆᐊᓐᖐᓐᓇᖃᑦᑕᖅᐳᑦ ᐊᓪᓚᕝᕕᒻᒥ ᑐᓵᔩᑦ;  

 

18. ᑭᒃᑯᑐᐃᓐᓇᕐᓂᑦ ᐊᐱᕆᖃᑦᑕᖅᐳᑦ ᑐᓵᔨᐅᑲᐃᓐᓇᖁᔨᓪᓗᑎᒃ 

ᐊᑐᐃᓐᓇᖅᑕᖃᓐᖏᒐᐃᒻᒪᑦ ᑐᓵᔨᓂᑦ:  

 

ᐃ.  ᐃᓄᒃᑎᑐᐃᓐᓇᖅ ᐅᖃᓪᓚᑦᑐᓄᑦ ᐋᓐᓂᐊᕐᕕᓕᐊᖅᑐᓄᑦ: ᐃᓚᒋᔭᖏᓐᓂᑦ, 

ᓴᓗᒻᒪᖅᓴᐃᔨᓂᑦ ᐊᒻᒪᓗ ᐅᐊᑦᑎᔨᓂᑦ ᐃᖅᑲᓇᐃᔭᖅᑐᓂᑦ, 

ᐋᓐᓂᐊᕐᕕᓕᐊᖅᓯᒪᔪᓂᑦ ᑕᕝᕙᓃᑦᑐᓂᑦ, ᐋᓐᓂᐊᓯᐅᖅᑎᓂᑦ ᐊᒻᒪᓗ 

ᐊᓪᓚᕝᕕᒻᒥ ᐃᖅᑲᓇᐃᔭᖅᑎᓂᑦ (ᐊᑐᐃᓐᓇᐅᑉᐸᑕ);  

 



 

40       ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015 

 

ᐱ.  ᐅᐃᕖᑎᑐᑦ ᐅᖃᓪᓚᑦᑐᓄᑦ ᐋᓐᓂᐊᕐᕕᓕᐊᖅᑐᓄᑦ: ᐃᓚᒋᔭᖏᓐᓂᑦ, 

ᐊᐅᖏᖅᓯᕕᒻᒥ ᐃᖅᑲᓇᐃᔭᖅᑎᓂᑦ, ᐋᓐᓂᐊᓯᐅᖅᑎᓂᑦ, 

ᐋᓐᓂᐊᖅᑐᓕᕆᔨᓂᑦ, ᐋᓐᓂᐊᖅᑐᓕᕆᕕᒻᒥ ᐃᖅᑲᓇᐃᔭᖅᑎᓂᑦ 

(ᐱᑕᖃᖅᐸᑦ ᐊᑐᐃᓐᓇᐅᑉᐸᑕᓗ).  

 

19. ᐊᓯᐊᒎᕐᕕᒃᓴᖅᑕᖃᓐᖏᑉᐸᑦ ᐸᕐᓇᐅᒻᒥᑦ ᐊᓪᓚᕝᕕᒻᒥ ᑐᓵᔩᑕᖃᖅᑎᓐᓇᒍ.  

 

ᐊᑐᓕᖁᔭᖅ 8 

 

ᐋᓂᐊᖃᕐᓇᙱᑦᑐᓕᕆᔨᒃᑯᑦ ᐋᖅᑮᒋᐊᖃᖅᐳᑦ ᐊᑐᐊᒐᕐᓂᑦ ᐱᔨᑦᓯᖃᑦᑕᕐᓂᕐᒧᑦ 

ᐱᔾᔪᑎᖃᖅᑐᓂᒃ ᑐᓵᔨᓄᑦ ᕿᑭᖅᑕᓂ ᐋᓐᓂᐊᕕᒻᒥ ᖃᖓᓕᒫᒃᑯᑦ ᐃᑲᕐᕋᒃᑯᑦ 

ᐊᑐᐃᓐᓇᐅᖃᑦᑕᖅᑐᓂᑦ. ᑐᑭᓕᐅᕆᔩᑦ/ᑐᓵᔩᑦ ᐊᑐᐃᓐᓇᐅᖏᓐᓇᕆᐊᖃᖅᐳᑦ 

ᐋᓐᓂᐊᕐᕕᓕᐊᖅᓯᒪᔪᓄᑦ ᖃᖓᓕᒫᖅ.  

 

ᐊᑐᓕᖁᔭᖅ 9 

 

ᐋᓂᐊᖃᕐᓇᙱᑦᑐᓕᕆᔨᒃᑯᑦᖃᐅᔨᒪᒋᐊᕆᐊᖃᖅᐳᑦ ᐋᓐᓂᐊᖅᑐᓕᕆᔭᖅ ᐊᑐᕈᒪᒍᓂ 

ᐅᖃᓪᓚᓪᓗᓂ ᐃᓕᑕᕆᔭᐅᓯᒪᔪᒥᑦ ᐅᖃᐅᓯᕐᒥᑦ, ᒪᓕᑦᑕᐅᒋᐊᖃᖅᐳᖅ ᐱᔨᑦᓯᖅᑕᐅᓂᖓᓂ, 

ᐃᓚᓕᐅᑎᓪᓗᒋᑦ ᐊᐅᓪᓚᖅᑐᓄᑦ ᒪᓕᑦᑎᐅᔪᑦ ᐊᒻᒪᓗ ᑐᐊᕕᕐᓇᖅᑐᒃᑯᑦ 

ᐊᐅᓪᓚᐅᔾᔭᐅᕙᑦᑐᓄᑦ ᐱᔨᑦᓯᕈᑎᓂᑦ.  

 

ᐊᑐᓕᖁᔭᖅ 10 

 

ᐋᓂᐊᖃᕐᓇᙱᑦᑐᓕᕆᔨᒃᑯᑦ ᐅᖃᐅᓯᖃᕆᐊᖃᖅᐳᑦ ᐃᑕᖃᕆᐊᖃᕐᓂᖓᓂ ᒪᕐᕉᓐᓂᒃ 

ᐅᖃᐅᓯᓖᑦ (ᐃᓄᒃᑎᑐᑦ-ᖃᓪᓗᓈᑎᑐᑦ, ᐅᐃᕖᑎᑐᑦ-ᖃᓪᓗᓈᑎᑐᑦ) ᐃᖅᑲᓇᐃᔭᕐᕕᒻᒥ 

ᐸᕐᓇᐅᑎᓕᐅᕐᓗᑎᒃ ᐊᒻᒪᓗ ᑐᓵᔨᓪᓚᑦᑑᓂᑦ ᐃᖅᑲᓇᐃᔭᓕᖅᑎᑦᑎᖃᑦᑕᕐᓗᑎᒃ.  

 

ᐊᑐᓕᖁᔭᖅ 11 

 

ᐋᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ ᕿᒥᕐᕈᒋᐊᖃᖅᐳᑦ 

ᐃᖅᑲᓇᐃᔭᓕᖅᑎᑦᑎᓂᕐᒧᑦ ᒪᓕᒐᕐᓂᑦ ᒪᓕᖁᓪᓗᒋᑦ ᐅᖃᐅᓯᓕᕆᓂᕐᒧᑦ ᒪᓕᖓᕐᒥᑦ ᐊᒻᒪᓗ 

ᐱᒋᐊᓪᓚᑎᑦᑎᓗᑎᒃ ᐃᖅᑲᓇᐃᔭᓕᖅᑎᑦᑎᒐᓱᐊᕐᓂᕐᒥᑦ ᐊᔪᓐᖏᑦᑐᓂ ᒪᕐᕉᓐᓂᒃ 

ᐅᖃᓪᓚᒍᓐᓇᖅᑐᓂᒃ ᐋᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᓂᒃ.  

 

 



 

ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015  41 

 

ᐊᑐᓕᖁᔭᖅ 12 

 

ᐋᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ ᑐᓵᔨᓂᑦ ᐃᓕᑕᖅᓯᒋᐊᖃᖅᐳᑦ 

ᐃᖅᑲᓇᐃᔭᖅᑎᒻᒪᕆᐅᑎᑦᑎᓗᑎᒃ ᐅᖃᐅᓯᐅᓗᓂ ᐊᔾᔨᒌᑎᑦᑎᓂᕐᒧᑦ ᐊᑭᓖᖃᑦᑕᕐᓂᖅ 

ᐃᑲᔫᑕᐅᒐᔭᖅᑐᓂᒃ ᐃᖅᑲᓇᐃᔭᓕᖅᑎᑦᑎᒐᓱᐊᖅᑎᓪᓗᒋᑦ ᐊᒻᒪᓗ 

ᐃᖅᑲᓇᐃᔭᐃᓐᓇᖅᑎᑦᑎᖁᓪᓗᒋᑦ ᑐᓵᔨᓂᑦ.  

 

ᐊᑐᓕᖁᔭᖅ 13 

 

ᐋᓂᐊᖃᕐᓇᙱᑦᑐᓕᕆᔨᒃᑯᑦ, ᐃᓚᖃᕐᓗᑎᒃ ᐃᓄᐃᑦ ᐅᖃᐅᓯᖏᓐᓂᑦ 

ᑕᐃᒎᓯᓕᐅᖅᑎᒃᑯᓐᓂᑦ ᐱᕙᓪᓕᐊᑎᑦᑎᒋᐊᖃᖅᐳᑦ ᐊᑐᖅᑕᐅᒍᓐᓇᑦᑎᐊᖅᑐᓂᒃ 

ᖃᐅᔨᓴᕈᑕᐅᔪᓂᑦ ᐅᖃᓪᓚᒍᓐᓇᑦᑎᐊᕐᓂᖏᓐᓂᑦ ᐋᓐᓂᐊᕐᕕᒻᒥ ᑐᓵᔩᑦ.  

 

ᐊᑐᓕᖁᔭᖅ 14 

 

ᐋᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᖃᕆᐊᖃᖅᐳᑦ ᑮᓇᐅᔭᓕᕆᔨᒃᑯᓐᓂᑦ 

ᐅᖃᐅᓯᓕᕆᓂᕐᒥᑦ ᐃᓕᓐᓂᐊᖅᑎᑦᑎᔨᐅᖁᓪᓗᒋᑦ ᐊᒻᒪᓗ ᓄᓇᕗᑦ ᐅᑭᐅᖅᑕᖅᑐᒥ 

ᓯᓚᑦᑐᓴᕐᕕᒃ ᐃᓕᓐᓂᐊᖅᑎᑦᑎᖃᑦᑕᖁᓪᓗᒍ ᐃᖅᑲᓇᐃᔭᖅᑎᖏᓐᓂ ᕿᑭᖅᑕᓂ 

ᐋᓐᓂᐊᕕᒻᒥ ᒪᓕᑦᑎᐊᖁᓪᓗᒋᑦ ᐅᖃᐅᓯᕐᓂᑦ ᐊᑐᖅᑕᐅᒋᐊᓕᓐᓂᑦ ᐋᓐᓂᐊᖅᑐᓕᕆᔭᐅᔪᓄᑦ.  

 

3. ᐃᓚᖓ 2 

ᐃᓚᖓ 2 ᐅᓂᒃᑳᓕᐊᕐᒥ ᐅᖃᐅᓯᖃᖅᐳᖅ ᐋᓐᓂᐊᖅᑐᓕᕆᓂᐅᑉ ᖃᓄᐃᓐᓂᖓᓂ ᓄᓇᕗᒻᒥ, 

ᐱᑕᖃᕆᐊᖃᕐᓂᖏᓐᓂᑦ ᐃᓄᒃᑎᑑᖅᑐᓄᑦ ᐊᒻᒪᓗ ᐅᐃᕖᑎᑑᖅᑐᓄᑦ, ᐱᒻᒪᕆᐅᓂᖓᓂᑦ 

ᑐᓴᐅᒪᖃᑎᒌᓐᓂᐅᑉ ᐋᓐᓂᐊᕐᕕᓕᐊᖅᑐᖅ-ᐋᓐᓂᐊᖅᑐᓕᕆᔪᖅ ᐅᖃᓪᓚᖃᑎᒌᑦᑎᓪᓗᒋᑦ ᐊᒻᒪᓗ 

ᐊᑦᑐᐃᓂᕆᔭᖏᑦ ᐅᖃᐅᓯᖃᑎᒌᓐᖏᓐᓂᕐᒧᑦ ᐅᓂᒍᑕᐅᕙᑦᑐᓂᑦ ᐋᓐᓂᐊᖅᑐᓕᕆᑎᓪᓗᒋᑦ.  

 

3.1. ᐋᓐᓂᐊᖅᑐᓕᕆᓂᐅᑉ ᖃᓄᐃᓐᓂᖓ ᓄᓇᕗᒻᒥ 

 

3.1.1. ᐋᓐᓂᐊᖅᑐᓕᕆᓂᕐᒧᑦ ᐃᑲᔪᖃᑎᒌᑦ 

 

ᑐᑭᓯᒋᐊᕈᑏᑦ ᑖᒃᑯᓇᓃᑦᑐᑦ ᐱᔭᐅᓚᐅᖅᐳᑦ ᑲᓇᑕᒥ ᐋᓐᓂᐊᖅᑐᓕᕆᓂᕐᒧᑦ ᐊᖏᕈᒻᒧᑦ 

ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᕐᒥ 2012-2013 ᐊᒻᒪᓗ ᐱᕙᓪᓕᐊᓂᐅᔪᓄᑦ ᐅᓂᒃᑳᓕᐊᖅ 2013 

ᐋᓐᓂᐊᖅᑐᓕᕆᓂᕐᒥᑦ ᓄᑖᓐᖑᖅᑎᑦᑎᓂᕐᒧᑦ ᑲᓇᑕᒥ ᑎᑎᕋᖅᑕᐅᓚᐅᖅᑐᑦ ᐋᓐᓂᐊᖅᑐᓕᕆᔨᒃᑯᑦ 

ᑲᒪᔨᖏᓐᓄᑦ ᑲᓇᑕᒥ (ᒪᐃ 2013).  

 



 

42       ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015 

 

ᓄᓇᕗᒻᒥ ᖃᑦᑏᓐᓇᒻᒪᕆᓐᓂᑦ ᐋᓐᓂᐊᖅᑐᓕᕆᔨᖃᖅᐳᑦ ᐊᖏᓂᖓ ᑕᑯᓐᓈᖅᑐᒍ: ᑕᒫᓂ 1 ᓘᑦᑖᖅ 

3000-ᓄᑦ ᓄᓇᓕᒻᒥᐅᓄᑦ, ᑕᑯᓐᓇᖅᑐᒍ 1 ᓘᑦᑖᖅ 400ᔾᓄᑦ ᓄᓇᓕᒻᒥᐅᓄᑦ ᑲᓇᑕᒥ ᖃᓪᓗᓈᑦ 

ᓄᓇᖓᓐᓂ. 2012-ᒥ 46-ᖏᓐᓇᐃᑦ ᐋᓐᓂᐊᓯᐅᖅᑏᑦ ᐊᒻᒪᓗ ᐋᓐᓂᐊᖅᑐᓕᕆᔩᑦ ᐱᔨᑦᓯᓚᐅᖅᐳᑦ 

ᕿᑭᖅᑖᓗᓕᒫᕐᒧᑦ 12.  

 

ᐋᓂᐊᖃᕐᓇᙱᑦᑐᓕᕆᔨᒃᑯᑦ ᐱᖓᓱᓂᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐊᓪᓚᕝᕕᖃᖅᐳᑦ 

ᐊᐅᓚᑕᖏᓐᓂᑦ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᖅᑐᓂᑦ ᕿᑭᖅᑖᓗᒻᒥ. 2012-2013-ᒥ, 

ᓱᓕᕗᖔᕈᑎᑕᖃᓚᖅᐳᖅ ᐋᓐᓂᐊᕕᒻᒥ ᐱᔨᑦᓯᕈᑎᐅᓂᐊᖅᑐᓄᑦ 28-ᓄᑦ ᕿᑭᖅᑖᓗᒻᒥ, 

ᐃᓚᓕᐅᑎᓪᓗᒍ ᕿᑭᖅᑖᓗᒻᒥ ᐋᓐᓂᐊᕕᒃ, ᒪᕐᕉᒃ ᓄᓇᕗᒻᒥ ᐊᕕᑦᑐᖅᓯᒪᔪᓂᑦ ᑐᑦᑕᕐᕕᐅᔫᓐᓂᒃ 

ᐋᓐᓂᐊᕖᒃ (ᑲᖏᖅᖠᓂᕐᒥ ᐊᒻᒪᓗ ᐃᖃᓗᑦᑑᑦᑎᐊᕐᒥ), 22 ᓄᓇᓕᓐᓂ ᐋᓐᓂᐊᕖᑦ, ᒪᕐᕉᒃ 

ᐅᖁᒪᐃᓐᓂᓂᐊᕐᕖᒃ (ᐃᖃᓗᓐᓂ ᐊᒻᒪᓗ ᑲᖏᖅᖠᓂᕐᒥ) ᐊᒻᒪᓗ ᐃᓚᒌᓄᑦ ᐋᓐᓂᐊᖅᑐᓕᕆᕕᒃ 

(ᐃᖃᓗᐃᑦ). ᐃᑲᔪᖅᑕᐅᕕᑦᑕᖃᖅᑐᓂ ᐃᖃᓗᓐᓂ ᑎᒥᒧᑦ ᐃᑲᔪᖅᓯᕕᒃ.  

 

ᐋᓐᓂᐊᖅᑐᓕᕆᓂᖅ ᓄᓇᕗᒻᒥ ᒪᓕᑉᐳᖅ ᐋᓐᓂᐊᖅᑐᓕᕆᔭᐅᒋᐊᕐᖓᖅᑐᓂᒃ ᑲᒪᒋᔭᖃᖅᐸᑦᑐᑎᒃ, 

ᑕᐃᒃᑯᓄᖓ ᐃᓚᒌᓄᑦ ᓘᑦᑖᓄᑦ, ᐋᓐᓂᐊᖅᑐᓕᕆᔨᓄᑦ ᐊᒻᒪᓗ ᑕᐃᒃᑯᓄᖓ ᓄᓇᓕᓐᓂ 

ᐋᓐᓂᐊᓂᓯᐅᖅᑎᓄᑦ. ᐆᑦᑑᑎᒋᓗᒍ, ᐅᖃᓪᓚᖃᑎᖃᖅᑎᓪᓗᒋᑦ ᐃᓚᒌᓄᑦ ᓘᑦᑖᓂᑦ, 

ᐋᓐᓂᓯᐅᖅᑎᓂᑦ ᐊᒻᒪᓗ ᐋᓐᓂᐊᖅᑐᓕᕆᔨᓂᑦ, ᖃᓄᐃᖁᔨᔾᔪᑕᐅᔪᑦ ᐄᔭᒐᓕᕆᔨᓂᑦ 

ᐋᓐᓂᐊᖅᑐᓕᕆᓂᕐᒥᑦ ᐱᔨᑦᓯᕈᑕᐅᒃᑲᔪᑦᑐᑎᒃ ᐊᑐᖅᑕᐅᕙᑉᐳᑦ.  

 

ᓄᓇᕗᒻᒥ ᐃᖅᑲᓇᐃᔭᓕᖅᑎᑦᑎᔪᑦ ᐊᒻᒪᓗ ᐃᖅᑲᓇᐃᔭᖅᑎᑦᑎᖃᑦᑕᕐᓂᖏᑦ ᓇᒻᒥᓂᖅ ᐃᓚᒌᓄᑦ 

ᓘᑦᑖᓂᑦ ᐊᒻᒪᓗ ᐃᑲᔪᖅᑕᐅᒋᐊᖃᕐᓂᖅᓴᐅᕙᑦᑐᑎᒃ ᐱᓕᕆᔨᓪᓚᑦᑖᓄᑦ ᐋᓐᓂᐊᕕᓐᓄᑦ ᐋᑐᕚᒥ, 

ᐅᐃᓂᐸᒡᒥ ᐊᒻᒪᓗ ᔭᓗᓇᐃᒥ ᑭᓱᑯᑦᑎᓕᕆᔨᓄᑦ ᐋᓐᓂᐊᖅᑐᓕᕆᔪᓂᑦ. ᓄᓇᕗᒻᒥ 

ᐊᖏᕈᑎᑕᖃᖅᐳᖅ ᐊᒥᓱᑲᓪᓚᓐᓂᑦ ᓄᓇᕗᑦ ᓯᓚᑖᓃᑦᑐᓂᑦ ᐊᕕᑦᑐᖅᓯᒪᔪᓂᑦ ᐋᓐᓂᐊᖅᑐᓕᕆᔨᓂᑦ 

ᐊᒻᒪᓗ ᐃᓚᖏᓐᓂᑦ ᐋᓐᓂᐊᕕᓐᓂᑦ ᐱᑐᐃᓐᓇᐅᓐᖏᑦᑐᒃᑯᑦ ᑲᒪᒋᔭᐅᔭᕆᐊᓕᓐᓄᑦ ᐊᓯᖏᓐᓄᓪᓗ 

ᐋᓐᓂᐊᖅᑐᓕᕆᔪᓄᑦ ᑎᑭᖃᑦᑕᖅᑐᓄᑦ ᐱᔨᑦᓯᖅᑎᓂᑦ.  

 

ᓇᓪᓕᐅᒃᑯᒫᖃᖅᑐᓂᒃ ᐱᔨᑦᓯᕈᑎᓂᒃ ᐊᑐᐃᓐᓇᖅᑕᖃᓐᖏᒐᐃᒻᓚᑦ ᐃᓚᖏᓐᓂᑦ ᓄᓇᕗᒻᒥ, 

ᐋᓐᓂᐊᖅᑐᖅ ᐊᓯᐊᓄᑦ ᓄᓇᓕᒻᒨᖅᑎᑕᐅᓲᖑᕗᖅ ᓇᓪᓕᐅᒃᑯᒫᖃᖅᑐᓄᑦ ᐱᔨᑦᓯᖅᑕᐅᖁᓪᓗᒍ. 

ᓄᓇᕗᒻᒥ ᐱᑕᖃᖅᐳᖅ ᐋᓐᓂᐊᖅᑐᓕᕆᓂᕐᒧᑦ ᐊᖏᕈᑎᓂᑦ ᐋᓐᓂᐊᕕᓐᓄᑦ ᐊᒻᒪᓗ 

ᐋᓐᓂᐊᖅᑐᓕᕆᕕᐅᔪᓂᑦ ᐋᑐᕚᒥ, ᐅᐃᓂᐸᒡ, ᑰᔾᔪᐊᕌᓗᒃ, ᔭᓗᓇᐃ ᐊᒻᒪᓗ ᐃᐊᑦᒪᓐᑕᓐ. 

ᑖᒃᑯᐊᖑᕗᑦ ᓄᓇᕗᑦ ᓯᓚᑖᓂ ᓄᓇᓖᑦ ᓄᓇᕗᒻᒥᐅᓄᑦ ᐊᑐᖅᑕᐅᓗᐊᖅᐸᑉᐳᑦ 

ᐋᓐᓂᐊᖅᑐᓕᕆᔭᐅᒋᐊᓕᓐᓄᑦ ᐊᑐᐃᓐᓇᐅᓐᖏᑦᑐᓂᑦ ᓄᓇᕗᒻᒥ. 

 

                                                      
12 ᑲᓇᑕᒥ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕐᕕᒃ. ᐊᑐᐃᓐᓇᐅᓂᖏᑦ, ᓯᐊᕐᒪᑎᖅᑕᐅᓂᖏᑦ ᐊᒻᒪᓗ ᓄᑦᑎᖅᑕᐅᓚᐅᖅᑐᑦ 

ᐋᓐᓂᐊᖅᑐᓕᕆᔩᑦ 2010-ᒥ, ᐋᑐᕚ 2011  



 

ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015  43 

 

ᐃᑲᔪᕈᑎ ᐃᓄᖕᓂᑦ ᐅᖓᓯᑦᑐᒥ ᐋᓐᓂᐊᖅᑐᓕᕆᓂᖅ ᖃᕋᓴᐅᔭᒃᑯᑦ ᐊᑐᖅᑕᐅᓯᒪᕗᖅ ᓄᓇᕗᒻᒥ 

1999-ᒥᓂᑦ, ᐊᒻᒪᓗ ᖃᕋᓴᐅᔭᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕈᑏᑦ ᐊᑐᐃᓐᓇᐅᓪᓗᑎᒃ 

ᓄᓇᓕᓐᓂᑦ. ᖃᕋᓴᐅᔭᒃᑯᑦ ᐋᓐᓂᐊᖅᑐᓕᕆᓂᖅ ᐱᒻᒪᕆᐅᕗᖅ ᐋᓐᓂᐊᖅᑐᓕᕆᔾᔪᑕᐅᓪᓗᓂ 

ᓄᓇᕗᒻᒥ ᐱᖓᓱᓂᑦ ᓄᓇᓖᑦ ᑐᑦᑕᕐᕕᐅᔪᓂᑦ; ᐊᑐᖅᑕᐅᕙᑦᑐᓂ ᐋᓐᓂᐊᖅᑐᓄᑦ ᐊᒻᒪᓗ 

ᐋᓐᓂᐊᖅᑐᓕᕆᔪᓄᑦ ᒫᓂᑑᕙᒥ ᐊᒻᒪᓗ ᐋᓐᑎᐅᕆᐅᒥ ᐅᖃᓪᓚᖃᑎᖃᖅᑐᑎᒃ ᓱᓇᓕᕆᔨᓂᑦ 

ᐋᓐᓂᐊᖅᑐᓕᕆᔨᓂᑦ.  

 

ᕿᑭᖅᑕᓂ ᐋᓐᓂᐊᕕᒃ 

 

ᐃᖃᓗᓐᓃᑦᑐᓂ, ᕿᑭᖅᑕᓂ ᐋᓐᓂᐊᕕᒃ ᑖᓐᓇᑑᕗᖅ ᕿᓚᒻᒥᐅᔪᒃᑯᑦ ᐋᓐᓂᐊᖅᑐᓕᕆᕕᐅᔪᖅ 

ᓄᓇᕗᒻᒥ ᐊᔾᔨᒌᓐᖏᑦᑐᓂᑦ ᐱᔨᑦᓯᕈᑎᖃᖅᑐᓂ ᐅᓂᒃᓯᒪᔪᓂᑦ ᐋᓐᓂᐊᖅᑐᓂᑦ ᐊᒻᒪᓗ 

ᐋᓐᓂᐊᕕᓕᐊᖅᑐᓂᑦ ᐊᑐᖅᑐᑎᒃ ᑲᓇᑕᒥ ᐋᓐᓂᐊᖅᑐᓕᕆᓂᕐᒧᑦ ᐊᖏᕈᒻᒥᑦ. ᐋᓐᓂᐊᕕᒃ 35-ᓂᒃ 

ᐃᓪᓕᖃᖅᐳᖅ ᐊᑐᐃᓐᓇᐅᔪᓂᑦ ᐋᓐᓂᐊᖅᑐᒻᒪᕆᓄᑦ, ᐋᖅᑭᑦᑕᐅᒋᐊᓕᓐᓄᑦ, ᐃᑲᔪᖅᑕᐅᔪᓄᑦ ᐊᒻᒪᓗ 

ᐃᑲᔪᖅᑕᐅᖏᓐᓇᕆᐊᓕᓐᓄᑦ ᐱᔨᑦᓯᕈᑎᒃᑯᑦ; ᒫᓐᓇᐅᔪᖅ 20-ᐅᕗᑦ ᐃᓪᓗᑐᐃᓐᓇᐃᑦ 

ᐊᑐᖅᑕᐅᕙᑦᑐᑦ ᐃᓂᖃᕋᐃᒻᒪᑕ ᐊᒻᒪᓗ ᐊᑐᖅᑕᐅᒋᐊᖃᕋᐃᒻᒪᑕ. ᓯᑕᒪᐅᒋᕗᑦ ᐃᕐᓂᓱᒃᓰᕖᑦ ᐊᒻᒪᓗ 

ᐱᖓᓲᔪᖅᑐᑦ ᐱᓚᑦᑕᕕᓂᕐᓄᑦ ᐊᑐᖅᑕᐅᔪᑦ. ᐋᓐᓂᐊᕕᒻᒥ ᐊᑐᐃᓐᓇᐅᑎᑦᑎᕗᑦ ᐱᔨᑦᓯᖅᑐᑎᒃ 

ᐋᓐᓂᐊᕕᒻᒥ ᐅᓂᒃᓯᒪᔪᓂᑦ, ᐋᓐᓂᐊᕕᓕᐊᖅᑐᓂᑦ ᐊᒻᒪᓗ 24-ᓂᑦ ᐃᑲᕐᕋᓂᑦ ᑐᐊᕕᕐᓇᖅᑐᓄᑦ 

ᒪᑐᐃᖓᓪᓗᓂ (ᐃᓚᓕᐅᑎᓪᓗᒋᑦ ᓇᔾᔨᔪᓕᕆᔩᑦ, ᓄᑕᕋᓕᕆᔩᑦ ᐊᒻᒪᓗ ᑲᒪᒋᔭᐅᑦᑎᐊᕆᐊᓕᓐᓂᑦ 

ᑲᒪᔩᑦ) ᐱᓚᑦᑐᐃᓂᕐᒧᑦ ᐱᔨᑦᓯᕈᑏᑦ, ᐊᐅᖏᖅᓯᕕᒃ, ᐊᔾᔨᓕᐅᕆᕕᒃ ᑖᒻᒧᖓᐃᕈᒻᒧᑦ ᐊᒻᒪᓗ 

ᐳᕝᕕᕆᔪᓄᑦ ᐃᑲᔪᖅᑕᐅᕖᑦ, ᐊᒻᒪᓗ ᑐᓂᓯᖃᑦᑕᖅᑐᑎᒃ ᐋᓐᓂᐊᖅᑐᓕᕆᔾᔪᑎᓄᑦ ᑎᑎᖅᑲᖁᑎᓂᑦ 

ᐊᒻᒪᓗ ᑐᑭᓯᒋᐊᕈᑎᓂᑦ.  

 

2012-ᒥ ᕿᑭᖅᑕᓂ ᐋᓐᓂᐊᕕᒃ ᐅᓂᒃᑳᓕᐅᖃᑦᑕᓚᐅᖅᐳᖅ ᑕᕝᕗᖓᓪᓗᐊᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ,ᐊᑎᖓ ᐊᓯᔾᔨᖅᑕᐅᓚᐅᖅᑐᖅ 

ᐋᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 2013-ᒥ, ᐊᒻᒪᓗ ᖃᓄᐃᓕᐅᕐᓂᐅᔪᑦ ᐃᖃᓗᓐᓂ ᐊᐅᓚᑕᐅᓪᓗᑎᒃ 

ᐃᓛᒃᑯᑦ. ᐊᐅᓚᑦᑎᔾᔪᑕᐅᓂᐊᖅᑐᓄᑦ ᐋᖅᑭᒃᓯᒪᔪᖅᑕᖃᓐᖏᓚᖅ ᑖᒃᓱᒧᖓ ᑲᑐᔾᔨᖃᑎᒌᒧᑦ ᐊᒻᒪᓗ 

ᐃᓚᖏᑦ ᐊᑑᑎᖃᖅᑐᒻᒪᕇᑦ ᐃᑲᔪᖅᓱᕐᓂᕐᒧᑦ ᐱᔨᑦᓯᕈᑎᑦ, ᐃᓚᓕᐅᑎᓪᓗᒋᑦ 

ᐃᖅᑲᓇᐃᕐᔭᖅᑐᓕᕆᔨᒃᑯᑦ, ᑮᓇᐅᔭᓕᕆᔨᒃᑯᑦ, ᐃᖅᑲᓇᐃᔭᓕᖅᑎᑦᑎᓂᖅ, ᑐᓴᐅᒪᖃᑎᒌᒍᑏᑦ, 

ᑐᓴᐅᒪᖃᑎᒌᒍᑏᑦ ᐊᒻᒪᓗ ᐱᖁᑎᓂᑦ ᐊᐅᓚᑦᑎᓂᕐᒧᑦ, ᓯᓚᑖᓃᓐᖔᖅᑐᓂᑦ ᐱᔨᑦᓯᖅᑎᖃᖅᐳᑦ 

ᐃᓘᓐᓇᖏᑦ ᓄᓇᕗᒻᒥ ᒐᕙᒪᒃᑯᓐᓂᑦ.  

 

ᑕᕝᕙᐅᑲᐅᑎᒋᔪᑦ ᐋᓐᓂᐊᖅᑐᓕᕆᔩᑦ ᐱᔨᑦᓯᖅᑎᐅᕙᑉᐳᑦ ᑐᐊᕕᕐᓇᖅᑐᓕᕆᓪᓗᑎᒃ ᓇᓪᓕᑭᑕᖅᑐᑎᒃ. 

ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᖅᑏᑦ ᐃᓚᓕᐅᔾᔨᕗᑦ ᐋᓐᓂᐊᕕᒻᒧᑦ 

ᐅᓯᔭᐅᒋᐊᓕᓐᓂᑦ/ᐋᓐᓂᐊᕕᓕᐊᖅᑐᓂᑦ, ᐃᓱᓕᕝᕕᖃᖅᑐᓂᒃ ᐱᒻᒪᕆᒃᑯᑦ ᐋᓐᓂᐊᖅᑐᓕᓂᕐᒧᑦ 

ᐱᔨᑦᓯᕈᑎᓂᑦ, ᐊᒻᒪᓗ ᐋᓐᓂᐊᖅᑐᓕᕆᑐᐃᓐᓇᕐᓂᕐᓂᑦ, ᓇᔾᔨᔪᓄᑦ ᐊᒻᒪᓗ ᑲᒪᒋᔭᐅᑦᑎᐊᕆᐊᓕᓐᓄᑦ. 

ᐱᓚᑦᑐᐃᔩᑦ ᐱᔨᑦᓯᓲᖑᕗᑦ ᐱᓗᐊᓐᖏᑦᑐᒃᑯᑦ ᑎᒥᒃᑯᑦ ᐱᓚᑦᑐᐃᓪᓗᑎᒃ, ᐃᓪᓕᐊᓕᕆᓪᓗᑎᒃ, 

ᓄᑕᕋᓕᕆᓪᓗᑎᒃ, ᓈᓕᕆᓪᓗᑎᒃ, ᑐᐊᕕᕐᓇᖅᑐᓕᕆᓪᓗᑎᒃ ᐊᒻᒪᓗ ᓯᐅᑎᓕᕆᔩᑦ, ᓱᕐᓗᓕᕆᔩᑦ 

ᐊᒻᒪᓗ ᐃᒡᒋᐊᓕᕆᔩᑦ. ᐋᓐᓂᐊᖅᑐᓕᕆᔭᐃᑦ ᐱᑐᐃᓐᓇᐅᓐᖏᑦᑐᒃᑯᑦ ᐱᓚᑦᑕᐅᒋᐊᖃᖅᐸᑕ 

ᐊᓯᖏᓐᓄᑦ ᓄᓇᓕᓐᓄᑦ ᐊᐅᓪᓚᖅᑎᑕᐅᓲᖑᕗᑦ.  

 

2011-ᖑᑎᓪᓗᒍ, ᐋᓐᓂᐊᖅᑐᓕᕆᕕᒃ ᐅᖃᓚᐅᖅᐳᖅ ᐅᑕᖅᑭᖃᑦᑕᓚᐅᖅᐳᑦ ᑎᑭᑎᑕᐅᒐᓱᐊᖅᑐᑎᒃ 

ᐊᓯᖏᓐᓂᑦ ᓄᓇᓕᓐᓂ ᐃᓛᓐᓂᒃᑯᑦ ᐅᑕᖅᑭᖃᑦᑕᓚᐅᕐᒪᑕ 12-ᓂᑦ ᐃᑲᕐᕋᓂᑦ, 16-ᓐᖑᕈᓐᓇᖅᑐᑎᒃ 

ᐃᑲᕐᕋᐃᑦ ᐋᓐᓂᐊᖅᑐᓕᕆᔭᐅᒐᓱᐊᕐᓂᖓᓂᑦ. ᓄᑖᒥᑦ ᑳᓐᑐᕌᓕᐅᓚᐅᖅᐳᑦ ᐋᓐᓂᐊᖅᑐᓄᑦ 

ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐅᒋᐊᓕᓐᓄᑦ ᐱᔨᑦᓯᕈᑎᒧᑦ ᐊᑐᕐᓂᐊᖅᑐᑎᒃ ᓱᐱᔫᕐᒥᑦ ᖃᖓᑕᓲᕐᒥᑦ, 

ᐅᑕᖅᑭᓂᖓ ᓇᐃᓪᓕᒋᐊᖅᑐᓂ ᑕᒫᓂ 4-ᓂᑦ ᐃᒻᒪᖃ ᐃᑲᕐᕋᓂᒃ.  

 

3.1.2 ᑕᐃᒃᑯᐊ ᐊᑦᑐᖅᑕᐅᓯᒪᔪᑦ ᐅᖃᐅᓯᖃᑎᒌᓐᖏᓐᓂᕐᒧᑦ ᐅᓂᒍᑕᐅᕙᑦᑐᑦ 

 

ᓄᓇᕗᒻᒥ ᐋᓐᓂᐊᖅᑐᓕᕆᔨᒃᑯᑦ ᐊᑐᖅᑕᖓᑦ ᐱᔨᑦᓯᕈᑕᐅᒋᐊᖃᖅᐳᖅ ᓄᓇᓕᒻᒥᐅᓄᑦ 

ᐊᔾᔨᒌᓐᖏᑦᑐᓂᑦ ᐅᖃᐅᓯᖃᖅᑐᓂᒃ ᑭᓯᐊᓂᓗ ᒪᓕᒋᐊᖃᖅᑐᓂ ᐱᑕᖃᖁᔭᓕᒫᖏᓐᓂᑦ 

ᓄᓇᓕᒻᒥᐅᑦ ᐃᓄᒃᑎᑐᑦ, ᐅᐃᕖᑎᑐᑦ ᐊᒻᒪᓗ ᖃᓪᓗᓈᑎᑐᑦ ᐅᖃᓪᓚᑦᑐᓄᑦ.  

 

ᐅᖃᐅᓯᐅᖃᑦᑕᖅᓯᒪᕗᖅ ᐱᔨᑦᓯᖅᑐᑎᒃ ᓯᕗᓪᓕᖅᐹᒥ ᖃᓪᓗᓈᑎᑑᖅᑐᑎᒃ, ᑕᕝᕙᐅᒐᓗᐊᖅᑎᓪᓗᒍ 

ᐅᖃᐅᓯᓕᕆᓂᕐᒧᑦ ᒪᓕᒐᐃᑦ ᓄᓇᕗᒻᒥ. ᒪᕐᕉᒃ ᓄᓇᓖᒃ ᐅᖃᐅᓯᖃᑎᒌᓐᖏᓐᓂᕐᒧᑦ 

ᐅᓂᒍᑎᑕᖃᕐᕕᐅᓚᐅᖅᐴᒃ ᐋᓐᓂᐊᖅᑐᓕᕆᔭᐅᑎᓪᓗᒋᑦ ᐊᒻᒪᓗ ᐃᔨᑦᓯᖅᑕᐅᑎᓪᓗᒋᑦ: ᐃᓄᐃᑦ  

ᐅᐃᕖᓪᓗ.   

 

3.1.3 ᐱᑕᖃᖁᔭᐅᔪᑦ ᓄᓇᓕᓐᓂ 

 

ᐃᓄᐃᑦ ᐊᒻᒪᓗ ᐅᐃᕖᑦ ᑐᒃᓯᕋᕈᓐᓇᕆᐊᖃᖅᐳᑦ ᐊᒻᒪᓗ ᐊᑐᐃᓐᓇᐅᕕᐅᑎᑕᐅᓗᑎᒃ 

ᐋᓐᓂᐊᖅᑐᓕᕆᔭᐅᑎᓪᓗᒋᑦ ᐃᓕᑕᕆᔭᐅᓯᒪᔪᒥᑦ ᐅᖃᐅᓯᕐᒥᑦ ᐊᑐᕐᓗᑎᒃ ᐊᑐᕈᒪᔭᕐᒥᓂᒃ, 

ᓇᓗᓇᐃᖅᓯᑦᑎᐊᕈᓐᓇᖁᓪᓗᒋᑦ ᐋᓐᓂᐊᓂᕆᔭᖏᓐᓂᑦ, ᑐᑭᓯᐊᑦᑎᐊᖁᓪᓗᒋᑦ ᐋᓐᓂᐊᖅᑐᓕᕆᔩᑦ 

ᐊᐱᖅᑯᑎᖏᓐᓂᑦ, ᖃᐅᔨᓴᕐᓂᖏᓐᓂᑦ, ᐄᔭᒐᕆᐊᖃᕐᓂᐊᖅᑕᖏᓐᓂᑦ ᐊᒻᒪᓗ ᒪᓕᑦᑎᐊᖁᓪᓗᒋᑦ 

ᐊᑐᖁᔭᐅᔪᓂᑦ ᐋᖅᑭᒐᓱᐊᖅᑎᓪᓗᒍ ᐋᓐᓂᐊᖅᑐᖅ.  

ᐱᐅᓂᖅᐹᒃᑯᑦ ᑲᒪᑦᑎᐊᕋᓱᐊᖅᑎᓪᓗᒋᑦ ᐊᔾᔨᒌᑎᑦᑎᒋᐊᖃᖅᐳᑦ ᐊᑐᐃᓐᓇᐅᑎᑕᐅᔪᓂᑦ 

ᖃᓪᓗᓈᑎᑐᑦ, ᐋᓐᓂᐊᖅᑐᓕᕆᔭᐅᓂᓕᒪᖓᓂ, ᐃᓯᖅᑎᓪᓗᒍ ᐊᑎᓕᖅᑎᑕᐅᓂᖓᓂᑦ, 

ᐋᓐᓂᐊᖅᑐᓕᕆᔭᐅᓂᖓᓂᑦ, ᑎᑎᕋᖅᑕᐅᔪᕕᓂᕐᓄᑦ. ᐋᓐᓂᐊᖅᑐᓕᕆᔭᖅ 

ᐊᐅᖏᖅᑕᐅᒋᐊᖃᖅᑎᓪᓗᒍ ᐊᖏᕐᕋᑐᐃᓐᓇᕈᓂ ᑐᑭᓯᓐᖏᒻᒪᑦ ᖃᓄᖅ ᐅᖃᖅᑕᐅᓲᖑᒻᒪᖔᖅ 

ᐊᐅᖏᖅᓯᓂᖅ ᖃᐅᔨᓴᖅᑕᐅᓂᐊᖅᑐᒥᑦ ᖃᓪᓗᓈᑎᑐᑦ, ᐊᑲᐅᓐᖏᓕᐅᕈᑎᑕᖃᖅᐳᕐᓕ. ᖃᓄᕐᓕ 

ᐋᓐᓂᐊᖅᑐᖅ ᒪᓕᒍᓐᓇᕐᓂᐊᖅᐸ ᐊᑐᖁᔭᐅᔪᓂᑦ ᖃᓪᓗᓈᑎᑐᐃᓐᓇᖅ ᑎᑎᕋᖅᓯᒪᑉᐸᑕ? ᖃᓄᕐᓕ 

ᑐᑭᓯᑦᑎᐊᖁᓐᓇᖅᐸᑦ ᐊᑎᓕᐅᕐᓗᑎᓪᓗ ᑕᑕᑎᒐᕐᒥᑦ ᖃᓪᓗᓈᑎᑐᐃᓐᓇᖅ ᑎᑎᕋᖅᓯᒪᑉᐸᑦᑕ? 

ᑕᒪᓐᓇ ᐋᓐᓂᐊᖅᑐᓄᑦ ᐅᓗᕆᐊᓇᕈᓐᓇᕐᒪᑦ ᐊᒻᒪᓗ ᐱᐅᓂᖅᐹᒃᑰᓐᖏᒻᒪᑦ.  

ᑐᑭᓯᔭᐅᑦᑎᐊᕆᐊᖃᕐᓂᖓ ᐊᒻᒪᓗ ᑐᑭᓯᐅᒪᔭᐅᒋᐊᖃᕐᓂᖓ ᐱᒻᒪᕆᐅᕗᖅ ᑕᐃᒃᑯᓄᖓ 

ᐋᓐᓂᐊᖅᑐᓕᕆᔭᐅᖃᑦᑕᐃᓐᓇᕆᐊᓕᓐᓄᑦ; ᐊᔾᔨᒌᓐᖏᑦᑐᓄᑦ ᑲᒪᒋᔭᐅᒋᐊᖃᓲᖑᓪᓗᑎᒃ 

ᑐᓵᔨᖃᕆᐊᖃᖅᑐᑎᒃ (ᓘᑦᑖᓕᐊᕈᓂ, ᐋᓐᓂᐊᕕᓕᐊᕈᓂ, ᐋᓐᓂᐊᖅᑐᓕᕆᓂᕐᒧᑦ ᐱᔭᖏᖅᓴᐅᑎᓄᑦ 

ᐊᒻᒪᓗ ᐋᓐᓂᐊᕐᒥᑦ ᓄᖅᑲᖓᑎᑦᑎᒐᓱᐊᕐᓂᕐᒧᑦ ᖃᓄᐃᓕᐅᕈᑕᐅᔪᓄᑦ). ᑕᒪᓐᓇ ᓱᓕᕗᖅ 

ᑕᐃᒃᑯᓄᖓ ᐋᓐᓂᖏᓐᓇᖃᑦᑕᖅᑐᓄᑦ, ᐋᓈᓇᐅᔪᓄᑦ ᓱᕈᓯᓛᖃᖅᑐᓄᑦ, ᐊᒻᒪᓗ ᐃᓐᓇᑐᖃᕐᓄᑦ.  

ᐊᒻᒪᓗᒃᑲᓐᓂᖅ, ᑕᒪᒃᑯᐊ ᓄᓇᓕᓐᓂᒥᐅᑦ ᐊᑐᐃᓐᓇᐅᕕᐅᒋᐊᖃᖅᐳᑦ 

ᐋᓐᓂᐊᖅᑕᐃᓕᑎᑦᑎᒐᓱᐊᕐᓂᕐᒧᑦ ᐱᔭᖏᖅᓴᐅᑎᓄᑦ ᐊᒻᒪᓗ ᐋᓐᓂᐊᕐᒥᑦ ᓄᖅᑲᖓᑎᑦᑎᒐᓱᐊᕐᓂᕐᒧᑦ 

ᓇᒻᒥᓂᖅ ᐅᖃᐅᓯᕐᒥᓂᒃ ᐊᑐᕐᓗᑎᒃ ᓯᕗᓂᑎᓐᓂ ᐋᓐᓂᐊᖅᑐᖃᖁᓇᒍ. 

3.1.4 ᐅᖃᐅᓯᖅ: ᐱᔾᔪᑕᐅᓪᓗᐊᑕᖅᑐᖅ  

 

ᓄᓇᕗᒻᒥ, ᓄᓇᓕᒻᒥᐅᑦ ᐅᖃᐅᓯᖃᖅᑐᑦ ᖃᓪᓗᓈᑎᑑᓐᖏᑦᑐᖅ ᐅᕝᕙᓘᓐᓃᑦ ᖃᓪᓗᓈᑎᑑᒡᒐᖅᑐᑦ 

ᐅᓗᕆᐊᓇᖅᑐᒦᓐᓂᖅᓴᐅᕗᑦ ᐊᒻᒪᓗ ᓴᖅᑭᕐᕕᐅᒍᓐᓇᖅᑐᑎᒃ ᐅᓂᒍᑕᐅᔪᓂᑦ 

ᐱᐅᓂᖅᐹᒃᑰᕆᐊᖃᕐᓂᕐᒧᑦ ᐋᓐᓂᐊᖅᑐᓕᕆᓗᑎᒃ ᐊᒻᒪᓗ ᐊᑐᐃᓐᓇᐅᑎᑎᓗᑎᒃ 

ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕈᑎᓂᑦ.  

ᐅᖃᐅᓯᐅᖃᑦᑕᖅᓯᒪᕗᑦ ᓇᓗᓇᐃᖅᓯᑦᑎᐊᖅᐳᑦ ᖃᓄᑎᒋ ᐃᓄᒃᑎᑐᑦ ᐊᒻᒪᓗ ᐅᐃᕖᑎᑐᑦ 

ᐅᖃᓪᓚᒍᓐᓇᖅᑐᑦ ᐊᐱᖅᓱᖅᑕᐅᓚᐅᖅᑐᑦ ᐅᑉᐱᕈᓱᓚᐅᖅᐳᑦ ᐱᒻᒪᕆᐅᓱᒋᑦᑎᓪᓗᑎᒃ 

ᐊᑐᐃᓐᓇᐅᕕᐅᒋᐊᖓ ᐋᓐᓂᐊᖅᑐᓕᕆᓂᕐᒥᑦ ᓇᒻᒥᓂᖅ ᐅᖃᐅᓯᕐᒥᓂᒃ ᐊᑐᕐᓗᑎᒃ. 

ᐊᔾᔨᒌᓐᖏᑦᑑᑎᓂᒃ ᐱᔾᔪᑎᖃᖅᑐᑎᒃ ᓲᕐᓗ ᐋᓐᓂᐊᓂᖏᓐᓄᑦ, ᐅᓗᕆᐊᓇᖅᑐᒦᒍᓐᓇᕐᓂᖏᓐᓄᑦ 

ᐅᕝᕙᓘᓐᓃᑦ ᐊᒃᓱᕈᕈᑎᖃᖃᑦᑕᖅᑐᓄᑦ ᐃᓛᓐᓂᒃᑯᑦ ᐋᓐᓂᐊᖅᑐᓕᕆᔭᖅ ᐃᓄᒃᑎᑑᕈᓐᓇᑦᑎᐊᖅᑐᖅ 

ᐊᒻᒪᓗ ᖃᓪᓗᓈᑎᑐᑦ, ᐅᕝᕙᓘᓐᓃᑦ ᐅᐃᕖᑎᑐᑦ ᐊᒻᒪᓗ ᖃᓪᓗᓈᑎᑐᑦ, ᓇᓗᓕᓲᖑᒻᒪᑕ ᓇᒻᒥᓂᖅ 

ᓇᓗᓇᐃᑦᑎᐊᕋᓱᒋᐊᖓ ᐅᖃᐅᓯᓪᓚᑦᑖᕆᓐᖏᑕᖓᒍᑦ ᐃᓚᖓᒍᑦ, ᐊᒻᒪᓗ ᑐᑭᓯᐊᓐᖏᓲᖑᓪᓗᑎᒃ 

ᐋᓐᓂᐊᖅᑐᓕᕆᔨᓂᒃ ᐅᕝᕙᓘᓐᓃᑦ ᓇᒻᒥᓂᖅ ᑐᑭᓯᓇᕈᓐᓃᖅᑎᑦᑐᑎᒃ.  

 

ᑕᒪᒃᑯᐊ ᐅᖃᓪᓚᖃᑎᒌᓐᓂᕐᒧᑦ ᐊᑲᐅᓐᖏᓕᐅᕈᑎᐅᔪᑦ ᐱᒻᒪᕆᐅᔪᒃᑯᑦ ᐊᑦᑐᐃᓂᖃᕈᓐᓇᖅᐳᑦ 

ᐋᓐᓂᐊᖅᑐᓕᕆᔭᐅᔪᒧᑦ ᐋᓐᓂᐊᖅᑐᓕᔭᐅᓐᖏᒃᑯᓂ ᐅᖃᐅᓯᕐᒥᓂᒃ ᐊᑐᕐᓗᓂ, ᐊᒻᒪᓗ 

ᑕᒻᒪᖅᑕᐅᔪᓐᓇᕐᒪᑦ ᑕᒻᒪᖅᑐᒃᑯᑦ ᑲᒪᒋᔭᐅᓕᕈᓐᓇᖅᑐᓂ. ᐅᖃᐅᓯᖃᑎᒌᓐᖏᓐᓂᕐᒧᑦ ᐅᓂᒍᑕᐅᕙᑦᑐᑦ 

ᐊᑦᑐᐃᓂᖃᕈᓐᓇᖅᐳᓪᓕ ᐋᓐᓂᐊᖅᑐᓕᔭᖅ ᐅᓗᕆᐊᓇᖅᑐᒦᒍᓐᓇᖅᑐᓂ ᐊᒻᒪᓗ ᐱᐅᓂᖅᐹᒃᑯᑦ 

ᑲᒪᒋᔭᐅᓐᖏᑦᑐᓂ ᐱᔨᑦᓯᖅᑕᐅᔪᖅ.  

ᐱᑐᐃᓐᓇᐅᓐᖏᑦᑐᓂᑦ ᐋᓐᓂᐊᖅᑐᓕᕆᔩᑦ ᐊᒻᒪᓗ ᓘᑦᑖᑦ ᖃᐅᔩᓐᓇᓲᖑᓐᖏᓚᑦ 

ᐋᓐᓂᐊᖅᑐᓕᕆᔭᖅ ᑐᑭᓯᒐᓗᐊᕐᒪᖔᖅ ᐅᖃᐅᓯᕆᔭᖏᓐᓂᑦ. ᖃᐅᔩᓐᓇᓲᖑᓐᖏᒻᒪᑕ 

ᖃᖓᑐᐃᓐᓇᒃᑯᑦ ᐋᓐᓂᐊᖅᑐᓕᕆᔭᐅᔪᑦ ᐅᕝᕙᓘᓐᓃᑦ ᐃᓚᒋᔭᖏᑦ ᑐᑭᓯᐊᑦᑎᐊᕈᓐᓃᖅᑎᓪᓗᒋᑦ 

ᖃᓄᐃᑦᑐᖃᕐᒪᖔᖅ. ᐅᖃᐅᓯᖃᖅᑎᓪᓗᒋᑦ ᐊᒃᓱᕈᕐᓇᖅᑐᒻᒪᕆᕕᓂᕐᒥᑦ ᐋᓐᓂᐊᖅᑐᒥᑦ, 

ᐋᓐᓂᐊᖅᑐᒧᑦ ᐅᖃᐅᔾᔭᐅᓚᐅᖅᐳᒍᑦ “ᑐᒃᓯᕋᓐᖏᒃᑲᓗᐊᖅᑐᑕ ᑕᐃᒃᓱᒪᓂ 

ᑐᓵᔨᖃᕆᐊᖃᖅᑐᒻᒪᕆᐳᓚᐅᖅᐳᒍᑦ.” ᐊᒥᓲᓂᖅᓴᐃᑦ ᐋᓐᓂᐊᕕᓕᐊᖅᑐᑦ ᖃᓪᓗᓈᑎᑐᑦ 

ᐅᖃᐅᓯᓪᓚᑦᑖᖃᓐᖏᑦᑐᑦ ᐃᓱᒫᓘᑎᖃᓲᖑᕗᑦ ᐃᓱᒪᓕᐅᑦᑎᐊᕋᓗᐊᕐᒪᖔᑕ. 

 

ᖃᐅᔨᓴᕈᑕᐅᔪᕕᓃᑦ ᖃᐅᔨᓴᖅᑕᐅᓚᐅᖅᑐᑦ ᓴᖅᑮᓚᐅᖅᐳᑦ ᑕᒃᑯᐊ ᖃᐅᔨᒪᑦᑎᐊᖅᑑᒐᓗᐊᑦ 

ᐃᓕᑕᕆᔭᐅᓯᒪᔪᒥᑦ ᐅᖃᐅᓯᕐᒥᑦ ᑐᑭᓯᐊᖃᑎᒌᒍᓐᓃᕈᓐᓇᖅᐳᑦ ᐋᓐᓂᐊᖅᑐᓕᕆᔭᐅᑎᓪᓗᒋᑦ 

ᐅᖃᓪᓚᖃᑎᒌᑦᑎᓪᓗᒋᑦ. ᐱᔪᒥᓇᓐᖏᓐᓂᖏᑦ ᐃᓚᖏᑦ ᖃᓄᐃᒍᑕᕕᓃᑦ ᐊᒻᒪᓗ ᖃᓄᑎᒋ 

ᓴᓐᖏᓂᖃᕐᒪᖔᖅ ᐃᓗᒥᒍᑦ, ᐃᓚᖓᒍᑦ, ᐊᑦᑐᐃᒍᓐᓇᖅᑐᖅ ᐅᖃᓪᓚᒍᓐᓇᕐᓂᕆᔭᖓᓂᑦ 

ᐅᖃᐅᓯᓪᓚᑦᑖᕆᓐᖏᑕᖓᓂᑦ.  

 

ᐃᒻᒪᖃ ᑐᓵᔨᖃᕆᐊᑐᒐᔭᓐᖏᓚᑦ ᒥᑭᔪᒧᑦ ᑕᑯᒃᓴᐅᔪᒧᑦ ᐱᓚᑦᑕᐅᑎᓪᓗᒍ, ᑭᓯᐊᓂᓕ 

ᐱᔾᔪᑎᖃᖅᑎᓪᓗᒋᑦ ᑐᑭᓯᐊᖃᑎᒌᒋᐊᖃᕐᓂᕐᒥᑦ ᐱᒻᒪᕆᐅᓂᖅᓴᐅᑎᓪᓗᒍ ᐊᒻᒪᓗ 

ᑲᒪᒋᔭᐅᒋᐊᖃᖅᑎᓪᓗᒍ, ᐋᓐᓂᐊᖅᑐᓕᕆᔭᖅ ᑐᓵᔨᖃᕆᐊᖃᕋᔭᖅᐳᖅ. ᐊᒻᒪᓗ ᓱᓕ, ᐅᖃᐅᓯᕐᓂᑦ 

ᐱᔾᔪᑎᖃᖅᓂᑐᓂᒃ13 ᐊᒻᒪᓗ ᐊᐱᖅᓱᖅᑕᐅᓂᐅᔪᓂᑦ, ᐃᓱᒪᓕᕆᓂᖅ ᐊᒻᒪᓗ ᑯᔭᖃᑦᑕᕐᓂᖅ 

ᐃᓕᑕᕆᔭᐅᓚᐅᖅᐳᑦ ᐋᓐᓂᐊᖅᑐᓕᕆᓂᕐᒧᑦ ᐃᓚᓕᐅᔾᔭᐅᓪᓗᑎᒃ ᐊᒻᒪᓗ ᑐᑭᓕᐅᖅᑕᐅᒋᐊᖃᖅᑐᑎᒃ 

ᐱᔨᑦᓯᕈᑕᐅᔪᑦ ᐊᖏᓂᖅᐸᐅᓪᓗᑎᒃ ᑕᑯᓐᓇᖅᑐᒋᑦ ᐃᓕᖅᑯᓯᑐᖃᖅᑎᒍᑦ ᐊᑐᖅᑕᐅᔪᑦ ᐊᒻᒪᓗ 

ᐅᑉᐱᕆᔭᐅᔪᑦ ᐃᑉᐱᓐᓂᐊᔭᒥᒍᓪᓗ, ᓴᖅᑮᓪᓗᑎᒃ ᐃᓗᓕᖃᖅᑐᑎᒃ 

ᐅᖃᓪᓚᖃᑎᒌᒍᑕᐅᒋᐊᖃᓚᐅᖅᑐᓂᑦ.  

 

ᖃᓄᐃᑦᑐᓂᑦ ᐋᓐᓂᐊᖅᑐᓕᕆᔾᔪᑕᐅᔪᓂᑦ ᑐᑭᓯᒋᐊᖃᖅᐸᑦ ᐋᓐᓂᐊᖅᑐᓕᕆᔪᑦ 

ᐅᓗᕆᐊᓇᖅᑐᒦᑦᑐᖃᕈᓐᓇᓕᖅᐸᑦ, ᑐᑭᓯᓇᒃᑲᔪᓐᖏᓚᖅ ᐋᓐᓂᐊᖅᑐᓕᕆᔨᒃᑯᑦ ᐅᖃᕈᓯᖏᓐᓂᑦ 

ᐊᒻᒪᓗ ᓇᓗᓇᐃᖅᓯᑦᑎᐊᕈᓐᓇᕋᑎᒃ ᐱᑕᖃᖁᔭᖏᓐᓂᑦ, ᑲᑉᐱᐊᒋᔭᖏᓐᓂᑦ, ᐋᓐᓂᐊᒋᔭᖏᓐᓂᑦ, 

ᐊᓯᖏᓐᓂᓪᓗ. ᐱᔭᕐᓂᖏᓐᓂᖅᓴᐅᕗᕐᓕ ᓴᖅᑮᒋᐊᖓ ᑕᒪᒃᑯᓂᖓ ᐃᓱᒪᒋᔭᐅᔪᓂᑦ ᐅᖃᐅᓯᕐᒥᑦ 

ᓇᒻᒥᓂᕆᓐᖏᑕᖓᓂᑦ ᐊᑐᕐᓗᓂ.  

 

ᐃᓕᓐᓂᐊᕈᑕᐅᓯᒪᔪᑦ ᐊᒻᒪᓗ ᖃᐅᔨᓴᕈᑕᐅᓯᒪᔪᑦ ᐅᖃᖅᓯᒪᕗᑦ ᐊᒥᓱᑦ ᐅᖃᓪᓚᒍᓐᓇᑦᑎᐊᓐᖏᑦᑐᑦ 

ᐊᑐᓗᐊᖃᑦᑕᓐᖏᓚᑦ ᓄᖅᑲᖓᑎᑦᑎᒐᓱᐊᓂᕐᒧᑦ ᐊᑐᖅᑕᐅᓲᓂᑦ, ᐅᕝᕙᓘᓐᓃᑦ 

ᐱᔨᑦᓯᖅᑕᐅᓐᖏᑦᑎᐊᒻᒪᕆᒍᒪᓪᓗᑎᒃ ᑐᓵᔨᑕᖃᖅᑎᓐᓇᒍ. ᓇᓚᐅᑦᑖᖅᑕᐅᓯᒪᔪᑦ ᒪᓕᒋᐊᖃᖅᐳᑦ 

                                                      
13 ᓯᑏᕙᓐᔅ 1993b; ᑑᓪᒪᓐ, 1996; ᔮᒃᓴᓐ, 1998; ᕙᐃᑕᓐᑯᐊᑦ ᐊᒻᒪᓗ ᔭᐃᑯᑉᔅ, 2000, ᐅᖃᖅᓯᒪᔭᖏᑦ ᓰᓚ 

ᕙᐅᐊᓐ. ᐅᖃᐅᓯᖃᑎᒌᓐᖏᑦᑐᓄᑦ ᐅᓂᒍᑕᐅᕙᑦᑐᑦ ᐋᓐᓂᐊᖅᑐᓕᕆᓂᕐᒥᑦ, ᐋᑐᕚ, ᑲᓇᑕᒥ ᐋᓐᓂᐊᖅᑐᓕᕆᔨᒃᑯᑦ, 

2001, ᒪᑉᐱᖅᑐᒐᖓ 34. 

ᒫᓐᓇᓕᓴᐅᔪᓂᑦ ᐱᔨᑦᓯᕐᓂᐅᔪᓂᑦ ᐊᑐᖅᑕᖏᓐᓂᑦ ᐊᑕᐅᓯᕐᒥ ᐋᓐᓂᐊᕕᒻᒥᑦ 

ᐊᑦᑎᓕᕆᐊᕈᑕᒻᒪᕆᐅᒍᓐᓇᖅᑐᓂ ᐱᑕᖃᖁᔭᓪᓚᑦᑖᓂᑦ14. 

 

3.2 ᐅᖃᐅᓯᖃᑎᒌᓐᖏᓐᓂᕐᒧᑦ ᐅᓂᒍᑕᐅᕙᑦᑐᑦ ᐊᒻᒪᓗ ᐋᓐᓂᐊᖅᑐᓕᕆᓂᖅ 

ᓄᓇᕗᒻᒥ ᐊᒥᓲᕗᑦ ᐊᒃᓱᕈᕈᑕᐅᕙᑦᑐᑦ ᐋᓐᓂᐊᖅᑐᓕᕆᓂᕐᒥᑦ, ᐊᒻᒪᓗ ᐃᓚᓕᐅᑎᓪᓗᒋᑦ ᑕᒪᒃᑯᓄᖓ 

ᐱᒻᒪᕆᐅᓂᖏᓐᓄᑦ ᐊᑐᐃᓐᓇᐅᑎᑦᑎᓂᕐᒥᑦ ᐃᓄᒃᑎᑐᑦ ᐊᒻᒪᓗ ᐅᐃᕖᑎᑐᑦ ᐱᔨᑦᓯᕈᑎᓂᑦ ᓇᒻᒥᓂᖅ 

ᐅᖃᐅᓯᕐᒥᓂᒃ ᐊᑐᕐᓗᑎᒃ, ᐅᓗᕆᐊᓇᖅᑐᒦᖁᓇᒋᑦ ᓇᒻᒥᓂᖅ, ᐱᐅᓂᖅᐹᒃᑯᑦ ᐋᓐᓂᐊᖅᑐᓕᕆᔭᐅᖁᓪᓗᒋᑦ 

ᐊᔾᔨᒌᑎᑦᑎᔪᒃᑯᑦ ᑕᐃᒫᑦᑕᐅᖅ ᖃᓪᓗᓈᓄᑦ ᐱᔨᑦᓯᖅᐸᒻᒪᑕ ᐊᒻᒪᓗ ᒪᓕᖁᓪᓗᒋᑦ ᑭᒃᑯᑐᐃᓐᓇᐃᑦ 

ᐅᖃᓪᓚᒍᓐᓇᕐᓂᖏᓐᓄᑦ ᐱᔪᓐᓇᐅᑎᖏᑦ. ᑲᓇᑕᒥ ᐋᓐᓂᐊᖅᑐᓕᕆᓂᕐᒧᑦ ᐊᖏᕈᑦ ᐅᖃᖅᓯᒪᖅ 

ᑲᓇᑕᒥᐅᓕᒫᑦ ᐊᔾᔨᒌᑦᑐᒥᑦ ᐋᓐᓂᐊᖅᑐᓕᕆᔭᐅᒋᐊᖃᖅᐳᑦ.  

ᒪᓕᑦᑐᒋᑦ ᖃᐅᔨᓴᖅᑕᐅᓚᖅᑐᑦ ᑕᒪᑐᒪ ᒥᒃᓵᓄᑦ, ᐅᖃᐅᓯᓕᕆᓂᖅ ᐊᒻᒪᓗ ᐃᓕᖅᑯᓯᑐᖃᓕᕆᓂᖅ 

ᐱᐅᓂᖅᐹᒃᑯᑦ ᐱᔨᑦᓯᕋᕈᑕᐅᓐᖏᑐᐃᓐᓇᕆᐊᖃᕐᒪᑦ. ᓯᐅᕋ ᕙᐅᐃᓐ ᓇᓗᓇᐃᖅᓯᓚᐅᖅᐳᖅ ᐃᒫᒃ: 

“ᐋᓐᓂᐊᖅᑐᓕᕆᔾᔪᑏᑦ ᐊᒻᒪᓗ ᓈᒻᒪᓪᓗᑎᒃ ᐱᑕᖃᖁᔭᐅᔪᓄᑦ ᐋᓐᓂᐊᖅᑐᓕᕆᔭᐅᕙᑦᑐᓄᑦ ᐃᓚᖏᓐᓄᓪᓗ, 

ᐃᓕᑕᖅᓯᓗᑎᒃ ᐊᒻᒪᓗ ᖃᓄᐃᒋᐊᕈᑎᖃᕐᓗᑎᒃ ᐅᕕᓂᖃᑎᒌᓐᖏᑦᑐᑦ, ᐃᓕᖅᑯᓯᑐᖃᑎᒌᓐᖏᑦᑐᑦ, 

ᐅᖃᐅᓯᖃᑎᒌᓐᖏᑦᑐᑦ, ᐃᓕᓐᓂᐊᖅᓯᒪᓐᖏᑦᑐᑦ ᐊᒻᒪᓗ ᐃᓅᓯᖏᓐᓂ ᒪᑭᒪᒐᓱᐊᕐᓂᖏᒍᑦ ᓄᓇᓕᖏᑕ 

ᐃᓗᐊᓂ.”15 

ᐊᔾᔨᒌᑎᑦᑎᔪᒥᑦ ᐃᓅᓯᖃᖅᑐᑦ ᐃᓕᑕᖅᓯᕗᑦ ᐊᒻᒪᓗ ᐊᑐᑦᑎᐊᖅᑐᑎᒃ ᐱᔪᓐᓇᐅᑎᖏᓐᓂᑦ ᓄᓇᖃᖅᑐᓕᒫᑦ 

ᐋᓐᓂᐊᖅᑐᓕᕆᔭᐅᓂᐊᖅᑎᓪᓗᒋᑦ ᐊᒻᒪᓗ ᖃᐅᔨᒪᒋᐊᖅᑐᑎᒃ ᑲᒪᒋᔭᐅᔪᑦ ᐊᔾᔨᒌᑎᑕᐅᒐᓗᐊᕐᒪᖔᑕ, 

ᑭᓇᐅᒐᓗᐊᖅᐸᑦ ᐅᕝᕙᓘᓐᓃᑦ ᑭᓱᒨᒐᓗᐊᖅᐸᑦ ᑲᒪᒋᔭᐅᔾᔪᑎᖓ. ᑕᐃᒪᐃᒍᓐᓇᖁᓪᓗᒋᑦ, ᐋᓐᓂᐊᖅᑐᓕᕆᔩᑦ 

ᐱᔨᑦᓯᕈᑎᖏᑦ ᐊᑐᐃᓐᓇᐅᒋᐊᖃᖅᐳᑦ ᐊᒻᒪᓗ ᐋᓐᓂᐊᖅᑐᓕᕆᔭᐅᔪᓕᒫᑦ ᐅᖃᓪᓚᖃᑎᖃᕈᓐᓇᕆᐊᖃᖅᐳᑦ 

(ᑐᑭᓯᐊᓗᑎᒃ ᐊᒻᒪᓗ ᑐᑭᓯᔭᐅᓗᑎᒃ) ᐋᓐᓂᐊᖅᑐᓕᕆᔪᓄᑦ. ᐊᓯᖏᑦ ᐃᓱᒪᒃᓴᖅᓯᐅᕈᑕᐅᒋᐊᓖᑦ ᐃᓚᖃᖅᐳᑦ 

ᐋᓐᓂᐊᕕᓕᐊᖃᑦᑕᖅᑐᓂᒃ ᐱᔨᑦᓯᕐᓂᕐᓄᑦ, ᑐᐊᕕᕐᓇᖅᑐᓕᕆᔭᐅᔪᓄᑦ, ᑎᑎᖅᑲᓄᑦ ᓇᓗᓇᐃᒃᑯᑎᓄᑦ, 

ᐃᓯᖅᑐᑦ ᐊᑎᓕᐅᖅᑕᐅᓂᖏᓐᓄᑦ, ᑎᑎᕋᖅᑕᐅᔪᕕᓂᕐᓂᑦ, ᑕᒪᒃᑯᐊ ᐃᑲᔫᑎᖃᕈᓐᓇᕐᒪᑕ 

ᐊᑐᐃᓐᓇᐅᕕᐅᓂᕐᒧᑦ ᐋᓐᓂᐊᖅᑐᓕᕆᔭᐅᓗᑎᒃ. 

ᑲᓇᑕᒥ ᐋᓐᓂᐊᖅᑐᓕᕆᓂᕐᒥᑦ ᓴᐳᔾᔨᔩᑦ ᑲᑐᔾᔨᖃᑎᒌᖓᑦ ᐅᖃᖅᓯᒪᕗᖅ ᑐᓴᐅᒪᖃᑎᒌᓐᓃᑦ 

ᐱᔾᔪᑕᐅᓂᖅᐸᐅᒋᐊᖓ ᐃᖅᑲᖅᑐᖅᑕᐅᑎᑕᐅᕙᑦᑐᓂᒃ ᐃᓚᒋᔭᐅᔪᖁᑎᒥᓐᓄᑦ; ᐊᓯᖏᑦ ᖃᓄᐃᒍᑕᐅᔪᓂᑦ 

ᐱᔾᔪᑎᖃᖅᐳᑦ ᐱᓂᕐᓗᑦᑕᕕᓂᕐᓄᑦ ᐱᔾᔪᑕᐅᔪᑦ ᑭᖑᕙᕆᐊᖅᑕᐅᖃᑦᑕᕐᓂᖏᓐᓄᑦ ᐊᒻᒪᓗ 

ᖃᐅᔨᓴᖅᑕᐅᑎᓪᓗᒋᑦ ᑕᒻᒪᖅᑕᐅᖃᑦᑕᕐᓂᖏᓐᓄᑦ, ᑕᒪᓐᓇ ᐱᔾᔪᑎᖃᓗᐊᖅᑐᒋᔭᐅᕗᖅ 

ᐅᖃᐅᓯᖃᑎᒌᓐᖏᑦᑐᓄᑦ ᐅᓂᒍᑕᐅᕙᑦᑐᖅ ᑕᕝᕙᐅᓂᖓᓄᑦ16.  

                                                      
14 ᓯᐅᕋ ᕙᐅᐊᓐ, ᐅᖃᐅᓯᖃᑎᒌᓐᖏᓂᕐᒧᑦ ᐅᓂᒍᑕᐅᕙᑦᑐᑦ ᐋᓐᓂᐊᖅᑐᓕᕆᓂᕐᒥᑦ, ᐋᑐᕚ, ᑲᓇᑕᒥ 

ᐋᓐᓂᐊᖅᑐᓕᕆᔨᒃᑯᑦ, 2001, ᒪᑉᐱᖅᑐᒐᖓ 35. 
15 ᓯᐅᕋ ᕙᐅᐃᓐ, ᓇᓗᓇᐃᖅᓱᐃᓂᖅ ᐃᓕᖅᑯᓯᑐᖃᒃᑯᑦ ᐊᔪᓐᖏᓐᓂᑦ ᓱᕈᓯᕐᓄᑦ ᐋᓐᓂᐊᖅᑐᓕᕆᓂᕐᒥᑦ, ᐋᑐᕚ, 2000.  
16 ᑲᓇᑕᒥ ᐋᓐᓂᐊᖅᑐᓕᕆᓂᕐᒧᑦ ᓴᐳᔾᔨᔩᑦ ᑲᑐᔾᔨᖃᑎᒌᖓᑦ, [https://oplfrpd5.cmpa-acpm.ca/home]. 



 

48       ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015 

 

ᐊᖏᕈᑕᐅᓲᖑᕗᖅ ᐱᐅᓂᖅᐸᐅᒋᐊᖓ ᑐᓴᐅᒪᖃᑎᒌᒍᑎᓂᑦ ᐋᓐᓂᐊᖅᑐᓕᕆᔪᑦ ᐊᒻᒪᓗ 

ᐋᓐᓂᐊᖅᑐᓕᕆᔭᐅᔪᑦ ᐅᖃᐅᓯᖃᑎᒌᑦᑎᓪᓗᒋᒃ. ᑕᐃᒪᐃᒃᑲᓗᐊᖅᑎᓪᓗᒍ, ᐃᓚᖏᑦ 

ᑐᓵᔨᖃᕆᐊᖃᖃᑦᑕᕐᓂᐊᖅᐳᑦ ᐃᓚᖏᑦ ᐋᓐᓂᐊᖅᑐᓕᕆᔭᐅᔪᑦ.  

ᐅᖃᓪᓚᒍᓐᓇᑦᑎᐊᕐᓂᖅ ᐊᒻᒪᓗ ᐃᓕᖅᑯᓯᑐᖃᖅᓱᕐᓂᖅ ᐱᒻᒪᕆᐅᕗᖅ ᐱᔾᔪᑎᒋᓪᓗᒍ:  

 ᐊᔾᔨᒌᑎᑦᑎᔾᔪᑕᐅᒻᒪᑦ ᐊᑐᐃᓐᓇᐅᑎᑦᑎᕕᐅᓂᕐᒥᑦ 

ᐋᓐᓂᐊᖅᑐᓕᕆᔭᐅᓕᕋᑖᖅᑐᓄᑦ; 

 ᐊᔾᔨᒌᓐᖏᓐᓂᐅᕙᑦᑐᓂᑦ ᐊᔾᔨᒌᓕᖅᑎᑦᑎᒃᑲᓐᓂᖁᑕᐅᒍᓐᓇᕐᒪᕐ 

ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕈᑎᓂᑦ; 

 ᐊᑦᑐᐃᓂᖃᖅᑐᓂ ᐋᓐᓂᐊᖅᑐᓕᕆᓂᕐᒥᑦ ᐃᓕᖅᑯᓯᑐᖃᖃᐅᖅᑐᓂᒃ 

ᐊᔾᔨᒌᓐᖏᑦᑐᓂᑦ; 

 ᐊᑐᖅᑕᐅᓪᓗᓂ ᐊᓯᔾᔨᖅᐸᓪᓕᐊᓂᖏᓐᓄᑦ ᓇᑭᑐᐃᓐᓈᖅᑑᑕᐅᓪᓗᑎᒃ 

ᓄᓇᕗᒻᒥ, ᐊᔾᔨᒌᓐᖏᑦᑑᑎᕈᖅᐸᓪᓕᐊᑐᐃᓐᓇᖅᑐᑎᒃ ᓄᓇᓕᒻᒥᐅᖏᑦ.  

 

3.3 ᐊᑦᑐᐃᓂᖏᑦ ᐅᖃᐅᓯᖃᑎᒌᓐᖏᓐᓂᕐᒧᑦ ᐅᓂᒍᑕᐅᕙᑦᑐᑦ 

 

3.3.1. ᐊᑦᑐᐃᓃᑦ ᑕᕝᕗᖓᓪᓗᐊᖅ ᐋᓐᓂᐊᖅᑐᓕᕆᓂᕐᒥᑦ   

 

ᐊᐱᖅᓱᖃᑦᑕᕐᓂᕆᓚᐅᖅᑕᑎᓐᓂ ᑎᑎᖅᑲᐃᑦ ᑐᓂᔭᐅᓚᐅᖅᑐᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗᑕᒪᑐᒥᖓ ᐅᖃᐅᓯᖃᖅᑐᑦ ᐅᕙᑦᑎᓐᓄᑦ ᖃᐅᔨᔾᔪᑕᐅᔪᓐᓇᕐᒪᑕ 

ᐅᖃᐅᓯᖃᑎᒌᓐᖏᓂᕐᒧᑦ ᐅᓂᒍᑕᐅᕙᑦᑐᑦ ᐃᖅᑯᓪᓕᐅᑕᐅᖏᓐᓇᕐᒪᑕ ᐅᓂᒍᑕᐅᔪᒻᒪᕆᐅᕙᑦᑐᓂ, 

ᐱᒻᒪᕆᐅᖅᑰᖅᑐᓂ ᐅᓂᒍᑕᐅᕙᑦᑐᓂᑦ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕐᓂᐅᕙᑦᑐᓂᑦ.  

 

ᓇᓗᓇᐃᖅᓱᑦᑎᐊᕐᓂᖅᓴᕆᓗᒍ, ᒪᓕᑦᑐᒋᑦ ᑕᒪᒃᑯᐊ ᖃᐅᔨᓴᕐᓂᐅᓚᐅᖅᑐᑦ ᐊᒻᒪᓗ 

ᖃᐅᔨᓴᕐᓂᕕᓂᑦᑎᓐᓂᑦ ᖃᐅᔨᔭᐃᑦ, ᐅᖃᐅᓯᖃᑎᒌᓐᖏᓐᓂᕐᒧᑦ ᐅᓂᒍᑕᐅᕙᑦᑐᑦ ᐅᑯᓂᖓ 

ᐊᑦᑐᐃᓂᖃᕐᒪᑕ:  

 

 ᐱᐅᓂᖅᐹᒃᑯᑦ ᑲᒪᑦᑎᐊᕐᓂᖅ: ᐅᖃᐅᓯᖃᑎᒌᓐᖏᓐᓂᕐᒧᑦ ᐅᓂᒍᑕᐅᕙᑦᑐᑦ  

ᐱᔾᔪᑕᐅᔪᓐᓇᖅᐳᖅ ᖃᐅᔨᓴᖅᑕᐅᔪᒥᑦ ᑕᒻᒪᕈᑕᐅᔪᓐᓇᖅᑐᓂ, ᐋᓐᓂᐊᖅᑐᓕᕆᔭᕐᓄᑦ 

ᑕᒻᒪᕈᑕᐅᓗᓂ, ᐊᑯᓂᐅᔪᖅ ᑭᖑᕙᕆᐊᕈᑕᐅᓗᓂ ᐊᒻᒪᓗ ᑖᒃᑯᓂᖓᐅᓐᖏᑦᑐᖅ 

ᐄᔭᒐᖅᑖᖅᑎᑕᐅᒃᑲᔪᑦᑐᑎᒃ ᐋᓐᓂᐊᓚᑦᑎᓂᖏᓐᓄᑦ. ᐋᓐᓂᐊᖅᑐᓕᕆᔭᐅᔪᖅ 

ᓴᐳᔾᔭᐅᖏᓐᓂᖅᓴᐅᕗᖅ ᐊᒻᒪᓗ ᐅᓗᕆᐊᓇᖅᑐᒦᓐᓂᖅᓴᐅᓪᓗᓂ ᐋᓐᓂᐊᖅᑐᓕᕆᔨ-

ᐋᓐᓂᐊᖅᑐᓕᕆᔭᖅ ᐅᖃᓪᓚᖃᑎᒌᑦᑎᐊᕈᓐᓇᖏᑉᐸᑎᒃ, ᐊᑦᑐᐃᓂᖃᓕᖅᑐᓂ ᐱᐅᓂᖅᐹᒃᑯᑦ 

ᑲᒪᒋᐊᖃᕐᓂᕐᒥᑦ.  

 



 

ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015  49 

 

ᐅᖃᐅᓯᖃᑎᒌᓐᖏᓐᓂᕐᒧᑦ ᐅᓂᒍᑕᐅᕙᑦᑐᑦ ᐱᔾᔪᑕᐅᒍᓐᓇᕆᕗᑦ ᐊᑯᓂᐅᓂᖅᓴᖅ 

ᐋᓐᓂᐊᕕᒻᒦᓕᕐᓗᑎᒃ ᐅᑕᖅᑭᑯᑖᓐᓂᖅᓴᐅᓕᕐᓗᑎᒃ ᐃᓂᒃᓴᓕᐅᖅᓯᒪᔪᑦ ᐅᕝᕙᓘᓐᓃᑦ 

ᑐᐊᕕᕐᓇᖅᑐᒃᑯᑦ ᑕᑯᔭᐅᒋᐊᓖᑦ.  

 

 ᐋᓐᓂᐊᖅᑐᓕᕆᔭᐅᒋᐊᕐᖓᓕᕋᑖᖅᑎᓪᓗᒋᑦ: ᑭᒃᑯᑐᐃᓐᓇᐃᑦ ᐊᒃᓱᕈᕈᑎᖃᖅᑐᒻᒪᕆᐅᑉᐸᑕ 

ᓯᕗᓪᓕᖅᐹᒥ ᐋᓐᓂᐊᕕᓕᐊᖅᑎᓪᓗᒋᑦ ᐊᔾᔨᒌᓐᖏᑦᑐᓄᑦ ᐱᔨᑦᓯᖅᑕᐅᓪᓗᑎᒃ, 

ᐱᔾᔪᑎᖃᕈᓐᓇᖅᐳᖅ ᑭᖑᕙᖅᑐᒃᑯᑦ ᑲᒪᒋᔭᐅᓂᖏᓐᓄᑦ ᐅᕝᕙᓘᓐᓃᑦ ᐃᓚᖏᓐᓂᑦ 

ᐋᓐᓂᐊᖅᑐᓕᕆᔭ.ᐅᖃᑦᑕᕆᐊᓕᓐᓄᑦ ᑲᒪᒋᔭᐅᓐᖏᒍᑕᐅᔪᓐᓇᖅᑐᓂ. ᑕᒪᒃᑯᐊᖑᕗᑦ 

ᓯᕗᓪᓕᖅᐹᒥ ᑲᒪᒐᔭᖅᑐᑦ: ᐊᓪᓚᑦᑎ, ᐃᓂᒃᓴᓕᐅᕐᓃᑦ, ᐊᑎᓕᐅᖅᑎᑕᐅᓃᑦ ᐃᓯᕋᑖᖅᑎᓪᓗᑎᑦ, 

ᑐᑭᓯᒋᐊᕈᑏᑦ ᑭᓱᓂᒃ ᐱᔨᑦᓯᕈᑎᖃᕐᒪᖔᑕ. ᐊᐱᖅᓱᕐᓗᓂ ᐊᐱᖅᑯᑕᐅᓲᓂᑦ ᓲᕐᓗ 

ᓇᒧᓐᖓᕆᐊᖓ, ᑭᓇᒥᒃ ᑲᑎᓯᓂᐊᕆᐊᖓ, ᖃᓄᐃᒋᐊᖓ ᐊᐅᖏᖅᑕᐅᒋᐊᖃᕐᓂᐊᖅᐸᑦ ᐊᒻᒪᓗ 

ᐊᓯᖏᓐᓂᑦ ᖃᐅᔨᓴᖅᑕᐅᔾᔪᑎᓂᒃ, ᑕᒪᒃᑯᐊ ᐅᓂᒍᑕᐅᓲᖑᒋᕗᑦ. ᐊᓯᖏᑦᑕᐅᖅ ᐅᖄᓚᐅᑏᑦ 

ᐊᒻᒪᓗ ᓂᐱᓕᐅᕈᑏᑦ ᐃᓘᓐᓇᓕᒫᖏᓐᓄᑦ ᑐᑭᓯᓇᓐᖏᒻᒪᑕ ᖃᓄᖅ ᕿᒪᐃᒋᐊᖓ 

ᓂᐱᓕᐅᖅᑕᕐᓂᑦ ᐅᖃᐅᓯᕐᒥᑦ ᐊᑐᕈᒪᔭᕐᓂᑦ ᐃᓕᑕᕆᔭᐅᓯᒪᔪᒥᑦ ᐊᑐᕐᓗᑎᑦ. ᑕᒪᒃᑯᐊᓕ 

ᐅᓂᒍᑕᐅᕙᑉᐳᑦ ᓴᖅᑭᖐᓐᓇᓕᖅᑐᑎᒃ ᖃᐅᔨᓴᖅᑕᐅᓂᕆᒋᐊᓕᖓᓄᑦ ᐊᒻᒪᓗ 

ᑲᒪᒋᔭᐅᕕᒋᒋᐊᓕᖓᓄᑦ.  

 

 ᑲᓐᖑᓇᖅᑐᓕᕆᓂᕐᒧᑦ: ᓇᐅᒃᑯᑐᐃᓐᓇᖅ ᒪᓕᓐᖏᑦᑐᑦ ᑲᓐᖑᓇᖅᑐᓕᕆᓂᕐᒥᑦ 

ᐊᑦᑐᐃᓂᕐᓗᑐᒻᒪᕆᐅᒍᓐᓇᖅᐳᑦ ᐋᓐᓂᐊᕐᕕᓕᐊᖅᓯᒪᔪᓄᑦ. ᐊᑐᖃᑦᑕᖅᑎᓪᓗᒋᑦ 

ᐃᓕᓐᓂᐊᖅᑎᑕᐅᓯᒪᓐᖏᑦᑐᓂᑦ, ᑐᓵᔨᐅᑲᐃᓐᓇᖅᑐᓂᑦ (ᐃᓚᔮᖏᑦ, ᐱᖃᓐᓇᕆᔭᖏᑦ, ᓇᒻᒥᓂᖅ 

ᐃᑲᔪᕈᒪᔪᑦ, ᑕᖅᑳᓐᖔᖅᑐᑦ, ᓴᓇᔩᑦ, ᐋᓐᓂᐊᕐᕕᒻᒥ ᐃᓪᓕᕈᓯᖃᑏᑦ, ᐋᓐᓂᐊᕐᕕᒻᒥ 

ᐃᖅᑲᓇᐃᔭᖅᑎ, ᐊᓯᖏᑦ) ᐱᔾᔪᑎᖃᓕᕈᓐᓇᕐᒪᑦ ᑲᓐᖑᓇᖅᑐᓕᕆᓂᕐᒥᑦ. ᑕᒪᒃᑯᐊ 

ᐃᓕᓐᓂᐊᖅᑎᑕᐅᓯᒪᓐᖏᑦᑐᑦ ᑐᓵᔩᑦ ᐅᓗᕆᐊᓇᖅᑐᒦᑎᑦᑎᕗᑦ ᑐᓵᔨᓪᓚᑦᑖᖑᓐᖏᓐᓂᖏᓐᓄᑦ, 

ᑭᓯᐊᓂᓗ ᑐᑭᖏᓐᓂᑦ ᑕᒻᒪᑐᐃᓐᓇᕆᐊᖃᖅᐳᖅ ᐃᓚᑯᒥ ᐅᖃᕈᓂ ᐅᕝᕙᓘᓐᓃᑦ 

ᓄᖅᑲᖅᑎᑦᑎᒐᓱᐊᕈᓂ ᐱᓕᕆᐊᖑᒐᓱᐊᖅᑐᒥᑦ, ᐅᓗᕆᐊᓇᓕᖅᑎᑦᑎᒃᑲᓐᓂᖅᑐᓂ 

ᑕᒻᒪᖅᑕᐅᒍᓐᓇᖅᑐᓂ ᖃᐅᔨᓴᖅᑕᐅᑎᓪᓗᒍ ᐊᒻᒪᓗ ᑖᒃᓱᒥᖓᐅᓐᖏᑦᑐᖅ ᖃᐅᔨᓴᖔᕈᓐᓇᖅᑐᓂ. 

ᐅᑉᐱᕈᓱᓐᓂᖃᕈᓐᓃᕈᑕᐅᒍᓐᓇᖅᑐᓂᓗ ᐋᓐᓂᐊᖅᑐᓕᕆᓂᐅᑉ ᐋᖅᑭᒃᓯᒪᓂᖓᓂ ᑕᖅᑲᒃᑯᓄᖓ.  

 

 ᐱᔾᔪᑎᒋᓪᓗᒍ ᐱᓕᕆᔾᔪᓯᖏᑦ ᐊᒻᒪᓗ ᓴᖅᑭᔮᖅᑎᑦᑎᓂᖏᑦ ᐱᔨᑦᓯᕈᑎᓂᑦ: ᐱᔾᔪᑎᒋᓪᓗᒋᑦ 

ᐃᖅᑲᓇᐃᔭᖅᑎᒻᒪᕇᑦ ᐱᓕᕆᔾᔪᓯᖏᑦ ᑐᑭᖃᖅᐳᖅ ᑐᓂᔭᐅᔪᓐᓇᕐᓂᕐᒥᑦ ᑐᑭᓯᔭᐅᑦᑎᐊᖅᓯᒪᔪᑦᒥ 

ᐊᖏᕈᒻᒥᑦ ᐊᒻᒪᓗ ᐊᑐᖅᑕᐅᑦᑎᐊᕋᓗᐊᕐᒪᖔᖅ ᑲᓐᖑᓇᖅᑐᓕᕆᓂᖅ. ᑭᓯᐊᓂᓕ, 

ᒪᑐᐃᖓᑦᑎᐊᖅᑐᒃᑯᑦ ᐊᒻᒪᓗ ᑐᓴᐅᒪᖃᑎᒌᖏᓐᓇᖅᑐᒃᑯᒃ ᐊᑐᖅᑎᓪᓗᒋᑦ ᐱᒻᒪᕆᐅᕗᖅ 

ᑐᑭᓯᐊᑦᑎᐊᖅᑐᒃᑯᑦ ᐊᖏᕈᑎᖃᖁᓪᓗᒋᑦ. ᐋᓐᓂᐊᖅᑐᓕᕆᔭᐅᔪᖅ ᐊᒻᒪᓗ ᐋᓐᓂᐊᖅᑐᓕᕆᔪᖅ 

ᐅᖃᐅᓯᖃᑎᒌᓐᖏᑉᐸᑎᒃ ᐅᓂᒍᑎᑕᖃᓕᑲᐅᑎᒋᓲᖑᕗᖅ ᓇᓗᓇᐃᖅᓯᕕᐅᑎᓪᓗᒍ 

ᐋᓐᓂᐊᖅᑐᓕᕆᔭᖅ ᖃᓄᐃᒻᒪᖔᖅ ᐊᒻᒪᓗ ᖃᓄᐃᑦᑐᓂᑦ ᐊᑐᕈᒪᔭᖏᓐᓂᑦ ᓂᕈᐊᕈᓐᓇᕐᒪᖔᖅ. 

ᐋᔩᖃᑎᒌᑦᑎᓪᓗᒋᑦ ᐱᔾᔪᑎᖃᖅᑐᓂᒃ ᐊᑐᕆᐊᖃᕐᓂᖏᓐᓂᑦ ᐱᓕᕆᔾᔪᓯᕐᓄᑦ ᐊᑐᐊᒐᕐᓂᑦ, 

ᐊᑦᑐᐃᔪᓐᓇᖅᐳᖅ ᐱᐅᓂᖅᐹᒃᑯᑦ ᐋᓐᓂᐊᖅᑐᓕᕆᔭᐅᒋᐊᖃᕐᓂᕐᒥᑦ. ᑲᒪᒋᔭᐅᔪᖃᕈᓐᓇᕐᒪᑦ 

ᑕᐃᒫᑎᑐᑦ ᐊᔾᔨᒌᑎᑦᑎᖏᑦᑐᒥᑦ ᐊᓯᖏᑎᑐᑦ ᐋᓐᓂᐊᕐᕕᓕᐊᖅᐸᑦᑐᓄᑦ, ᓴᐳᔾᔭᐅᖏᑎᓪᓗᒋᑦ 

ᐋᓐᓂᐊᖅᑐᓕᕆᔭᐅᑉ ᑲᓐᖑᓇᖅᑐᓕᕆᔾᔪᑎᖏᑦ, ᐊᒻᒪᓗ ᖃᐅᔨᒪᒋᐊᕈᑕᐅᔪᓐᓇᕐᒪᑦ 

ᑐᑭᓯᑦᑎᐊᕋᒪᐊᕐᒪᖔᑕ ᐊᖏᕈᑎᖃᕐᓂᖓᓂ ᑲᒪᒋᔭᐅᔾᔪᑎᒋᓂᐊᖅᑕᖏᓐᓄᑦ. 

ᐃᖅᑲᓇᐃᔭᖅᑎᒻᒪᕆᑦᑎᑐᑦ ᐊᑐᖅᑕᐅᒋᐊᓖᑦ ᐊᑐᐊᒐᐃᑦ ᒪᓕᑦᑕᐅᓂᖏᑦᑎᓪᓗᒋᑦ, 

ᐅᓗᕆᐊᓇᖅᑐᒦᒃᑲᓂᖅᑎᑦᑎᕗᑦ ᐃᖅᑲᖅᑐᐃᕕᒃᑯᑎᒎᕈᑕᐅᔪᓐᓇᖅᑐᑎᒃ. . 

 

ᑎᑎᕋᖅᑕᐅᔪᕕᓃᑦ ᐱᒻᒪᕆᐅᒋᕗᑦ ᐊᒻᒪᓗ ᐋᓐᓂᐊᖅᑐᓕᕆᔭᖅ ᑐᑭᓯᒍᓐᓇᕆᐊᖃᖅᑐᓂ 

ᑕᑕᑎᒐᕐᓂᑦ ᐊᑎᓕᐅᖅᑕᖏᓐᓂᑦ. ᖃᐅᔨᓴᕐᓇᐅᑎᓪᓗᒍ, ᐊᖏᕈᑎᖃᕐᓂᕐᒧᑦ ᑕᑕᑎᒐᖅ 

ᖃᓪᓗᓈᑎᑐᐃᓐᓇᖅ ᑎᑎᕋᖅᓯᒪᓚᐅᖅᐳᖅ.  

 

 ᐱᔾᔪᑎᖃᖅᑐᖅ ᐊᑐᐃᓐᓇᐅᕕᓂᐅᓂᕐᒥᑦ ᐃᓱᒪᓕᕆᓂᕐᒧᑦ ᐋᓐᓂᐊᖅᑐᓕᕆᔭᕐᓄᑦ 

ᐱᔨᑦᓯᕈᑎᓂᑦ ᐊᒻᒪᓗ ᐃᑲᔪᖅᑎᓂᑦ: ᐅᖃᐅᓯᖃᑎᒌᓐᖏᓐᓂᕐᒧᑦ ᐅᓂᒍᑕᐅᕙᑦᑐᑦ 

ᐅᓂᒍᑕᒻᒪᕆᐅᕙᑉᐳᖅ ᐃᓱᒪᓕᕆᔭᐅᒋᐊᓕᓐᓄᑦ, ᐱᓗᐊᖅᑐᒥᑦ ᑎᒥᒃᑯᑦ ᓴᖅᑭᔮᖅᑐᒃᑯᑦ 

ᓇᓗᓇᐃᕈᑕᐅᔪᓐᓇᖅᑐᑦ ᐊᔾᔨᒌᓐᖏᑦᑑᑕᐅᒻᒪᑕ ᐃᓕᖅᑯᓯᑐᖃᑎᒌᓐᖏᑦᑐᓂᑦ ᐊᒻᒪᓗ 

ᐱᓕᕆᐊᖃᖅᑎᓪᓗᑕ ᐱᔪᒥᓇᓐᖏᑦᑐᒥᑦ ᐊᒻᒪᓗ ᐃᑉᐱᓐᓂᐊᓇᖅᑐᒻᒪᕆᒻᒥᑦ 

ᐅᖃᓪᓚᖃᑎᒌᒍᓐᓇᕆᐊᖃᖅᑐᑎᒃ ᐋᓐᓂᐊᖅᑐᓕᕆᔭᖅ ᐊᒻᒪᓗ ᐋᓐᓂᐊᖅᑐᓕᕆᔪᖅ ᐊᒃᓱᐊᓗᒃ 

ᐊᖏᔪᒥᑦ ᐱᔾᔪᑕᐅᕗᖅ.  

 

ᑲᓇᑕᒥ ᖃᐅᔨᓴᖅᑏᑦ ᓇᓗᓇᐃᖅᓯᓯᒪᕗᑦ ᐅᖃᐅᓯᓕᕆᓂᖅ ᐱᔾᔪᑕᐅᓂᖅᐸᐅᒻᒪᑦ 

ᐅᓂᒍᑕᐅᕙᑦᑐᓂᑦ ᐋᓐᓂᐊᖅᑐᓕᕆᔭᐅᔪᓐᓇᑦᑎᐊᕐᓂᕐᒧᑦ ᐃᓱᒪᓕᕆᔨᓄᑦ17. ᐃᒻᒪᖃ ᑖᓐᓇ 

ᐊᑐᖅᑕᐅᓂᖅᐹᖑᕗᖅ ᐊᑦᑕᑕᕆᐊᖃᖅᑐᑎᒃ ᐅᖃᐅᓯᕐᒥᑦ ᐊᒻᒪᓗ ᐃᓕᖅᑯᓯᑐᖃᕐᒥᑦ, ᐊᒻᒪᓗ 

ᐅᓗᕆᐊᓇᕈᓐᓇᕐᓂᖏᓐᓂᑦ ᑐᓵᔨᖃᕆᐊᖃᖅᑎᓪᓗᒋᑦ ᐊᒥᓱᑲᓪᓚᓐᓄᑦ ᐅᖃᐅᓯᐅᓯᒪᓪᓗᓂ 

ᑎᑎᕋᖅᐸᑦᑐᓄᑦ.  

 

ᐃᓚᒋᓪᓗᓂᐅᒃ ᐅᓗᕆᐊᓇᕈᓐᓇᕐᓂᖅᐹᓂᑦ ᐊᑐᖅᑎᓪᓗᒋᑦ ᐃᓕᓐᓂᐊᖅᑎᐅᓯᒪᓐᖏᑦᑐᓂᒃ 

ᑐᓵᔨᐅᑲᐃᓐᓇᖅᑐᓂᒃ ᐅᓗᕆᐊᓇᕈᑕᐅᔪᓐᓇᕐᒪᑦ ᑲᓐᖑᓇᖅᑐᓕᕆᓂᕐᒧᑦ, 

ᐅᓗᕆᐊᓇᕈᓐᓇᖅᑐᒻᒪᕆᐅᕗᖅ ᐱᓕᕆᐊᖃᖅᑎᓪᓗᒋᑦ ᓲᕐᓗ ᐃᓱᒪᓕᕆᓂᕐᒥᑦ, ᑯᔭᓐᓂᕐᒥᑦ 

ᐊᒻᒪᓗ ᓇᔾᔨᓂᕐᒥᑦ ᐋᓐᓂᐊᖅᑐᓕᕆᔭᐅᔪᑦ, ᐊᓴᐱᔅᓴᖃᖅᑐᑦ/ᐊᓴᐱᓖᑦ ᐃᑲᔪᖅᑕᐅᓂᖏᓐᓄᑦ 

ᐊᒻᒪᓗ ᖃᐅᔨᓴᖅᑕᐅᓂᖏᓐᓄᑦ, ᐅᕝᕙᓘᓐᓃᑦ ᐅᖃᖃᑎᒋᔭᐅᕙᓐᓂᖏᓐᓄᑦ ᐊᒥᓱᑲᓪᓚᓐᓄᑦ 

                                                      
17 ᑲᓇᑕᒥ ᐱᓕᕆᑎᑕᐅᔪᑦ ᐃᓱᒪᒥᒍᑦ ᐋᓐᓂᐊᖅᑐᓕᕆᓂᕐᒥᑦ ᐊᑦᑐᐃᔪᓂᑦ ᑲᓇᑕᐅᑉ ᓯᓚᑖᓃᓐᖔᖅᑐᓂᑦ ᐊᒻᒪᓗ ᕿᒫᑎᑕᐅᓯᒪᔪᓂᑦ 

(1988).  

ᒪᑐ ᒪᑐᐃᖅᑕᐅᓚᐅᖅᑎᓪᓗᒍ: ᐃᓱᒪᒥᒍᑦ ᐋᓐᓂᐊᖅᑐᓕᕆᓂᕐᒧᑦ ᐱᔾᔪᑎᖃᖅᑐᑦ ᐊᑦᑐᐃᓂᖏᓐᓄᑦ ᑲᓇᑕᐅᑉ ᓯᓚᑖᓃᓐᖔᖅᑐᓂᑦ 

ᐊᒻᒪᓗ ᕿᒫᑎᑕᐅᓯᒪᔪᓂᑦ, ᐋᑐᕚ, ᒥᓂᔅᑕ ᐊᑐᖅᑐᒃᓴᓄᑦ ᐊᒻᒪᓗ ᐱᔨᑦᓯᕐᓂᕐᒧᑦ ᑲᓇᑕᒥ, 1988.  

ᖃᓄᐃᒍᑕᐅᔪᓄᑦ ᐃᓚᓕᐅᑎᓪᓗᒋᑦ ᐊᔪᓕᖅᓯᒪᔪᓄᑦ ᐊᒻᒪᓗ ᐃᓚᒌᑦ ᓂᖓᖃᑦᑕᐅᑎᕙᑦᑐᓄᑦ18. 

ᐅᓗᕆᐊᓇᕐᓂᖓ ᐅᑉᐱᕆᔭᐅᒍᓐᓃᑐᐃᓐᓇᕆᐊᖃᕐᓂᖏᓐᓄᑦ ᐃᓕᓐᓂᐊᖅᓯᒪᔪᓂᑦ 

ᑐᓵᔨᑕᖃᖅᑎᓐᓇᒍ ᓴᖅᑮᒍᓐᓇᕐᒪᑦ ᑕᒪᒃᑮᓐᓂᒃ ᑲᒪᓐᖐᓐᓇᕐᓂᕐᒥᑦ ᐊᒻᒪᓗ 

ᓴᖅᑮᑦᑕᐃᓕᒍᓐᓇᖅᑐᑎᒃ ᑐᑭᓯᒋᐊᕈᑎᓂᒃ ᑕᓗᕈᒃᑯᓇᖅᑐᓂᑦ ᐅᕝᕙᓘᓐᓃᑦ ᒥᑭᓪᓕᑎᕆᔪᓂᑦ.  

 

 ᐋᓐᓂᐊᖅᑐᓕᕆᔭᕐᒥᑦ ᖃᐅᔨᓴᕐᓂᖅ ᐊᒻᒪᓗ ᒪᓕᒋᐊᖃᕐᓂᖅ ᑲᒪᒋᔭᐅᔾᔪᑎᒋᓂᐊᖅᑕᖏᓐᓂᑦ:  

ᐅᖃᐅᓯᖃᑎᒌᓐᖏᓐᓂᕐᒧᑦ ᐅᓂᒍᑕᐅᕙᑦᑐᑦ ᐅᓗᕆᐊᓇᕈᑕᐅᔪᓐᓇᖅᐳᑦ 

ᑲᒪᒋᔭᐅᔾᔪᑕᐅᓂᐊᖅᑐᓄᑦ ᐊᒻᒪᓗ ᑭᖑᕐᖓᒍᑦ ᖃᐅᔨᓴᖅᑕᐅᖃᑦᑕᕐᓂᖏᓐᓄᑦ 

ᐋᓐᓂᐊᖅᑐᓕᕆᔭᐅᔪᑦ ᑐᑭᓯᐊᓐᖏᑎᓪᓗᒋᑦ ᐊᑐᖁᔭᐅᔪᓂᑦ. ᑕᐃᒫᒃᓴᐃᓐᓇᐅᒋᕗᖅ 

ᒪᓕᒋᐊᖃᕐᓂᖏᑦ ᐄᔭᒐᕐᓄᑦ ᒪᓕᒐᕐᓂᑦ. ᖃᐅᔨᓴᖅᑎᓪᓗᑕ, ᐊᑐᓕᖁᔭᐅᔪᓕᒫᑦ, ᐊᑐᐊᒐᐃᑦ, 

ᐄᔭᒐᖅᑕᐅᒋᐊᓕᓐᓄᑦ ᒪᓕᒐᐃᑦ ᐊᒻᒪᓗ ᐊᓯᖏᑦ ᑕᒪᒃᑯᓄᓐᖔᖓᔪᑦ ᑐᑭᓯᒋᐊᕈᑏᑦ, ᑕᒪᒃᑮᒃ 

ᐅᖃᐅᓯᒃᑯᑦ ᐊᒻᒪᓗ ᑎᑎᖅᑲᒃᑯᑦ ᖃᓪᓗᓈᑎᑐᐃᓐᓇᖅ ᐱᓯᒪᓚᐅᖅᐳᑦ.  

 

ᖃᐅᔨᓴᕐᓂᑐᐃᓐᓇᐅᓚᐅᖅᑐᑦ ᐋᓐᓂᐊᖅᑐᓕᕆᔪᒧᑦ-ᐋᓐᓂᐊᖅᑐᓕᕆᔭᕐᒧᑦ ᑐᓴᐅᒪᖃᑎᒌᓐᓃᑦ 

ᖃᐅᔨᔾᔪᑕᐅᓚᖅᐳᖅ ᐅᖃᓪᓚᖃᑎᒌᓐᓂᖅ ᐱᔾᔪᑕᐅᓗᐊᕐᒪᑦ ᐊᑦᑐᐃᓂᖃᖅᑐᓂ 

ᐋᓐᓂᐊᖅᑐᓕᕆᔭᐅᑉ ᑭᖑᕐᖓᒍᑦ ᑲᒪᒋᔭᔾᔪᑎᒋᓂᐊᖅᑕᖏᓐᓄᑦ19. ᐅᖃᐅᓯᖃᑎᒌᓐᖏᓐᓂᕐᒧᑦ 

ᐅᓂᒍᑕᐅᕙᑦᑐᑦ ᐊᒃᓱᕈᕈᑕᐅᕙᑉᐳᑦ ᑕᒻᒪᖅᑐᓯᒪᓐᖏᑦᑐᒃᑯᑦ ᑐᑭᓯᑎᑕᐅᒋᐊᖓ, 

ᑐᓴᐅᒪᖃᑎᒌᑦᑎᐊᖅᑎᓪᓗᒋᓪᓕ ᑲᔪᓯᒋᐊᕈᑕᐅᕙᑉᐳᖅ, ᐊᑲᐅᓯᔾᔪᑕᐅᓪᓗᓂ ᐊᒻᒪᓗ 

ᐃᑲᔪᖅᓱᕈᑕᐅᓪᓗᓂ, ᐊᒻᒪᓗ ᐱᕕᒃᓴᖃᕈᑕᐅᓪᓗᓂ ᓇᓗᓇᐃᖅᓱᐃᔪᓐᓇᖅᑐᑎᒃ ᓂᕆᐅᒋᔭᐅᔪᓂᑦ. 

ᐊᒻᒪᓗᑦᑕᐅᖅ, ᐋᓐᓂᐊᖅᑐᓕᕆᔭᐅᔪᖅ ᒪᓕᓐᓂᖏᒃᑯᓂ ᑲᒪᒋᔭᐅᔾᔪᑎᖏᓐᓂᑦ ᐄᔭᒐᖅᑕᖏᑦ 

ᓈᒻᒪᒍᓐᓃᕈᓐᓇᖅᐳᑦ, ᓴᖅᑮᓪᓗᓂ ᐊᐅᓚᑦᑎᑦᑎᐊᓐᖏᓐᓂᕐᒥᑦ ᐋᓐᓂᐊᖅᑐᓕᕆᕐᒥᑦ ᐊᒻᒪᓗ 

ᐅᓗᕆᐊᓇᓕᕈᑕᐅᒃᑲᓂᖅᑐᓂ ᐋᓐᓂᐊᖃᑦᑕᐃᓐᓇᓕᕐᓗᑎᒃ.  

 

 ᐃᑲᔫᑦᑎᐊᕐᓂᖏᑦ ᐋᓐᓂᐊᖅᑐᓕᕆᔩᑦ: ᐅᖃᐅᓯᖃᑎᒌᓐᖏᓐᓂᕐᒧᑦ ᐅᓂᒍᑕᐅᕙᑦᑐᑦ 

ᐊᑦᑐᐃᓂᕐᓗᑉᐸᒃᑭᕗᑦ ᐋᓐᓂᐊᖅᑐᓕᕆᔪᑦ ᐃᑲᔪᕋᓱᐊᕐᓂᖏᓐᓂᑦ. ᕿᓂᕈᑎᒃ 

ᐋᖅᑮᔾᔪᑕᐅᔪᓐᓇᖅᑐᓂᒃ ᑕᒪᒃᑯᓄᖓ ᐅᓂᒍᑕᐅᕙᑦᑐᓄᑦ ᖃᓄᐃᓐᖏᓂᖅᓴᐅᒐᔭᖅᐳᑦ 

ᐊᒃᓱᕈᓐᖏᓂᖅᓴᐅᓗᑎᒃ, ᐅᓗᕆᐊᓇᖅᑐᒦᓐᖏᓂᖅᓴᐅᓗᑎᒃ ᐋᓐᓂᐊᖅᑐᓕᕆᑎᓪᓗᒋᑦ 

ᐱᓂᕐᓗᒍᓐᓇᕐᓂᖏᓐᓄᑦ ᐊᒻᒪᓗ ᐃᖅᑲᖅᑐᐃᕕᒃᑰᖅᑎᑕᐅᒍᓐᓇᕐᓂᖏᓐᓄᑦ, 

ᖃᑦᑏᓐᓇᐅᓂᖅᓴᐅᒐᔭᖅᐳᑦ ᓄᖅᑲᖓᔾᔪᑕᐅᕙᑦᑐᑦ, ᖃᐅᔨᓴᖅᑕᐅᑦᑎᐊᕐᓂᖅᓴᐅᓗᑎᒃ ᐊᒻᒪᓗ 

ᐃᑲᔪᖅᑕᐅᑦᑎᐊᕐᓂᖅᓴᐅᒐᔭᖅᐳᑦ ᐋᓐᓂᐊᖅᑐᓕᕆᔭᐅᕙᑦᑐᑦ ᐊᒻᒪᓗ ᐋᓐᓂᐊᖅᑐᓕᕆᔩᑦ.  

 

                                                      
18 ᑲᓇᑕᒥ ᑲᑎᒪᔩᑦ ᐃᓕᖅᑯᓯᖃᑎᒌᓐᖏᑦᑐᓂᒃ ᐋᓐᓂᐊᖅᑐᓕᕆᓂᕐᒧᑦ.  ᐊᔪᓕᖅᓯᒪᔪᑦ ᓱᕐᕋᓇᖅᑐᒧᑦ ᐊᒻᒪᓗ ᐃᓕᖅᑯᓯᑐᖃᓖᑦ 

ᓄᓇᓖᑦ: ᐅᓂᒃᖄᓕᐊᖅ ᑲᓇᑕᒥ ᐊᕕᑦᑐᖅᓯᒪᔪᓂᑦ ᐋᓐᓂᐊᖅᑕᐃᓕᑎᑦᑎᒐᓱᐊᓂᕐᒧᕐᑦ ᐱᔭᖏᖅᓴᐃᔾᔪᑎᓄᑦ ᐃᓕᓐᓂᐊᖅᑎᑦᑎᓂᖅ, 

1990.  
19 ᓯᐅᕋ ᕙᐅᐃᓐ. ᐅᖃᐅᓯᖃᑎᒌᓐᖏᑦᑐᑦ ᐅᓂᒍᑎᖃᕐᓂᖏᑦ ᐋᓐᓂᐊᖅᑐᓕᕆᔭᐅᑎᓪᓗᒋᑦ, ᐋᑐᕚ, ᑲᓇᑕᒥ ᐋᓐᓂᐊᖅᑐᓕᕆᔨᒃᑯᑦ, 

2001. ᐊᐅᓚᑦᑎᔩᑦ ᓇᐃᓈᖅᓯᒪᔭᖓᑦ, ᒪᑉᐱᒐᖓ V11. 



 

52       ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015 

 

ᐅᖃᐅᓯᖃᑎᒌᓐᖏᓐᓂᕐᒧᑦ ᐅᓂᒍᑕᐅᕙᑦᑐᑦ ᐋᓐᓂᐊᖅᑐᓕᕆᔭᖅ ᖃᓄᐃᒻᒪᖔᖅ 

ᖃᐅᔨᓴᑦᑎᐊᕋ”ᓱᐊᕐᓂᕐᒧᑦ ᐊᒻᒪᓗ ᑐᑭᓯᓯᒪᑦᑎᐊᕐᓗᑎᒃ ᐊᖏᕈᑎᖃᕐᓂᕐᒧᑦ 

ᐅᓗᕆᐊᓇᓕᕈᑕᐅᒃᑲᓐᓂᕈᓐᓇᖅᐳᖅ ᐸᓯᔭᒃᓴᐅᓗᑎᒃ. ᖃᓄᐃᓐᓂᕕᓂᕐᓂᑦ ᕗᕆᑎᔅ ᑲᓚᒻᐱᐊᒥ 

ᓇᓗᓇᐃᖅᓯᕗᖅ ᑕᒪᒃᑯᓂᖓ ᐅᓗᕆᐊᓇᕈᓐᓇᖅᑐᓂᒃ. ᕗᕆᑎᔅ ᑲᓚᒻᐱᐊᒥ 

ᐃᖅᑲᖅᑐᐃᕕᕐᔪᐊᒃᑯᑦ ᖃᐅᔨᓚᐅᖅᐳᑦ ᓘᑦᑖᖅ ᖃᐅᔨᓴᑦᑎᐊᕐᓂᓐᖏᑦᑐᖅ ᐊᒻᒪᓗ ᖃᓄᐃᒻᒪᖔᖅ 

ᖃᐅᔨᓴᖅᑎᓪᓗᒍ ᑕᒻᒪᖅᑐᕕᓂᐅᕗᖅ ᐊᖑᒻᒥᑦ ᓂᐅᖑᖅᑕᐅᔪᖃᕆᐊᖃᓕᖅᑐᓂ 

ᑕᒻᒪᖅᑐᕕᓂᐅᓪᓗᓂ ᖃᐅᔨᓴᕐᓂᖓᒍᑦ. ᐅᖃᐅᓯᐅᓚᐅᖅᐳᖅ ᐋᓐᓂᐊᖅᑐᖅ 

ᐅᖃᓪᓚᒍᓐᓇᑦᑎᐊᓐᖏᓐᓂᖓᓄᑦ ᓘᑦᑖᖅ ᖃᐅᔨᒪᑦᑎᐊᕆᐊᖃᕐᓂᕋᓗᐊᕐᒪᑦ ᑎᒥᖓᓂ 

ᖃᐅᔨᓴᖅᑎᓪᓗᒍ. ᑕᐃᓐᓇ ᐋᓐᓂᐊᖅᑐᓕᕆᔭᐅᓚᐅᖅᑐᖅ ᑐᓂᔭᐅᓚᐅᖅᐳᖅ ᑮᓇᐅᔭᓂᒃ $1.3-

ᒥᓕᐊᓐ20.   

 

 ᐋᓐᓂᐊᖅᑐᓕᕆᔭᐅᔪᑦ ᐃᑲᔪᖅᑕᐅᑦᑎᐊᕐᓂᖏᑦ: ᐋᓐᓂᐊᖅᑐᓕᕆᔭᐅᔪᑦ ᑲᒪᒋᔭᐅᑦᑎᐊᕐᓂᖏᑦ 

ᐃᓕᑕᕆᔭᐅᓂᖅᐹᖑᕗᖅ ᐊᒻᒪᓗ ᐊᑐᖅᑕᐅᓂᖅᐹᖑᓪᓗᓂ ᐃᑲᔫᑎᖃᖅᑐᓂᒃ 

ᐋᓐᓂᐊᖅᑐᓕᕆᔪᓄᑦ-ᐋᓐᓂᐊᖅᑐᓄᑦ ᑐᓴᐅᒪᖃᑎᒌᑦᑎᓪᓗᒋᑦ. ᓇᓗᓇᓐᖏᓚᖅ ᑕᐃᓐᓇ 

ᐋᓐᓂᐊᖅᑐᓕᕆᔭᖅ ᐅᖃᓪᓚᒍᓐᓇᖏᑦᑐᖅ ᐅᕝᕙᓘᓐᓃᑦ ᐅᖃᓪᓚᒡᒐᖅᑐᖅ ᖃᓪᓗᓈᑎᑐᑦ 

ᐅᕝᕙᓘᓐᓃᑦ ᑐᑭᓯᔭᐅᑦᑎᐊᓐᖏᑦᑐᖅ ᐅᓗᕆᐊᓇᖅᑐᒦᓐᓂᖅᓴᐅᕗᖅ ᑕᒻᒪᖅᑕᐅᒍᓐᓇᖅᑐᓂ 

ᐊᒃᓱᕈᕈᑎᖃᒃᑲᓐᓂᓕᕈᓐᓇᖅᑐᓂ. ᐋᓐᓂᐊᖅᑐᓕᕆᔭᐅᑉ ᑲᒪᒋᔭᐅᑦᑎᐊᕐᓂᖓ ᐃᓚᓕᑎᕗᖅ 

ᐋᓐᓂᐊᖅᑐᓕᕆᔭᐅᓂᕐᒧᑦ, ᐋᓐᓂᐊᖅᑐᓕᕆᔭᐅᔪᑦ ᐱᐅᓂᖅᐹᒃᑯᑦ ᑲᒪᒋᔭᐅᓐᖏᑦᑐᑦ 

ᐊᑲᖅᓴᓐᖏᓲᖑᕗᑦ.  

 

ᑭᐅᖃᑦᑕᓚᐅᖅᑐᑦ ᖃᐅᔨᓴᕐᓂᕐᒥ ᐅᖃᐅᓯᖃᖅᑎᓪᓗᑕ ᓇᓗᓇᐃᖅᑕᐅᓯᒪᔪᓂᑦ 

ᑐᓴᐅᒪᖃᑎᒌᓐᓂᕐᒥᑦ ᐋᓐᓂᐊᖅᑐᓕᕆᔨᒧᑦ ᐊᒻᒪᓗ ᐋᓐᓂᐊᖅᑐᒧᑦ ᐃᓚᖃᓚᐅᖅᐳᑦ 5-ᓂᒃ21: 1) 

“ᐋᓐᓂᐊᕕᒻᒥ ᐃᖅᑲᓇᐃᔭᖅᑐᑦ ᓈᓚᑦᑐᑦ ᐃᕝᕕᑦ ᐅᖃᖅᑕᖏᓐᓂᑦ,” 2) “ᑭᐅᖃᑦᑕᖅᑐᑦ ᐃᕝᕕᑦ 

ᐊᐱᖅᑯᑎᖏᓐᓄᑦ,” 3) “ᓇᓗᓇᐃᖅᓯᖃᑦᑕᖅᑐᑦ ᑭᓲᒻᒪᖔᑕ ᐄᔭᒐᖁᔭᐃᑦ,”  

4) “ᓇᓗᓇᐃᖅᓯᕙᑦᑐᑦ ᖃᓄᑦᑑᒻᒪᖔᑕ ᖃᐅᔨᓴᖅᑕᐃᑦ ᐊᒻᒪᓗ ᖃᓄᐃᓕᐅᕈᓯᖏᑦ,” ᐊᒻᒪᓗ 5) 

“ᓘᑦᑖᑦ ᐊᒻᒪᓗ ᐃᑲᔪᖅᑎᖏᑦ ᐃᖅᑲᓇᐃᔭᖅᑏᑦ ᖃᐅᔨᒪᒋᐊᕐᓗᑎᒃ 

ᐃᑲᔪᖅᓱᖅᑕᐅᒐᓗᐊᕐᒪᖔᖅᐱᑦ” 

 

 ᐊᔾᔨᒌᑎᑦᑎᓂᕐᒧᑦ: ᐋᓐᓂᐊᖅᑐᓕᕆᓂᕐᒥ ᐊᑐᖅᑕᐅᔪᑦ ᖃᐅᔨᒪᒋᐊᕈᑕᐅᒋᐊᖃᖅᐳᑦ 

ᐱᔨᑦᓯᕈᑕᐅᔪᑦ ᐊᔾᔨᒌᖏᓐᓇᐅᒐᓗᐊᕐᒪᖔᑕ ᑕᑯᓐᓇᖅᑐᒋᑦ ᓲᕐᓗ ᐊᕐᓇᐅᓂᖓ/ᐊᖑᑕᐅᓂᖓ, 

ᐅᖃᐅᓯᖓ, ᓇᑭᓐᖓᔭᐅᓂᖓ, ᐃᓕᖅᑯᓯᑐᖃᖓ, ᓇᑭᓐᖔᖅᓯᒪᓂᖓ ᓄᓇᒥ ᐅᕝᕙᓘᓐᓃᑦ 

ᐃᓅᓯᖓ. ᐋᓐᓂᐊᖅᑐᓕᕆᓂᕐᒥᑦ ᐱᔨᑦᓯᕐᓃᒃ ᐊᑐᐃᓐᓇᐅᑦᑎᐊᖅᑎᓐᓇᒋᑦ, ᓴᖅᑮᓲᖑᕗᑦ 

                                                      
20 ᑕᐃᑲᓐᖓᓴᐃᓐᓇᖅ, ᒪᑉᐱᒐᖓ 90 
21 ᑕᐃᑲᓐᖓᓴᐃᓐᓇᖅ, ᒪᑉᐱᒐᖓ  76 



 

ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015  53 

 

ᐋᓐᓂᐊᖅᑐᓕᕆᔭᐃᑦ ᓄᖅᑲᖓᑎᑦᑎᒐᓱᐊᕐᓂᕐᒥᑦ ᐊᑐᕈᓐᓃᖅᑐᑎᒃ ᐊᒻᒪᓗ ᐊᑐᕈᒪᒍᓐᓃᖅᑐᑎᒃ 

ᑭᖑᕙᕆᐊᖅᑎᑦᑎᓪᓗᑎᓪᓘᓐᓃᑦ ᑲᒪᒋᔭᐅᔾᔪᑎᒋᒋᐊᓕᒥᓐᓂᒃ.  

 

 ᐊᑭᐅᔪᓄᑦ: ᐅᖃᐅᓯᖃᑎᒌᓐᖏᓐᓂᕐᒧᑦ ᐅᓂᒍᑕᐅᕙᑦᑐᑦ ᐊᑦᑐᐃᔪᒻᒪᕆᐅᒍᓐᓇᖅᐳᑦ 

ᐋᓐᓂᐊᖅᑐᓕᕆᓂᕐᒧᑦ ᐊᑭᐅᔪᓂᑦ, ᐊᑦᑐᓂᖏᒍᑦ ᐱᔨᑦᓯᕈᑕᐅᔪᑦ ᐊᑐᖅᑕᐅᕙᓐᓂᖏᓐᓄᑦ ᐊᒻᒪᓗ 

ᐋᓐᓂᐊᖅᑐᓕᕆᔭᐃᑦ ᖃᓄᐃᓕᖅᑐᕕᓂᐅᓂᖏᓐᓄᑦ. ᖃᓄᐃᓐᓂᓪᓚᑦᑖᕕᓃᑦ ᓇᓗᓇᐃᖅᓯᕗᑦ 

ᐊᒥᓱᑦ ᖃᓄᐃᒍᑕᕕᓂᐅᒋᐊᖓ, ᐊᒥᓱᕈᒃᑲᓐᓂᓲᖑᕗᑦ ᐱᔨᑦᓯᖅᑕᐅᒋᐊᓖᑦ 

ᐅᖃᐅᓯᖃᑎᒌᑦᑎᓐᓇᒋᑦ ᐋᓐᓂᐊᖅᑐᓕᕆᔭᖅ ᐊᒻᒪᓗ ᐋᓐᓂᐊᖅᑐᓕᕆᔪᖅ. ᖃᐅᔨᓴᖅᑕᕕᓃᑦ 

ᑕᒪᑐᒧᖓ ᖃᐅᔨᔾᔪᑕᐅᓚᐅᖅᐳᑦ ᐃᓐᓇᐃᑦ ᐅᖃᐅᓯᖃᑎᖃᓐᖏᑦᑐᑦ ᐋᓐᓂᐊᖅᑐᓕᕆᔨᒥᑦ 70-

ᐳᓴᖏᑦ ᐅᓂᑦᑎᑕᐅᓲᖑᒋᐊᖓ ᐋᓐᓂᐊᕕᒻᒧᑦ ᑕᐃᒃᑯᐊ ᐅᖃᐅᓯᖃᑎᒌᑦᑐᑦ ᑕᑯᓐᓇᖅᑐᒋᑦ22. 

ᑎᑎᕋᖃᑦᑕᖅᑐᑦ ᑕᒪᒃᑯᐊ ᖃᐅᔨᓴᕐᓂᐅᕙᑐᑦ ᒥᒃᓵᓄᑦ ᐅᖃᖅᓯᒪᕗᑦ ᐋᓐᓂᐊᖅᑐᓕᕆᔪᑦ, 

ᐋᓐᓂᐊᖅᑐᓕᕆᑎᓪᓗᒋᑦ ᑐᑭᓯᐊᖃᑎᒌᑦᑎᐊᖅᑎᓐᓇᒋᒃ ᐋᓐᓂᐊᕕᒻᒧᑦ 

ᐅᓂᑦᑎᑦᑎᓂᖅᓴᐅᓲᖑᒻᒪᑕ ᖃᐅᔨᓴᖅᑕᐅᑦᑎᐊᖁᓪᓗᒍ. ᑕᐃᑲᓐᖓᓪᓗ ᖃᐅᔨᓴᕐᓂᐅᔪᓂᑦ 

ᖃᐅᔨᓚᐅᖅᐳᑦ ᑐᓵᔨᖃᖅᑎᓪᓗᒋᑦ ᐋᓐᓂᐊᕕᒻᒧᑦ ᐅᓂᑦᑎᑕᐅᓐᖏᓂᖅᓴᐅᓲᖑᓪᓗᑎᒃ.  

 

ᐊᓯᐊ ᑲᖐᒋᔭᐅᕗᖅ ᑐᓵᔨᖃᖅᑎᑦᑎᑎᓪᓗᒋᑦ, ᑕᐃᒃᑯᓄᖓ ᖃᓪᓗᓇᐅᔭᒡᒐᖅᑐᓄᑦ 

ᐋᓐᓂᐊᖅᑐᓕᕆᔭᐅᔪᓄᑦ, ᑮᓇᐅᔭᖅᑐᖏᓐᓂᖅᓴᐅᔾᔪᑕᐅᒐᔭᖅᐳᖅ ᑭᖑᕙᖅᑐᒃᑯᑦ 

ᑲᒪᒋᔭᐅᓐᖏᓂᖅᓴᐅᑎᓪᓗᒋᑦ. ᐊᑲᐅᓐᖏᓕᐅᕈᑏᑦ ᓄᖑᑉᐹᓪᓕᕋᔭᖅᑐᑎᒃ; ᐋᓐᓂᐊᕕᒻᒧᑦ 

ᐅᓂᖃᑦᑕᖅᑐᑦ ᖃᑦᑏᓐᓇᕈᕆᐊᕐᓗᑎᒃ ᐊᒻᒪᓗ ᐋᓐᓂᐊᕕᒻᒧᑦ ᑐᐊᕕᕐᓇᖅᑐᓕᕆᔭᐅᔪᑦ 

ᐊᑐᖅᑕᐅᕙᓐᓂᖓ; ᐊᐅᖏᖅᓯᕕᒻᒥ ᐊᑐᓗᐊᕆᐊᑐᒍᓐᓃᕐᓗᑎᒃ ᐊᒻᒪᓗ ᖃᐅᔨᓴᖅᑕᐅᒋᐊᓖᑦ 

ᐊᐅᖏᖅᓯᕕᒃᑯᑦ ᖃᑦᑏᓐᓇᕈᕆᐊᕐᓗᑎᒃ23.  

 

ᐃᓱᓕᕝᕕᖃᕋᓗᐊᖅᑎᓪᓗᒋᑦ ᖃᐅᔨᓴᕈᑕᐅᔪᑦ ᐊᑭᖏᓐᓄᑦ ᐊᒻᒪᓗ ᐃᑲᔫᑎᖃᕐᓂᖏᓐᓄᑦ 

ᐋᓐᓂᐊᖅᑐᓕᕆᓂᕐᒧᑦ ᑐᓵᔩᖃᖅᑎᓪᓗᒋᑦ, ᐃᓚᖏᑦ ᐋᓐᓂᐊᕖᑦ ᐅᖃᖅᓯᒪᕗᑦ, ᒪᓕᑦᑐᒋᑦ 

ᐃᓚᐃᓐᓇᖏᓐᓂᑦ ᖃᐅᔨᓴᕈᑕᕕᓃᑦ, ᐊᑭᓕᖅᑕᐅᓯᒪᔪᓂᑦ ᑐᓵᔨᖃᖅᐸᑕ 

ᑮᓇᐅᔭᖅᑐᖏᓐᓂᖅᓴᐅᔾᔪᑕᐅᔪᓐᓇᕐᒪᑦ. ᑕᑯᒋᐊᖅᑐᒋᑦ ᐊᔾᔨᒌᓐᖏᑦᑐᓄᑦ ᐊᑭᐅᔪᑦ 

ᐅᖃᐅᓯᖃᑎᒌᓐᖏᓂᕐᒧᑦ ᐅᓂᒍᑕᐅᕙᑦᑐᓂᑦ (ᓲᕐᓗ ᐃᖅᑲᓇᐃᔭᖅᑏᑦ ᐊᓯᖏᓐᓂᑦ 

ᐱᓕᕆᖁᔭᐅᑎᓪᓗᒋᑦ ᐊᑯᓂᐅᓂᖓ, ᐊᑐᖅᑕᐅᓂᖏᑦ ᖃᐅᔨᓴᕈᑕᐅᔪᓂᑦ ᖃᐅᔨᔾᔪᑕᐅᔪᑦ, 

ᐃᓂᒃᓴᓕᐅᖅᓯᒪᔪᑦ ᓴᖅᑭᖐᓐᓇᖅᑐᑦ, ᐄᔭᒐᓕᕆᓂᕐᒧᑦ ᐊᒃᓱᕈᕈᑕᐅᔪᑦ, ᐋᓐᓂᐊᕕᒻᒧᑦ 

ᐅᓂᑦᑎᑕᐅᖃᑦᑕᖅᑐᑦ, ᐃᓱᒪᒥᒍᑦ ᐊᑦᑐᖅᑕᐅᓕᕐᓗᑎᒃ, ᐊᑑᑎᖃᑦᑎᐊᓐᖏᓐᓂᖓ, ᑭᖑᕙᕈᑕᐅᔪᑦ 

ᐃᖅᑲᓇᐃᔮᒥᓂᒃ ᑐᓵᔨᐅᑲᐃᓐᓇᕆᐊᖃᕐᓂᕐᒧᑦ ᐊᓯᐊᓄᑦ ᐋᓐᓂᐊᕕᒥ) ᐱᔪᒥᓇᕐᓂᖅᓴᐅᒐᔭᖅᐳᖅ 

ᑐᓴᔨᖃᕈᑎᒃ ᐊᓪᓚᕝᕕᓕᕆᔨᓄᑦ.  

 ᐋᓐᓂᐊᕕᓐᓂ ᑐᓵᔩᑦ 

                                                      
22 ᑕᐃᑲᓐᖓᓇᐃᓐᓇᖅ ᒪᑉᐱᒐᖓ 70 
23 ᑕᐃᑲᓐᖓᓇᐃᓐᓇᖅ ᒪᑉᐱᒐᖓ 93. 



 

54       ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015 

 

ᐊᑑᑎᖃᕐᓂᖏᑦ ᐊᑐᖅᑕᐅᔪᓐᓇᖅᑐᑦ ᐋᓐᓂᐊᕕᓕᐊᖅᑐᓄᑦ ᐅᑯᓂᖓ ᐃᓚᖃᖅᐳᑦ: 

ᒥᑭᓪᓕᒋᐊᕈᑕᐅᔪᓐᓇᖅᑐᓂ ᐃᓅᒍᓐᓃᕈᓐᓇᕐᓂᖓᓂ ᐋᓐᓂᐊᖅᑐᓕᕆᔭᐅᑎᓪᓗᒍ 

ᐊᑲᐅᓐᖏᓕᐅᕈᑎᑕᖃᓕᖅᐸᑦ ᐊᒻᒪᓗ ᐊᒃᓱᕈᖅᑎᑕᐅᓐᖏᓂᖅᓴᐅᓗᓂ 

ᑲᒪᒋᔭᐅᑦᑎᐊᓐᖏᑦᑐᕕᓂᐅᓂᖓᓄᑦ ᐅᕝᕙᓘᓐᓃᑦ ᖃᐅᔨᓴᖅᑕᐅᑎᓪᓗᒍ ᑕᒻᒪᖅᑕᕕᓂᐅᓂᖓᓄᑦ.  

 

3.3.2 ᐊᑦᑐᐃᓃᑦ ᑕᕝᕗᖓᓪᓗᐊᖅ ᐋᓐᓂᐊᖅᑐᓕᕆᓂᕐᒥᑦ  

 

ᑕᐃᒃᑯᓂᖓ ᐅᖃᐅᓯᖃᑎᒌᓐᖏᓂᕐᒧᑦ ᐅᓂᒍᑎᖃᖅᐸᑦᑐᓄᑦ, ᖃᐅᔨᓴᓚᐅᖅᐳᑦ 

ᐊᒥᓱᕈᒃᑲᓐᓂᓱᖑᒻᒪᑕ ᖃᐅᔨᓴᖅᑕᐅᒋᐊᓖᑦ ᑐᑭᓯᐊᖃᑎᒌᓐᖏᑦᑐᕕᓂᐅᑎᓪᓗᒋᒃ 

ᐋᓐᓂᐊᖅᑐᓕᕆᔪᖅ-ᐋᓐᓂᐊᖅᑐᖅ, ᐊᒻᒪᓗ ᖃᑦᑏᓐᓇᕈᖅᐹᓪᓕᕐᓗᑎᒃ ᓄᖅᑲᖓᑎᑦᑎᒐᓱᐊᕐᓂᐅᔪᑦ 

ᐊᒻᒪᓗ ᖃᐅᔨᓴᖃᑦᑕᕐᓂᐅᔪᑦ, ᐋᓐᓂᐊᖅᑕᐃᓕᑎᑦᑎᒐᓱᐊᕐᓂᕐᒥᑦ ᐱᔭᖏᖅᓴᐃᔾᔪᑏᑦ ᐊᒻᒪᓗ 

ᐋᓐᓂᖅᓯᒪᔪᓕᕆᓂᕐᒧᑦ ᐃᓕᓐᓂᐊᕈᑏᑦ. ᐅᖃᐅᓯᖃᑎᒌᓐᖏᓐᓂᖅ ᐅᓂᒍᑕᐅᓲᖑᕗᖅ 

ᐃᓚᐅᖃᑕᐅᒍᓐᓃᖅᑐᑎᒃ ᓄᖅᑲᖓᑎᑦᑎᔾᔪᑕᐅᒐᓱᐊᖅᑐᓄᑦ ᐱᓕᕆᐊᖑᔪᓄᑦ.  

 

ᐊᓯᖏᑦ ᐱᔨᑦᓯᕈᑏᑦ ᐊᑦᑐᖅᑕᐅᓂᖃᖅᑐᑦ ᐃᓚᖃᖅᐳᑦ ᐄᔭᒐᖅᑖᕐᕕᒻᒥᑦ, ᑐᐊᕕᕐᓇᖅᑐᒃᑯᑦ 

ᐋᓐᓂᐊᕕᒻᒧᑦ ᐅᓯᔩᑦ ᐊᒻᒪᓗ ᑐᐊᕕᕐᓇᖅᑐᒃᑯᑦ ᐊᐅᓪᓚᐅᔾᔭᐅᒋᐊᓕᓐᓄᑦ ᐱᔨᑦᓯᕈᑏᑦ. ᑐᑭᓯᐊᓂᖅ 

ᖃᓪᓗᓈᑎᑐᑦ ᐊᑐᐃᓐᓇᐅᕕᓂᐅᖅᓴᐅᓲᖑᕗᑦ ᑕᒪᒃᑯᓂᖓ ᐱᔨᑦᓯᕈᑎᓂᒃ, ᑕᐃᒃᑯᐊ 

ᐊᑐᐃᓐᓇᐅᕕᓐᓂᖏᖅᓴᐅᓪᓗᑎᒃ ᖃᓪᓗᓇᑎᑐᑦ ᐃᓕᓐᓂᐊᖅᓯᒪᓐᖏᑦᑐᑦ.  

ᒪᓕᑦᑐᒋᑦ ᐋᓂᐊᖃᕐᓇᙱᑦᑐᓕᕆᔨᒃᑯᑦ ᒪᓕᒐᖏᑦ, ᖃᓪᓗᓇᐅᔭᕈᓐᓇᖏᑦᑐᖅ ᐃᓄᒃ 

ᐊᐅᓪᓚᖅᑎᑕᐅᒋᐊᖃᖅᐸᑦ ᓄᓇᕗᑦ ᓯᓚᑖᓄᑦ ᐋᓐᓂᐊᕕᓕᐊᕐᓗᓂ ᐅᕝᕙᓘᓐᓃᑦ 

ᐊᐅᓪᓚᖅᑎᑕᐅᒋᐊᖃᖅᐸᑦ ᐊᑐᖅᑕᐅᕙᑦᑐᒧᑦ ᐋᓐᓂᐊᕕᒻᒧᑦ ᑐᓵᔨᖃᓐᖏᑦᑐᒧᑦ, ᐋᓐᓂᐊᕕᓕᐊᖅᑐᖅ 

ᒪᓕᑦᑎᖃᕈᓐᓇᖅᐳᖅ. ᑕᐃᓐᓇ ᐅᖃᓪᓚᒍᓐᓇᕆᐊᖃᖅᐳᖅ ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ. 

ᐋᓐᓂᐊᖅᑑᖅ ᓇᒻᒥᓂᖅ ᐱᓕᕆᐊᕆᕚ (ᐅᕝᕙᓘᓐᓃᑦ ᑲᒪᔨᖓᑕ) ᑐᒃᓯᕋᕐᓗᓂ ᐊᐅᓪᓚᕐᓂᐊᖅᑐᖅ 

ᒪᓕᑦᑎᖃᕈᒪᓗᓂ. ᓄᓇᕗᒻᒥ ᐋᓐᓂᐊᖅᑐᓕᕆᔨᒧᑦ ᐊᖏᕈᑕᐅᒐᔭᖅᐳᖅ ᑐᒃᓯᕋᐅᑦ ᐅᕝᕙᓘᓐᓃᑦ 

ᓇᓗᓇᐃᖅᓯᓗᓂ ᓱᒻᒪᑦ ᐊᖏᕈᑕᐅᓐᖏᒻᒪᖔᖅ ᑐᒃᓯᕋᐅᑦ ᐊᖏᕈᑕᐅᒋᐊᖃᓕᕋᔭᖅᑐᓂ ᕿᑭᖅᑖᓗᒻᒥ 

ᑐᑭᒧᐊᖅᑎᒧᑦ ᐋᓂᐊᖃᕐᓇᙱᑦᑐᓕᕆᔨᒃᑯᑦ.  

 

ᐋᓐᓂᐊᕕᓕᐊᖅᑐᑎᒃ ᐊᐅᓪᓚᖃᑦᑕᖅᑐᓄᑦ ᒪᓕᒐᐃᑦ ᑐᕌᖓᕗᑦ ᓄᓇᕗᒻᒥᐅᓕᒫᓄᑦ ᐱᖃᖅᑐᓂᒃ 

ᒫᓐᓇᓕᓴᕐᓂᑦ ᓄᓇᕗᒻᒥ ᐋᓐᓂᐊᖅᑐᓕᕆᓂᕐᒧᑦ ᐊᐅᑦᑕᔫᒥᑦ ᐊᒻᒪᓗ ᑎᑎᖅᑲᒥᑦ ᓄᓇᕗᒻᒥ 

ᐋᓐᓂᐊᖅᑐᓕᕆᔨᒥᑦ ᐊᐅᓪᓚᖁᔨᔪᕕᓂᕐᒥᑦ ᐊᑐᕐᓗᑎᒃ. ᑭᓯᐊᓂᓕ, ᐋᓐᓂᐊᕕᓕᐊᖅᑐᒥᑦ ᒪᓕᑦᑎᐅᔪᑦ 

ᐱᔾᔪᑎᒋᓪᓗᒋᑦ, ᐊᔾᔨᖏᓐᓂᑦ ᒪᓕᒐᖅᑕᖃᓐᖏᓚᖅ ᐊᑐᖅᑕᐅᔪᓐᓇᖅᑐᓂᒃ ᐋᓐᓂᐊᕕᓕᐊᖅᑐᑎᒃ 

ᐊᐅᓪᓚᕆᐊᓕᓐᓄᑦ, ᒪᓕᑦᑎᖃᕆᐊᖃᖅᑐᓄᑦ ᐅᖃᖅᓯᒪᔪᓂᑦ ᒪᓕᑦᑎᖃᕈᓐᓇᕐᓂᖏᓐᓄᑦ ᐅᐃᑰᓄᑦ 

ᐋᓐᓂᐊᖅᑐᓄᑦ. ᒪᓕᑦᑐᒋᑦ ᓇᓖᖏᓐᓂᑦ ᐊᑐᕐᒪᖔᑕ, ᖃᖓᑕᓲᒃᑯᑦ ᑐᐊᕕᕐᓇᖅᑐᒃᑯᑦ ᐃᒻᒪᑕ 

(ᐱᑕᖃᐃᓐᓇᕋᓂ) ᖃᖓᑕᓲᕐᒥ ᐃᖅᑲᓇᐃᔭᖅᑎᒥᑦ ᐅᐃᕖᑎᑑᕈᓐᓇᖅᑐᖅᑕᖃᓲᖑᕗᖅ. 

ᑕᐃᒪᐃᒃᑲᓗᐊᖅᑎᓪᓗᒍ, ᐋᓐᓂᐊᖅᑐᖅ ᖃᓪᓗᓈᑎᑑᓲᒥᑦ ᐊᑐᕆᐊᖃᕋᔭᖅᐳᖅ 

ᑐᓵᔨᑕᖃᓐᖏᓐᓂᖓᓄᑦ ᑎᑭᕝᕕᒋᓂᐊᖅᑕᖓ.  

 

ᓇᐃᓈᖅᓯᒪᔪᒃᑯᑦ, ᐅᖃᐅᓯᖃᑎᒌᓐᖏᓐᓂᕐᒧᑦ ᐅᓂᒍᑕᐅᕙᑦᑐᑦ ᐊᑦᑐᐃᓂᕐᓗᓐᓂᖃᓲᖑᕗ ᐊᒻᒪᓗ 

ᐊᐅᓚᑦᑎᐊᕈᓐᓃᖅᑐᓂ ᐋᓐᓂᐊᖅᑐᓕᕆᓂᖅ. ᐅᖃᐅᓯᖃᑎᒌᓐᖏᓂᕐᒧᑦ ᐅᓂᒍᑕᐅᕙᑦᑐᑦ 

ᐅᓗᕆᐊᓇᓕᕈᑕᐅᒍᓐᓇᖅᐳᑦ ᐋᓐᓂᐊᖅᑐᒧᑦ, ᐱᓪᓗᒍ ᐅᓗᕆᐊᓇᕈᓐᓇᕐᒪᑦ. ᐅᖃᐅᓯᖃᑎᒌᓐᖏᓐᓂᕐᒧᑦ 

ᐊᑲᐅᓐᖏᓕᐅᕈᑏᑦ ᐅᑯᓂᖓ ᓴᖅᑮᔪᓐᓇᖅᐳᑦ24:  

 

 ᐋᓐᓂᐊᖅᑐᓄᑦ ᒪᓕᑦᑕᐅᒋᐊᓖᑦ ᒪᓕᑦᑕᐅᓐᖏᓂᖅᓴᐅᓗᑎᒃ; 

 ᖃᐅᔨᓴᖅᑕᐅᒃᑲᓐᓂᕆᐊᓖᑦ ᖃᐅᔨᓴᖅᑕᐅᒃᑲᓂᓐᖏᓪᓗᑎᒃ; 

 ᐊᑐᐃᓐᓇᐅᕕᐅᓐᖏᓂᖅᓴᐅᓗᑎᒃ ᓄᖅᑲᖓᔾᔪᑕᐅᒐᓱᐊᖅᑐᓂᒃ/ᐱᔨᑦᓯᕐᓂᕐᓂᑦ; 

 ᑕᒻᒪᖅᑕᐅᖃᑦᑕᕐᓂᖏᑦ ᐋᓐᓂᐊᕈᑎᖏᑦ ᐊᒻᒪᓗ ᐋᓐᓂᐊᖅᑐᓕᕆᔪᑦ ᑕᒻᒪᖃᑦᑕᖅᑐᑦ; 

 ᐊᒥᓱᕈᒃᑲᓐᓂᕐᓗᑎᒃ ᖃᐅᔨᓴᖅᑕᐅᒋᐊᓖᑦ ᐊᒻᒪᓗ ᐋᓐᓂᐊᖅᑐᓕᕆᔭᐅᔪᑦ 

ᐅᖃᓪᓚᖃᑎᒋᔭᐅᒋᐊᓖᑦ;  

 ᐋᓐᓂᐊᓕᒃᑲᓐᓂᖃᑦᑕᕐᓗᑎᒃ;  

 ᐱᒻᒪᕆᐅᔪᓂᑦ ᖃᓄᐃᑦᑐᖃᖃᑦᑕᕐᓗᓂ; 

 ᐋᓐᓂᐊᖅᑐᓕᕆᔭᐅᔪᖅ ᐊᒻᒪᓗ ᐋᓐᓂᐊᖅᑐᓕᕆᔪᖅ ᖁᕕᐊᒋᔭᖃᓐᖏᓂᖅᓴᐅᓗᑎᒃ; 

 ᐊᑭᑦᑐᑲᓐᓂᕐᓗᑎᒃ ᐋᓐᓂᐊᖅᑐᓕᕆᓂᕐᒧᑦ ᐊᑭᐅᔪᑦ.  

 

3.4 ᑐᓵᔩᑦ: ᐅᓗᕆᐊᓇᕈᓐᓇᕐᓂᖓ ᐊᑐᖅᑎᓪᓗᒋᑦ ᐃᓕᓐᓂᐊᖅᓯᒪᓐᖏᑦᑐᓂᑦ ᑐᓵᔨᓂᑦ 

ᑐᑭᓕᐅᖅᑕᐅᓂᖏᑦ 

 

ᐃᓕᓐᓂᐊᕐᓂᐅᓚᐅᖅᑐᓂᑦ ᐊᒻᒪᓗ ᖃᐅᔨᓴᖅᑕᐅᓚᐅᖅᑐᓂᑦ ᑕᒪᑐᒪ ᒥᒃᓵᓄᑦ, ᑎᑎᕋᓚᐅᖅᑐᑦ 

ᓇᓗᓇᐃᖅᓯᓚᐅᖅᐳᑦ ᐅᓗᕆᐊᓇᕈᓐᓇᕐᓂᖏᓐᓂᑦ ᐊᑐᖅᑎᓪᓗᒋᑦ ᐃᓕᓐᓂᐊᖅᓯᒪᓐᖏᑦᑐᓂᑦ 

ᑐᓵᔨᖃᖅᑎᓪᓗᒋᑦ ᓲᕐᓗ ᐃᓚᖏᓐᓂᑦ, ᐅᕝᕙᓘᓐᓃᑦ ᓄᓇᓕᒻᒥᐅᓂᑦ, ᐅᕝᕙᓘᓐᓃᑦ ᐋᓐᓂᐊᖅᑐᓕᕆᔨᓂᑦ 

ᐃᓕᓐᓂᐊᖅᓯᒪᓐᖏᑦᑐᓂᑦ ᑐᓵᔨᐅᓂᕐᒧᑦ. ᐊᒻᒪᓗ ᑕᒻᒪᕈᑕᐅᔪᓐᓇᖅᑐᓄᑦ ᐃᓚᓕᐅᑎᓪᓗᒋ, ᐊᑐᖃᑦᑕᖅᑐᑦ 

ᐃᓪᓕᕈᓯᖃᑎᕐᒥᓂᑦ ᐋᓐᓂᐊᕕᒻᒥ, ᓴᓗᒻᒪᖅᓴᐃᔨᓂᑦ ᐅᕝᕙᓘᓐᓃᑦ ᐅᐊᑦᑎᔨᓂᑦ ᑐᓵᔨᖃᖃᑦᑕᖅᑐᑦ 

ᐅᓗᕆᐊᓇᖅᑐᒦᒍᑕᐅᔪᓐᓇᖅᑐᒻᒪᕆᐅᕗᑦ. ᐱᓕᕆᐊᖃᖅᐳᒍᑦ ᐃᖅᑲᓇᐃᔭᖅᑎᓂᑦ ᐋᓐᓂᐊᖅᑐᓕᕆᓂᕐᒧᑦ 

ᐅᓗᕆᐊᓇᖅᑐᒦᒍᓐᓇᖅᑐᑎᒃ ᐋᓐᓂᐊᖅᑐᓕᕆᔭᐅᔪᑦ. ᓯᕗᓪᓕᖅᐹᒥ ᐋᓐᓂᐊᕕᒻᒥ ᐊᖓᔪᖅᑲᐅᑏᑦ 

ᖃᐅᔨᒪᒋᐊᕆᐊᖃᖅᐸᖏᑦ ᒪᓕᑦᑎᐊᕋᓗᐊᕐᒪᖔᑕ ᐊᔾᔨᒌᑎᑦᑎᒋᐊᖃᕐᓂᕐᒧᑦ ᐊᑐᐊᒐᕐᓂᑦ, ᒪᓕᒐᕐᓂᑦ 

ᐊᔾᔨᒌᑎᑦᑎᓂᕐᒧᑦ ᐊᒻᒪᓗ ᑲᒪᑦᑎᐊᕆᐊᖃᕐᓂᕐᒧᑦ ᐱᐅᓂᖅᐹᒃᑯᑦ, ᐃᓯᖃᑖᖅᑐᓄᑦ ᒪᒥᓴᖅᑕᐅᒐᓱᐊᕐᓂᖓᓄᑦ. 

                                                      
24 ᓯᐅᕋ ᕙᐅᐃᐊᒻᒪᓗ ᔩᓂ ᕈᐃ, ᑲᑎᑎᖅᑕᐅᓂᖏᑦ ᐱᔨᑦᓯᕈᑕᐅᔪᑦ ᑐᓵᔨᓄᑦ ᐅᓗᕆᐊᓇᖅᑐᒦᖁᓇᒋᑦ, ᐅᐃᓂᐸᐃ, 2009, 

ᒪᑉᐱᒐᖓ 6. 

ᑕᒻᒪᕈᑕᐅᒃᑲᔪᑉᐳᑦ ᑕᒪᒃᑯᓄᖓ ᑐᓵᔨᐅᑎᑕᐅᑲᐃᓐᓇᖅᑐᓄᑦ ᑎᑎᕋᖅᑕᐅᓯᒪᕗᑦ ᐊᔾᔨᒌᓐᖏᑦᑐᓂᒃ 

ᖃᐅᔨᓵᕕᓂᕐᓂᑦ ᐊᒻᒪᓗ ᐃᓚᓕᐅᔾᔭᐅᓯᒪᓪᓗᑎᒃ ᐅᑯᐊ ᐊᑖᓂ25: 

 

 ᐅᖃᐅᓯᖃᓐᖐᓐᓇᕐᓂᖅ ᐅᖃᖅᑕᖏᓐᓂᑦ ᐋᓐᓂᐊᖅᑑᑉ ᐅᕝᕙᓘᓐᓃᑦ 

ᐋᓐᓂᐊᖅᑐᓕᕆᔭᐅᑉ; 

 ᐃᓚᒋᐊᖅᓯᓂᖅ ᐅᖃᐅᓯᕐᓂᑦ ᐋᓐᓂᐊᖅᑑᑉ ᐅᕝᕙᓘᓐᓃᑦ ᐋᓐᓂᐊᖅᑐᓕᕆᔫᑉ 

ᐅᖃᖅᑲᐅᔭᖏᓐᓂᑦ; 

 ᑭᖑᕝᕖᓂᖅ ᐅᖃᐅᓯᖅᑕᕐᓄᑦ, ᑐᑭᖏᓐᓂᑦ ᐅᕝᕙᓘᓐᓃᑦ ᐃᓱᒪᒋᔭᐅᔪᓂᑦ;  

 ᐊᑐᖃᑦᑕᕐᓂᖅ ᐅᖃᐅᓯᕐᓂᑦ ᑖᒃᑯᓂᖓᐅᓐᖏᑦᑐᖅ ᐋᖅᑭᒃᓯᒪᓂᖓᓄᑦ, ᖃᓄᖅ 

ᐋᓐᓂᐊᕐᓂᖓᓄᑦ ᐅᕝᕙᓘᓐᓃᑦ ᑲᒪᒋᔭᐅᒋᐊᕐᓂᖓᓄᑦ; 

 ᐅᖃᖅᑕᐃᓕᒪᓂᖅ ᐅᖃᐅᓯᐅᔪᒥᑦ; 

 ᓈᒻᒪᖏᑦᑐᓂᒃ ᐅᖃᐅᓯᖃᑲᒻᒪᓐᓂᖅ; 

 ᐱᓕᕆᔨᒥᑦ ᑭᖑᕝᕖᓱᒋᓂᖅ (ᓲᕐᓗ ᐋᓐᓂᐊᖅᑐᓕᕆᔨᐅᓱᒋᓕᖅᑐᓂ).  

 

ᐅᓗᕆᐊᓇᕈᓐᓇᕐᓂᖏᑦ ᐱᔾᔪᑎᖃᖅᑐᑦ ᐊᑐᖃᑦᑕᕐᓂᖏᑦ ᐃᓕᓐᓂᐊᖅᑎᑕᐅᓯᒪᓐᖏᑦᑐᓂᒃ ᐅᑯᐊᖑᕗᑦ:  

 

 ᒥᒃᓯᖃᕈᓐᓃᖅᑐᓂ ᑐᓵᔨ ᐅᖃᓪᓚᒍᓐᓇᑦᑎᐊᖏᓐᓂᖓᓄᑦ ᐊᒻᒪᓗ 

ᑐᓵᔨᐅᒍᓐᓇᑦᑎᐊᓐᖏᓐᓂᖓᓄᑦ; 

 ᒥᒃᓯᖃᕈᓐᓃᖅᑐᓂ ᑐᓵᔨ ᖃᐅᔾᔨᑎᖃᓗᐊᓐᖏᓐᓂᖓᓄᑦ ᐋᓐᓂᐊᖅᑐᓕᕆᓂᐅᑉ ᒥᒃᓴᓄᑦ; 

 ᒥᒃᓯᖃᕈᓐᓃᖅᑐᓂ ᑐᓵᔨᐅᑉ ᐃᓕᖅᑯᓯᖓ ᐱᔾᔪᑎᒋᓪᓗᒍ.  

 

ᖃᓄᐃᓐᓂᕕᓂᐅᔪᑦ:  

 

 ᐱᔭᕐᓂᖏᑦᑐᑦ ᐅᖃᐅᓰᑦ ᑐᑭᓕᐅᖅᑕᐅᑲᒻᒪᑎᓪᓗᒋᑦ; 

 ᐅᖃᖅᑕᐃᑦ ᑐᑭᓕᐅᖅᑕᐅᑲᒻᒪᑦᑐᑦ ᐅᕝᕙᓘᓐᓃᑦ ᑐᑭᓕᐅᖅᑕᐅᖏᑦᑎᐊᒻᒪᕆᑦᑐᑦ; 

 ᑐᑭᓕᐅᖅᑕᐅᑲᒻᒪᓐᓂᖏᑦ ᐋᓐᓂᐊᖅᑐᓕᕆᔭᐅᑉ ᐅᖃᐅᓯᖏᑕ; 

 ᒥᒃᓯᖃᕈᓐᓃᖅᑎᑕᐅᓂᖏᑦ ᑐᓴᖅᑕᐅᔭᕆᐊᓖᑦ; 

 ᑐᑭᓯᓂᕐᓗᖃᑦᑕᐅᑎᒍᓐᓇᖅᑐᑦ ᐃᓕᖅᑯᓯᑐᖃᑎᒌᓐᖏᑎᓪᓗᒋᑦ. ᐆᑦᑑᑎᒋᓗᒍ, ᑐᑭᖓ 

‘ᐊᖏᕈᑎᖃᕐᓂᖅ’ ᐊᔾᔨᒌᓐᖏᑦᑑᒍᓐᓇᕐᒪᑦ ᐃᓕᖅᑯᓯᖃᑎᒌᓐᖏᑦᑐᓄᑦ; 

 ᒪᓕᓐᖏᓐᓂᖅ ᐊᑐᐊᒐᕐᒥᑦ ᐊᔾᔨᒌᑎᑦᑎᓂᕐᒧᑦ ᐱᔾᔪᑎᖃᖅᑐᓂᒃ ᑲᓐᖑᓇᖅᑐᓕᕆᓂᕐᒥᑦ ᐊᒻᒪᓗ 

ᑐᑭᓯᐊᑦᑎᐊᖅᑐᑎᒃ ᐊᖏᕈᑎᖃᕐᓂᕐᒧᑦ; 

 ᐊᑦᑐᐃᓂᖏᑦ ᖃᐅᔨᓴᖅᑕᐅᔾᔪᑎᖏᓐᓂᑦ ᐊᒻᒪᓗ ᑕᒻᒪᕈᓐᓇᕐᓂᖏᑦ ᐋᓐᓂᐊᖅᑐᓕᕆᔭᐅᔪᑦ; 

                                                      
25 ᓯᐅᕋ ᕙᐅᐊᓐ,  ᐅᖃᐅᓯᖃᑎᒌᓐᖏᑦᑐᓄᑦ ᐅᓂᒍᑕᐅᕙᑦᑐᑦ ᐋᓐᓂᐊᖅᑐᓕᕆᓂᕐᒥᑦ, ᐋᑐᕚ, ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ, 2001, 

ᒪᑉᐱᖅᑐᒐᖓ 80.  

 ᐊᑦᑐᐃᓂᖏᑦ ᐋᓐᓂᐊᖅᑐᓕᕆᔭᐅᔪᓄᑦ ᐱᑕᖃᓪᓚᑦᑖᖅᑐᓂᑦ ᐅᕝᕙᓘᓐᓃᑦ ᐄᔭᒐᖅᑕᒥᓄᑦ 

ᖃᓄᐃᒍᑕᐅᔪᓐᓇᖅᑐᓂᒃ; 

 ᖃᓄᐃᒍᑕᐅᔪᓐᓇᖅᐳᑦ ᐊᔾᔨᒌᑎᑦᑎᓂᖅ ᐱᔾᔪᑎᒋᓪᓗᒍ ᐃᓚᒌᑦ ᑐᓵᔨᐅᑎᑕᐅᕙᑦᑐᓂᑦ: 

ᑐᓵᔨᐅᒋᐊᖃᕐᓂᖏᓐᓄᑦ, ᐊᒃᓱᕈᕐᓂᖏᓐᓄᑦ, ᓇᓗᒐᓚᓐᓂᖏᓐᓄᑦ, ᑐᓵᔨᐅᑎᑕᐅᓂᖏᓐᓄᑦ, 

ᓇᓗᓂᖏᓐᓄᑦ ᐋᓐᓂᐊᖅᑐᓕᕆᓂᕐᒨᖓᔪᓂᑦ ᐅᖃᐅᓯᕐᓂᑦ. 

 

ᐱᔾᔪᑎᒋᓪᓗᒋᑦ, ᐊᑐᖃᑦᑕᕐᓂᖅ ᒪᕐᕉᓐᓂᒃ ᐅᖃᓪᓚᒍᓐᓇᖅᑐᓂᑦ ᐃᖅᑲᓇᐃᔭᖅᑎᓂᑦ, ᑕᐃᒃᑯᐊ 

ᐋᓐᓂᐊᖅᑐᓕᕆᔨᐅᖃᑕᐅᓐᖏᑉᐸᑕ, ᐅᓗᕆᐊᓇᖅᑐᒦᒍᓐᓇᖅᐳᑦ ᖃᐅᔨᒪᓐᖏᑐᐃᓐᓇᕆᐊᖃᖅᑐᑎᒃ 

ᐋᓐᓂᐊᖅᑐᓕᕆᔨᓄᑦ ᐅᖃᐅᓯᐅᔪᓂᑦ ᐅᕝᕙᓘᓐᓃᑦ ᐋᓐᓂᐊᖅᑐᓕᕆᓂᕐᒧᑦ ᑐᑭᖏᓐᓂᑦ. ᐃᖅᑲᓇᐃᔭᖅᑏᑦ 

ᐋᓐᓂᐊᕕᒻᒥ ᐃᖅᑲᓇᐃᔭᖅᐸᑕ ᓘᑦᑖᕈᓐᖏᓚᑦ ᐅᕝᕙᓘᓐᓃᑦ ᐋᓐᓂᐊᖅᑐᓕᕆᓂᕐᒧᑦ ᑐᓵᔨᐅᓐᖏᓚᑦ. 

ᑭᓇᑐᐃᓐᓇᖅ ᐅᐃᕖᑎᑑᕈᓐᓇᖅᑐᖅ ᐃᓄᒃᑎᑐᓪᓘᓐᓃᑦ ᐊᑐᖅᑕᐅᒃᓴᐃᓐᓇᕆᐊᖃᓐᖏᓚᑦ 

ᐋᓐᓂᐊᖅᑐᓕᕆᓂᕐᒧᑦ ᑐᓵᔨᐅᑎᑕᐅᓗᑎᒃ.  

 

ᑭᖑᓪᓕᖅᐹᒥ, ᑲᓇᑕᒥ ᖃᐅᔨᓴᕐᓂᐅᓚᐅᖅᑐᒥ ᖃᐅᔨᓚᐅᖅᐳᑦ ᐊᑲᖅᓴᓂᖅᓴᒻᒪᕆᐅᓪᓗᑎᒃ 

ᐃᓕᓐᓂᐊᖅᓯᒪᔪᒥᑦ ᑐᓵᔨᖃᖅᑎᓪᓗᒋᑦ ᐃᑲᔪᖅᑎᑐᐃᓐᓇᐅᓐᖏᑦᑐᖅ ᑐᓵᔨᓂᑦ. ᖃᐅᔨᓴᖅᑎᓪᓗᒋᑦ ᒪᓐᑐᕆᐊᒥ 

ᓄᓇᓖᑦ ᐊᕕᑦᑐᖅᓯᒪᔪᓂᑦ ᑐᓵᔨᓂᑦ 68 ᖃᐅᔨᓴᖅᑕᐅᔪᑦ ᖃᐅᔨᓚᐅᖅᐳᑦ 76-ᐳᓴᖏᑦ 

ᐋᓐᓂᐊᖅᑐᓕᕆᔭᐅᖃᑦᑕᖅᑐᑦ ᐊᑐᖔᕈᒪᓲᖑᒻᒪᑕ ᐃᓕᓐᓂᐊᖅᓯᒪᔪᓂᑦ ᑐᓵᔨᓂᑦ 

ᐅᖃᓪᓚᖃᑎᖃᕐᓂᐊᖅᑎᓪᓗᒋᑦ ᐋᓐᓂᐊᖅᑐᓕᕆᔨᒥᑦ ᐃᖅᑲᓇᐃᔭᖅᑎᒥᑦ; 88-ᐳᓴᖏᑦ 

ᐅᑉᐱᕈᓱᓐᓂᖅᓴᐅᓚᐅᖅᐳᑦ ᑕᒻᒪᖅᑕᐅᓂᐊᓐᖏᒻᒪᑕ ᑐᓵᔨᓄᑦ ᐃᓕᓐᓂᐊᖅᓯᒪᔪᓂᑦ ᐊᑐᖅᑎᓪᓗᒋᑦ, ᐊᒻᒪᓗ 

83-ᐳᓴᖏᑦ ᐅᑉᐱᕈᓱᓐᓂᖃᕐᓂᖅᓴᐅᓪᓗᑎᒃ ᐅᖃᐅᓯᖃᕈᓘᔭᕐᓂᐊᓐᖏᒋᐊᖓ ᐃᓕᓐᓂᐊᖅᓯᒪᔪᖅ ᑐᓵᔨ 

ᐃᖅᑲᓇᐃᔭᖅᑎ ᐊᑐᖅᑕᐅᑎᓪᓗᒍ.  

 

3.5 ᐅᖃᐅᓯᓕᕆᓂᕐᒥᑦ ᐱᔨᑦᓯᕈᑏᑦ 

 

“ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕈᑏᑦ - ᐊᒻᒪᓗ ᐅᓂᒍᑕᐅᕙᑦᑐᑦ ᑕᒪᒃᑯᓄᖓ 

ᐱᔨᑦᓯᕈᑎᐅᔪᓄᑦ - ᐊᑐᖅᑕᐅᕙᑉᐳᑦ ᖃᐅᔨᒪᔾᔪᑕᐅᓪᓗᑎᒃ ᐊᓐᓂᐊᖅᑐᓕᕆᔭᐅᔪᓄᑦ. 

ᐋᓐᓂᐊᖅᑐᓕᕆᓃᑦ ᑲᒪᑦᑎᐊᕈᑕᐅᒍᓐᓃᕋᐃᒻᒪᑕ, ᐅᕝᕙᓘᓐᓃᑦ 

ᐊᑐᐃᓐᓇᐅᕕᐅᑦᑎᐊᕈᓐᓃᕋᐃᒻᒪᑕ ᑲᒪᒋᔭᐅᑦᑎᐊᕐᓂᕐᒥᑦ, ᐱᐅᓂᖏᓕᖅᐹᓪᓕᕈᑕᐅᕙᑉᐳᑦ 

ᐃᓅᓯᕐᒧᑦ ᐊᒻᒪᓗ ᐋᓐᓂᐊᖃᑦᑕᕐᓂᖅᓴᐅᓕᕐᓗᑎᒃ.”26 

ᐊᑐᐃᓐᓇᐅᑎᑦᑎᓂᖅ ᐃᓕᓐᓂᐊᖅᓯᒪᔪᓂᑦ ᐅᖃᐅᓯᓕᕆᓂᕐᒧᑦ ᐱᔨᑦᓯᕈᑎᓂᒃ ᐅᑯᓄᖓ 

ᐃᑲᔫᑎᖃᕈᓐᓇᖅᐳᖅ27: 

 
                                                      
26 ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ. ᐃᓚᖏᑦ ᖃᓄᐃᓐᓂᐅᕙᑦᑐᑦ: ᐱᔾᔪᑎᖃᖅᑐᑦ ᐊᔾᔨᒌᑎᑦᑎᒋᐊᖃᕐᓂᕐᒥᑦ ᐊᒻᒪᓗ 

ᑲᒪᑦᑎᐊᕆᐊᖃᕐᓂᕐᒥᑦ ᐋᓐᓂᐊᖅᑐᓕᕆᓂᕐᒥᑦ ᑲᓇᑕᒥ, ᐋᑐᕚ, 2001 
27 ᓯᐅᕋ ᕙᐅᐃᓐ, ᐅᖃᐅᓯᖃᑎᒌᓐᖏᑦᑐᓄᑦ ᐅᓂᒍᑕᐅᕙᑦᑐᑦ ᐋᓐᓂᐊᖅᑐᓕᕆᓂᕐᒥᑦ, ᐋᑐᕚ, ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ, 2001, 

ᒪᑉᐱᖅᑐᒐᖓ 95.  



 

58       ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015 

 

 ᐋᓐᓂᐊᖅᑐᓕᕆᔭᐅᔪᓄᑦ: ᑐᑭᓯᐊᑦᑎᐊᖅᑐᒃᑯᑦ ᐊᖏᕈᑎᖃᕐᓂᖅ, 

ᓇᓗᓇᐃᖅᓯᑦᑎᐊᕐᓂᖅᓴᐅᓗᑎᒃ ᐋᓐᓂᐊᕈᑎᒥᓐᓂᒃ, ᐋᖅᑭᒋᐊᕐᓗᑎᒃ ᖃᐅᔨᓴᕈᑕᐅᕙᑦᑐᑦ, 

ᓄᖅᑲᖓᔾᔪᑕᐅᕙᑦᑐᑦ ᐲᖅᑕᐅᓗᑎᒃ, ᐋᓐᓂᐊᖅᑐᓕᕆᔭᕕᓃᑦ ᐱᐅᓯᕚᓪᓕᕐᓗᑎᒃ, 

ᐅᓗᕆᐊᓇᖅᑐᒦᓐᖏᓂᖅᓴᐅᓗᑎᒃ ᐊᒻᒪᓗ ᐱᐅᒋᔭᐅᓂᖅᓴᐅᓗᑎᒃ; 

 

 ᐋᓐᓂᐊᖅᑐᓕᕆᔪᓄᑦ: ᐅᐃᒻᒪᔮᕐᓇᓐᖏᓂᖅᓴᐅᓪᓗᓂ, ᑕᒻᒪᓐᖏᓂᖅᓴᐅᒐᔭᖅᑐᑎᒃ; 

 

 ᐊᓪᓚᑦᑎᓄᑦ ᐊᒻᒪᓗ ᐊᖓᔪᖅᑳᓄᑦ: ᐱᓕᕆᐊᒃᓴᖏᑦ ᖃᑦᑏᓐᓇᕈᒃᑲᓂᕐᓗᑎᒃ ᐊᒻᒪᓗ 

ᐋᓐᓂᐊᖅᑐᓕᕆᔭᐃᑦ ᐋᖅᑭᑦᑕᐅᓂᖅᓴᐅᓪᓗᑎᒃ; 

 

 ᑕᖅᑲᒃᑯᓄᖓ ᑭᒃᑯᑐᐃᓐᓇᕐᓄᑦ: ᐋᓐᓂᐊᖅᑐᓕᕆᔾᔪᑏᑦ ᐱᐅᓂᖅᓴᐅᓗᑎᒃ 

ᓄᓇᓕᒻᒥᐅᖁᑎᖏᓐᓄᑦ, ᐊᑐᐃᓐᓇᐅᕕᐅᓂᖅᓴᐅᓗᑎᒃ ᐱᔨᑦᓯᕈᑎᓂᒃ ᐊᒻᒪᓗ 

ᐅᑉᐱᕆᔭᖃᕐᓂᖅᓴᐅᓗᑎᒃ ᐋᓐᓂᐊᖅᑐᓕᕆᓂᐅᑉ ᐋᖅᑭᒃᓯᒪᓂᖓᓂ.  

 

ᐃᑲᔪᖅᑕᐅᒍᓐᓇᖁᓪᓗᒋᑦ ᑕᐃᒃᑯᐊ ᐊᑦᑐᖅᑕᐅᖃᑕᐅᕙᑦᑐᑦ ᐸᕐᓇᐅᑎᓕᐅᕐᓗᑎᒃ ᐊᑐᖅᑕᐅᓂᐊᖅᑐᒥᑦ 

ᒪᓕᑦᑐᒥᑦ ᐊᑐᓕᖁᔭᐅᔪᓂᑦ, ᐊᑖᓂ ᑎᑎᕋᖅᓯᒪᔪᓂᑦ ᓇᓗᓇᐃᖅᓯᓯᒪᕗᒍᑦ ᑭᓲᒻᒪᖔᑕ ᐊᑐᓕᖁᔭᐅᔪᑦ.  

 

3.5.1. ᐊᑐᖁᔭᐅᔪᑦ 

 

“ᐱᔨᑦᓯᕋᕐᓂᖅ ᐊᔾᔨᒌᑎᑦᑎᑦᑎᐊᖅᑐᒃᑯᑦ ᐃᓕᑕᕆᔭᐅᓯᒪᔪᓂᑦ ᐅᖃᐅᓯᕐᓂᑦ 

ᐊᑐᕐᓗᓂ ᐃᖅᑲᓇᐃᔭᕐᕕᒻᒥ ᐃᖅᑲᓇᐃᔭᖅᑎᒻᒪᕆᐅᑦᑎᐊᕐᓂᐅᓄᖅ, ᐊᓯᒥᓂᒃ 

ᐃᓱᒪᒋᔭᖃᑦᑎᐊᕐᓂᐅᕗᖅ, ᒪᑐᐃᖓᑦᑎᐊᕐᓂᐅᓪᓗᓂ ᐊᒻᒪᓗ 

ᐃᓅᖃᑎᖃᑦᑎᐊᕐᓂᐅᓪᓗᓂ.”28 

 

ᑐᑭᖓ ᐊᑐᖁᔭᐅᔪᑦ ᐊᔾᔨᒌᓐᖏᑦᑑᑎᐅᕗᖅ ᑲᓇᑕᒥ ᐊᕕᑦᑐᖅᓯᒪᔪᓂ ᐊᒻᒪᓗ ᐅᑭᐅᖅᑕᖅᑐᖓᓂ 

ᐊᕕᑐᖅᓯᒪᔪᓂᑦ. ᑕᒪᓐᓇᓕ ᐊᑐᐃᓐᓇᐅᒍᑕᐅᑦᑎᐊᖅᐳᖅ ᐱᔨᑦᓯᕈᑕᐅᔪᓄᑦ ᑲᔪᓰᓐᓇᖅᑐᒃᑯᑦ ᐊᒻᒪᓗ 

ᓇᓗᓇᐃᖅᓱᖅᓯᒪᑦᑎᐊᖅᑐᒃᑯᑦ ᑕᖅᑲᒃᑯᓄᖓ ᓴᖅᑮᓪᓗᓂ ᐱᔨᑦᓯᖅᑕᐅᒍᓐᓇᕐᒪᑕ ᐱᐅᓂᖅᐹᒃᑯᑦᑕᐅᖅ 

ᓇᓕᐊᓂᑐᐃᓐᓇᖅ ᐃᓕᑕᕆᔭᐅᓯᒪᔪᒥᑦ ᐅᖃᐅᓯᕐᒥᑦ ᐊᑐᕈᒪᔭᕐᒥᓂᒃ ᐊᑐᕐᓗᓂ.29  

 

ᐊᑖᓂ ᐃᓚᖓᓂ 12 (7) (ᐃ) ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅᓄᓇᕗᒻᒥ, 

ᓇᓗᓇᐃᖅᓯᒪᔪᖃᖅᐳᖅ ᑐᑭᖓᓂ ᐊᑐᖁᔭᐅᔪᑦ:  

 

                                                      
28 ᑐᐊᐃᓐ ᐋᑕᒻ, ᑲᓇᑕᒥ ᐅᓂᒃᑳᓕᐊᖅ ᐱᔨᑦᓯᖅᑕᐅᕙᓐᓂᖏᓐᓄᑦ ᑕᖅᑲᒃᑯᐊ ᖃᓪᓗᓈᑎᑐᑦ ᐊᒻᒪᓗ ᐅᐃᕖᑎᑐᑦ: 

ᐊᓯᔾᔨᕆᐊᖃᓕᖅᐳᖅ ᐃᓕᖅᑯᓯᑐᖃᖅ, ᐊᓪᓚᕝᕕᖓ ᑭᒡᒐᖅᑐᐃᔨᐅᑉ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ, ᐋᑐᕚ, 2001, ᒪᑉᐱᒐᖓ 4.  
29 ᑮᓇᐅᔭᓕᕆᔩᑦ ᑲᑎᒪᔨᖏᑦ ᑲᓇᑕᒥ, ᒪᓕᒐᐃᑦ ᐊᑐᖅᑕᐅᖁᔭᐅᔪᓄᑦ, ᒪᑉᐱᒐᖓ 1.  



 

ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015  59 

 

“ᐊᓪᓚᕝᕕᒻᒥ ᓂᐊᖁᕆᔭᐅᔪᖅ ᓄᓇᕗᒻᒥ ᐋᓐᓂᐊᕕᒻᒥ (…) ᓱᒋᐊᕆᐊᖃᕐᓂᐊᖅᐳᖅ 

ᒪᓕᓕᖁᓪᓗᒍ ᑖᒃᓱᒥᖓ ᐊᖏᕈᒻᒥᑦ, ᐃᓚᓕᐅᑎᓪᓗᒋᑦ ᓴᖅᑭᔮᖅᑎᑕᐅᔪᑦ ᓲᕐᓗ ᑎᑎᖅᑲᐃᑦ, 

ᓴᖅᑎᑦᑎᔾᔪᑏᑦ ᐅᕝᕙᓘᓐᓃᑦ ᐊᓯᖏᓐᓂᑦ ᓈᒻᒪᑦᑐᓂᑦ ᐋᖅᑮᒋᐊᕈᑕᐅᔪᓂᑦ 

 

(ᐃ) ᓴᖅᑮᓗᑎᒃ ᐊᑐᖁᔭᐅᔪᓂᑦ ᐱᔨᑦᓯᕈᑕᐅᔪᓄᑦ ᐅᖃᐅᓯᐅᔪᒧᑦ, 

ᖃᐅᔨᒪᑎᑕᐅᓗᑎᒃ ᑕᖅᑲᒃᑯᐊ ᐱᔪᓐᓇᐅᑎᖃᕐᓂᖏᓐᓂ 

ᐅᖃᓪᓚᖃᑎᖃᕈᓐᓇᕐᓗᑎᒃ ᐊᒻᒪᓗ ᐱᔨᑦᓯᖅᑕᐅᔪᓐᓇᕐᓗᑎᒃ ᓇᒻᒥᓂᖅ 

ᐊᑐᕈᒪᔭᕐᒥᓂᒃ ᐃᓕᑕᕆᔭᐅᓯᒪᔪᒥᑦ ᐅᖃᐅᓯᕐᒥᑦ; 

 

(ᐱ) ᖃᐅᔨᒪᒋᖁᓪᓗᒋᑦ ᐱᔨᑦᓯᕈᑏᑦ ᐃᒪᐃᑦᑑᒻᒪᑕ 

 

(i) ᐊᑐᐃᓐᓇᐅᔪᑦ ᑕᖅᑲᒃᑯᓄᖓ ᑐᒃᓯᕋᖅᑕᐅᑉᐸᑕ, 

(ii) ᐱᔨᑦᓯᕈᑕᐅᓪᓗᑎᒃ ᑕᑯᓐᓇᕆᐊᖅᑐᒍ ᐃᓕᖅᑯᓯᑐᖃᕐᒧᑦ 

ᓈᒻᒪᓐᓂᖓ ᐊᒻᒪᓗ ᐊᑑᑎᖃᑦᑎᐊᕐᓂᖓ, ᐊᒻᒪᓗ 

(iii) ᐱᐅᓂᖅᓴᐅᓕᖁᓪᓗᒍ” 

 

ᐊᑐᖅᑕᐅᖁᔭᐅᔪᑦ ᐱᔾᔪᑕᐅᓯᓐᓈᕆᕗᑦ ᒪᓕᒐᓕᕆᓂᕐᒥᑦ: ᐊᔾᔨᒌᑎᑦᑎᒋᐊᖃᕐᓂᖅ ᑭᒃᑯᓕᒫᓂᑦ 

ᑕᐃᒫᒃᓴᐃᓐᓇᖅ ᐱᔭᐅᓗᑎᒃ ᒪᑐᐃᖓᑦᑎᐊᖅᑐᒥᑦ, ᐃᓱᒪᖅᓱᕐᓇᑦᑎᐊᖅᑐᒥᑦ, ᐊᔾᔨᒌᑎᑦᑎᔪᒥᑦ ᐊᒻᒪᓗ 

ᒪᓕᒐᕐᒥᑦ ᒪᓕᑦᑎᐊᖅᑐᒥᑦ. ᐋᓐᓂᐊᕕᓕᐊᖅᑐᖅ ᑕᑯᑎᑕᐅᒋᐊᖃᓐᖏᒃᑲᓗᐊᖅᐳᖅ 

ᑐᓐᖓᓇᓐᖏᑦᑐᓂᒃ ᑭᐅᔾᔪᑎᓂᑦ ᐅᕝᕙᓘᓐᓃᑦ ᑎᒥᒃᑯᑦ ᓴᖅᑭᔮᕈᑎᓂᑦ, 

ᐅᑕᖅᑭᑯᑖᑦᑎᑕᐅᓂᖅᓴᐅᓗᓂ, ᐱᐅᓐᖏᓂᖅᓴᒃᑯᑦ ᐱᔨᑦᓯᖅᑕᐅᓗᓂ ᐅᕝᕙᓘᓐᓃᑦ ᐊᑯᓂᐅᓂᖅᓴᖅ 

ᐋᓐᓂᐊᑎᑕᐅᓗᓂ ᐱᔾᔪᑎᖃᖅᑐᓂ ᐱᔨᑦᓯᖅᑕᐅᒍᒪᓚᐅᕐᓂᖓᓄᑦ ᐃᓄᒃᑎᑐᑦ ᐅᕝᕙᓘᓐᓃᑦ 

ᐅᐃᕖᑎᑐᑦ ᖃᓪᓗᓈᑎᑑᓐᖏᑦᑐᖅ. ᐊᑐᐃᓐᓇᐅᕕᐅᓂᖅ ᐊᑐᖅᑕᐅᓂᖅᐹᖑᓲᖑᕗᖅ ᑲᓇᑕᒥ 

ᐋᓐᓂᐊᖅᑐᓕᕆᓂᕐᒧᑦ ᐊᑐᖅᑕᐅᔪᓂᑦ.  

 

ᑕᖅᑲᒃᑯᐊ ᑭᒃᑯᑐᐃᓐᓇᐃᑦ ᖃᐅᔨᒪᑎᑕᐅᒋᐊᖃᖅᐳᑦ ᐊᑐᖁᔭᐅᔪᓂᑦ ᐱᒋᐊᕐᓂᖓᓂ 

ᐅᖃᓪᓚᖃᑎᖃᓕᕋᑖᕐᓂᖏᓐᓂᑦ. ᑕᒪᓐᓇ ᐊᑐᖅᑕᐅᒍᓐᓇᖅᐳᖅ ᓴᖅᑭᔮᖅᑎᑕᐅᔪᒃᑯᑦ ᐊᒻᒪᓗ 

ᑐᓐᖓᓱᑦᑎᑕᐅᓗᑎᒃ ᐊᑐᕐᓗᑎᒃ ᐃᓘᓐᓇᖏᓐᓂᑦ ᐃᓕᑕᕆᔭᐅᓯᒪᔪᓂᑦ ᐅᖃᐅᓯᕐᓂᑦ, ᐅᖄᓚᐅᑎᒃᑯᑦ, 

ᐅᕝᕙᓘᓐᓃᑦ ᑕᕝᕙᐅᖃᑎᒌᑦᑐᓄᑦ. ᑐᓴᐅᒪᖃᑎᒌᒍᑏᑦ ᑐᕌᖓᔪᑦ ᑕᖅᑲᒃᑯᓄᖓ, ᑎᑎᖅᑲᓕᒫᑦ, 

ᑎᑎᕋᖅᑕᕕᓂᓕᒫᑦ, ᐅᖄᓚᐅᑎᒃᑯᑦ ᓂᐱᓕᐅᖅᓯᒪᔪᓕᒫᑦ, ᖃᐅᔨᒃᑲᐃᔾᔪᑎᓕᒫᑦ ᑎᑎᖅᑲᐃᑦ, 

ᖃᕋᓴᐅᔭᒃᑯᑦ ᑎᑎᕋᖅᑕᕕᓂᓕᒫᑦ, ᖃᕋᓴᐅᔭᒃᑯᑦ ᓴᖅᑭᔮᖅᑐᑦ ᐊᒻᒪᓗ ᐊᓯᖏᑦ 

ᑐᓴᐅᒪᖃᑎᒌᒍᑎᒃᓴᐃᑦ ᑕᖅᑲᒃᑯᓄᖓ ᓴᖅᑭᔮᕆᐊᖃᖅᐳᑦ ᐃᓘᓐᓇᖏᓐᓂᑦ ᐊᑐᕐᓗᑎᒃ 

ᐃᓕᑕᕆᔭᐅᓯᒪᔪᓂᑦ ᐅᖃᐅᓯᕐᓂᑦ.  

ᐊᑐᖁᔭᐅᔪᓂᑦ ᖃᐅᔨᒪᒋᐊᕆᐊᖃᖅᐳᑦ ᐋᓐᓂᐊᖅᑐᓕᕆᔭᐅᔪᖅ ᐊᑐᕈᒪᔭᕐᒥᓂᒃ ᐃᓕᑕᕆᔭᐅᓯᒪᔪᓂᑦ 

ᐅᖃᐅᓯᕐᒥᑦ, ᒪᓕᑦᑕᐅᒋᐊᖃᕐᒪᑦ ᐱᔨᑦᓯᖅᑕᐅᖃᑦᑕᕈᑎᖏᓐᓄᑦ, ᐃᓚᓕᐅᑎᓪᓗᒋᑦ 

ᐋᓐᓂᐊᕕᓕᐊᖅᑐᓂ ᐊᐅᓪᓚᖅᑎᓪᓗᒍ ᒪᓕᑦᑎᖏᑦ.  

 

ᐊᑐᖁᔭᐅᔪᑦ ᓴᖅᑭᑕᐅᓯᒪᕗᑦ ᑕᑯᓐᓇᒐᖃᓗᐊᖅᑐᑎᒃ ᐋᓐᓂᐊᕕᓕᐊᖅᑐᒥᑦ. ᐊᑐᖁᔭᐅᔪᑦ 

ᐱᐅᓂᖅᐹᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᐃᔨᑦᓯᕈᑎᓂᑦ ᑕᕝᕗᖓᑐᐃᓐᓇᖅ ᐊᑐᐃᓐᓇᐅᕕᐅᓐᖏᓚᖅ 

ᐱᔨᑦᓯᕈᑎᓄᑦ ᐋᓐᓂᐊᖅᑐᓕᕆᔭᐅᑉ ᐅᖃᐅᓯᖓᓂ ᐊᑐᕐᓗᓂ; ᐱᔾᔪᑎᖃᕆᕗᖅᑕᐅᖅ 

ᐃᓗᓕᓕᒫᖏᓐᓂᑦ ᐊᑐᖅᑕᐅᔪᓕᑦ ᐱᓕᕆᔾᔪᓯᕐᓂᑦ ᐸᕐᓇᐃᓂᕐᒧᑦ ᐊᒻᒪᓗ ᐋᓐᓂᐊᖅᑐᓕᕆᓂᕐᒥᑦ 

ᐱᔨᑦᓯᕐᓂᕐᒧᑦ ᓄᓇᕗᒻᒥ ᐊᑐᕐᓗᑎᒃ ᐱᖓᓱᓂᑦ ᐊᑐᖅᑕᐅᓗᐊᖅᑐᓂᑦ ᐅᖃᐅᓯᕐᓂᑦ ᓄᓇᓕᓐᓂᑦ. 

ᑐᕌᒐᕆᔭᐅᕗᕐᓕ ᐋᖅᑮᒋᐊᖁᓪᓗᒋᑦ ᐱᐅᓂᖅᐹᒃᑯᑦ ᑲᒪᒋᔭᐅᑦᑎᐊᖁᓪᓗᒋᑦ 

ᐋᓐᓂᐊᕕᓕᐊᖅᐸᑦᑐᓕᒫᑦ.  

 

4. ᐃᓱᒪᒋᔭᐅᔪᑦ 

 

4.1. ᑕᑯᔭᐅᓯᒪᔪᑦ 

 

4.1.1. ᐱᐅᓂᖓ ᐋᓐᓂᐊᖅᑐᓕᕆᓂᐅᑉ 

 

ᔪᓚᐃ 16, 2014-ᒥ ᓰᐲᓰ-ᑯᑦ, ᐃᓐᓇᑐᖃᖅ ᑐᐊᕕᐅᔾᔭᐅᓪᓗᓂ ᐃᓪᓗᕈᓯᕐᒧᑦ, ᓴᔪᑦᑐᓂ, ᖃᑯᖅᑑᓪᓗᓂ 

ᐊᒻᒪᓗ ᐋᓐᓂᐊᖅᑐᒻᒪᕆᐅᓪᓗᓂ. ᑕᐃᓐᓇ ᐃᓐᓇᑐᖃᖅ, ᐋᓐᓂᐊᓯᐅᖅᑎ ᐊᒻᒪᓗ ᓘᑦᑖᖅ 

ᑕᐅᑐᑦᑐᐃᓐᓇᐅᓪᓗᑎᒃ ᐃᓄᒻᒥᑦ ᐋᓐᓂᐊᕕᓕᐊᖅᓯᒪᔪᒥᑦ ᐃᑲᔪᖅᑕᐅᔪᒪᓪᓗᑎᒃ ᑐᓵᔨᖃᕆᐊᖃᖅᑐᑎᒃ 

ᑐᓵᔨᑕᖃᓐᖏᑦᑎᐊᕐᒪᑦ ᐋᓐᓂᐊᕕᓕᒫᕐᒥ. ᑐᓵᔨᐅᓲᖅ ᐅᖄᓚᕕᒃᓴᖅ ᖃᐃᒍᓐᓇᓚᐅᕐᒪᑦ 45-ᒥᓂᔅᓯᓂᑦ 

ᑭᓯᐊᓂ.  

 

ᓄᕕᐱᕆ 6, 2014-ᒥ, ᓰᐲᓰ-ᑯᑦ ᖃᐅᔨᓴᓚᐅᖅᐳᑦ ᓴᖅᑮᓪᓗᑎᒃ ᐊᑲᖅᓴᓐᖏᒍᑕᐅᖃᑦᑕᖅᓯᒪᔪᑦ 

ᐋᓐᓂᐊᓯᐅᖅᑎᓂᑦ ᐊᒻᒪᓗ ᒐᕙᒪᒃᑯᓐᓂᑦ ᐊᕕᑕᐅᒍᓐᓇᓐᖏᓐᓂᖓᓄᑦ. ᑕᐃᔭᐅᔪᒥᑦ 

“ᐃᓅᔪᓐᓃᖅᑐᖃᖅᑎᓪᓗᒍ ᐸᓯᔭᒃᓴᐅᖏᓐᓂᕋᕐᓂᖅ ᑭᓐᖓᕐᓂ”, ᑖᓐᓇ ᐅᖃᐅᓯᐅᓚᐅᖅᐳᖅ ᓄᑕᕋᖅ 

ᓄᓇᕗᒻᒥ ᓄᓇᓕᒻᒥ ᐃᓅᔪᓐᓃᓚᐅᖅᑐᒥᑦ ᐳᕙᓪᓗᑦᑐᓂ 2012-ᒥ. ᖃᓄᐃᒍᑕᐅᔪᓂᑦ ᓴᖅᑮᓚᐅᖅᐳᑦ 

ᐱᕙᓪᓕᐊᔪᒃᑯᑦ ᐱᐅᓐᖏᑐᒻᒪᕆᓐᓂᑦ, ᖃᓄᖅ ᒐᕙᒪᒃᑯᑦ ᐊᐅᓚᑦᑎᓚᐅᕐᒪᖔᑕ ᐃᓱᒫᓘᑕᐅᔪᓂᑦ 

ᐱᔨᑦᓯᕈᑕᐅᔪᓄᑦ ᑭᓐᖓᕐᓂ ᐋᓐᓂᐊᕕᖓᓂᑦ.  

 

ᐱᕙᓪᓕᐊᔪᒃᑰᕈᑕᐅᓚᐅᖅᑐᑦ ᐱᓯᒪᕙᕗᑦ:  

 ᐊᑦᑐᐊᓂᖏᒃ  ᖃᓄᖅ ᐋᓂᐊᖃᕐᓇᙱᑦᑐᓕᕆᔨᒃᑯᑦ ᑲᒪᓲᖑᒻᒪᖔᑕ ᑕᒪᒃᑯᓂᖓ 

ᐊᑲᕆᔭᐅᓐᖏᑦᑐᕕᓂᕐᓂᑦ ᐊᒻᒪᓗ ᐸᓯᔭᒃᓴᐅᖏᓐᓂᕋᖅᑐᑎᒃ ᐱᒻᒪᕆᐅᓂᖓᓂ 

ᖃᓄᐃᒍᑕᐅᓚᐅᖅᑐᒧᑦ ᐊᖏᔪᒥᑦ ᐊᑦᑐᐃᓂᖃᖅᑐᒧᑦ ᐅᖃᐅᓯᖃᑎᒌᓐᖏᓂᕐᒧᑦ 

ᐅᓂᒍᑕᐅᕙᑦᑐᓂᑦ ᐋᓐᓂᐊᖅᑐᓕᕆᓂᕐᒧᑦ ᒪᕐᕉᓐᓂᒃ ᐅᖃᐅᓯᖃᖅᑑᓐᓄᒃ;  

 

 ᐅᖃᐅᓯᖃᑎᒌᓐᖏᓐᓂᕐᒧᑦ ᐅᓂᒍᑕᐅᕙᑦᑐᑦ ᓱᓕ ᑕᕙᐅᕗᖅ ᐊᒻᒪᓗ ᐊᐅᓚᓂᐅᕙᑦᑐᓂᒃ 

ᖃᐅᔨᓴᕐᓂᕐᒧᑦ ᐅᓂᒃᑳᓕᖅ ᓱᓕ ᓈᒻᒪᑦᑐᓂ.  

ᖃᐅᔨᓴᕐᓂᖃᖅᑎᓪᓗᑕ ᖃᐅᔨᓚᐅᖅᐳᒍᑦ ᐱᖓᓱᓂᑦ ᐱᔾᔪᑎᖃᕐᒪᑦ ᐊᑦᑐᐃᓂᖃᖅᑐᓂᒃ 

ᐱᐅᓂᖅᐹᒃᑰᕆᐊᖃᕐᓂᖏᓐᓂᑦ ᐋᓐᓂᐊᖅᑐᓕᕆᓂᐅᑉ: ᐅᖃᐅᓯᖃᑎᒌᓐᖏᓐᓂᕐᒧᑦ ᐅᓂᒍᑕᐅᕙᑦᑐᑦ, 

ᐋᓐᓂᐊᖅᑐᓕᕆᔭᖅ ᖃᓄᐃᓐᖏᒃᑲᓗᐊᕐᒪᖔᖅ ᖃᐅᔨᒪᒋᐊᕋᓱᐊᓐᖏᓐᓂᖅ ᐊᒻᒪᓗ ᐋᖅᑮᔾᔪᑎᒃᓴᓂᑦ 

ᕿᓂᖃᑦᑕᕈᒪᓐᖏᓐᓂᖅ.  

4.1.2. ᓴᖅᑮᓂᖅ ᑎᑎᖅᑲᓂᑦ 

ᓯᑕᒪᓂᑦ ᑕᖅᑭᓂᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐃᖅᑲᓇᐃᔮᖓ ᐃᓂᖃᓚᐅᓐᖏᒃᑲᓗᐊᖅᑎᓪᓗᒍ, 

ᑕᒪᓐᓇ ᐊᑦᑐᐃᔪᒃᓴᐅᓐᖏᓚᖅ ᐊᑯᓂᐅᔾᔪᑕᐅᓗᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗᑎᑎᖅᑲᓂᒃ ᓴᖅᑮᒐᓱᐊᖅᑐᑎᒃ.  

4.2. ᑲᑐᔾᔭᐅᒋᐊᓖᑦ ᐱᓕᕆᐊᒃᓴᐃᑦ 

ᓄᓇᕗᒻᒥ ᒐᕙᒪᒃᑯᑦ, ᐋᓂᐊᖃᕐᓇᙱᑦᑐᓕᕆᔨᒃᑯᑦ, ᐋᓐᓂᐊᕕᒻᒥ ᐊᖓᔪᖅᑳᑦ ᐊᒻᒪᓗ ᑲᒪᔩᑦ 

ᖃᐅᔨᒪᑎᑕᐅᒋᐊᖃᖅᐳᑦ ᐱᑕᖃᕐᓂᖓᓂ ᐅᖃᐅᓯᕐᓄᑦ ᐱᔪᓐᓇᐅᒻᒥᑦ ᐊᒻᒪᓗ ᐱᒻᒪᕆᐅᓂᖓᓂ 

ᐊᑐᐃᓐᓇᐅᑎᑕᐅᕕᐅᒋᐊᖓ ᐋᓐᓂᐊᖅᑐᓕᕆᓂᕐᒥᑦ ᐱᔨᑦᓯᕐᓂᒃᑯᑦ, ᐱᐅᓂᖅᐹᒃᑯᑦ ᑲᒪᒋᔭᐅᑦᑎᐊᕐᓗᑎᒃ 

ᐊᒻᒪᓗ, ᑕᐃᑲᓐᖓᑦ ᐋᓐᓂᐊᕕᓕᐊᖅᑐᑦ ᐅᓗᕆᐊᓇᖅᑐᒦᖁᓇᒋᑦ. 

 

ᖃᓄᐃᒍᑕᐅᔪᑦ ᐅᖃᐅᓯᓕᕆᓂᕐᒥᑦ ᐊᒻᒪᓗ ᐃᓕᖅᑯᓯᑐᖃᓕᕆᓂᕐᒥᑦ ᖃᐅᔨᒪᑦᑎᐊᖅᑐᑦ ᐅᖓᑕᐅᔾᔨᕗᑦ 

ᐱᓕᕆᐊᕆᒋᐊᓕᖏᓐᓂᑦ ᑎᒍᒥᐊᖅᑎᐅᔪᑦ ᐋᓐᓂᐊᖅᑐᓕᕆᓂᕐᒥᑦ ᐱᓕᕆᐊᖃᖅᑐᑦ 

ᐊᑲᐅᓐᖏᓕᐅᕈᑎᐅᔪᖅ ᐱᔭᕐᓂᖏᑦᑑᕗᖅ ᐊᒻᒪᓗ ᐱᓕᕆᐊᖑᒋᐊᖃᖅᑐᓂ ᑎᒍᒥᐊᖅᑎᐅᔪᓄᑦ 

ᐊᒥᓱᑲᓪᓚᐃᑦ ᐱᔾᔪᑎᒋᓪᓗᒋᑦ: ᐱᔾᔪᑎᖃᖅᑐᑦ ᐋᓐᓂᐊᖅᑐᓕᕆᓂᐅᑉ ᐋᖅᑭᒃᓯᒪᓂᖓᓂ, ᑲᑐᔾᔨᖃᑎᒌᓂᑦ 

ᐊᒻᒪᓗ ᑭᒃᑯᑐᐃᓐᓇᕐᓂᑦ.  

 

 ᐱᓕᕆᐊᕆᔭᖏᑦ ᐋᓐᓂᐊᖅᑐᓕᕆᓂᕐᒥᑦ ᐊᑐᖅᑕᐅᔪᑦ ᐊᒻᒪᓗ ᑲᑐᔾᔨᖃᑎᒌᑦ 

ᐃᓚᖃᖅᐳᑦ ᐋᖅᑮᓂᕐᒥᑦ ᖃᓄᐃᓕᖓᓂᐊᕐᓂᖓᓂ, ᒪᓕᒐᕐᓂᑦ, ᐊᑐᕋᒃᓴᓂᑦ ᐊᒻᒪᓗ 

ᐃᓕᓐᓂᐊᖅᑎᑦᑎᓂᕐᒥᑦ ᐊᑐᐃᓐᓇᐅᑎᑦᑎᖁᓪᓗᒋᑦ ᐱᔨᑦᓯᕈᑎᓂᑦ ᐅᖃᐅᓯᖏᓐᓂᑦ 

ᐋᓐᓂᐊᖅᑐᓕᕆᔭᖏᑕ ᐊᑐᕈᒪᔭᖏᓐᓂᑦ.  

 ᐱᓕᕆᐊᕆᔭᖏᑦ ᐋᓐᓂᐊᖅᑐᓕᕆᔨᒻᒪᕇᑦ ᐃᓚᖅᐳᑦ ᐋᖅᑮᒋᐊᖁᓪᓗᒋᑦ ᐱᖅᑯᓯᖏᓐᓂᑦ, 

ᐃᓕᖅᑯᓯᖏᓐᓂᑦ ᐊᒻᒪᓗ ᖃᐅᔾᔨᑎᖏᓐᓂᑦ ᓴᖅᑮᔪᓐᓇᖁᓪᓗᒋᑦ ᐱᐅᓂᖅᐹᒃᑯᑦ 

ᐋᖅᑮᒍᑕᐅᔪᓐᓇᑦᑎᐊᖅᑐᒥᑦ ᐋᓐᓂᐊᖅᑐᓕᕆᔭᐅᔪᓄᑦ ᐊᒻᒪᓗ ᐃᓚᒋᔭᖏᓐᓄᑦ 

ᐊᔾᔨᒌᓐᖏᑦᑐᓃᓐᖔᖅᑐᓂᒃ ᐃᓕᖅᑯᓯᑐᖃᖃᖅᑐᓂᒃ ᐊᒻᒪᓗ ᐊᔾᔨᒌᓐᖏᑦᑐᓂᒃ 

ᐅᖃᓪᓚᑦᑐᓂᒃ.  

 

ᑕᒪᒃᑮᒃ ᐋᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗ ᕿᑭᖅᑕᓂ ᐋᓐᓂᐊᕕᒻᒥ ᐱᔪᓐᓇᐅᑎᖃᖅᑐᑦ 

ᐃᒪᐃᒋᐊᖃᖅᐳᑦ:  

 

 ᖃᐅᔨᒪᒋᐊᕐᓗᑎᒃ ᓇᓗᓇᐃᖅᓯᒪᑦᑎᐊᖅᑐᒥᑦ ᐱᓇᓱᐊᕐᓂᖃᕋᓗᐊᕐᒪᖔᑕ ᐱᓕᕆᐊᖏᒍᑦ 

ᑐᑭᒧᐊᖅᑏᑦ ᐊᒻᒪᓗ ᐃᓱᒪᓕᐅᖅᑏᑦ, ᑕᒪᒃᑮᓐᓄᑦ ᕿᑭᖅᑕᓂ ᐋᓐᓂᐊᕕᒻᒧᑦ ᐊᒻᒪᓗ 

ᐋᓂᐊᖃᕐᓇᙱᑦᑐᓕᕆᔨᒃᑯᑦ.  

 

 ᐋᖅᑮᓗᑎᒃ ᐊᑐᖅᑕᐅᓂᐊᖅᑐᓂᒃ ᐊᑐᐊᒐᕐᓂᑦ ᑐᕌᖓᔪᓂᑦ ᐸᓯᔭᒃᓴᐅᔪᓐᓇᕐᓂᕐᒥᑦ ᐊᒻᒪᓗ 

ᐱᓕᕆᐊᖃᕐᓂᕋᕈᓐᓇᕐᓂᕐᒥᑦ; 

 

 ᐱᔭᖏᖅᓴᐃᔾᔪᑏᑦ ᐃᓕᖅᑯᓯᑐᖃᐃᑦ ᐊᒻᒪᓗ ᐅᖃᐅᓰᑦ ᐊᔾᔨᖐᓐᖏᑦᑑᓂᖏᓐᓂᑦ ᓄᓇᕗᒻᒥ, 

ᑲᔪᓰᓐᓇᖅᑐᒃᑯᑦ ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ ᐊᖓᔪᖅᑲᐅᑎᓂᑦ ᐊᒻᒪᓗ 

ᐃᖅᑲᓇᐃᔭᖅᑎᓕᒫᓂᑦ;  

 

 ᓴᖅᑮᓗᑎᒃ ᐊᓯᔾᔨᕈᑕᐅᔪᓂᑦ ᐊᐅᓚᔭᕐᓂᖅᑐᓂᒃ, ᓈᒻᒪᑦᑐᓂᑦ ᐊᒻᒪᓗ ᐊᑑᑎᖃᑦᑎᐊᖅᑐᓂᒃ 

(ᐋᖅᑭᓱᑦᑎᐊᖅᓯᒪᔪᓂᑦ ᓇᓗᓇᐃᖅᓱᖅᓯᒪᑦᑎᐊᖅᑐᓂᒃ ᐸᕐᓇᐅᑎᓂᑦ); 

 

 ᐱᓕᕆᖃᑎᖃᕐᓗᑎᒃ ᑮᓇᐅᔭᓕᕆᔨᒃᑯᓐᓂᑦ ᕿᒥᕐᕈᓗᑎᒃ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐃᖅᑲᓇᐃᔭᓕᖅᑎᑦᑎᓂᕐᒧᑦ ᒪᓕᒐᖏᓐᓂᑦ ᒪᓕᑦᑐᓂᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅ 

ᐊᒻᒪᓗ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ; 

 

 ᐱᓕᕆᖃᑎᖃᕐᓗᑎᒃ ᓄᓇᓕᖓᓐᓂ ᑲᑐᔾᔨᖃᑎᒌᓂᑦ ᐱᓕᕆᖃᑕᐅᕙᑦᑐᓂᒃ 

ᐋᓐᓂᐊᖅᑐᓕᕆᓂᕐᒥᑦ ᑐᑭᓯᔭᐅᒃᑲᓐᓂᖁᓪᓗᒋᑦ ᐱᑕᖃᕆᐊᖃᕈᔭᐃᑦ ᐊᒻᒪᓗ 

ᐊᑐᖅᑕᐅᑦᑎᐊᕐᓂᖅᓴᐅᖁᓪᓗᒋᑦ ᐊᑐᐃᓐᓇᐅᑎᑕᐅᔪᑦ.  

 

ᐊᑐᐃᓐᓇᐅᕕᐅᑦᑎᐊᕐᓂᖅ ᓴᖅᑮᔪᓐᓇᖅᐳᖅ ᐊᑐᐊᒐᐅᔪᓐᓇᖅᑐᓂᑦ ᑲᓇᑕᒥ ᐋᓐᓂᐊᖅᑐᓕᕆᓂᕐᒧᑦ 

ᐋᖅᑭᒃᓯᒪᔪᓂᑦ. ᐊᑐᓕᖁᔭᐅᔪᑦ ᐋᖅᑮᒋᐊᕈᑕᐅᔪᓐᓇᖅᐳᑦ ᐋᓐᓂᐊᖅᑐᓕᕆᓂᕐᒥᑦ ᐊᑐᐃᓐᓇᐅᕕᐅᓗᑎᒃ 

ᐊᒻᒪᓗ ᐱᐅᓂᖅᐹᒃᑰᕐᓗᑎᒃ. ᐱᔾᔪᑎᖃᖅᐳᖅ ᐅᓗᕆᐊᓇᖅᑐᒦᑦᑕᐃᓕᑎᑦᑎᓇᓱᐊᕐᓂᕐᒥᑦ, ᐱᐅᓂᖅᐹᒃᑰᕐᓂᕐᒥᑦ, 

ᐱᑦᑎᐊᕋᓱᐊᕐᓂᕐᒥᑦ ᐊᒻᒪᓗ ᐱᒻᒪᕆᐅᔪᑦ ᐱᔾᔪᑕᐅᕙᑦᑐᑦ ᐅᑉᐱᕆᔭᐅᓂᐅᔪᑦ.  

ᓯᐅᕋ ᐸᐅᐃᓐ ᑲᓇᑕᒥᐅᑕᐅᕗᖅ ᖃᐅᔨᓴᖅᑎᒻᒪᕆᐅᓪᓗᓂ ᖃᐅᔨᓴᓚᐅᖅᑐᖅ ᐱᖓᓱᓂᑦ ᐊᖏᔪᓂᑦ 

ᖃᐅᔨᓴᖅᑕᐅᔪᓂᑦ ᑲᓇᑕᒥ ᐋᓐᓂᐊᖅᑐᓕᕆᔨᒃᑯᓐᓂ ᐊᕐᕌᒍᐊᓂ 2000. ᐅᖃᓚᐅᖅᐳᖅ ᐃᒫᒃ:  

 

“ᒪᓕᐃᒐᐃᑦ ᐅᑉᐱᕆᔭᐅᔪᓄᑦ ᐊᑐᐊᒐᐅᔪᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ.ᐃᖅᑲᓇᐃᔭᖅᑎᒻᒪᕆᓐᓄᑦ ᐅᖃᖅᓯᒪᕗᖅ ᐱᑕᖃᕆᐊᖃᕐᓂᖏᓐᓂᑦ 

ᐋᓐᓂᐊᖅᑐᓕᕆᔪᖅ ᐱᖃᑦᑕᖁᓪᓗᒍ ᑐᑭᓯᐅᒪᔭᐅᑦᑎᐊᖅᑐᒥᑦ ᐊᖏᕈᒻᒥᑦ, ᓇᓗᓇᐃᖅᓯᖃᑦᑕᕐᓗᓂ, 

ᑲᓐᖑᓇᖅᑐᓕᕆᔾᔪᑎᓂᒃ ᐊᑐᑦᑎᐊᕐᓗᓂ, ᐊᒻᒪᓗ ᐱᓕᕆᑦᑕᐃᓕᓗᑎᒃ ᐋᓐᓂᐊᖅᑐᓕᕆᑎᓪᓗᒋᑦ 

ᖃᓄᐃᒍᑕᐅᔪᓐᓇᖅᑐᓂᒃ ᐱᐅᓂᖅᐹᒃᑰᓐᖏᑦᑐᖅ ᐱᔨᑦᓯᕐᓗᑎᒃ. ᑕᒪᓐᓇ ᑐᑭᖃᖅᐳᖅ 

ᐃᓚᓕᐅᑎᓪᓗᒋᑦ ᒪᓕᒋᐊᖃᖅᑐᑎᒃ ᓯᓚᑖᓃᓐᖔᖅᑐᓂᒃ ᒪᓕᒐᕐᓂᑦ ᓇᓗᓇᐃᖅᑕᐅᓯᒪᔪᓂᑦ 

ᒪᓕᒐᕐᔪᐊᕐᒥ, ᐃᖅᑲᓇᐃᔭᖅᑎᒻᒪᕇᑦ ᒪᓕᒋᐊᖃᕆᕗᑦ ᒪᓕᒐᖏᓐᓂᑦ ᐃᖅᑲᓇᐃᔭᖅᑎᒻᒪᕇᑦ 

ᑲᑐᔾᔨᖃᑎᒌᖏᑕ. ᑖᒃᑯᐊ ᐅᑉᐱᕆᔭᐅᔪᓄᑦ ᐊᑐᖅᑕᐅᒋᐊᓖᑦ ᑲᔪᓯᑎᑕᐅᒋᐊᖃᖅᐳᑦ, 

ᐅᖃᐅᓯᖃᕆᐊᖃᖅᐳᑦ ᐅᖃᐅᓯᖃᑎᒌᓐᖏᓐᓂᕐᒧᑦ ᐅᓂᒍᑕᐅᕙᑦᑐᑦ ᒥᒃᓵᓄᑦ.”30 

 

ᐋᖅᑮᒋᐊᕈᓐᓇᖁᓪᓗᒋᑦ ᐊᑐᖁᔭᐅᔪᓂᑦ ᐱᐅᓂᖅᐹᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᐱᔨᓯᕐᕈᑎᓂᒃ ᐊᑐᕐᓗᑎᒃ 

ᐃᓕᑕᕆᔭᐅᓯᒪᔪᓂᑦ ᐅᖃᐅᓯᕐᓂᑦ, ᐃᓕᖅᑯᓯᖃᖅ ᑕᑯᓐᓇᕐᓗᒍ ᐊᓯᔾᔩᒋᐊᖃᖅᐳᑦ ᐱᓕᒻᒪᒃᓴᖅᓗᓂ 

ᐱᓕᕆᕝᕕᖓᓐᓂ ᐊᒻᒪᓗ ᐋᓐᓂᐊᕕᒻᒥ. ᐋᓐᓂᐊᖅᑐᓕᕆᔩᑦ ᐱᓕᕆᐊᓕᑑᒋᐊᖃᓐᖏᓚᑦ ᑕᒪᑐᒥᖓ 

ᐊᓯᔾᔩᓂᐅᔪᒥᑦ. ᐋᖅᑮᒋᐊᕈᓐᓇᖅᐳᑦ ᐃᓘᓐᓇᖏᑦ ᑐᑭᓯᖃᑎᒌᓪᓗᑎᒃ, ᐱᓕᕆᖃᑎᒌᓪᓗᑎᒃ ᐊᒻᒪᓗ 

ᑲᑎᖅᓱᕐᓗᑎᒃ.  

 

ᐊᔾᔨᒌᓐᖏᑦᑐᑦ ᐊᑐᖅᑕᐅᒋᐊᖃᖅᐳᑦ ᐱᓕᕆᔾᔪᓰᑦ ᖃᐅᔨᒪᒋᐊᖁᓪᓗᒋᑦ ᐊᑐᖁᔭᐅᔪᓂᑦ ᐱᑕᖃᕋᓗᐊᕐᒪᖔᖅ 

ᐱᔨᑦᓯᕈᑕᐅᔪᓂᑦ ᐊᑐᕐᓗᑎᒃ ᐃᓕᑕᕆᔭᐅᓯᒪᔪᓕᒫᓂᑦ ᐅᖃᐅᓯᕐᓂᑦ. ᐱᒻᒪᕆᐅᕗᖅ ᐋᓐᓂᐊᖅᑐᓕᕆᔩᑦ 

ᐋᖅᑮᑉᐊᑕ ᒪᓕᒐᕐᓂᑦ, ᐊᑐᐊᒐᕐᓂᑦ ᐊᒻᒪᓗ ᐊᑐᖅᑕᐅᒋᐊᓕᓐᓂᑦ ᑐᕌᖓᓪᓚᑦᑖᖅᑐᓂᒃ ᐱᒻᒪᕆᐅᓂᖓᓂᑦ 

ᐊᒻᒪᓗ ᐱᑕᖃᕐᓂᖓᓂ ᐊᑐᖁᔭᐅᔪᑦ ᒪᓕᑦᑐᓂᑦ ᐊᒻᒪᓗ ᑲᔪᓰᓐᓇᕐᓂᐊᖅᑐᓂᒃ ᐊᔾᔨᖐᓐᖏᑦᑐᓄᑦ 

ᐱᔨᑦᓯᕈᑎᓄᑦ ᐊᑐᖅᑕᐅᓗᑎᒃ: ᑭᓇᑐᐃᓐᓇᖅ ᑕᑯᔭᐅᔪᖅ ᓘᑦᑖᒧᑦ, ᐊᐅᖏᖅᓯᕕᒻᒨᖅᑐᖅ ᐅᕝᕙᓘᓐᓃᑦ 

ᐊᔾᔨᓕᐅᖅᑕᐅᒋᐊᓕᒃ ᑖᐅᒻᒧᖔᕈᒻᒧᑦ, ᐄᔭᒐᖅᑖᕆᐊᓕᒃ, ᐊᓯᖏᓐᓂᓪᓗ ᐱᔨᑦᓯᖅᑕᒋᐊᖃᖅᐳᖅ ᐊᑐᕈᒪᔭᒥᓂᒃ 

ᐅᖃᐅᓯᕐᒥᓂᒃ ᐃᓕᑕᕆᔭᐅᓯᒪᔪᒥᑦ ᐊᑐᕐᓗᓂ.  

 

ᐃᓱᒪᖅᓲᑕᐅᕗᖅ ᐃᓱᒪᓕᐅᕆᔨᓄᑦ, ᑕᐃᒫᑦᑕᐅᖅ ᓄᓇᕗᑦ ᒐᕙᒪᒃᑯᑎᑐᑦ, ᐊᐅᓚᑦᑎᕙᓪᓗᑎᒃ ᐊᒻᒪᓗ 

ᓴᓐᖏᓕᖅᐹᓪᓕᖅᑎᑦᑎᓗᑎᒃ ᐊᒃᓱᕈᕋᓱᐊᕐᓂᖏᓐᓂᑦ ᐃᑲᔪᖅᑐᖅᑐᑎᒃ ᐱᓕᒻᒪᒃᓴᐃᓂᒃᑯᑦ ᐊᒻᒪᓗ 

ᐋᖅᑮᒐᓱᐊᕐᓂᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᐱᓕᕆᐊᓂᑦ ᐊᒻᒪᓗ ᐱᔨᑦᓯᕈᑎᓂᑦ ᐊᑐᕐᓗᑎᒃ 

ᐃᓕᑕᕆᔭᐅᓯᒪᔪᓂᑦ ᐅᖃᐅᓯᕐᓂᑦ ᐋᓐᓂᐊᖅᑐᓕᕆᕕᓐᓂᑦ. ᐊᑐᖅᑕᐅᒋᐊᖃᓪᓚᑦᑖᖅᐳᖅ ᐊᑐᖁᓪᓗᒋᑦ 

ᖃᓄᐃᒋᔭᐅᓐᖏᑦᑐᒥᑦ ᐊᑐᐃᓐᓇᐅᕕᐅᓗᑎᒃ ᐋᓐᓂᐊᖅᑐᓕᕆᓂᐅᔪᓂᑦ ᐊᒻᒪᓗ ᐅᑉᐱᕆᔭᒥᒍᑦ ᐊᒻᒪᓗ 

ᐊᑑᑎᖃᑦᑎᐊᖅᑐᒃᑯᑦ ᐱᓕᕆᔭᐅᓗᑎᒃ.  

                                                      
30 ᓯᐅᕋ ᕙᐅᐊᓐ, ᐅᖃᐅᓯᖃᑎᒌᓐᖏᑦᑐᓄᑦ ᐅᓂᒍᑕᐅᕙᑦᑐᑦ ᐋᓐᓂᐊᖅᑐᓕᕆᓂᕐᒥᑦ, ᐋᑐᕚ, ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ, 2001, 

ᒪᑉᐱᒐᖓ 23. ᐃᓚᒋᐊᖅᑕᐅᔪᑦ ᐊᓪᓚᕝᕕᖓᓐᓂᑦ ᐅᖃᐅᓯᕐᓄᑦ ᑭᒡᒐᖅᑐᖅᑎᐅᑉ.  

5. ᐊᑐᓕᖁᔭᐅᔪᑦ 

 

 5.1. ᐅᖃᐅᓯᓕᕆᓂᕐᒧᑦ ᒪᓕᒐᖅ ᐊᒻᒪᓗ ᐊᑐᖁᔭᐅᔪᖅ 

 

ᐊᑐᓕᖁᔭᖅ 1 

 

ᐋᓂᐊᖃᕐᓇᙱᑦᑐᓕᕆᔨᒃᑯᑦ ᐃᒪᐃᒋᐊᖃᖅᐳᑦ: 

 

o ᐋᖅᑮᓗᑎᒃ ᐅᖃᐅᓯᓕᕆᓂᕐᒧᑦ ᐸᕐᓇᐅᒻᒥᑦ ᐊᒻᒪᓗ ᑐᑭᒧᐊᕈᑎᓂᑦ; 

o ᑲᑎᑎᕆᓗᑎᒃ ᐅᖃᓪᓚᒍᓐᓇᑦᑎᐊᕆᐊᖃᕐᓂᕐᒥᑦ ᐱᐅᓂᖅᐹᒃᑯᑦ ᐊᒻᒪᓗ 

ᐅᓗᕆᐊᓇᖅᑐᒦᑦᑕᐃᓕᑎᑦᑎᓂᕐᒧᑦ ᐊᑐᐊᒐᕐᓂᑦ; 

o ᓇᓗᓇᐃᖅᑕᐅᓗᑎᒃ ᐊᑐᖅᑕᐅᔪᓐᓇᖅᑐᑦ ᐊᑑᑎᖃᑦᑎᐊᖅᑐᑦ ᖃᐅᔨᒪᒋᐊᕈᑕᐅᓂᐊᖅᑐᑦ 

ᑲᔪᓰᓐᓇᖅᑐᒃᑯᑦ ᐋᖅᑮᒋᐊᖃᑦᑕᖁᓪᓗᒋᑦ.  

 

ᐊᑐᓕᖁᔭᖅ 2 

 

ᐋᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ ᕿᒥᕐᕈᒋᐊᖃᖅᐳᑦ ᐃᖅᑲᓇᐃᔭᓕᖅᑎᑦᑎᓂᕐᒧᑦ 

ᒪᓕᒐᕐᓂᑦ ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᓂᒃ ᓯᕗᓪᓕᐅᔾᔭᐅᒋᐊᓕᓐᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐃᓚᓕᐅᑎᓪᓗᒋᑦ ᑕᒃᑯᐊ ᐅᖃᓪᓚᒍᓐᓇᖅᑐᑦ ᐅᐃᕖᑎᑐᑦ ᐊᒻᒪᓗ ᖃᓪᓗᓈᑎᑐᑦ ᑕᑯᓐᓇᖅᑐᒍ 

ᓄᓇᕗᑖᕐᓂᕐᒧᑦ ᐊᖏᕈᒻᒥ ᐊᑐᖅᑕᐅᔪᓐᓇᖅᑐᖅ.  

 

ᐊᑐᓕᖁᔭᖅ 3 

 

ᐋᓂᐊᖃᕐᓇᙱᑦᑐᓕᕆᔨᒃᑯᑦᖃᐅᔨᒪᒋᐊᕆᐊᖃᖅᐳᑦ ᐅᑯᓂᖓ:  

o ᐃᖅᑲᓇᐃᔭᖅᑎᓕᒫᖏᑦ ᖃᐅᔨᒪᑎᑕᐅᒐᓗᐊᕐᒪᖔᑕ ᐅᖃᓯᕐᓄᑦ ᐱᔪᓐᓇᐅᑎᓂᑦ ᐊᒻᒪᓗ 

ᐅᖃᐅᓯᕐᒥᓂᒃ ᐊᑐᕈᒪᔭᕐᒥᓂᒃ ᐊᑐᕈᓐᓇᕐᓂᖅ ᐊᑑᑎᖃᑦᑎᐊᕐᒪᑦ; 

o ᐊᑐᓕᖅᑎᑕᐅᖁᓪᓗᒍ ᖃᐅᑕᒫᖅᓯᐅᑎᓂᑦ ᐊᐅᓚᓂᐅᔪᓂᑦ ᐊᑐᖅᑕᐅᖏᓐᓇᕐᓂᐊᓕᕐᓗᓂ.  

 

ᐊᑐᓕᖁᔭᖅ 4 

 

ᐋᓂᐊᖃᕐᓇᙱᑦᑐᓕᕆᔨᒃᑯᑦ ᓴᖅᑮᒋᐊᖃᖅᐳᑦ ᐱᔭᖏᖅᓴᐃᓗᑎᓪᓗ ᐊᑐᖁᔭᐅᔪᓂᑦ ᐊᒻᒪᓗ 

ᐊᔪᓐᖏᑎᑦᑎᓗᑎᒃ ᐱᓕᒻᒪᒃᓴᐃᖃᑦᑕᕐᓗᑎᒃ ᐊᑕᐅᑦᑎᒃᑯᑦ ᐊᒻᒪᓗ ᐊᑑᑎᖃᑦᑎᐊᖅᑐᒃᑯᑦ 

ᐱᔨᑦᓯᕈᑎᓕᒫᓂᑦ ᐋᓐᓂᐊᖅᑐᓕᕆᔭᐅᓕᕋᑖᖅᑐᓄᑦ, ᐃᓚᓕᐅᑎᓪᓗᒋᑦ ᐋᓐᓂᐊᕕᓕᐊᖅᑐᓂᑦ 

ᒪᓕᑦᑎᐅᖃᑦᑕᖅᑐᑦ ᐊᒻᒪᓗ ᑐᐊᕕᕐᓇᖅᑐᒃᑯᑦ ᐊᐅᓪᓚᐅᔾᔭᐅᕙᑦᑐᓄᑦ ᐱᔨᑦᓯᕈᑏᑦ.  

ᐊᑐᓕᖁᔭᖅ 5 

 

ᐋᓂᐊᖃᕐᓇᙱᑦᑐᓕᕆᔨᒃᑯᑦ ᐋᖅᑭᒃᓱᐃᒋᐊᖃᖅᐳᑦ ᐊᒻᒪᓗ ᐱᓕᒻᒪᒃᓴᐃᓗᑎᒃ ᐊᑐᖅᑕᐅᒋᐊᖃᖅᑐᓂᒃ 

ᖃᐅᔨᖁᓪᓗᒋᑦ ᐊᖓᔪᖅᑲᐅᑏᑦ ᐅᖃᐅᓯᓕᕆᓂᕐᒥᑦ ᐊᑐᖅᑕᐅᖁᔭᐅᔪᓂᑦ.  

 

 5.2. ᐅᖃᐅᓯᖃᑎᒌᓐᖏᓐᓂᕐᒧᑦ ᐅᓂᒍᑕᐅᕙᑦᑐᑦ 

 

ᐊᑐᓕᖁᔭᖅ 6 

ᐋᓂᐊᖃᕐᓇᙱᑦᑐᓕᕆᔨᒃᑯᑦ ᐋᖅᑮᒋᐊᖃᖅᐳᑦ ᐊᑐᐊᒐᕐᓂᑦ ᓇᓗᓇᐃᖅᓱᐃᓯᒪᔪᓂᑦ ᐊᑐᖅᑕᐅᓲᓂᑦ 

ᓄᖅᑲᖅᑎᑦᑎᔾᔪᑕᐅᓪᓗᑎᒃ ᐅᖃᐅᓯᖃᑎᒌᓐᖏᓐᓂᕐᒧᑦ ᐅᓂᒍᑕᐅᕙᑦᑐᓂᒃ ᐊᑐᖅᑕᐅᒐᔭᖅᑐᓂ 

ᐋᓐᓂᐊᖅᑐᓕᕆᔭᐅᕙᑦᑐᓄᑦ ᐱᔨᑦᓯᕈᑎᓄᑦ ᐊᒻᒪᓗ ᐋᖅᑮᒋᐊᕈᑕᐅᓗᓂ ᐋᓐᓂᐊᖅᑐᓕᕆᓂᕐᒧᑦ.  

 

 ᐊᑐᓕᖁᔭᖅ 7 

 

ᐋᓂᐊᖃᕐᓇᙱᑦᑐᓕᕆᔨᒃᑯᑦ ᐋᖅᑭᒋᐊᖃᖅᐳᑦ ᓇᓗᓇᐃᖅᓱᖅᓯᒪᑦᑎᐊᖅᑐᒥᑦ ᐱᒻᒪᕆᐅᓂᖏᓐᓂᑦ     

ᐱᔨᑦᓯᕆᐊᖓ ᐊᔾᔨᒌᑎᑦᑎᑦᑎᐊᖅᑐᒃᑯᑦ ᐋᓐᓂᐊᖅᑐᓕᕆᔭᐅᓕᕋᑖᓄᑦ ᐊᑐᕐᓗᑎᒃ ᐃᓕᑕᕆᔭᐅᓯᒪᔪᓂᑦ 

ᐅᖃᐅᓯᕐᓂᑦ ᐊᑐᕈᒪᔭᕐᒥᓂᒃ ᐱᔨᑦᓯᖅᑕᐅᔪᑦ.  

 

 5.3. ᑐᑭᓕᐅᖅᑕᐅᓂᖏᑦ 

 

 ᐊᑐᓕᖁᔭᖅ 8 

 

ᐋᓂᐊᖃᕐᓇᙱᑦᑐᓕᕆᔨᒃᑯᑦ ᐋᖅᑮᖏᐊᖃᖅᐳᑦ ᐊᑐᐊᒐᕐᓂᑦ ᐱᔨᑦᓯᕈᑎᓄᑦ ᐱᔾᔪᑎᖃᖅᑐᓂᒃ ᑐᓵᔨᓂᑦ    

ᕿᑭᖅᑕᓂ ᐋᓐᓂᐊᕕᒻᒥ ᐃᑲᕐᕋᓕᒫᓄᑦ. ᑐᑭᓕᐅᕆᔩᑦ/ᑐᓵᔩᑦ ᐊᑐᐃᓐᓇᐅᖏᓐᓇᕆᐊᖃᕐᒪᑕ 

ᐋᓐᓂᐊᖅᑐᓕᕆᔭᐅᔪᓄᑦ ᖃᖓᓕᒫᒃᑯᑦ.  

 

 ᐊᑐᓕᖁᔭᖅ 9 

 

ᐋᓂᐊᖃᕐᓇᙱᑦᑐᓕᕆᔨᒃᑯᑦᐋᖅᑭᒋᐊᖃᖅᐳᑦ ᐋᓐᓂᐊᖅᑐᓕᕆᔭᐅᔪᖅ ᐅᖃᓪᓚᒍᒪᒍᓂ 

ᐃᓕᑕᕆᔭᐅᓯᒪᔪᒥᑦ ᐅᖃᐅᓯᕐᒥᑦ, ᐊᑐᖅᑕᐅᖏᓐᓇᖁᓪᓗᒍ ᐱᔨᑦᓯᖅᑕᐅᓂᖓᓂ, ᐃᓚᓕᐅᑎᓪᓗᒋᑦ 

ᒪᓕᑦᑎᖏᑦ ᐊᒻᒪᓗ ᑐᐊᕕᕐᓇᖅᑐᒃᑯᑦ ᐱᔨᑦᓯᖅᑕᐅᑎᓪᓗᒋᑦ.  

 ᐊᑐᓕᖁᔭᖅ 10 

 

ᐋᓂᐊᖃᕐᓇᙱᑦᑐᓕᕆᔨᒃᑯᑦᐱᓕᕆᐊᖃᕆᐊᖃᖅᐳᑦ ᐱᑕᖃᕆᐊᖃᕐᓂᖏᓐᓂᑦ ᒪᕐᕉᓐᓂᒃ 

ᐅᖃᓪᓚᒍᓐᓇᖅᑐᑦ (ᐃᓄᒃᑎᑐᑦ-ᖃᓪᓗᓈᑎᑐᑦ, ᐅᐃᕖᑎᑐᑦ-ᖃᓪᓗᓈᑎᑐᑦ) ᐃᖅᑲᓇᐃᔭᕐᕕᒻᒥ 

ᐸᕐᓇᐃᓗᑎᒃ ᐃᓕᓐᓂᐊᖅᓯᒪᔪᒥᑦ ᑐᓵᔨᒥᑦ ᐃᖅᑲᓇᐃᔭᓕᖅᑎᑦᑎᖁᓪᓗᒋᑦ.  

 

ᐊᑐᓕᖁᔭᖅ 11 

 

ᐋᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ ᕿᒥᕐᕈᒋᐊᖃᖅᐳᑦ ᐃᖅᑲᓇᐃᔭᓕᖅᑎᑦᑎᓂᕐᒧᑦ 

ᒪᓕᒐᕐᓂᑦ ᒪᓕᖁᓪᓗᒋᑦ ᐅᖃᐅᓯᓕᕆᓂᕐᒧᑦ ᒪᓕᒐᕐᒥᑦ ᐊᒻᒪᓗ ᑕᐅᑐᒋᐊᕐᓗᑎᒃ 

ᐃᖅᑲᓇᐃᔭᓕᖅᑎᑦᑎᖁᓪᓗᒋᑦ ᐊᔪᓐᖏᓐᓂᖃᑦᑎᐊᖅᑐᓂᑦ ᒪᕐᕉᓐᓂᒃ ᐅᖃᐅᓯᓕᓐᓂᑦ 

ᐋᓐᓂᐊᖅᑐᓕᕆᓂᕐᒥᑦ ᐃᖅᑲᓇᐃᔭᖅᑎᓂᑦ.  

 

ᐊᑐᓕᖁᔭᖅ 12 

 

ᐋᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ ᑐᓵᔨᓂᑦ ᐃᖅᑲᓇᐃᔭᖅᑎᒻᒪᕆᑦᑎᑐᑦ 

ᐃᓕᑕᕆᔭᐅᔾᔪᑎᓕᐅᕆᐊᖃᖅᐳᑦ ᐱᔾᔪᑎᒋᓪᓗᒋᑦ ᐊᑭᓕᖅᑕᐅᕙᓐᓂᖏᓐᓄᑦ ᐊᔾᔨᒌᓕᖅᑎᑕᐅᖁᓪᓗᒋᑦ 

ᐃᑲᔫᑕᐅᒐᔭᖅᑐᓂᒃ ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐊᒻᒪᓗ ᐃᖅᑲᓇᐃᔭᐃᓐᓇᖅᑎᑦᑎᓂᕐᒧᑦ ᑐᓵᔨᓂᑦ.  

 

ᐊᑐᓕᖁᔭᖅ 13 

 

ᐋᓂᐊᖃᕐᓇᙱᑦᑐᓕᕆᔨᒃᑯᑦ, ᐱᓕᕆᖃᑎᖃᕐᓗᑎᒃ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᓐᓂᑦ, 

ᓴᖅᑮᒋᐊᖃᖅᐳᑦ ᐊᑐᖅᑕᔪᓐᓇᑦᑎᐊᖅᑐᓂᒃ ᖃᐅᔨᓴᕈᑕᐅᔪᓐᓇᖅᑐᓂᒃ ᐅᖃᓪᓚᒍᓐᓇᕐᓂᖏᑦ 

ᓈᒻᒪᑦᑎᐊᕋᓗᐊᕐᒪᖔᑕ ᐋᓐᓂᐊᖅᑐᓕᕆᓂᕐᒧᑦ ᑐᓵᔩᑦ.  

 

ᐊᑐᓕᖁᔭᖅ 14 

 

ᐋᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᖃᕆᐊᖃᖅᐳᑦ ᑮᓇᐅᔭᓕᕆᔨᒃᑯᓐᓂᑦ, ᐅᖃᐅᓯᓕᕆᓂᕐᒥᑦ 

ᐃᓕᓐᓂᐊᖅᑎᑦᑎᖁᓪᓗᒋᑦ ᓄᓇᕗᑦ ᐅᑭᐅᖅᑕᖅᑐᖅ ᓯᓚᑦᑐᓴᕐᕕᒻᒥ ᐃᖅᑲᓇᐃᔭᖅᑎᖏᑦ ᕿᑭᖅᑕᓂ 

ᐋᓐᓂᐊᕕᒻᒥ ᒪᓕᓕᖁᓪᓗᒋᑦ ᐅᖃᐅᓯᓕᕆᓂᕐᒧᑦ ᐊᑐᖅᑕᐅᖁᔭᐅᔪᓂᑦ ᑲᒪᒋᔭᐅᓕᕋᑖᖅᑐᓂᒃ 

ᐱᓕᕆᐊᖃᖅᑐᓂᑦ.  

6. ᑭᒡᒍᓯᐅᔪᑦ ᐋᓐᓂᐊᖃᖕᓇᙱᑦᑐᓕᕆᔨᒃᑯᓐᓂᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᕕᖃᖅᑎᑕᐅᓚᐅᕐᒪᑕ ᑭᒡᒐᖅᑐᐃᖁᔭᐅᓪᓗᑎᒃ ᐱᔾᔪᑕᐅᓚᐅᖅᑐᓂᑦ 

ᓇᓂᔭᑦᑎᓐᓂ, ᖃᐅᔨᔭᑦᑎᓐᓂ ᖃᓄᐃᓕᐅᕆᐊᖁᔨᓂᕆᔭᑦᑎᓐᓂᒡᓗ. ᐅᑐᐱᕆ 9, 2015−ᒥ, ᒥᓂᔅᑕᐅᑉ 

ᑐᒡᓕᐊ ᐋᓐᓂᐊᖃᖕᓇᙱᑦᑐᓕᕆᔨᒃᑯᓐᓄᑦ ᑭᐅᓚᐅᖕᒪᑦ, ᓇᓗᓇᐃᖅᓯᓪᓗᓂ ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ 

ᖃᓄᐃᓕᐅᕐᓂᕆᓂᐊᖅᑕᖏᓐᓂᒃ ᐊᑐᓕᖅᑎᑦᑎᓂᐊᕐᓗᑎᒃ ᖃᓄᐃᓕᐅᕆᐊᖁᔨᔾᔪᑎᓂᒃ.  

 

ᑖᒃᑯᐊ ᐱᓕᕆᕝᕕᐅᔪᑦ ᐊᖏᖃᑎᖃᓚᐅᖅᑐᑦ ᓇᓂᔭᓂᑦ, ᖃᐅᔨᔭᓂᑦ ᖃᓄᐃᓕᐅᕆᐊᖁᔭᐅᔪᓂᒡᓗ 

ᐃᓚᓕᐅᑎᓯᒪᔪᑦ ᓯᕗᓪᓕᕐᒥ ᐅᓂᒃᑳᒥ. ᑭᒡᒍᓯᓕᒫᖏᑦ ᐊᑕᔪᑦ ᐅᐃᒍᐊᕈᓯᕐᒥᑦ 4−ᒥ ᐱᔭᕇᖅᓯᒪᔪᒥ ᐅᓂᒃᑳᒥ. 

ᑖᒃᑯᐊ ᐱᓕᕆᕝᕕᐅᔪᑦ ᑭᐅᒐᓗᐊᖅᖢᑎᒃ ᐊᒥᓱᓄᑦ ᖃᓄᐃᓕᐅᕆᐊᖁᔭᓄᑦ ᒫᓐᓇᐅᔪᖅ, ᑎᑎᕋᖅᓯᒪᔪᒥᑦ 

ᓴᖅᑭᑎᑦᑎᔪᓐᓇᙱᑲᓚᐅᕋᑦᑕ ᑭᐅᔭᓄᑦ ᖃᓄᐃᓕᐅᕆᐊᖁᔭᐅᔪᓕᒫᓄᑦ. 

 

ᑭᒡᒍᓯᐅᔪᑦ ᐱᓕᕆᐊᖃᙱᑦᑐᑦ ᐱᒻᒪᕆᐅᔪᓂᑦ ᒫᓐᓇᑲᐅᑎᒋᒧᑦ ᐱᔾᔪᑎᐅᔪᓂ, ᐱᕕᒃᓴᖃᓗᐊᖅᖢᓂᓗ 

ᐅᖃᐅᓰᑦ ᐱᔪᓐᓇᕐᓂᖏᓐᓂᒃ ᓯᖁᒥᑦᑏᓐᓇᕐᓂᕐᒥᒃ, ᑐᓗᖅᑕᕈᑎᖃᐃᓐᓇᓕᕐᓗᑎᒃ ᐱᓇᓱᐊᕆᐊᒃᓴᖅ 

ᐋᓐᓂᐊᓯᐅᑎᓄᑦ ᑲᒪᒋᔭᐅᓂᕐᒥ ᐃᓄᒃᑎᑐᑦ ᐅᐃᕖᑐᓪᓗ ᐅᖃᓪᓚᒃᑎᐅᔪᓄᑦ. ᐱᓕᕆᒃᑲᓐᓂᕆᐊᓖᑦ 

ᐸᕐᓇᐃᓂᐊᕐᓗᑎᒃ ᓇᐃᓈᖅᓯᒪᔪᓂᒃ, ᐊᑯᓐᓂᖅᓱᖅᑐᓂᒃ, ᐊᑯᓂᐅᔪᒥᒡᓗ ᐃᓱᓕᕝᕕᒃᓴᐅᑎᓕᖕᓂᒃ ᖃᓄᖅ 

ᐱᔨᑦᑎᕋᐅᑏᑦ ᑐᓴᐅᒪᔾᔪᑎᓕᕆᓃᓪᓗ ᐃᓄᒃᑎᑐᑦ ᐅᐃᕖᑐᓪᓗ ᓴᖅᑭᑕᐅᓇᔭᕐᒪᖔᖏᓐᓂᒃ, ᓲᕐᓗ 

ᐱᔨᑦᑎᖅᑕᐅᑦᑎᐊᖃᑦᑕᕐᓂᖓᑎᑐᑦ ᖃᓪᓗᓈᑐᑦ.  

 

ᐃᓱᒪᔪᒍᑦ ᐅᓂᒃᑳᓕᐊᕗᑦ ᐊᖅᑯᑎᑦᑎᐊᕙᐅᓇᓱᒋᓪᓗᑎᒍᑦ ᐱᓕᕆᕝᕕᖕᒧᑦ ᐱᕈᖅᐸᓪᓕᐊᔪᓐᓇᒃᑲᓐᓂᕐᓗᑎᒃ 

ᐊᑐᐊᓂᒃᓯᒪᔭᒥᓂᒃ, ᐱᓕᕆᐊᕆᔭᕆᐊᖃᕐᓂᐊᖅᖢᓂᔾᔪᒡᓗ, ᒪᓕᒃᑲᓐᓂᓕᖁᓪᓗᒋᑦ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 

ᐱᖁᔭᖏᓐᓂᒃ, ᓵᑕᒃᓴᐅᔪᓐᓇᕐᓗᑎᒃ ᐱᔨᑦᑎᕋᕈᑎᓂᒡᓗ ᐊᑐᐃᓐᓇᐅᑎᑦᑎᖕᒥᓗᑎᒃ 

ᑐᓴᐅᒪᔾᔪᑎᓕᕆᓂᖏᓐᓂᒡᓗ ᐃᓄᒃᑎᑐᑦ ᐅᐃᕖᑐᓪᓗ ᕿᑭᖅᑕᓂ ᐋᓐᓂᐊᕕᐊᓂᑦ. ᐅᔾᔨᖅᓱᐃᓐᓇᕐᓂᐊᖅᐸᕗᑦ 

ᐱᕙᓪᓕᐊᓂᖏᓐᓂᒃ ᐊᑐᓕᖅᑎᑦᑎᕙᓪᓕᐊᑎᓪᓗᒋᑦ ᖃᓄᐃᓕᐅᕈᑕᐅᖁᔭᓂᒃ.  

ᐱᔾᔪᑎᖃᖅᑐᖅ : ᕿᑭᖅᑕᓂ ᐋᓐᓂᐊᕕᒃ ᐊᐅᓚᓂᐅᕙᑦᑐᓂᑦ ᖃᐅᔨᓴᕐᓂᖅ  

ᐅᖃᐅᓯᐅᔪᖅ:  ᐊᐱᖅᓱᖃᑦᑕᕐᓂᖅ - ᐋᓐᓂᐊᕕᓕᐊᖅᐸᑦᑐᓂᑦ 

 

ᐊᐱᖅᓱᖃᑦᑕᕐᓂᖅ ᐋᓐᓂᐊᕕᓕᐊᖅᐸᑦᑐᓂᑦ ᕿᑭᖅᑕᓂ ᐋᓐᓂᐊᕕᒻᒧᑦ 

 

ᑕᐃᒃᑯᐊ ᐊᑎᖏᑦ ᐊᐃᖅᓱᖅᑕᐅᓚᐅᖅᑐᑦ ᓴᖅᑭᑕᐅᓂᐊᓐᖏᓚᑦ. ᑭᓯᐊᓂᓗ ᖃᐅᔨᒪᒋᐊᖃᖅᐳᑎᑦ 

ᓱᓕᕗᖔᕈᑎᒋᒍᓐᓇᖏᓐᓇᑦᑎᒍ. ᑐᑭᓯᒋᐊᕈᑏᑦ ᓄᐊᑕᐅᓚᐅᖅᑐᑦ ᐊᐱᖅᓱᖅᑕᐅᑎᓪᓗᒋᑦ ᐊᑐᖅᑕᐅᓂᐊᖅᐳᑦ 

ᖃᐅᔨᓴᕈᑕᐅᓪᓗᑎᒃ ᐊᒻᒪᓗ ᓴᖅᑭᑕᐅᔪᓐᓇᖅᑐᑎᒃ ᐅᓂᒃᑳᓕᐊᕐᒥᑦ ᖃᐅᔨᕐᓂᐅᓚᐅᖅᑐᒧᑦ ᑕᖅᑲᒃᑯᓄᖓ 

ᓴᖅᑭᑕᐅᒋᐊᖃᕐᓂᐊᖅᑐᒧᑦ.  

 

ᑐᑭᓯᒋᐊᕈᑏᑦ/ᓈᓴᖅᑕᐅᓯᒪᔪᑦ 

 

ᐊᑎᖓ ᑲᑐᔾᔨᖃᑎᒌᑉ: 

 

ᐊᑎᕈᓯᖓ ᐊᒻᒪᓗ ᐊᑎᖓ ᐊᐱᖅᓱᖅᑕᐅᔫᑉ: 

 

ᓇᑭᓐᖓᔭᐅᓂᖓ: 

 

ᐊᐱᖅᓱᖅᑕᐅᑉ ᐅᑭᐅᖏᑦ:  

 

ᖃᑦᑎᓂᑦ ᐅᑭᐅᓂᑦ ᓄᓇᕗᒻᒦᒃᓯᒪᕕᑦ? 

 

ᐅᖃᐅᓯᖅ ᐊᑐᓗᐊᖅᐸᑦᑕᐃᑦ: 

 

ᐅᖃᐅᓯᒃᑲᓐᓂᖅ ᐊᑐᖅᐸᑦᑕᐃᑦ ᐊᒻᒪᓗ ᖃᓄᑎᒋ ᐅᖃᓪᓚᒍᓐᓇᕐᓃᑦ ᐅᖃᐅᓯᒃᑲᓐᓂᕐᓂᑦ:  

 

ᓇᒻᒥᓂᖅ ᐊᑐᖅᓯᒪᔭᑎᑦ ᐋᓐᓂᐊᕕᒻᒥ 

 

ᖃᐅᔨᒪᑦᑎᐊᖅᐱᐅᒃ ᐋᓐᓂᐊᕕᒃ? 

 

ᖃᐅᔨᒪᕖᑦ ᑭᓇᑐᐃᓐᓇᕐᒥᑦ ᐃᖅᑲᓇᐃᔭᖅᑐᒥᑦ ᐋᓐᓂᐊᕕᒻᒥ? 

 

ᖃᓄᖅ ᐱᔨᑦᓯᖅᑕᐅᓂᑰᕕᑦ ᐋᓐᓂᐊᕕᒻᒥ? 

 

ᐅᖃᐅᓯᖅ ᐊᑲᐅᓐᖏᓕᐅᕈᑎᐅᖃᑦᑕᓚᐅᖅᐹ ᐱᔨᑦᓯᖅᑕᐅᑎᓪᓗᑎᑦ ᐋᓐᓂᐊᕕᓕᐊᕆᐊᖃᕋᐃᒐᕕᑦ? 

ᐊᑲᐅᓐᖏᓕᐅᕈᑎᑕᖃᕐᓂᖅᐸᑦ  

 

ᓇᓗᓇᐃᖅᓯᒍᓐᓇᖅᐲᑦ, ᒪᓕᓪᓗᒋᑦ ᐱᒋᐊᕐᓂᖓᓂ ᐊᔪᕐᓇᖏᑉᐸᑦ, ᖃᓄᐃᖃᑦᑕᓚᐅᕐᒪᖔᖅ 

ᐋᓐᓂᐊᕕᓕᐊᕋᐃᒐᕕᑦ? ᐱᒋᐊᕈᑎᒋᓗᒍ ᐃᑲᕐᕋᖓ ᐋᓐᓂᐊᕕᓕᐊᕐᕕᕕᑦ; ᖃᓄᐃᑦᑐᖃᓚᐅᕐᒪᖔᖅ 

ᐃᓗᓕᑯᓘᔭᖏᒍᑦ ᓇᓗᓇᐃᖅᓱᕐᓗᒋᑦ? ᐅᑯᓂᖓ ᐃᓚᖃᕈᓐᓇᖅᐳᖅ:  

 

ᓱᒻᒪᑦ ᐋᓐᓂᐊᕕᓕᐊᓚᐅᖅᐱᑦ? 

 

ᑭᓇᒥᑦ ᐊᐃᑉᐸᖃᓚᐅᖅᐱᑦ? 

 

ᑭᓇᒧᑦ ᐋᓐᓂᐊᖅᑐᓕᕆᔭᐅᓚᐅᖅᐱᑦ ᐊᒻᒪᓗ ᖃᓄᖅ ᐃᓕᓐᓄᑦ ᐃᓕᖅᑯᓯᖃᓚᐅᖅᐸᑦ? 

 

ᐊᐱᕆᓚᐅᖅᐲᑦ ᖃᐅᔨᓴᖅᑕᐅᒍᒪᓪᓗᑎᑦ ᐃᕝᕕᑦ ᐅᖃᐅᓯᖓᓂᑦ ᐊᑐᕐᓗᑎᑦ?  

 

ᖃᓄᑎᒋ ᐊᑯᓂ ᐋᓐᓂᐊᕕᒻᒦᓚᐅᖅᐱᑦ? 

 

ᐅᓂᑦᑎᑕᐅᓐᓂᕈᕕᑦ, ᐃᓗᓕᑯᓘᔭᖏᑦ ᓇᓗᓇᐃᖅᓱᕐᓗᒋᑦ ᖃᓄᐃᓚᐅᕐᒪᖔᖅ ᐋᓐᓂᐊᕕᒻᒥ 

ᐅᓂᒃᓯᒪᑎᓪᓗᑎᑦ.  

 

ᐆᑦᑐᕋᓱᓚᐅᖅᐲᑦ ᐱᑦᔨᓯᖅᑕᐅᒍᒪᓪᓗᑎᑦ ᐃᕝᕕᑦ ᐅᖃᐅᓯᕐᒥᑦ ᐊᑐᕈᒪᔭᖓᓂᑦ ᐊᑐᕐᓗᑎᑦ? 

 

ᖃᓄᐃᓚᐅᖅᐸ? ᐊᑐᑦᑎᐊᒻᒪᕆᓕᓚᐅᖅᐲᑦ ᑐᓵᔨᒥᑦ? 

 

ᖃᓄᑎᒋ ᑐᑭᓯᐊᓂᖃᓚᐅᖅᐸᑦ? 

ᖃᓄᖅ ᓂᕆᐅᓐᓂᖃᓚᐅᖅᐱᑦ? 

 

ᓲᔪᖅᓴᓚᐅᖅᐲᑦ ᐊᑐᐃᓐᓇᖅᑕᖃᕐᒪᖔᖅ ᐅᕝᕙᓘᓐᓃᑦ ᐊᓚᒃᑲᐅᒪᔪᖃᕐᒪᖔᖅ ᑐᓴᖅᑎᑦᑎᔾᔪᑎᓂᒃ 

ᐅᕝᕙᓘᓐᓃᑦ ᐅᖃᓕᒫᒐᕋᓛᕐᓂᑦ ᐃᕝᕕᑦ ᐅᖃᐅᓯᖓᓂᑦ ᐊᑐᕈᒪᔭᕐᓂᑦ ᑎᑎᕋᖅᓯᒪᔪᓂᑦ?  

 

ᖃᐅᔨᒃᑲᖅᑕᐅᓚᐅᖅᐲᑦ ᑐᑭᓕᐅᖅᓯᒪᒋᐊᓕᓐᓄᑦ ᐊᒻᒪᓗ ᑐᑭᓯᐅᖅᑕᐅᓯᒪᓂᖏᓐᓄᑦ ᒪᓕᒐᖅᑕᖃᕐᒪᑦ ᐊᒻᒪᓗ 

ᐅᖃᐅᔾᔭᐅᓚᐅᖅᐲᑦ ᓱᒻᒪᑦ ᐊᑐᖅᑕᐅᒍᓐᓇᓚᐅᓐᖏᒻᒪᑕ? 

 

ᖃᓄᐃᓚᐅᖅᐸ ᑕᐃᓐᓇ (ᐃᖅᑲᓇᐃᔭᖅᑎ) ᖃᐅᔨᒻᒪᑦ ᑐᑭᓯᐊᑦᑎᐊᓐᖏᓐᓇᕕᐅᒃ ᐅᖃᓪᓚᑦᑎᓪᓗᒍ, ᐊᒻᒪᓗ 

ᖃᓄᐃᓚᐅᖅᐸ ᑕᒪᑐᒧᖓ?  

 

ᐊᑐᐊᒐᐃᑦ ᖃᓄᖅ ᐄᔭᒐᖃᑦᑕᕆᐊᖃᕐᓂᐊᕐᒪᖔᖅᐱᑦ ᐊᑐᐃᓐᓇᐅᓚᐅᖅᐹᑦ ᐃᕝᕕᑦ ᐅᖃᐅᓯᖓᓂ 

ᐊᑐᕈᒪᔭᖓᒍᑦ? 

ᑕᑯᓐᓇᖅᑎᐅᔪᑦ 

 

ᑭᒃᑯᑦ ᑕᐃᑲᓃᓚᐅᖅᐸᑦ ᑕᐃᒃᓱᒪᓂ ᖃᓄᐃᑦᑐᖃᖅᑎᓪᓗᒍ? 

 

ᑎᑎᖅᑲᐃᑦ 

 

ᑎᑎᕋᖅᓯᒪᔪᖃᖅᐲᑦ, ᑎᑎᖅᑲᓂᒃ, ᑎᑎᖅᓯᕕᐅᓯᒪᔪᓂᑦ, ᐊᓯᖏᓐᓂᓪᓗ ᐃᑲᔫᑎᖃᕋᔭᖅᑐᓂᒃ ᑕᒪᑐᒧᖓ 

ᖃᐅᔨᓴᕐᓂᕐᒧᑦ?  

 

ᐊᑦᑐᐃᓂᖏᑦ  

 

ᖃᓄᖅ ᐊᑦᑐᐃᓂᖃᓚᐅᖅᐸᑦ ᐱᔨᑦᓯᖅᑕᐅᓐᖏᓐᓂᕆᔭᖏᑦ ᐃᕝᕕᑦ ᐅᖃᐅᓯᖓᒍᑦ ᐊᑐᕈᒪᔭᒃᑯᑦ? 

 

ᐋᓐᓂᐊᕕᒻᒦᑎᓪᓗᑎᑦ ᑲᒪᒋᔭᐅᑦᑎᐊᖃᑦᑕᓚᐅᖅᐲᑦ? 

 

ᐋᖅᑮᔾᔪᑕᐅᔪᓐᓇᖅᑐᑦ 

 

ᐊᑲᐅᓐᖏᓕᐅᕈᑎᑕᖃᖅᐸᑦ, ᖃᓄᖅ ᐃᕝᕕᑦ ᑕᑯᓐᓇᖅᑕᖓᒍᑦ ᓈᒻᒪᒃᑲᔭᖅᐸ ᐋᖅᑮᒋᐊᕈᑕᐅᓗᓂ? 

 

ᐃᕝᕕᑦ ᐊᓯᐊᓂᑦ 

 

ᖃᐅᔨᒪᔭᖃᖅᐲᑦ ᑭᓇᑐᐃᓐᓇᕐᒥᑦ ᐱᔪᒥᓇᖅᑐᒥᑦ ᐅᕝᕙᓘᓐᓃᑦ ᐱᔪᒥᓇᓐᖏᑦᑐᒥᑦ ᖃᐅᔾᔨᑎᖃᓚᐅᕐᒪᖔᖅ 

ᐱᔾᔪᑎᖃᖅᑐᒥᑦ ᐅᖃᐅᓯᒃᑯᑦ ᐱᔨᑦᓯᖅᑕᐅᓂᖓᓄᑦ ᐋᓐᓂᐊᕕᒻᒥ? 

 

ᑎᑎᖅᑲᐃᑦ/ᑭᒃᑯᑐᐃᓐᓇᐃᑦ  

 

ᐊᓯᓐᓂᒃ ᑭᒃᑯᑐᐃᓐᓇᕐᓂᑦ ᖃᐅᔨᒪᔭᖃᖅᐲᑦ ᐊᑐᕈᓐᓇᖅᑕᑎᓐᓂᑦ ᖃᐅᔨᔾᔪᑕᐅᔪᓐᓇᖅᑐᓂᑦ ᐱᖃᖅᑐᓂᑦ 

ᐅᖃᕐᕕᒋᔪᓐᓇᖅᑕᑎᓐᓂᑦ? 

 

ᑎᑎᖅᑲᖅᑕᖃᖅᐹ ᐅᕝᕙᓘᓐᓃᑦ ᐊᓯᖏᓐᓂᑦ ᓱᓇᑐᐃᓐᓇᕐᓂᑦ ᐊᑐᕈᓐᓇᕋᔭᖅᑐᓂᑦ 

ᖃᓄᐃᑕᐅᓂᕆᓚᐅᖅᑕᕐᓄᑦ ᐅᕙᑦᑎᓐᓄᑦ ᖃᐅᔨᓴᖅᑕᐅᒋᐊᖃᖅᑐᒋᔭᕐᓂᑦ?  

 

ᐊᓯᖏᑦ 

 

ᐃᓚᓯᒋᐊᒃᑲᓐᓂᕈᒪᕖᑦ ᐊᓯᐊᓂᑦ ᐊᐱᖅᓱᖅᑕᐅᓂᕐᓂᑦ? 

 

ᐊᖏᕈᑎᖃᖁᔨᒋᐊᖃᕈᕕᑦ ᐋᓐᓂᐊᕕᒻᒥ ᑎᑎᖅᑲᖁᑎᓂᑦ ᐱᖁᔨᓗᑎᑦ:  

ᖃᓄᐃᒃᓴᕋᔭᓐᖏᓚᑏᑦ ᐊᖏᕈᑎᖃᖁᒍᒃᑭᑦ ᐋᓐᓂᐊᕕᒻᒥ ᐃᓕᓐᓅᖓᔪᑦ ᐸᐃᑉᐹᑦ ᐱᔪᒪᓐᓂᕈᒃᑭᑦ? 

ᐊᑐᓪᓚᑦᑖᓗᐊᓐᖏᑦᑑᒐᓗᐊᑦ ᑕᒪᑐᒧᖓ ᖃᐅᔨᓴᕐᓂᕐᒧᑦ, ᑭᓯᐊᓂᓕ ᐃᑲᔫᑎᖃᖅᑐᒻᒪᕆᐅᒐᔭᖅᐳᑦ 

ᖃᐅᔨᓴᖅᑎᓪᓗᑕ ᖃᓄᖅ ᑲᒪᒋᔭᐅᓚᐅᕐᒪᖔᖅᐱᑦ. ᐋᓐᓂᐊᕕᒻᒥ ᑎᑎᖅᑲᖁᑎᑎᑦ ᑲᓐᖑᓇᖅᑑᑎᑕᐅᒐᔭᖅᐳᑦ.  

 

ᐊᑭᔭᐅᓂᖅ 

 

ᐃᓕᕋᓱᑉᐲᑦ ᐊᑭᔭᐅᑐᐃᓐᓇᕆᐊᖓ? ᐊᖏᕈᕕᑦ, ᓱᒻᒪᑦ?  

ᐃᓚᖓ 2: ᐊᐱᖅᓱᕈᑏᑦ ᐋᓐᓂᐊᖅᑐᓕᕆᔨᓄᑦ 

 

ᐱᔾᔪᑎᖓ :  ᕿᑭᖅᑕᓂ ᐋᓐᓂᐊᕕᒻᒥ ᐊᐅᓚᓂᐅᕙᑦᑐᓂᑦ ᖃᐅᔨᓴᕐᓂᖅ 

ᐅᖃᐅᓯᐅᔪᑦ :  ᐊᐱᖅᓱᕐᓂᖅ - ᐋᓐᓂᐊᖅᑐᓕᕆᔩᑦ 

 

ᐊᐱᖅᓱᖅᑕᐅᔪᑦ ᐋᓐᓂᐊᖅᑐᓕᕆᔩᑦ ᕿᑭᖅᑕᓂ ᐋᓐᓂᐊᕕᒻᒥ 

 

ᖁᔭᓐᓇᒦᒃ ᐱᕕᒃᓴᖃᕋᕕᑦ ᐱᒻᒪᕆᐅᔪᒧᑦ ᐱᓕᕆᖃᑎᒋᑦᑎᓪᓗᑕ. ᑭᒃᑰᓂᖏᑦ ᐊᐱᖅᓱᖅᑕᐅᔪᑦ ᐊᑎᖏᑦ 

ᓴᐳᔾᔭᐅᓂᐊᖅᐳᑦ. ᑭᓯᐊᓂᓕ, ᐅᖃᓪᓚᕆᒍᓐᓇᓐᖏᓚᒍᑦ ᓴᖅᑭᑕᐅᓂᐊᓐᖏᒋᐊᖏᑕ. ᑐᑭᓯᖏᐊᕈᑏᑦ 

ᓄᐊᑕᐅᔪᑦ ᐊᐱᖅᓱᕐᓇᕐᓂᑦ ᐊᑐᖅᑕᐅᓂᐊᖅᐳᑦ ᖃᐅᔨᓴᕈᑕᐅᓪᓗᑎᒃ ᐊᒻᒪᓗ ᓴᖅᑭᑕᐅᔪᓐᓇᖅᑐᑎᒃ 

ᐅᓂᒃᑲᓕᐊᕐᒥ ᖃᐅᔨᓴᕐᓂᐅᓚᐅᖅᑐᒧᑦ ᑕᖅᑲᒃᑯᓄᖓ:  

 

ᐃᖃᓗᓐᓄᑦ ᑎᑭᒃᑲᕕᑦ ᐅᐸᓚᐅᖅᐲᑦ ᓇᓗᓇᐃᖅᓱᐃᓇᕐᒧᑦ ᐃᓕᓐᓂᐊᖅᑎᑦᑎᑎᓪᓗᒋᑦ? 

ᓇᓗᓇᐃᖅᓯᓗᑎᑦ:  

 

ᐊᖏᕈᕕᑦ, ᓇᓗᓇᐃᖅᓯᕕᐅᓚᐅᖅᐲᑦ ᐃᓕᑕᕆᔭᐅᓯᒪᔪᓂᑦ ᐅᖃᐅᓯᕐᓂᑦ ᐊᒻᒪᓗ ᐅᖃᐅᓯᕐᓄᑦ 

ᐱᔪᓐᓇᐅᑎᓂᑦ ᓄᓇᕗᒻᒥ? 

ᐊᑖᒍᑦ ᑎᑎᕐᓗᒍ: ᐄ ᐅᕝᕙᓘᓐᓃᑦ ᐋᒃᑲ 

 

ᖃᓄᐃᓚᐅᖅᐸ ᓯᕗᓪᓕᖅᐹᒥ ᐅᓪᓗᕐᒥ ᐋᓐᓂᐊᕕᒻᒦᓐᓃᑦ?  

ᓇᓗᓇᐃᖅᓯᓗᑎᑦ:  

 

ᖃᓄᖅ ᓇᓗᓇᐃᖅᓱᕐᕕᐅᔪᒪᒐᔭᓚᐅᖅᐱᑦ ᐃᕝᕕᑦ ᓯᕗᓪᓕᖅᐸᖓᓂ ᐅᓪᓗᕐᒥᑦ ᐋᓐᓂᐊᕕᒻᒦᑎᓪᓗᑎᑦ? 

ᓇᓗᓇᐃᖅᓯᓗᑎᑦ:  

 

ᖃᖓ ᐅᖃᕐᕕᐅᓚᐅᖅᐱᑦ ᐊᐱᖅᓱᖅᑕᐅᒍᒪᓪᓗᑎᑦ, ᐊᐱᖅᓱᖅᑕᐅᒍᒪᒻᒪᖔᖅᐱᑦ ᐃᓕᑕᕆᔭᐅᓯᒪᔪᒥᑦ 

ᐅᖃᐅᓯᕐᒥᑦ ᐃᕝᕕᑦ ᐊᑐᕈᒪᔭᖓᓂᑦ ᐊᑐᕐᓗᑎᑦ? 

ᐊᑖᒍᑦ ᑎᑎᕐᓗᒍ: ᐄ ᐅᕝᕙᓘᓐᓃᑦ ᐋᒃᑲ 

 

ᐊᑐᐃᓐᓇᐅᕕᐅᕖᑦ ᑎᑎᕋᖅᓯᒪᔪᓂᑦ ᑐᓵᔨᐅᔪᓐᓇᖅᑐᓂᑦ ᖃᖓᑐᐃᓐᓇᒃᑯᑦ ᐋᓐᓂᐊᕕᒻᒥ?  

ᐊᑖᒍᑦ ᑎᑎᕐᓗᒍ: ᐄ ᐅᕝᕙᓘᓐᓃᑦ ᐋᒃᑲ 

 

ᐃᕝᕕᑦ ᐃᓱᒪᒋᔭᖓᒍᑦ, ᓈᒪᕚᑦ ᐅᐃᕖᑎᑑᕈᓐᓇᖅᑐᑦ ᑐᓵᔩᑦ ᐋᓐᓂᐊᕕᒻᒥ?  

ᐊᑖᒍᑦ ᑎᑎᕐᓗᒍ: ᐄ ᐅᕝᕙᓘᓐᓃᑦ ᐋᒃᑲ ᓇᓗᓇᐃᕐᓗᒍᓗ ᓇᓗᓇᐃᕆᐊᖃᖅᐸᑦ.  

 

ᐃᕝᕕᑦ ᐃᓱᒪᒋᔭᖓᒍᑦ, ᓈᒪᕚᑦ ᐃᓄᒃᑎᑑᕈᓐᓇᖅᑐᑦ ᑐᓵᔩᑦ ᐋᓐᓂᐊᕕᒻᒥ? 

ᐊᑖᒍᑦ ᑎᑎᕐᓗᒍ: ᐄ ᐅᕝᕙᓘᓐᓃᑦ ᐋᒃᑲ ᓇᓗᓇᐃᕐᓗᒍᓗ ᓇᓗᓇᐃᕆᐊᖃᖅᐸᑦ. 

 

ᑐᓵᔨᖃᕈᓐᓇᐃᓕᖅᑲᓯᒪᕖᑦ ᖃᖓᑐᐃᓐᓇᖅ ᐅᕝᕙᓘᓐᓃᑦ ᑐᓵᔨᓂᑦ ᐊᑐᐃᓐᓇᖅᑕᖃᓐᖏᑦᑐᖃᖅᓯᒪᕙ? 

ᐊᑖᒍᑦ ᑎᑎᕐᓗᒍ: ᐄ ᐅᕝᕙᓘᓐᓃᑦ ᐋᒃᑲ 



 

ᐱᔭᕇᖅᓯᒪᔪᖅ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᐅᐸᒡᓚᕝᕕᐊ ᓄᓇᕗᒻᒥ-ᕿᑭᖅᑕᓂ ᐋᓐᓂᐊᕕᒃ, ᐅᑐᐱᕆ 2015  73 

 

ᐊᖏᕈᕕᑦ, ᖃᓄᐃᒋᐊᓚᐅᖅᐱᑦ? 

ᓇᓗᓇᐃᖅᓯᓗᑎᑦ:  

 

ᖃᓄᖅ ᐱᓚᐅᖅᐱᑦ? 

ᓇᓗᓇᐃᖅᓯᓗᑎᑦ:  

 

ᖃᖓᑐᐃᓐᓇᒃᑯᑦ ᐊᐱᕆᒋᐊᖃᓚᐅᖅᓯᒪᕖᑦ ᐊᓐᓂᐊᕕᓕᐊᖅᓯᒪᔪᒥᑦ ᑐᓵᔨᖃᕈᒪᓪᓗᑎᑦ ᐊᓯᐊᓄᑦ 

ᐋᓐᓂᐊᖅᑐᓕᕆᔭᐅᔪᒧᑦ? 

ᐊᖏᕈᕕᑦ, ᓇᓗᓇᐃᖅᓯᓗᑎᑦ:  

 

ᖃᖓᑐᐃᓐᓇᒃᑯᑦ ᐊᐱᕆᒋᐊᖃᓚᐅᖅᓯᒪᕖᑦ ᓴᓇᔨᒥᑦ, ᐊᐅᖏᖅᓯᕕᒻᒥᑦ, ᓂᖅᑎᐅᖅᒥᑦ ᐅᕝᕙᓘᓐᓃᑦ 

ᐊᓪᓚᑦᑎᒥᑦ ᑐᓵᔨᐅᖁᔨᓪᓗᑎᑦ ᐋᓐᓂᐊᖅᑐᓕᕆᔭᕐᓄᑦ?  

ᐊᑖᒍᑦ ᑎᑎᕐᓗᒍ: ᐄ ᐅᕝᕙᓘᓐᓃᑦ ᐋᒃᑲ ᓇᓗᓇᐃᕐᓗᒍᓗ ᓇᓗᓇᐃᕆᐊᖃᖅᐸᑦ. 

 

ᐊᖏᕈᕕᑦ, ᑭᓱᓕᕆᔨᐅᓚᐅᖅᐸᑦ ᑕᐃᒃᑯᐊ ᐊᐱᕆᔭᑎᑦ?  

ᓇᓗᓇᐃᖅᓯᓗᑎᑦ:  

 

ᖃᓄᖅ ᐃᓱᒪᓚᐅᖅᐱᑦ? 

ᓇᓗᓇᐃᖅᓯᓗᑎᑦ:  

 

ᑕᐃᒪᐃᑦᑐᖃᕐᓂᖅᐸᑦ, ᐃᓱᒫᓘᑎᒋᔭᑎᑦ ᐅᖃᐅᓯᕆᓚᐅᖅᐱᒌᑦ ᐊᖓᔪᖅᑳᓐᓄᑦ? 

ᐊᑖᒍᑦ ᑎᑎᕐᓗᒍ: ᐄ ᐅᕝᕙᓘᓐᓃᑦ ᐋᒃᑲ 

 

ᐊᖏᕈᕕᑦ, ᖃᓄᐃᓕᒋᐊᓚᐅᖅᐸᑦ? 

ᓇᓗᓇᐃᖅᓯᓗᑎᑦ:  

 

ᖃᐅᔨᒪᕖᑦ ᐅᖃᐅᓯᓕᕆᓂᕐᒧᑦ ᒪᓕᒐᖅᑕᖃᕐᒪᑦ ᐊᒻᒪᓗ ᐅᖃᐅᓯᕐᓄᑦ ᐱᔪᓐᓇᐅᑎᓂᑦ ᓄᓇᕗᒻᒥ? 

ᓇᓗᓇᐃᖅᓯᓗᑎᑦ:  

 

ᐃᓕᓐᓂᐊᕈᒪᒻᒪᖔᖅᐱᑦ ᐃᓄᐃᑦ ᐅᖃᐅᓯᖓᓐᓂᑦ ᐊᐱᕆᔭᐅᓚᐅᖅᐲᑦ ᐃᖅᑲᓇᐃᔭᖅᑎᑦᑎᔨᒧᑦ?  

ᓇᓗᓇᐃᖅᓯᓗᑎᑦ:  

 

ᐃᓕᓐᓂᐊᕈᒪᒻᒪᖔᖅᐱᑦ ᐅᐃᕖᑦ ᐅᖃᐅᓯᖓᓂ ᐊᐱᕆᔭᐅᓚᐅᖅᐲᑦ ᐃᖅᑲᓇᐃᔭᖅᑎᑦᑎᔨᒧᑦ? 

ᓇᓗᓇᐃᖅᓯᓗᑎᑦ:  

 

ᐱᔪᓐᓇᖃᑕᐅᕖᑦ ᓄᓇᕗᑦ ᒐᕙᒪᒃᑯᓐᓄᑦ ᒪᕐᕉᓐᓂᒃ ᐅᖃᐅᓯᖃᕐᓂᕐᒧᑦ ᖁᓛᒍᒃᑲᓐᓂᖅ ᐊᑭᓕᖅᑕᐅᕙᑦᑐᓄᑦ?  

ᐊᑖᒍᑦ ᑎᑎᕐᓗᒍ: ᐄ ᐅᕝᕙᓘᓐᓃᑦ ᐋᒃᑲ 

 

ᐊᑐᐃᓐᓇᖃᖅᐲᑦ ᐋᓐᓂᐊᖅᑐᓕᕆᔨᓄᑦ ᐅᖃᐅᓯᖅᑕᕐᓂᑦ ᐅᖃᓕᒫᒐᕐᓂᑦ ᐊᑐᕈᓐᓇᖅᑕᕐᓂᑦ? 

ᐊᑖᒍᑦ ᑎᑎᕐᓗᒍ: ᐄ ᐅᕝᕙᓘᓐᓃᑦ ᐋᒃᑲ ᓇᓗᓇᐃᓗᒍᓗ ᓇᓗᓇᐃᕆᐊᖃᖅᐸᑦ: 

ᖃᓄᖅ ᖃᐅᔨᓐᓂᖅᐱᑦ ᐃᖅᑲᓇᐃᔮᒃᓴᖅᑕᖃᕆᐊᖓ ᓘᑦᑖᓄᑦ ᐃᖃᓗᓐᓂ?  

ᓇᓗᓇᐃᖅᓯᓗᑎᑦ:  

 

ᐃᖅᑲᓇᐃᔭᖅᑎᑦᑎᔩᑦ ᖃᐅᒪᑎᑦᑎᖃᑦᑕᖅᐸ ᐱᒻᒪᕆᐅᓂᖓᓂ ᐅᖃᐅᓯᓕᕆᓂᕐᒧᑦ ᐱᔨᑦᓯᕈᑎᓂᑦ 

ᐋᓐᓂᐊᕕᒻᒥ? 

 

ᑕᑯᓐᓈᖅᑐᒋᑦ ᖃᐅᔾᔨᑎᒋᖃᑦᑕᖅᓯᒪᔭᑎᑦ, ᑕᑯᓯᒪᕖᑦ ᕿᑭᖅᑕᓂ ᐋᓐᓂᐊᕕᒻᒥ ᐅᖃᐅᓯᓕᕆᓂᕐᒧᑦ 

ᐊᑐᖅᑕᐅᔪᑦ ᐊᒻᒪᓗ ᐱᓕᕆᔾᔪᓰᑦ ᐊᔾᔨᒋᒻᒪᖔᒋᑦ ᑲᓇᑕᒥ ᐋᓐᓂᐊᖅᑐᓕᕆᓂᕐᒧᑦ ᐊᑐᐊᒐᕐᓂᑦ? 

 

ᐃᓚᒋᐊᖅᓯᒍᓐᓇᑦᑎᐊᖅᐳᑎᑦ ᐅᖃᐅᓯᒃᓴᕐᓂᑦ ᐅᕝᕙᓘᓐᓃᑦ ᐅᖃᐅᔾᔨᒋᐊᕈᑎᒃᓴᕐᓂᑦ:  

 

ᐅᖃᐅᔾᔨᒍᓐᓇᑦᑎᐊᖅᐳᑎᑦ ᖃᓄᐃᑦᑐᓂᒃ ᑎᑎᖅᑲᓂᒃ ᐊᑐᕈᑦᑕ ᐃᑲᔫᑎᖃᕈᓐᓇᕐᒪᖔᖅ ᑕᒪᑐᒧᖓ 

ᖃᐅᔨᓴᕐᓂᕐᒧᑦ:  

ᐃᓚᖓ 3 : ᐊᐱᖅᓱᕈᑏᑦ ᐋᓐᓂᐊᖅᑐᓕᕆᕕᓐᓂᑦ  

 

ᐱᔾᔪᑎᖓ : ᕿᑭᖅᑕᓂ ᐋᓐᓂᐊᕕᒻᒥ ᐊᐅᓚᓂᐅᕙᑦᑐᓂᑦ ᖃᐅᔨᓴᕐᓂᖅ 

ᐅᖃᐅᓯᐅᔪᑦ : ᐊᐱᖅᓱᕐᓂᖅ - ᐋᓐᓂᐊᓯᐅᖅᑏᑦ 

 

ᐊᐱᖅᓱᖅᑕᐅᔪᑦ ᐋᓐᓂᐊᖅᑐᓕᕆᔩᑦ ᕿᑭᖅᑕᓂ ᐋᓐᓂᐊᕕᒻᒥ 

 

ᑕᐃᒃᑯᐊ ᐊᑎᖏᑦ ᐊᐃᖅᓱᖅᑕᐅᓚᐅᖅᑐᑦ ᓴᖅᑭᑕᐅᓂᐊᓐᖏᓚᑦ. ᑭᓯᐊᓂᓗ ᖃᐅᔨᒪᒋᐊᖃᖅᐳᑎᑦ 

ᓱᓕᕗᖔᕈᑎᒋᒍᓐᓇᖏᓐᓇᑦᑎᒍ. ᑐᑭᓯᒋᐊᕈᑏᑦ ᓄᐊᑕᐅᓚᐅᖅᑐᑦ ᐊᐱᖅᓱᖅᑕᐅᑎᓪᓗᒋᑦ ᐊᑐᖅᑕᐅᓂᐊᖅᐳᑦ 

ᖃᐅᔨᓴᕈᑕᐅᓪᓗᑎᒃ ᐊᒻᒪᓗ ᓴᖅᑭᑕᐅᔪᓐᓇᖅᑐᑎᒃ ᐅᓂᒃᑳᓕᐊᕐᒥᑦ ᖃᐅᔨᓂᐅᓚᐅᖅᑐᒧᑦ ᑕᖅᑲᒃᑯᓄᖓ 

ᓴᖅᑭᑕᐅᒋᐊᖃᕐᓂᐊᖅᑐᒧᑦ.  

 

ᖃᑦᑎᓂᑦ ᐋᓐᓂᐊᓯᐅᖅᑎᓂᑦ ᐃᖅᑲᓇᐃᔭᓕᖅᑎᑦᑎᖃᑦᑕᖅᐸᑦ ᕿᑭᖅᑕᓂ ᐋᓐᓂᐊᑯᒻᒥ ᐊᕐᕌᒍᑕᒫᑦ? 

ᐃᖅᑲᓇᐃᔭᓕᖅᑎᑦᑎᕙᑉᐱᓰ ᐊᒥᓲᓂᖅᓴᓂᑦ ᐋᓐᓂᐊᓯᐅᖅᑎᓂᑦ? ᑭᓱᒥᑦ ᐸᕐᓇᐅᑎᖃᖅᐱᓯ? 

 

ᐱᓕᕆᕝᕕᓯ ᑐᓴᐅᒪᕚ ᐱᓇᓱᐊᕐᓂᖏᓐᓂᑦ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᒪᓕᒐᒃᑯᑦ, ᐊᒻᒪᓗ ᐊᖏᕈᕕᑦ 

ᖃᓄᖅ ᐱᓕᕆᔾᔪᓯᖃᖅᐱᓯ ᐅᕝᕙᓘᓐᓃᑦ ᒪᓕᒐᖃᖅᐱᓯ ᐱᓕᕆᕝᕕᓯᓐᓂᑦ ᐊᑐᖁᔭᐃᑦ ᐊᑐᖅᑕᐅᖁᓪᓗᒋᑦ? 

ᓱᓇᑐᐃᓐᓇᕐᓂᑦ ᑐᑭᒧᐊᕈᑎᑕᖃᖅᐹ ᐱᓕᕆᕝᕕᖓᓐᓂᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ?  

 

ᓇᓗᓇᐃᖅᓱᖅᓯᒪᑦᑎᐊᖅᑐᓂᒃ ᑐᑭᒧᐊᕈᑎᓂᑦ ᒪᓕᒐᕐᓂᓪᓘᓐᓃᑦ ᓄᓇᕗᑦ ᒐᕙᒪᒃᑯᓐᓄᑦ ᐱᔭᖏᖅᓴᐃᓂᐅᑉ 

ᒥᒃᓴᓄᑦ ᐃᖅᑲᓇᐃᔭᓕᖅᑎᑦᑎᓂᕐᒧᑦ ᒪᕐᕉᓐᓂᒃ ᐅᖃᐅᓯᖃᖅᑐᓂᒃ ᐅᖃᓪᓚᒍᓐᓇᖅᑐᓂᒃ ᐃᓕᑕᕆᔭᐅᓯᒪᔪᓂᒃ 

ᐅᖃᐅᓯᕐᓂᑦ ᑲᓇᑕᒥ ᐊᒻᒪᓗ ᐃᓕᑕᕆᔭᐅᓯᒪᔪᓂᑦ ᐅᖃᐅᓯᕐᓂᑦ ᓄᓇᕗᒻᒥ (ᐅᐃᕖᑎᑐᑦ, ᖃᓪᓗᓈᑎᑐᑦ 

ᐊᒻᒪᓗ ᐃᓄᒃᑎᑐᑦ)? 

 

ᓇᓗᓇᐃᖅᓱᖅᓯᒪᑦᑎᐊᖅᑐᓂᒃ ᑐᑭᒧᐊᕈᑎᓂᑦ ᒪᓕᒐᕐᓂᓪᓘᓐᓃᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗᐃᕝᕕᑦ ᐊᓪᓚᕝᕕᖓᓂ ᐱᔾᔪᑎᖃᖅᑐᓂᒃ ᓯᕗᓪᓕᐅᔾᔭᐅᒋᐊᓕᓐᓂᑦ ᐃᖅᑲᓇᐃᔭᖅᑎᓂᒃ 

ᓄᓇᕗᒻᒥ? ᖃᐅᔨᒪᓐᓂᖏᒃᑯᕕᑦ, ᑎᑎᕋᖅᓯᒪᔪᓂᑦ ᐃᓚᖓ 23 (2) (1), ᓄᓇᑖᕐᓂᕐᒧᑦ ᐊᖏᕈᒻᒥᑦ 

ᐅᖃᖅᓯᒪᕗᖅ: … 

 

ᓇᓗᓇᐃᖅᓱᖅᓯᒪᑦᑎᐊᖅᑐᓂᒃ ᑐᑭᒧᐊᕈᑎᓂᑦ ᒪᓕᒐᕐᓂᓪᓘᓐᓃᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗᓇᒥ ᓴᖅᑭᔮᖅᑎᑦᑎᕙᒻᒪᖔᑕ ᐃᖅᑲᓇᐃᔮᒃᓴᓂᑦ ᑲᓇᑕᒥ? ᐅᕝᕙᓘᓐᓃᑦ ᐃᓕᒃᓯ 

ᐃᓱᒪᖅᓱᖅᐱᓯ? 

 

ᖃᓄᕐᓕ ᓇᓂᓯᒍᓐᓇᖏᒃᑯᔅᓯ ᐃᓚᒋᔭᐅᖃᑕᐅᔪᓂᑦ ᐋᓐᓂᐊᓯᐅᖅᑎᓂᑦ? ᐃᖅᑲᓇᐃᔮᒃᓴᐃᑦ ᓴᖅᑭᔮᖅᑎᑕᐅᔪᑦ 

ᐊᓯᖏᓐᓂ ᐊᕕᑦᑐᖅᓯᒪᔪᓂᑦ ᑲᓇᕼᒥ ᐃᓄᐃᑦ ᐅᖃᐅᓯᖓ ᐊᑐᖅᑕᐅᑎᓪᓗᒍ? 

ᓇᐅᒃᑯᑦ ᐃᖅᑲᓇᐃᔮᒃᓴᐃᑦ ᕿᑭᖅᑕᓂ ᐋᓐᓂᐊᕕᒻᒥ ᓴᖅᑭᔮᖅᑎᑕᐅᒃᑲᔪᑉᐸᑦ? ᑭᓱᑐᐃᓐᓇᕐᒥᑦ ᐱᔾᔪᑎᖃᖅᐹ 

ᑕᒪᓐᓇ? 

 

ᖃᐅᔨᒪᕖᑦ ᐊᑐᕈᓐᓇᖅᑕᕐᓂᒃ ᐊᓯᖏᓐᓂᑦ ᐊᑖᓂ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ? 

ᐅᕙᒍᑦ ᐃᖅᑲᓇᐃᔭᖅᑎᖓᓄᑦ ᐅᖃᓪᓚᕝᕕᐅᒍᒪᕖᑦ? 

 

ᓄᖅᑲᕈᑎᒋᓗᒍ, ᖃᓄᑐᐃᓐᓇᖅ ᐃᓚᓯᒋᐊᒃᑲᓐᓂᕈᒪᑰᑦ? 

ᑎᑎᕋᖅᓯᒪᔪᑦ ᐅᖃᓕᒫᒐᕐᓂᑦ 

 

 

ᐋᑯᐃᓐ, ᓚᓄᑦ, ᐅᖃᐅᓯᓕᕆᓂᕐᒧᑦ ᐊᒻᒪᓗ ᐃᓕᖅᑯᓯᑐᖃᓕᕆᓂᕐᒧᑦ ᐋᓐᓂᐊᖅᑐᓕᕆᔩᑦ 

ᑲᑐᔾᔨᖃᑎᒌᖏᓐᓄᑦ: ᐸᕐᓇᐅᑦ ᖃᐅᔨᓴᖁᑕᐅᔪᓄᑦ ᐅᖃᐅᓯᓕᕆᓂᕐᒥᑦ, ᐋᑐᕚ : ᐋᓐᓂᐊᖅᑐᓕᕆᓂᖅ 

ᐅᐃᕖᑎᑐᑦ, 2008. 

2012-2013, ᐋᑐᕚ, 2013.  

 

ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑲᓇᑕᒥ. ᐱᓕᕆᐊᖑᕙᓪᓕᐊᔪᓄᑦ ᐅᓂᒃᑳᓕᐊᖅ 2013: 

ᐋᓐᓂᐊᖅᑐᓕᕆᓂᕐᒥᑦ ᓄᑖᓐᖑᖅᑎᑦᑎᓂᖅ ᑲᓇᑕᒥ, ᐋᑐᕚ, 2013.  

 

ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑲᓇᑕᒥ. ᑲᓇᑕᒥ ᐅᓗᕆᐊᓇᖅᑐᒦᒍᓐᓇᕐᓂᖅᐹᖑᔪᑦ - ᐋᖅᑮᒋᐊᕐᓂᖅ 

ᐋᓐᓂᐊᖅᑐᓕᕆᓂᕐᒥᑦ ᓄᓇᖃᖅᑳᖅᓯᒪᔪᓄᑦ, ᐃᓄᓐᓄᑦ ᐊᒻᒪᓗ ᐊᓪᓚᓄᑦ ᐃᓐᓇᑐᖃᕐᓄᑦ, ᐋᑐᕚ, 2013. 

 

ᑲᒪᑭᕙ, ᐅᓅᐊ, ᐋᑦ ᓇᐴᓕᐊᓐ ᐊᒻᒪᓗ ᑭᕆᓴ ᒪ. ᑎᑭ. ᐅᖃᐅᓯᓕᕆᓂᖅ ᐊᒻᒪᓗ ᐃᓕᖅᑯᓯᑐᖃᓕᕆᓂᖅ 

ᓴᐳᔾᔨᔾᔪᑕᐅᔪᑦ ᐅᓗᕆᐊᓇᖅᑐᒦᑦᑐᓄᑦ ᓄᓇᓕᓐᓄᑦ, ᕕᒃᑐᐊᕆᐊ (ᕗᕆᑎᔅ ᑲᓚᒻᐱᐊ), ᐱᕙᓪᓕᐊᔪᓕᕆᓂᖅ 

ᓄᓇᖃᖅᑳᖅᓯᒪᔪᓂᑦ ᐋᓐᓂᐊᖅᑐᓕᕆᓂᕐᒧᑦ, ᓄᕕᐱᕆ 2009.  

 

ᓅᕙ ᓯᑰᓴᒥ ᐋᓂᐊᖃᕐᓇᙱᑦᑐᓕᕆᔨᒃᑯᑦ. ᐃᓕᖅᑯᓯᑐᖃᕐᓂᑦ ᐊᑐᖃᑦᑕᕐᓂᕐᒧᑦ ᐊᑐᐊᒐᖏᓐᓂ 

ᑲᒪᒋᔭᐅᒋᐊᕐᖓᖅᑐᓄᑦ ᐋᓐᓂᐊᖅᑐᓕᕆᔨᓄᑦ ᓅᕙ ᓯᑰᓴᒥ, ᕼᐊᓕᕚᒃᔅ, 2005.  

 

ᓄᓇᕗᒻᒥ ᐋᓂᐊᖃᕐᓇᙱᑦᑐᓕᕆᔨᒃᑯᑦ. ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕈᑏᑦ ᐊᐅᓪᓚᖃᑦᑕᖅᑐᓄᑦ ᒪᓕᒐᖅ, 

ᐃᖃᓗᐃᑦ, ᓄᓇᕗᑦ ᒐᕙᒪᒃᑯᑦ, ᔫᓂ 2013.  

 

ᓄᓇᕗᒻᒥ ᐋᓂᐊᖃᕐᓇᙱᑦᑐᓕᕆᔨᒃᑯᑦ. ᐊᑐᐊᒐᖅ 2 - ᐋᓐᓂᐊᕕᓕᐊᖅᑐᓂᑦ ᐊᐅᓪᓚᖅᑎᑕᐅᔪᓂᑦ 

ᒪᓕᖃᑦᑕᕐᓂᕐᒧᑦ, ᐃᖃᓗᐃᑦ, ᓄᓇᕗᒻᒥ ᒐᕙᒪᒃᑯᑦ.  

 

ᓄᓇᕗᒻᒥ ᐋᓂᐊᖃᕐᓇᙱᑦᑐᓕᕆᔨᒃᑯᑦ. ᐋᓐᓂᐊᖅᑐᓂᑦ ᐱᓕᕆᖃᑎᖃᕐᓂᕐᒧᑦ ᐱᔨᑦᓯᕈᑎ, ᐃᖃᓗᐃᑦ, 

2014.  

 

ᓄᓇᕗᒻᒥ ᐋᓂᐊᖃᕐᓇᙱᑦᑐᓕᕆᔨᒃᑯᑦ. ᑐᑭᓯᒋᐊᕈᑏᑦ ᐋᓐᓂᐊᕕᓕᐊᖅᑐᒃ ᐊᐅᓪᓚᖅᑎᑦᑎᖃᑦᑕᕐᓂᕐᒥᑦ, 

ᐃᖃᓗᐃᑦ, [http://www.gov.nu.ca/health/information/medical-travel]. 

 

ᓄᓇᕗᒻᒥ ᐋᓂᐊᖃᕐᓇᙱᑦᑐᓕᕆᔨᒃᑯᑦ. ᐋᓐᓂᐊᖅᑐᓕᕆᓂᕐᒧᑦ ᐊᖏᕈᑦ - ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ 

2012-2013, ᐃᖃᓗᐃᑦ.  

 

ᓄᓇᕗᒻᒥ ᐋᓂᐊᖃᕐᓇᙱᑦᑐᓕᕆᔨᒃᑯᑦ. 2012-2013 ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ ᐊᐅᓚᑕᐅᓂᖓᓄᑦ 

ᐋᓐᓂᐊᖅᑐᓕᕆᓂᕐᒧᑦ ᐸᕐᓇᐅᑎᐅᑉ, ᐃᖃᓗᐃᑦ 2014.  

ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᐱᓕᕆᐊᒃᓴᓄᑦ ᐸᕐᓇᐅᑦ 2011-2014, 

ᐃᖃᓗᐃᑦ.  

 

ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ.ᓄᓇᓖᑦ ᓂᐱᖏᑦ: ᐅᓂᒃᑳᓕᐊᖅ ᓄᓇᓖᑦ 

ᐊᕕᑦᑐᖅᓯᒪᔪᓂᑦ ᓄᓇᓕᓐᓂ ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᖃᓄᐃᓐᖏᑦᑎᐊᕐᓂᕐᒧᑦ ᑲᑎᒪᓐᓇᐃᑦ, 

ᐃᖃᓗᐃᑦ, ᒫᔅᓯ 2010.  

 

ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ.ᐱᕙᓪᓕᐊᑎᑦᑎᓂᖅ ᖃᓄᐃᓐᖏᑦᑎᐊᖅᑐᓂᑦ 

ᓄᓇᓕᓐᓂᑦ - ᑕᖅᑲᒃᑯᓂᖓ ᐋᓐᓂᐊᖅᑐᓕᕆᓂᕐᒧᑦ ᐸᕐᓇᐅᑦ ᓄᓇᕗᒻᒧᑦ 2008-2013, ᐃᖃᓗᐃᑦ.  

 

ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ.ᐊᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ 

ᐃᓕᓐᓂᐊᖅᑎᑦᑎᔾᔪᑎᖓ ᐅᖃᓕᒫᖓᖅ, ᐃᖃᓗᐃᑦ, 2008.  

 

ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ.ᓄᓇᕗᒻᒥ ᐋᓐᓂᐊᓯᐅᖅᑎᓂᑦ 

ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐊᒻᒪᓗ ᐃᖅᑲᓇᐃᔭᐃᓐᓇᖅᑎᑦᑎᓂᕐᒧᑦ ᐸᕐᓇᐅᑦ, ᐃᖃᓗᐃᑦ, 2007.  

 

ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ.ᐋᓐᓂᐊᖅᑐᓕᕆᓂᕐᒥᑦ ᑲᑎᑎᕆᓂᕐᒧᑦ ᐸᕐᓇᐅᑦ 

ᐱᓕᕆᐊᕐᒧᑦ ᓄᓇᕗᒻᒥ, ᐃᖃᓗᐃᑦ.  

 

ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᐋᓐᓂᐊᕕᓕᐊᖅᑐᑦ ᐊᐅᓪᓚᖃᑦᑕᖅᑐᑦ, 

ᐃᖃᓗᐃᑦ, ᓄᓇᕗᒻᒥ ᒐᕙᒪᒃᑯᑦ, ᐋᒡᒌᓯ 2009.  

 

ᓄᓇᕗᑦ ᑐᓐᖓᕕᒃᑯᑦ. ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ 2011-2012, 2012-2013 ᖃᓄᐃᓐᓂᖏᓐᓄᑦ 

ᐃᓄᐃᑦ ᐃᓕᖅᑯᓯᑐᖃᖓᑦ ᐊᒻᒪᓗ ᐃᓅᓯᖓᑦ, ᐃᖃᓗᐃᑦ, 2013.  

 

ᓄᓇᕗᑦ ᑐᓐᖓᕕᒃᑯᑦ. ᐃᖅᑲᓇᐃᔭᓕᖅᑎᑦᑎᓂᖅ ᐊᒻᒪᓗ ᐃᖅᑲᓇᐃᔭᐃᓐᓇᖅᑎᑦᑎᒐᓱᕐᓂᖅ ᐃᓄᓐᓂᑦ 

ᐋᓐᓂᐊᓯᐅᖅᑎᓂᑦ ᓄᓇᕗᒻᒥ, ᐃᖃᓗᐃᑦ, 2009.  

 

ᐊᓪᓚᕝᕕᖓ ᑭᒡᒐᖅᑐᖅᑎᐅᑉ ᐃᓕᑕᕆᔭᐅᓯᒪᔪᓂᑦ ᐅᖃᐅᓯᓕᕆᓂᕐᒧᑦ. ᓯᕗᓕᐅᖅᑎᐅᓂᖅ ᐱᔪᓐᓇᕐᓂᐅᔪᓄᑦ 

ᖃᓄᐃᓐᓂᖏᓐᓄᑦ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᓕᕆᓃᑦ, ᐋᑐᕚ, 2011.  

 

ᐊᓪᓚᕝᕕᖓ ᑭᒡᒐᖅᑐᖅᑎᐅᑉ ᐃᓕᑕᕆᔭᐅᓯᒪᔪᓂᑦ ᐅᖃᐅᓯᓕᕆᓂᕐᒧᑦ. ᑲᓇᑕᒥ ᐅᓂᒃᑳᓕᐊᖅ 

ᐱᔨᑦᓯᕐᓂᐅᔪᓄᑦ ᑕᖅᑲᒃᑯᓄᖓ ᖃᓪᓗᓈᑎᑐᑦ ᐊᒻᒪᓗ ᐅᐃᕖᑎᑐᑦ: ᐊᓯᔾᔨᖅᐸᓪᓕᐊᒋᐊᖃᓕᖅᐳᖅ 

ᐃᓕᖅᑯᓯᑐᖃᕐᒥᑦ, ᐋᑐᕚ, 2001.  

 

ᐊᓪᓚᕝᕕᖓ ᑭᒡᒐᖅᑐᖅᑎᐅᑉ ᐃᓕᑕᕆᔭᐅᓯᒪᔪᓂᑦ ᐅᖃᐅᓯᓕᕆᓂᕐᒧᑦ. ᐃᓕᑕᕆᔭᐅᓯᒪᔪᑦ ᐅᖃᐅᓰᑦ 

ᑭᒃᑰᓂᑦᑎᓐᓂᑦ ᓇᓗᓇᐃᖅᓯᔾᔪᑎᓪᓗᐊᑕᕆᕙᕗᑦ: ᕿᒥᕐᕈᔭᐅᓂᖓ ᐃᓕᑕᕆᔭᐅᓯᒪᔪᑦ ᐅᖃᐅᓯᕐᓄᑦ 

ᐊᖏᕈᑎᐅᑉ, ᐋᑐᕚ, ᓴᓇᔪᓕᕆᔨᒃᑯᑦ ᑲᓇᑕᒥ, 2010.  

ᐅᐃᕖᑎᑐᑦ ᐋᓐᓂᐊᖅᑐᓕᕆᓂᖅ ᓄᓇᕗᒻᒥ (ᕋᓯᕚᓐ). 2011-2012 ᐊᕐᕌᒍᑕᒫᖅᓯᐅᑦ ᐅᓂᒃᑳᓕᖅ, 

ᐃᖃᓗᐃᑦ, 2012.  

 

ᐅᐃᕖᑎᑐᑦ ᐋᓐᓂᐊᖅᑐᓕᕆᓂᖅ ᓄᓇᕗᒻᒥ (ᕋᓯᕚᓐ). ᐱᓕᕆᐊᓄᑦ ᑐᒃᓯᕋᐅᑏᑦ ᐊᒻᒪᓗ ᖃᓄᐃᓕᐅᕐᓂᖏᑦ, 

ᐃᖃᓗᐃᑦ, 2011 

 

ᐅᐃᕖᑎᑐᑦ ᐋᓐᓂᐊᖅᑐᓕᕆᓂᖅ ᓄᓇᕗᒻᒥ (ᕋᓯᕚᓐ). ᓄᑖᖅ ᐊᖏᕈᑦ ᓄᓇᕗᒻᒥ ᑕᖅᑲᒃᑯᓄᖓ 

ᐋᓐᓂᐊᖅᑐᓕᕆᓂᕐᒧᑦ - ᐅᖃᐅᓯᐅᓚᐅᖅᑐᑦ ᐊᒻᒪᓗ ᐊᑐᓕᖁᔭᐃᑦ, ᐃᖃᓗᐃᑦ, 2011 

 

ᐅᐃᕖᑎᑐᑦ ᐋᓐᓂᐊᖅᑐᓕᕆᓂᖅ ᓄᓇᕗᒻᒥ (ᕋᓯᕚᓐ). ᐅᐃᕖᑎᑐᑦ ᐅᖃᐅᓯᒃᑯᑦ ᐱᔨᑦᓯᖅᑐᑦ ᐊᓯᔾᔩᓪᓗᑎᒃ 

ᐅᑭᐅᖅᑕᖅᑐᕐᒥ, ᐃᖃᓗᐃᑦ ᐅᐃᕖᑦ ᑲᑐᔾᔨᖃᑎᒌᖓᑦ ᓄᓇᕗᒻᒥ, 2006.  

 

ᕌᐱᓅ, ᐋᓐ. ᓴᖅᑭᔮᑦᑎᐊᕐᓂᖓ ᐅᐃᕖᑎᑑᖅᑐᑦ ᓄᓇᓕᓐᓂ ᓄᓇᕗᒻᒥ, ᐋᑐᕚ, ᑲᓇᑕᒥ ᖃᐅᔨᓴᕐᕕᒃ 

ᐅᖃᐅᓯᖃᖅᑐᓄᑦ ᖃᑦᑏᓐᓇᐅᓂᖅᓴᓄᑦ, 2010.  

 

ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ. ᐅᖃᖃᑎᒋᔭᐅᓂᖏᑦ ᐅᐃᕖᑎᑑᖅᑐᑦ ᖃᑦᑏᓐᓇᐅᓂᖅᓴᐃᑦ ᓄᓇᓕᓐᓂ: 

2013-2018-ᒥ ᓂᕆᐅᒋᔭᐅᔪᑦ, ᐋᑐᕚ, 2011.  

 

ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ. ᐱᓕᕆᐊᒃᓴᓄᑦ ᐸᕐᓇᐅᑦ ᐋᓐᓂᐊᖅᑐᓕᕆᔭᐅᓂᖏᓐᓄᑦ ᓄᓇᖃᖅᑳᖅᓯᒪᔪᑦ 

ᐊᒻᒪᓗ ᐃᓄᐃᑦ : ᑲᑐᔾᔭᐅᔪᖅ ᐊᖅᑯᑎ ᐋᖅᑮᒋᐊᕐᓂᕐᒧᑦ ᐋᓐᓂᐊᖅᑐᓕᕆᓂᕐᒥᑦ, ᐋᑐᕚ, 2012.  

 

ᐋᓐᓂᐊᖅᑐᓕᕆᓂᖅ ᐅᐃᕖᑎᑐᑦ. ᐋᓐᓂᐊᖅᑐᓕᕆᓂᖅ ᐅᐃᕖᑎᑐᑦ, ᖃᓄᐃᓐᖏᑦᑎᐊᖅᑐᑦ ᓄᓇᓖᑦ : 

ᐅᖄᓚᐅᑎᒃᑯᑦ, ᖃᕋᓴᐅᔭᒃᑯᑦ, ᑎᑎᖅᑲᑎᒍᑦ ᐅᐸᒍᑎᓪᓚᑦᑖᕐᓗᓯᓘᓐᓃᑦ ᖃᐅᔨᒋᐊᕈᓐᓇᖅᑐᓯ 

(867) 975-5080 

ᐊᑭᖃᖏᑦᑐᒃᑯᑦ 1 877 836-2280 

